
МУҚАДДИМА 

 

Мубрамии мавзуи таҳқиқот. Дар даврони муосири рушди ҷомеаи 

Тоҷикистон, ислоҳот ва таҳаввули соҳаи маорифи ватанӣ рушди фаъолияти 

мустақилонаи донишҷӯѐн дар ташаккули қобилияти эҷодӣ ва салоҳиятмандӣ 

дар вазъи низоми кредитии таҳсил аз масъалаҳои муҳим ва қобили таваҷҷуҳ 

буда, ҳали оқилонаи он дар омодашавии мутахассиси ояндаи кордон ва 

соҳибдонишу соҳибмаҳорат мақоми шоиста касб мекунад. 

Аз ин лиҳоз, мубрамияти мавзуи таҳқиқот ва ҳадафи асосӣ таҳаввули 

раванди ташаккули низоми кредитии таҳсил дар фазои макотиби олии самти 

педагогӣ, нақши омӯзгори оянда дар роҳандозии фаъолияти пурмаҳсули 

касбӣ, мувофиқат кардани он ба талаботи замони муосир дар мавриди 

фароҳам овардани сатҳи баланди дониш, маҳорат, малака ва салоҳиятмандии 

донишҷӯѐн-омӯзгорони оянда тавассути такмили роҳу равиши худомӯзӣ ва 

худтакмилѐбӣ, ташаккули шахсияти кордон, масъулиятшинос ва узви фаъоли 

ҷомиа арзѐбӣ мегардад. 

Асосгузори сулҳу ваҳдати миллӣ – Пешвои миллат, Президенти 

Ҷумҳурии Тоҷикистон муҳтарам Эмомалӣ Раҳмон дар Паѐми навбатии хеш 

ба Парлумони кишвар аз 21 декабри соли 2021 ибрози назар карданд, ки дар 

соҳаи маориф ду проблемаи асосии ҳалталаб вуҷуд дорад. Якум, норасоии 

кадрҳои соҳибкасби омӯзгорӣ ва дуюм, баланд бардоштани сатҳу сифати 

таълим дар тамоми муассисаҳои таҳсилоти кишвар. Мо заҳмати устодону 

омӯзгоронро ҳамеша баланд арзѐбӣ мекунем ва ғамхориро дар ҳаққи онҳое, 

ки дар ин соҳа хизматҳои шоиста кардаанд, идома медиҳем. Лекин пешрафти 

ҷомеа, тараққиѐти илму техника ва технология тақозо мекунад, ки онҳо низ 

барои баланд бардоштани сатҳи касбияти худ мунтазам кӯшиш кунанд. Агар 

омӯзгор сатҳи баланди касбият надошта бошад, мо ҳеҷ гоҳ ва бо ягон восита 

сифати таълиму тарбияро беҳтар карда наметавонем. 

Дастуру супоришҳои сарвари муаззами мамлакат аз дастандаркорони 

соҳаи маориф, алалхусус, аз донишмандони макотиби олии самти педагогӣ 



 6  

баланд бардоштани сатҳу сифати таълим ва тайѐр кардани мутахассисони 

болаѐқатро тақозо намуда, бо натиҷаҳои ба дастомада маҳдуд нашудан, ба 

сифати таълиму тадрис бештар эътибор додан ва таъмини омӯзиш ва 

парвариши омӯзгорони ҷавобгӯи талаботи замони муосирро ба миѐн 

мегузорад. 

Масъалаи баланд бардоштани сифати таълим ва ташаккули қобилияти 

зеҳнӣ ва эҷодии донишҷӯѐни макотиби олии Тоҷикистон дар вазъи муосири 

низоми кредитии таҳсил аз муҳимтарин омилҳои тайѐр кардани 

мутахассисони соҳибҳунар ва рақобатпазир дар бозори ҷаҳонии меҳнат 

мебошад. Проблемаи омода кардани кадрҳои болаѐқат дар муассисаҳои 

таҳсилоти олии касбӣ бидуни роҳандозии сифати баланди таҳсил, сафарбар 

шудани донишҷӯѐн ба кори фаъоли мустақилона ва дарѐфти чораҳои рушди 

эҷодӣ ва зеҳнӣ тасаввурнопазир аст. Аз ин рӯ вазифа аз он иборат аст, ки 

роҳҳои муассири расидан ба ин ҳадафи дилхоҳ муайян ва роҳандозӣ гардад. 

Шиносоӣ бо вазъи воқеии таълим дар макотиби олии самти омӯзгорӣ 

суолҳои гуногунро эҷод мекунад: оѐ сатҳи ҳақиқии донишу қудрат ва 

қобилияту тавоноии донишҷӯѐн-омӯзгорони оянда ба талаботи замон ва 

мактабу маориф мувофиқати комил дорад? Оѐ механизмҳои ҷории низоми 

кредитии тахсил, раванди худомӯзӣ ва худтакмилѐбии муҳассилин пурра 

ҷавобгӯйи стандарт ва барномаҳои таълим аст? Оѐ қобилияти фикрронӣ, 

вусъати амалҳои инфиродии донишҷӯѐн дар самти камолоти эҷодӣ ва 

эҷодкорӣ, омӯзиши мустақили сарчашмаҳои илмӣ дуруст ба роҳ монда 

шудааст? 

Дар рисола мо кӯшиш ба харҷ додем, ки на танҳо аслияти таҳқиқ ва 

пайдо кардани роҳу усули рушди фаъолияти мустақилонаи донишҷӯѐнро дар 

ташаккули қобилияти эҷодии муҳассилин ба даст орем, балки бештар ба 

муваффақ шудан ба дастовардҳоро дар бобати омода кардани мутахассисони 

соҳиблаѐқат дар шароити низоми кредитии таҳсил дарѐфт намоем. Қаблан 

матлаби мо такмили низоми ҷадид дар бахши тайѐр кардани мутахассисони 

баландпоя аст, ки ташаккули шахсияти эҷодкор ва тозакорро пешбинӣ 

менамояд ва татбиқи амалии онро ба миѐн мегузорад. 

Дар рисола фаъолияти мустақилонаи донишҷӯѐн ҳамчун зинаи махсуси 

таҳсилот дар заминаи ҷустуҷӯ, коркард, азхудкунии иттилоот ба афзуншавӣ 

ва такмили салоҳиятмандии касбӣ роҳандозӣ мегардад. Дар доираи фанҳои 

тахассусӣ ва хосатон касби омӯзгорӣ он зина ба зина ташаккул меѐбад ва ба 

низоми парвариши маҳорат ва малакаҳои зарурӣ муваффақ мегардад. Дар 

сурати муносибати ҷиддӣ ба кори мустақилонаи донишҷӯ дар шароити 

низоми кредитии таҳсил талабот нисбат ба баландшавии сифати таълиму 

тадрис ва омодашавии омӯзгори оянда дар фазои макотиби олӣ ҳали худро 

меѐбад, зеро таҷрибаи кор собит менамояд, ки ин самти кор (фаъолияти 

худомӯзӣ дар заминаи кори мустақилона ва ташаккули қобилияти эҷодӣ) дар 

партави низоми кредитии таълим ҳануз ба таври дилхоҳ роҳандозӣ 

нашудааст. 

Дараҷаи таҳқиқи мавзуи илмӣ. Дар солҳои аввали асри 21 

Тоҷикистон дар қатори кишварҳои дигари собиқ Иттиҳоди Шуравӣ шомили 

раванди Болония гардид ва алъон низоми кредитӣ ба фазои таҳсилоти олӣ ва 

миѐнаи касбии кишвар бо дарназардошти вижагиҳо ва хусусиятҳои 

фарқкунандааш, ҳадафҳо ва методҳои таълим тибқи роҳу равиши он ворид 

гардид. 

Дар ҷумҳурӣ доир ба проблематикаи низоми кредитии таҳсил то имрӯз 

як силсила таҳқиқотҳои ҷолиб ба анҷом расид. Аз ҷумла, муҳаққиқ Д.Н. 

Сангинова рисолаи номзадии хешро таҳти унвони «Асосҳо ва тамоюлҳои 

назариявии рушди низоми кредитии таҳсилот дар Ҷумҳурии Тоҷикистон» 

(2015) дифоъ карда, вижагиҳои хоси ташкили раванди таълимро дар заминаи 

низоми кредитии таҳсил, роҳҳои рушд ва такмили он, мушкилоти гузариш ба 

низоми кредитӣ, бозѐфт ва камбудиву норасоииҳои онро мавриди таҳқиқи 

ҳамаҷониба қарор додааст. 

Дар рисолаи илмии Г.А. Рустамова «Хусусиятҳои тартиби назорати 

сифати таҳсилот дар мактабҳои олии Тоҷикистон бо истифода аз 

технологияи рейтинги кредитӣ» (2015) сухан доир ба таҳлили низоми 

кредитии таҳсил дар кишварҳои гуногуни дунѐ, механизмҳои ташаккул ва 

татбиқи технологияи кредитӣ-рейтингӣ, самарабахшӣ ва натиҷанокии ин 

тарзи ҷадиди таҳсилот дар муассисаҳои олии касбӣ мавриди назар ва арзѐбӣ 

қарор гирифтааст. 

Дар рисолаи Р.Р. Мирзоев таҳти унвони «Ҷанбаҳои педагогии ба кор 

омода намудани омӯзгорон дар шароити низоми кредитии таълим» (2010) 

сухан асосан бобати омодашавии омӯзгорони макотиби олӣ дар вазъи низоми 

кредитии таҳсил меравад. Муаллиф ба таҳқиқи масъала аз нигоҳи муқаррар 

намудани сохтор, мазмун ва мундариҷаи фаъолияти педагогӣ дар шароити 

низоми кредитӣ дар мактабҳои олии кишвар, амсилаҳои меъѐрии 

омодашавии касбии устодон, имкониятҳои раванди таълиму тарбия 

тавассути ин низоми нави таълим ва самаранокии модели пешниҳодшудаи 

ташаккули касбии омӯзгорон муносибат карда, тавияҳои худро доир ба 

рушди паҳлуҳои гуногуни қазия пешниҳод кардааст. 

Гуфтан ба маврид аст, ки дар Тоҷикистон гуруҳи калони муҳаққиқон 

Н.Н. Шоев «Технологияҳои инноватсионии таълим дар системаи таҳсилоти 

олӣ» (2007), Т.К. Хусанова «Инкишофи фаъолияти донишҷӯѐн дар 

инкишофи қобилияти эҷодӣ дар шартҳои таҳсили кредитӣ» (2010), Т.А. 

Шукурзод «Иттилоотонии раванди таълими донишгоҳ асоси баланд 

бардоштани сифати тайѐр кардани мутахассисони оянда» (2011), Ф.Ф. 

Шарипов «Хусусиятҳои педагогии ташаккули фанҳанги иттилоотии 

донишҷӯѐн дар омӯзиши курси информатика» (2008), Ф.Қ. Раҳимӣ 

«Беҳтарсозии низоми баллӣ-рейтингии баҳодиҳии дониши донишҷӯѐн оиди 

омӯзиши физика дар муассисаи таҳсилоти олии касбӣ» (2019), А.Э. Сатторов 

«Асосҳои методии ташаккули маҳорати эҷодӣ-техникии хонандагони 

синфҳои болоӣ дар таълими физикаи муассисаҳои таҳсилоти миѐнаи умумӣ» 

(2019), Ҷ.Ш. Шарифзода «Махсусияти педагогии ташкил ва амаликунонии 

таълими тафриқавӣ дар МТМУ» (2019), Қ.С. Абдураҳимзода «Технологияи 

ташаккули салоҳияти иттилоотии донишҷӯѐни мактаби олӣ зимни таълими 

силсилаи фанҳои педагогӣ дар шароити татбиқи низоми кредитии таҳсилот» 

(2021), О.А. Исломов «Омодасозии омӯзгорони оянда ба истифодаи 

воситаҳои мултимедиавии таълим дар низоми таҳсилоти кредитии мактабҳои 

олии Ҷумҳурии Тоҷикистон» (2021), А.А. Азизов «Ташаккули қобилияти 

эҷодии донишҷӯѐни ихтисосҳои дизайни маҳсулоти дӯзандагӣ дар раванди 

таълими фанни тарҳрезии либос» (2020), З.Р. Мухаммадиева «Асосҳои 

назариявии рушди потенсиали зеҳнӣ ва маърифатии донишҷӯѐн дар шароити 

низоми кредитии таҳсил дар мактабҳои олии Ҷумҳурии Тоҷикистон» (2013), 

М. Раҳмонқулов «Ташаккули сифатҳои муҳими касбии бакалаврҳо дар 

шароити низоми кредитии таҳсил» (2012), Б.Х. Умарова «Афзалияти 

навсозии ангезаҳои фаъолияти таълимии донишҷӯѐн дар шароити 

технологияи кредитии таълим» (2010) ва дигарон масъалаҳои мухталифи 

низоми кредитии таҳсилро дар робита бо роҳу усул, технология ва таҳаввули 

сифатии он таҳқиқ намуда, андеша ва тавсияҳои мушаххасро пешниҳод ва 

изҳор кардаанд. 

Таҳқиқотҳо дар самти муқаррар намудани афзалиятҳо ва нобарориҳои 

низоми кредитии таҳсил аз ҷониби олимон ва донишмандони соҳаи 

педагогикаи рус ва кишварҳои дигари ИДМ низ ҷолиби омӯзиш, татбиқ ва 

муқоисаву баррасӣ аст. Чунончи дар асарҳои муҳаққиқони рус А. Артѐмов 

«Модульно-рейтинговая система» (1999), Б.Л. Вулфсон «Ҷорӣ намудани 

технологияи кредитӣ барои тайѐр намудани мутахассисони муассисаҳои 

олии таълимӣ» (2003), А.А. Кусаинова «Ҳуҷҷатгузорӣ ва ташкили ҷорӣ 

намудани технологияи кредитии таълим» (2003), Э.Г. Скибитский 

«Методикаи таълими касбӣ» (2008), О.О. Мартоненко «Ҷорӣ намудани 

низоми кредитӣ дар донишгоҳҳои Руссия: натиҷаҳои аввалини таҷриба оид 

ба гузаштан ба низоми кредитӣ» (2005), А.Г. Шабанов «Технологияи кори 

мустақилонаи донишҷӯ» (2001), олимони қазоқ ва қирғиз С.Б. Абдугапарова. 

«Асосҳои низоми кредитии таълим дар Қазоқистон: Дастури таълимӣ» 

(2004), Г.С. Жетесова «Таҳсилоти олӣ дар Қазоқистон вазъи кунунӣ ва 

масъалаҳои он» (2012), С.К. Ниѐзбекиев «Асосҳои консептуалии 

инноватсионӣ дар таълими донишҷӯѐн дар низоми кредитии таълим» (2012) 

ва дигарон таҷрибаи ин кишварҳо доир ба роҳандозӣ ва татбиқи амал шудани 

низоми кредитии таҳсил мулоҳизоти ҳам мусбӣ ва ҳам манфӣ баѐн шудааст. 

Ба қавли муҳаққиқ ва коршиноси шинохтаи соҳаи маорифи ватанӣ 

Азимҷон Байзоев «пас аз ҷорӣ шудани ин низом дар тамоми муассисаҳои 

олии касбии Тоҷикистон баҳсу андешаҳо дар мавриди дурустиву нодурустӣ, 

самаранокиву нокомӣ ва ҳусну қубҳи низоми кредитӣ ҳамоно идома дорад. 

Ба назар чунин мерасад, ки мухолифони ин низом аз тарафдоронаш ба 

маротиб бештар ҳастанд. Аз ин рӯ, месазад, ки дар мавриди мушкилоти 

ҷойдошта, сабабҳои пайдо шудани ақидаҳои манфӣ роҷеъ ба низоми кредитӣ 

андеша ронем ва роҳҳои ҳалли ин мушкилотро баррасӣ намоем». 

Мутмаинем, ки дар замони муосири рушди таҳсилоти олии касбӣ дар 

вазъи низоми кредитӣ проблемаи кори мустақилона ва фаъолияти фардии 

шахсияти муҳассил (донишҷӯ) ба сатҳи баланди расидан ба ҳадаф ва 

матлабҳои омӯзиш қарор ѐфтааст, зеро фаъолияти мустақилона на танҳо 

масъалаи муҳимми раванди таҳсил аст, балки яке аз роҳҳо ва шаклҳои рушди 

маърифатӣ-зеҳнии мутахассиси оянда ба шумор меравад. 

Аз ин рӯ, мақсад гузоштем, ки дар рисола мақоми хос ва самарабахши 

кори мустақилонаи донишҷӯ-омӯзгори ояндаро дар партави вусъат бахшидан 

ба амалҳо ва сифатҳои инфиродии ҳар як муҳассил, қобилияти фаъолмандӣ, 

тафаккури интиқодӣ, мантиқӣ ва зеҳнии ӯ таҳқиқ намоем. Фаъолияти 

мустақили донишҷӯ имкон мебахшад, ки донишҳои ҳосилшудаи вай татбиқи 

амал пазиранд, дар шахсияти муҳассил хушкорӣ, муташаккилӣ, тартибу 

низом, масъулиятпарварӣ барин хислатҳои муфид парварида шавад. 

Робитаи таҳқиқот бо барномаҳо (лоиҳаҳо) ва ѐ мавзуъҳои илмӣ. 

Таҳқиқоти диссертатсионӣ дар доираи  татбиқи нақшаи дурнамои 

корҳои  илмию таҳқиқотии кафедраи  педагогикаи Донишгоҳи давлатии 

Бохтар ба номи Носири Хусрав барои солҳои 2017-2021 дар самти 

“Такмили љараѐни таълиму тарбия дар муассисаҳои таълимии олии 

касбии омўзгорї” аз рӯи масъалањои  илмию  амалии тањќиќшаванда дар 



 11 

мавзуи “Технологияи ташаккули салоҳияти эҷодиву иттилоотии 

донишҷӯѐни муассисаҳои таҳсилоти олӣ зимни таълими силсилаи фанҳои 

ибтидоӣ дар шароити татбиқи низоми кредитии таҳсилот” ва татбиқи 

талаботи асосии муносибати босалоҳият ба таълим ва низоми кредитии 

таҳсилот иҷро шудааст. 

 

ТАВСИФИ УМУМИИ ТАҲҚИҚОТ 

 

Мақсади таҳқиқот - дар заминаи таҳлили назариявӣ муайян кардани 

роҳу равиши баланд бардоштани сифати донишандӯзӣ, маҳорат ва малакаҳои 

касбии донишҷӯѐн-омӯзгорони оянда дар фароҳам овардани шароити 

мусоиди рушди фаъолияти мустақили муҳассилин ҳамчун омили ташаккули 

қобилияти эҷодии онҳо дар шароити низоми кредитии таҳсилот. 

Вазифаҳои таҳқиқот: 

 - омӯзиш ва тањлили амиќу ҳамаљонибаи асосҳои илмӣ-назариявии 

рушди фаъолияти мустақилонаи донишҷӯѐн-омӯзгорони оянда дар 

робита ба ташаккули маҳорат ва малакаҳои эҷодкории донишљўѐни 

муассисҳои таҳсилоти олии самти педагогї дар шароити низоми кредитии 

тањсилот; 

    - таҳқиқи масоили вобаста ба рушди фаъолияти мустақилона ва 

қобилияти эҷодии донишҷӯѐн-омӯзгорони оянда дар шароити низоми 

кредитии таҳсилот донишҷӯѐн, муайянсозии самтҳои пешбурди он; 

- ошкор ва муайянсозии мазмун ва мундариҷаи фаъолияти 

мустақилона дар рушди қобилияти эҷодии донишҷӯѐн-омӯзгорони оянда; 

- коркард амсилаи ташкили фаъолияти бонизоми мустақилона дар 

рушди қобилияти эҷодии донишҷӯѐн-омӯзгорони оянда дар шароити 

низоми кредитии таълим; 

- ташкил ва гузаронидани таҳқиқоти таҷрибавӣ-озмоишӣ дар байни 

донишљўѐни муассисҳои таҳсилоти олии самти омўзгорӣ  оид ба рушди  

фаъолияти мустаќилона ва қобилияти эҷодии донишҷӯѐн дар шароити 

татбиқи низоми кредитии тањсилот; 

 - тањлил ва натиљагирї аз раванди таҳқиқот ва корҳои таҷрибавӣ-

озмоишӣ. 

Объекти таҳқиқот - раванди татбиқи низоми кредитии таълим дар 

муассисаҳои таҳсилоти олии касбии равияи омӯзгорӣ. 

Мавзуи (предмети) таҳқиқот - рушди фаъолияти мустақилонаи 

донишҷӯѐн-омӯзгорони оянда ҳамчун омили ташаккули қобилияти эҷодӣ дар 

шароити татбиқи низоми кредитии таҳсилот. 

Фарзияи таҳқиқот - рушди бонизоми фаъолияти мустақили 

донишҷӯѐн-омӯзгорони оянда ҳамчун омили ташаккули қобилияти эҷодӣ дар 

шароити низоми кредитии таҳсилот муяссар мегардад, агар: 

 проблемаи омода кардани омӯзгорони болаѐқат дар муассисаҳои 

таҳсилоти олии касбӣ тавассути роҳандозии сифати баланди таҳсил, 

сафарбар шудани донишҷӯѐн ба кори фаъоли мустақилона ва дарѐфти 

чораҳои рушди эҷодӣ ва зеҳнӣ роҳандозӣ гардад; 

 фаъолияти мустақилонаи донишҷӯ-омӯзгори оянда ба 

ташаббус ва азбар кардани донишу маълумотҳои илмӣ ва назариявӣ такя 

намуда, маҳорати мустақили омӯзишӣ ва таҳлилиро (кор кардан бо 

адабиѐти илмӣ, лаѐқати мушоҳида карда тавонистан, арзѐбии интиқодӣ, 

тањлили мантиқӣ) дар партави зуҳури қобилияти эҷодӣ, синтез, тасниф, 

муқоиса ва типологияи масъала ва маводҳои мавҷуда таъмин созад; 

 дар шароити низоми кредитии таълим фаъолияти 

мустақилонаи донишҷӯѐн-омӯзгорони оянда ба рушди қобилияти эҷодии 

онҳо равона карда шавад. 

Марҳилаҳои асосии таҳқиқот. Таҳқиқот дар се марҳила гузаронида 

шуд: 

Дар марҳилаи якум (солҳои 2017-2018) дар заминаи омӯзиш ва 

таҳлили адабиѐти илмӣ оид ба асосҳои илмӣ-назариявии рушди 

фаъолияти мустақилонаи донишҷӯѐн-омӯзгорони оянда дар робита ба 

ташаккули маҳорат ва малакаҳои эҷодкорӣ дар шароити низоми 

кредитии таълим объект, ҳадафу вазифаҳо, фарзия, инчунин интихоби 

усулхои таҳқиқот муайян гардиданд.  

Дар марҳилаи дуюм (солҳои 2018-2019) дар асоси омӯзиши адабиѐти 

илмӣ роҳҳои асосии ташкили фаъолияти мустақилона дар рушди 

қобилияти эҷодии донишҷӯѐн-омӯзгорони оянда дар шароити низоми 

кредитии таълим муайян карда шуда, амсилаи рушди фаъолияти 

мустақилонаи донишҷӯѐн таҳия шуд ва дар ин замина таҳқиқоти 

таҷрибавӣ-озмоишӣ гузаронида шуда, омилҳо ва меъѐрҳои баҳодиҳии ин 

раванд муайян гардиданд.  

Дар марҳилаи сеюм (солҳои 2020-2021) натиҷаҳои озмоиш коркард 

шуда, таҳқиқот дар амалия татбиқ гардид, инчунин таҳлили натиҷаҳои 

таҳқиқот ва барасмиятдарории натиҷаҳо анҷом дода шуд. Фарзияи 

озмоишӣ санҷида шуда, хулосаҳо ва тавсияҳои асосӣ таҳия гардиданд. 

Таҳқиқоти назариявӣ ва озмоишӣ пурра натиҷагирӣ шуда, диссертатсия 

дар шакли мукаммал коркард ва ба расмият дароварда шуд.  

 Асосҳои назариявӣ ва методологии таҳқиқот. Асосҳои назариявии 

таҳқиқотро пажуҳишҳои бунѐдии олимону муҳаққиқони тоҷик оид ба 

масъалаҳои муҳимми илмӣ-назариявии моҳият, сохтор, қонунияту 

принсип ва ҷанбаҳои бунѐдии рушди фаъолияти мустақили донишҷӯѐн-

омӯзгорони оянда дар ташаккули қобилияти эҷодии онҳо дар шароити 

татбиқи низоми кредитии таҳсилот ташкил карда, дар рафти таҳқиқот мо 

ба принсипҳо ва омилҳои гуногуни методологии ироанамудаи гуруҳи 

калони муҳаққиқони тоҷик (Н.Н. Шоев, Т.К. Хусанова, Т.А. Шукурзод, Ф.Ф. 

Шарипов, Ф.Қ. Раҳимӣ, А.Э. Сатторов, Ҷ.Ш. Шарифзода, Қ.С. 

Абдураҳимзода, О.А. Исломов, А.А. Азизов, З.Р. Мухаммадиева, М. 

Раҳмонқулов, Б.Х. Умарова ва дигарон), инчунин таҳқиқотҳои дар самти 

муқаррар намудани афзалиятҳо ва нобарориҳои низоми кредитии таҳсилот 

анҷомдодаи олимон ва донишмандони соҳаи педагогикаи рус ва кишварҳои 

дигари ИДМ (А. Артѐмов, Б.Л. Вулфсон, А.А. Кусаинова, Э.Г. Скибитский, 

О.О. Мартоненко, А.Г. Шабанов, С.Б. Абдугапарова, Г.С. Жетесова, С.К. 

Ниѐзбекиев ва дигарон), ки масъалаҳои мухталифи низоми кредитии 

таҳсилро дар робита бо роҳу усул, технология ва таҳаввули сифатии он 

таҳқиқ намуда, андеша ва тавсияҳои мушаххасро пешниҳод ва изҳор 

кардаанд, такя кардем. 

Асоси методологии таҳқиқотро назарияи идрок, муқаррароти 

фалсафӣ оид ба ҷанбаҳои тарбияи ҳаматарафаи инсон, муқаррарот дар 

бораи ягонагии фаъолияти ҳамаи муассисаҳои таълимию тарбиявӣ, 

моҳияти иҷтимоии шахс, муқаррароти фалсафӣ барои инкишофи 

мутаносиби шахс, муқаррарот оид ба инкишофи мутаносибу 

ҳаматарафаи инсон дар бар гирифтанд.  

 Сарчашмаи маълумот. Дар таҳқиқот асарҳои педагогу психологҳо,  

осору афкор ва ақидаҳои олимони тоҷику хориҷи кишвар дар соҳаҳои 

педагогика, психология ва ғ. оид ба масълаи рушди фаъолияти 

мустақилона ва ташаккули малакаҳои эҷодкории донишҷӯѐн дар шароити 

татбиқи низоми кредитии таҳсилот истифода бурда шуданд.  

Дар таҳқиқот ҳамчунин мо аз таҷрибаи Донишгоҳи тиҷорати 

Тоҷикистон, ки ба ҳайси муассисаи пилотӣ дар амали кардани низоми 

кредитии таълим аз соли 2005 дар Тоҷикистон шинохта шудааст ва 

ҳамчун сарчашмаи нави таълим то ба имрӯз мавриди истифода қарор 

дорад, инчунин аз дигар ҳуҷҷатҳои меъѐрии ҳуқуқӣ ва директивӣ дар 

соҳаи маориф васеъ истифода кардем.  

Заминаҳои эмпирикии таҳқиқотро муносибати амалии муаллифи 

таҳқиқоти диссертатсионӣ бо объекти таҳқиқшаванда: омӯзиши 

адабиѐти илмӣ-методии марбут ба мавзуъ, омӯзиши адабиѐти умумӣ-

дидактикӣ ва назариявӣ оид ба педагогика ва низоми кредитии таълим; 

омӯхтан ва истифодаи таҷрибаи пешқадами педагогӣ; ба мушоҳида 

гирифтани раванди таълим; ҳамчунин, тавассути истифода аз методҳои 

эмперикӣ - таҳлили ҳуҷҷатҳои дастурӣ, фаъолияти донишҷӯѐн, омӯзиши 

таҷрибаи омӯзгорон, баргузории таҳқиқоти озмоишӣ, маҷмуи методҳои 

гуногун, ташкил ва гузаронидани озмоишҳои муқарраркунанда ва 

ташаккулдиҳанда; таҳлилу ҷамъбасти далелу маълумоти дар ҷараѐни 

озмоиш бадастомада ва арзѐбии муқоисавии натиҷаҳои онҳо, 

мусоҳибаҳо, усулҳои хударзѐбӣ ва арзѐбиҳои ташхисӣ, дар асоси 

маълумоти бадастомада ташаккул додани далелҳои илмие, ки дар 

натиҷаи истифодаи нишондиҳандаҳои сифатӣ, усулҳои микдорӣ ва дар 

шакли маълумоти оморӣ ва коркарди оқилонаи онҳо ба вуҷуд 

омадаанд, ташкил медиҳанд.  

Пойгоҳи таҳқиқот. Корҳои омӯзишиву таҳқиқотӣ ва таҷрибавию 

озмоишӣ дар факултетҳои равияи омӯзгоридоштаи Донишгоҳи давлатии 

Бохтар ба номи Носири Хусрав, Донишгоҳи давлатии Кӯлоб ба номи 

Абӯабдуллоҳи Рӯдакӣ ва Коллеҷи омӯзгории Бохтар дар муддати 5 сол 

(солҳои 2017-2021) гузаронда шуд.  

Дар таҳқиқоти таҷрибавию озмоишӣ беш аз 400 нафар донишҷӯ ва 

30 нафар омӯзгорон иштирок карданд.  

Навгонии илмии таҳқиқот: 

- дар заминаи таҳқиқоти ҳамаҷонибаи консепсияҳои мавҷудаи 

педагогӣ-психологӣ моҳият ва мафҳуми «фаъолияти мустақили донишҷӯ-

омӯзгори оянда» дар вазъи низоми кредитии таҳсил чун омили 

пешбарандаи ташаккули қобилияти эҷодӣ мавриди баррасӣ ва тавзеҳу 

тавсеа гардид;  

 вазифа, мазмун ва мундариҷаи рушди фаъолияти мустақили 

муҳассилини самти педагогии муассисаи  олӣ дар ташаккули қобилияти 

эҷодии омӯзгорони оянда ҳамчун раванди гуногунҷабҳаи педагогӣ-

психологӣ дар вазъи низоми кредитии таълим ошкор ва муайян карда 

шуд; 

 муҳиммияти ташаббускорӣ, худомӯзӣ ва худтакмилѐбии 

донишҷӯ-омӯзгори оянда дар раванди омодагии касбӣ дар заминаи 

фаъолмандии таълимӣ-омӯзишӣ, маърифатӣ-зеҳнӣ ва инфиродии 

пажуҳишӣ собит карда шуд; 

 омилҳои босамари пешбурди кори мустақилона дар робита бо 

ташаккули қобилияти эҷодии омӯзгори оянда (ҷанбаи назариявӣ-

методологӣ; маҳсули эҷодӣ; шахсияти омӯзгори эҷодкор; муҳити эҷодӣ) 

баррасӣ карда шуд; 

 истифода аз технологияи иттилоотӣ дар раванди 

фаъолмандшавии нерӯи маърифатӣ-зеҳнии донишҷӯѐн, идоракунии 

бонизоми фаъолияти зеҳнӣ ва фикрӣ дар ташаккули маҳорат ва малакаи 

касбии омӯзгори оянда асоснок карда шуд; 

- меъѐрҳо бобати ташкили бонизоми фаъолияти мустақили 

донишҷӯ дар вазъи низоми кредитии таҳсилот (омодагии донишҷӯ ба 

кори мустақилона; мавҷудият ва дастрас будани маводи таълимӣ-методӣ, 

маълумотӣ-иттилоотӣ; ѐрии машваратӣ) коркард ва пешниҳод гардид; 

- шаклу намудҳои босамари фаъолгардонии худомӯзӣ, 

худтакмилѐбии донишҷӯѐн дар вазъи низоми кредитии таълим тариқи 

таҳқиқоти таҷрибавӣ-озмоиши (санҷиш ва тафтиши сифати конспект 

кардан; санҷиши тестӣ; семинари гурӯҳӣ; мубоҳиса ва баррасии 

масъалаҳои илмӣ-методӣ) муайян карда шуд; 

- амсила ва технологияи ташаккули қобилияти эҷодии 

донишҷӯ-омӯзгори оянда дар шароити низоми кредитии таҳсилот  бо 

дарназардошти мазмун ва мундариҷаи асноду далелҳо, кор бо 

сарчашмаҳои илмӣ, педагогӣ ва методию психологӣ дар вазъи пажуҳиш 

ва худомӯзии мустақилона коркард ва мавриди тасвибу татбиқ қарор 

дода шуда, самаранокии он собит карда шуд.  

Нуктаҳои ба ҳимоя пешниҳодшаванда: 

1. Дар замони муосири рушди таҳсилоти олии касбӣ дар вазъи 

низоми кредитии таълим проблемаи кори мустақилона ва фаъолияти 

инфиродӣ-худомӯзии шахсияти донишҷӯро ба сатҳи баланди расидан ба 

ҳадаф ва матлабҳои омӯзиш қарор медиҳад, зеро фаъолияти мустақилона 

на танҳо масъалаи муҳимми раванди таҳсил, балки яке аз роҳҳо ва 

шаклҳои рушди маърифатӣ-зеҳнӣ ва эҷодкории омӯзгори оянда ба 

шумор меравад. 

2. Дар вазъи кунунии низоми кредитии таҳсил аҳамияти 

ташаббускорӣ, худомӯзӣ ва худтакмилѐбии омӯзгори оянда ба раванди 

омодагии касбӣ дар заминаи фаъолмандии таълимӣ-омӯзишӣ ва 

инфиродии пажуҳишии ӯ мусоидат мекунад. Аз ин нуқтаи назар, кори 

мустақилона хусусан бо истифода аз технологияи иттилоотӣ ба 

фаъолмандшавии нерӯи маърифатӣ-зеҳнии донишҷӯѐн мусоидат намуда, 

ба онҳо имконияти идоракунии фаъолияти ақлӣ ва фикриро дар раванди 

ташаккули касби омӯзгорӣ фароҳам меорад. 

3. Кори мустақилона мутобиқи принсипҳо ва меъѐрҳои вусъати 

фаъолияти инфиродии донишҷӯѐн-омӯзгорони оянда ташкил гардида, 

дорои ягонагии мантиқӣ ва робитаи мутақобилаи фанҳои муштарак 

мебошад. Низоми кори мустақилонаи донишҷӯѐн риояи принсипҳои 

асосии дидактикӣ: интерактивӣ, аѐният, банизомдарории таълим 

(интихоби стратегияи таълим ва банақшагирии кори мустақилонаи 

донишҷӯ); принсипи такя ба дониш ва малакаҳои амалӣ, ташкили илмии 

кори мустақилонаи омӯзгорони ояндаро тақозо мекунад. 

4. Дар шароити низоми кредитии таҳсил истифода аз 

технология ва ташкили бонизоми фаъолияти мустақилонаи донишҷӯѐн 

дар вазъи низоми кредитии таҳсил аз вазифаҳои муҳим буда, он 

муҳиммият ва зарурурияти вақти ба кори худомӯзӣ ва худтакмилѐбии 

назариявии муҳассилин ҷудо шудани соатҳои таълимиро ҷун омили 

барҷастаи рушди маърифатӣ-зеҳнии онҳо мешуморад. Дар ин самт 

технологияи ташкили бонизоми кори мустақилона рукни асосии раванди 

таҳсил арзѐбӣ мегардад. 

Аҳамияти назариявӣ ва амалии таҳқиқот дар ҳали масъалаи 

муҳимми илмӣ-амалӣ дар партави коркарди асосҳои бунѐдии рушди 

фаъолияти мустақили донишҷӯѐн-омӯзгорони оянда дар ташаккули 

қобилияти эҷодии онҳо, аз ҷумла, мушаххас шудани вазифа, моҳият ва 

сохтор, қонуниятҳо ва принсипҳо, татбиқи амалии унсурҳои номбурда дар 

вазъи низоми кредитии таҳсил. Ҳамзамон дар рисола коркарди меъѐрҳо ва 

нишондиҳандаҳои фаъолмандии муҳассилин дар раванди санҷиши озмоишӣ 

пешниҳод гардида, амсила ва технологияи ташкили бонизоми кори 

мустақилонаи омӯзгорони оянда мураттаб карда шуд, ки дар мавриди дарки 

моҳият ва сохтори рушди қобилияти эҷодии онҳо, такмили раванди низоми 

кредитии таълим ва омодашавии мутахассисони соҳибкасб мусоидат хоҳад 

кард. 

Аҳамияти амалии таҳқиқот аз он иборат аст, ки натиҷаҳои ба дастомада 

дар робита бо таҳқиқи асосҳои назариявӣ ва методологии проблемаи 

пажуҳиш, амсила ва технологияи пешниҳодшуда, натиҷагирӣ аз санҷиши 

озмоишӣ бо такя ба асосҳои низоми кредитии таълим ба ҳали босамар ва 

пурмаҳсули рушди фаъолияти мустақили донишҷӯѐн-омӯзгорони оянда дар 

ташаккули қобилияти эҷодии онҳо мусоидат мекунад. 

Татбиқи тавсияҳои амалӣ имкон мебахшад, ки сифати таълим ва 

донишандӯзии муҳассилин дар вазъи низоми кредитии таҳсилот беҳтар 

гардида, тартиб ва равиши худомӯзӣ ва худтакмилѐбии омӯзгорони оянда 

муназзамтар шавад. Бо дарназардошти натиҷаҳои таҳқиқоти мазкур корҳои 

минбаъдаи илмӣ дар самти коркарди роҳу усули рушди инфиродӣ-шахсии 

донишҷӯѐни риштаҳои гуногуни макитиби олии педагогӣ роҳандозӣ гардад. 

Дараҷаи эътимоднокии натиҷаҳои таҳқиқот бо далелнокии 

методологии муқаррароти аввалияи назариявӣ; мантиқи илман асоснокшудаи 

таҳқиқи масъала; интихоби методҳои ба предмет, мақсад ва вазифаҳои 

таҳқиқот муносиб, давомнокии кори таҷрибавию озмоишӣ; таҳлили омории 

маълумоте, ки аз рӯйи ҷамъбасти ҷавобҳои иштирокчиѐни таҳқиқот ба даст 

омадаанд, таъмин мегардад. 

Мутобиқати диссертатсия ба шиносномаи ихтисоси илмӣ 

диссертатсионӣ ба мазмуни бандҳои зерини шиносномаи ихтисоси 13.00.01. 

– Педагогикаи умумӣ, таърихи педагогика ва таҳсилот мувофиқ мебошанд: 

− банди 4.1. Асоснок кардан ва татбиқ намудани консепсияҳо, 

системаҳои педагогӣ, тадқиқоти равишҳои ташкил ва такмили раванди 

интегралии педагогӣ; 

− банди 4.1.1. Муайян намудани шароити оптималии ташаккули 

шахсият дар раванди таълим; 

− банди 7.1. Ҳаракати навоварона дар таълим, фаъолияти 

таҷрибавии муассисаҳои таълимӣ, умумигардонӣ, паҳн ва ҷорӣ намудани 

навгониҳои педагогӣ; 

− банди 7.1.1. Тағйироти системавӣ дар фаъолияти касбӣ ва 

педагогии омӯзгор; 

Саҳми шахсии довталаби дарѐфти дараҷаи илмӣ дар таҳқиқот дар 

коркарди паҳлуҳои муҳимми проблемаи таҳқиқ, таҳлил ва омӯзиши таҷрибаи 

низоми кредитии таълим, мураттаб намудани нақшаву барномаи таҳқиқот ва 

корҳои таҷрибавию озмоишӣ, таҳияи мақолаҳои илмӣ, санҷиши қаблӣ ва 

бонизоми кори мустақилонаи донишҷӯѐн, баргузории таҷрибаи озмоишии 

амсилаи таҳияшуда, таҳияи тавсия ва пешниҳодҳо оид ба механизмҳои 

татбиқи самараноки низоми кредитии таҳсил ва коркарди омории маълумот, 

таҳлил ва муқоисаи натиҷаҳои таҳқиқот арзѐбӣ мегардад. 

Тасвиб ва амалисозии натиҷаҳои таҳқиқот. Натиҷаҳои таҳқиқоти 

диссертатсионӣ амалан дар тамоми марҳилаҳои таҳқиқот (солҳои 2017-2022) 

ба даст оварда шудааст. Муқаррароти асосии назариявӣ ва натиҷаҳои 

тадқиқот аз тариқи баргузории озмоишҳои муқарраркунанда, 

ташаккулдиҳанда ва назоратӣ тасвиб шуда, самаранокии онҳо собит карда 

шудааст, ҳамчунин, дар ҷаласаҳои илмӣ ва семинарҳои илмӣ-методии 

кафедраи педагогика ва конференсияҳои илмии ҳарсолаи дохилидонишгоҳии 

ҳайати профессорону омӯзгорон, докторантону магистрантон ва донишҷӯѐни 

Донишгоҳи давлатии Бохтар ба номи Носири Хусрав ироа, тасвиб ва 

муҳокима карда шудаанд.  

Интишорот аз рӯйи мавзуи диссертатсия. Натиҷаҳои таҳқиқот дар 14 

интишороти муаллиф инъикос ѐфтаанд, ки 1 номгӯй аз онҳо - дастури 

таълимӣ, 8 номгӯй - мақолаҳои илмии дар маҷаллаҳои тақризшавандаи 

феҳристи тавсиянамудаи Комиссияи олии аттестатсионии назди Президенти 

Ҷумҳурии Тоҷикистон банашррасида ва 5 номгӯй - мақолаҳои дар дигар 

нашрияҳо ва маҷмуаи маводи конференсияҳои илмӣ батабърасида мебошанд. 

Сохтор ва ҳаҷми диссертатсия. Таҳқиқоти диссертатсионӣ аз 

бахшҳои «Муқаддима», «Тавсифи умумии кор», ду боб, «Хулосаҳо» «Номгӯи 

адабиѐт» иборат аст. 

Ҳаҷми умумии диссертатсия аз 206 саҳифаи чопи компютерӣ иборат 

буда, 11 расму диаграмма ва 11 ҷадвалро дар бар гирифтааст. Рӯйхати 

адабиѐт фарогири 226 номгӯй мебошад. 

БОБИ I. АСОСҲОИ НАЗАРИЯВӢ ВА МЕТОДОЛОГИИ РУШДИ 

ФАЪОЛИЯТИ МУСТАҚИЛОНАИ ДОНИШҶӮЁН ҲАМЧУН 

ЗАМИНАИ ТАШАККУЛИ ҚОБИЛИЯТИ ЭҶОДИИ ОНҲО 

 

1.1. Рушди фаъолияти мустақилонаи донишҷӯѐн чун асоси 

баландшавии сифати дониш дар шароити низоми кредитии таҳсил 

 

Асосгузори сулҳу ваҳдати миллӣ – Пешвои миллат, Президенти 

Ҷумҳурии Тоҷикистон муҳтарам Эмомалӣ Раҳмон дар кулли паѐм ва 

суханрониҳои хеш доир ба сифатан баландшавии соҳаи маорифи ҷумҳурӣ 

дар замони муосир бо дарназардошти пайвастагии раванди таълиму тарбияи 

насли наврас дар муаасисаҳои таҳсилоти миѐнаи умумӣ ва зинаҳои дигар 

дастуру маслиҳатҳои муфид ва мушаххас изҳор менамоянд. 

Аз ҷумла, дар Паѐми навбатӣ аз 21 декабри соли 2021 Пешвои миллат 

оид ба ин масъала чунин ибрози назар карданд: «Бояд гуфт, ки дар соҳаи 

маориф ду проблемаи асосии ҳалталаб вуҷуд дорад. Якум, норасоии кадрҳои 

соҳибкасби омӯзгорӣ ва дуюм, баланд бардоштани сатҳу сифати таълим дар 

тамоми муассисаҳои таҳсилоти кишвар. Мо заҳмати устодону омӯзгоронро 

ҳамеша баланд арзѐбӣ мекунем ва ғамхориро дар ҳаққи онҳое, ки дар ин соҳа 

хизматҳои шоиста кардаанд, идома медиҳем. Лекин пешрафти ҷомеа, 

тараққиѐти илму техника ва технология тақозо мекунад, ки онҳо низ барои 

баланд бардоштани сатҳи касбияти худ мунтазам кӯшиш кунанд. Агар 

омӯзгор сатҳи баланди касбият надошта бошад, мо ҳеҷ гоҳ ва бо ягон восита 

сифати таълиму тарбияро беҳтар карда наметавонем». 

Тазаккур медиҳем, ки масъалаи баланд бардоштани сифати таълим ва ба 

натиҷаҳои назаррас муваффақ гардидани хонандагон ва донишҷӯѐни 

макотиби олӣ ҳамеша дар мадди назари Пешвои миллат қарор дорад. Агар ба 

хронологияи дастурҳо ва даъватҳои Президенти мамлакат доир ба ин 

масъалаи ҳаѐтан зарур назар андозем ва аз нигоҳи таҳлил рафтор намоем, пас 

гуфта метавонем, ки масоили сифати таълиму тадрис ва тарбияи насли 

наврас ва ҷавонон аз мухимтарин, пурбортарин ва амиқтарин андешаҳои 

сарвари мамлакат маҳсуб меѐбад. Чунончи, дар Паѐми соли 2016 омадааст: 

«Дар шароити кунунӣ баланд бардоштани сатҳу сифати таълим дар 

ҳамаи зинаҳои таҳсилот вазифаи аввалиндараҷаи кормандони соҳаи илму 

маориф мебошад. Ҳарчанд ки дар ин самт натиҷаҳои муайян ба даст 

омадаанд, вале онҳо ҳанӯз қонеъкунанда нестанд. Барои баланд бардоштани 

сифати таълиму тарбия моро зарур аст, ки дар тамоми зинаҳои таҳсилот, 

бахусус, дар зинаи таҳсилоти касбӣ, на ба шумора, балки ба сифати он 

диққати ҷиддӣ дода, мутахассисони ҷавобгӯи талаботи замони муосирро 

тарбия намоем». 

Масъалаи мазкур дар Паѐми Президенти мамлакат соли 2017 чунин 

масъалагузорӣ: «Моро зарур аст, ки боз ҳам зиѐдтар заҳмат кашида, ба 

масъалаи таълиму тарбия афзалияти бештар диҳем, сатҳу сифати таълимро 

дар ҳамаи зинаҳо беҳтар кунем, барои таҳсилоти босифат аз тамоми имконот 

истифода карда, заминаҳои моддиву техникии муассисаҳои таълимиро 

таҳким бахшем ва самарабахшии фаъолияти онҳоро таъмин намоем. Барои 

ин, мо бояд нишондиҳандаҳои таъмини сифатро дар ҳамаи зинаҳои таҳсилот 

бо стандартҳои ҷаҳонӣ наздик созем, ҳамкории муассисаҳои таҳсилоти миѐна 

ва олии касбиро бо субъектҳои бозори меҳнат густариш бахшем, дараҷаи 

рушди низоми инноватсияи миллӣ ва нишондиҳандаҳои азхудкунии 

технологияҳои иттилоотиву коммуникатсиониро беҳтар гардонем». 

Таъкиду супоришҳои саривақтии Пешвои миллат дар назди аҳли илму 

маориф, донишмандон, мутахассисон ва муҳаққиқони соҳа вазифаҳои 

мушаххас гузошта, онҳоро водор месозад, ки баҳри амалишавии дастуру 

вазифаҳои ин самт чораҳо ва тадбирҳои мушаххас андешем ва дар иҷрои 

онҳо саҳми арзанда дошта бошем. 

Масъалаи баланд бардоштани сифати таълиму тадрис ва ташаккули 

қобилияти зеҳнӣ ва эҷодии донишҷӯѐни макотиби олии Тоҷикистон дар 

шароити кунунии низоми кредитии таҳсил аз муҳимтарин омилҳои тайѐр 

кардани мутахассисони варзида ва рақобатпазир дар бозори ҷаҳонии меҳнат 

пазируфта шудааст. Проблемаи омода кардани кадрҳои болаѐқат дар 

муассисаҳои таҳсилоти олии касбӣ бидуни роҳандозии сифати баланди 

таҳсил, сафарбар шудани донишҷӯѐн ба кори фаъоли мустақилона ва 

дарѐфти чораҳои рушди эҷодӣ ва зеҳнӣ тасаввурнопазир аст. Аз ин рӯ вазифа 

аз он иборат аст, ки роҳҳои муассири расидан ба ин ҳадафи дилхоҳ муайян ва 

роҳандозӣ гардад. Ба назари мо дар ин ҷода зарур аст, ки чанд нуктаи муҳим 

бояд равшан ва мушаххас карда шавад. Аз ҷумла, пеш аз ҳама мафҳуми 

«сифати таҳсилот» бояд возеҳ ва муаяйн гардида, нишондиҳандаҳои хоси 

сифати таҳсилот таҷдиди назар шавад. 

Маъмулан нишондиҳандаҳои дигари сифати таҳсилот, тариқи моҳирона 

гузаштан аз нишондиҳандаҳои миқдорӣ ба сифатӣ муҳим арзѐбӣ мешавад. 

Дар мавриди муваффақ шудан ба сифати таҳсилот, ки он ба муносибат ва 

кӯшишу азамати ҳам омӯзгор ва ҳам донишҷӯ алоқамандии зич дорад, ба 

даст омадани натиҷаҳои хуби таълим ҳамчун  нишондиҳандаи асосӣ арзѐбӣ 

мегардад. 

Аз таҳлили гузоришот ва мақолаву сарчашмаҳои илмӣ бармеояд, ки 

алъон низ дар мушаххас гардидани мафҳуми «сифати таҳсилот» ягонагии 

афкори муҳаққиқон ва донишмандони соҳа ба назар намерасад. Ин масъала 

дар китоби муҳаққиқи кордон ва равшанназар А. Байзоев «Баъзе масъалаҳои 

назариявӣ ва амалии муносибати босалоҳият ба таълим» (Душанбе, Эр-Граф, 

2018) ба тарзи возеҳ ва комил шарҳи худро ѐфтааст. Бо такя ба сарчашмаи 

муътамади илмӣ муҳаққиқ чунин иқтибос меорад: «Сифати таҳсилот – 

категорияи педагогӣ, ки ҳолат ва самарабахшии ҷараѐни таҳсилотро дар 

ҷомеа, мутобиқати онро ба талабот ва интизориҳо дар рушди салоҳиятҳои 

шаҳрвандӣ, иҷтимоӣ ва касбии шахсият муайян мекунад» [19, с. 29]. 

Дар робита ба масъалае, ки асоси таҳқиқоти моро дар бар мегирад, дар 

таркиби омилҳои пешбарандаи сифати таҳсилот пеш аз ҳама сатҳу дараҷаи 

дониш ва қобилияти фикриву эҷодии донишҷӯѐн мақоми хосро ишғол 

менамояд. Истеъдоди фикр кардан ва маҳсули онро рӯйнамо карда 

тавонистан аз салоҳият ва қобилияти донишҷӯ шаҳодат медиҳад ва он дар 

ҷараѐни таҳсил ва омӯзишу такрор ба даст меояд. 

Маълум, ки ба таври комил омода шудани мутахассиси соҳа дар заминаи 

сатҳи баланди донишомӯзӣ ва таҷрибаи касбӣ дастрас мегардад. Дар ин ҷода 

мақоми фаъолияти мустақилона амал кардан ва азбар кардани донишу 

маълумотҳои кофии илмӣ ва назариявӣ ба сатҳи баланди ҷустуҷӯ ва дарѐфти 

сарчашмаву иттилооти зарурӣ робитаи қавӣ пайдо мекунад. Бешубҳа, дар ин 

росто масъалаи такмил ва роҳандозии нишондиҳандаҳо (индикаторҳо) ва 

дигар тарзу усули аниқ кардани сатҳи донишу тавони эҷодии донишҷӯѐн, 

воқеан, аз масъалаҳои ҷиддии таъмини сифати таҳсилот арзѐбӣ мегардад. 

Омодагии касбии донишомӯзони макотиби олии кишвар аз масъалаҳои 

мубрам ва ҳаѐтан зарури сиѐсати давлат дар бахши тайѐр кардани 

мутахассисони соҳибтахассуси баландпоя маҳсуб меѐбад. Сухан, аслан, на аз 

бобати баҳоҳои имтиҳонот (ҷорӣ, солона, хатм, давлатӣ), ҳуҷҷатҳои расмии 

таҳсилот (шаҳодатнома, диплом) меравад. Ҳадаф ва матлаби асосӣ сатҳи 

донишандӯзии чуқури муҳассилин, ташаккули маҳорату малака ва салоҳияту 

тавонмандии онҳо дар ҷодаи ихтисоси қабулшуда меравад. 

Суол пайдо мешавад: оѐ баҳо ба сатҳи ҳақиқии донишу қудрат ва 

қобилияту тавоноии донишҷӯѐн мувофиқати комил дорад, ҷавобҳо 

мухталифанд. Оѐ илм ва амал бо ҳам созгор ва ѐри мутаносиб шуда 

метавонанд? Оѐ механизмҳои ҷории имтиҳонсупорӣ ва баҳогузорӣ пурра 

ҷавобгӯйи стандартҳои ҷаҳонӣ ва байналмилалӣ шуда метавонанд? Оѐ 

қобилияти фикрронӣ, паҳнои эҷодии муҳассилин инъикоси донишҳои 

ҳосилшуда буда метавонад? Нақши омӯзгор ва истифодаи оқилонаи 

технологияҳои иттилоотӣ (барномаҳои компютерӣ) дар арзѐбии сатҳи 

донишу тавонмандии шогирдон то чи андоза саҳмгузор аст? Табиист, ки 

чунин суолҳо хеле зиѐданд ва ҳатто аксари устодони макотиби олӣ на 

ҳамеша аз бозѐфт ва дониши баланду қобилияти шогирдон изҳори 

қаноатмандӣ мекунанд. Пас сабаб дар чист? 

Дар рисола мо кӯшиш ба харҷ додем, ки на танҳо аслияти таҳқиқ ва 

пайдо кардани роҳу усули рушди фаъолияти мустақилонаи донишҷӯѐнро дар 

ташаккули қобилияти эҷодии муҳассилин ба даст орем, балки бештар ба 

муваффақ шудан ба дастовардҳоро дар бобати омода кардани мутахассисони 

соҳиблаѐқат дар шароити низоми кредитии таҳсил дарѐфт намоем. Қаблан 

матлаби мо такмили низоми ҷадид дар бахши тайѐр кардани мутахассисони 

баландпоя аст, ки ташаккули шахсияти эҷодкор ва тозакорро пешбинӣ 

менамояд ва татбиқи амалии онро ба миѐн мегузорад. 

Танҳо дар ин сурат мо метавонем барои дар амал ҷорӣ намудани 

дастурҳои Асосгузори сулҳу ваҳдати миллӣ – Пешвои миллат, Президенти 

Ҷумҳурии Тоҷикистон муҳтарам Эмомалӣ Раҳмон дар самти баланд 

бардоштани сифати таҳсилот ва тайѐр кардани кадрҳои болаѐқат дар соҳаҳои 

гуногуни хоҷагии халқи ҷумҳурӣ саҳми ҳақиқӣ гузорем. 
Замони ҷорӣ шудани низоми кредитӣ дар зинаи таҳсилоти олии касбии 

ҶТ ба даврони навини истиқлолияти кишвари азизамон мувофиқ омад ва 

алъон зиѐда аз 10 сол аст, ки он минбари асосии таълиму тадрис маҳсуб 

меѐбад. Чунонки муҳаққиқи соҳа А. Байзоев тазаккур медиҳад, «бори аввал 

он дар Донишгоҳи давлатии тиҷорати Тоҷикистон ва Донишгоҳи технологии 

Тоҷикистон дар доираи татбиқи лоиҳаи Маркази дастгирии ислоҳоти маориф 

«Пулс» бо кумаки молиявии Институти Ҷамъияти Кушода – Бунѐди Мадад 

дар Тоҷикистон ба таври пилотӣ ҷорӣ шуда буд [19, с. 28]. 

Зарурат ва сабаби асосии дар фазои таҳсилоти олии касбии ҷумҳурӣ 

ҷорӣ шудани низоми кредитии таҳсил бо ҳамгироӣ дар соҳаи маориф ва ба 

ҷараѐни ҷаҳонишавӣ ворид шудани ҶТ (раванди Болония) робитаи қавӣ 

дорад. Барои аҳли илм ва маорифи Тоҷикистон қабули раванди Болония 

падидаи комилан нав ва ҷадид буд. Дар бобати интихоби шаклу усулҳои 

таълими низоми кредитӣ то ҳол фикру андешаҳои мухталиф мавҷуд аст ва 

алъон низ натиҷаҳои дилхоҳ чандон ба чашм намерасад, то мутмаин бошем, 

ки ин тартиби аврупоии таҳсил босамар ва манфиатбахш аст. Ба ҳар ҳол ин 

низом қабул гардид ва кулли макотиби олии Ҷумҳурии Тоҷикистон 

мувофиқи он фаъолият мебаранд. 

Муҳаққиқ ва коршиноси соҳаи маориф А. Байзоев чунин мешуморад, ки 

«пас аз ҷорӣ шудани ин низом дар тамоми муассисаҳои олии касбии 

Тоҷикистон баҳсу андешаҳо дар мавриди дурустиву нодурустӣ, 

самаранокиву нокомӣ ва ҳусну қубҳи низоми кредитӣ ҳамоно идома дорад. 

Ба назар чунин мерасад, ки мухолифони ин низом аз тарафдоронаш ба 

маротиб бештар ҳастанд. Аз ин рӯ, месазад, ки дар мавриди мушкилоти 

ҷойдошта, сабабҳои пайдо шудани ақидаҳои манфӣ роҷеъ ба низоми кредитӣ 

андеша ронем ва роҳҳои ҳалли ин мушкилотро баррасӣ намоем» [19, с.28]. 

Қаблан тасмим гирифтем, ки чанд сухан аз бурду бохт ва натоиҷи татбиқ 

ва роҳандозии низоми кредитии таҳсил дар кишварҳои гуногуни дунѐ ибрози 

назар кунем. Мутахассисон ва дастандаркорони ин тарзи усули таҳсил дар 

мамолики Ғарбу Амрико ва манотиқи дигари олам муҳимтарин хусусиятҳои 

ин низомро тавзеҳ ва баѐн менамоянд. Аз ҷумла, дар Амрико 

хатмкунандагони муассисаҳои таҳсилоти миѐнаи умумӣ қабл аз дохил шудан 

ба макотиби олӣ абитуриент ном бурда намешаванд ва дар он ҷо мафҳуми 

имтиҳони дохилшавӣ чуноне ки дар мо аст, вуҷуд надорад. Аввалан боиси 

зикр аст, ки дар Амрико хонандагон 12 сол бо таҳсил фаро гирифта 

мешаванд ва ҳар яки онҳо аллакай медонанд, ки ба кадом мактаби олӣ ва аз 

рӯйи кадом ихтисос таҳсилро давом додан мехоҳанд. 

Кор чунон роҳандозӣ шудааст, ки барои ба ин ѐ он донишгоҳ ва умуман 

мактаби олӣ дохил шудан шарт нест, ки довталаб вақти зиѐд ва маблағи 

муайян сарф карда, ба шаҳри дигар равад. Интихоби ҳар як довталаб аз рӯйи 

тартиб ва низоми муқарраршуда тавассути пешниҳоди ҳуҷҷатҳо ва 

тавсияномаҳо ба амал меояд. Меъѐри асосии қабули довталаб ба макотиби 

олӣ натиҷаҳои таҳсили хатмкунандаи муассисаи таҳсилоти миѐнаи умумӣ ва 

нусха аз шаҳодатнома оид ба баҳоҳои се соли охир ва тавсияномаи омӯзгор-

раҳнамои ӯст. 

Аллакай аз лаҳзаҳои нахусти кор бо довталабе, ки касби муайянро 

интихоб кардааст, дар робита бо тарзу усулҳои дигари санҷиши дониши 

хатмкунанда сурат мегирад. Аз ҷумла, навиштани эссе, иншо, нақли хаттӣ 

оид ба мавзуи пешниҳодшуда, суҳбат, тест. Аҷиб он аст, ки кулли 

чорабиниҳо дар робита тавассути интернет қарор мегирад. 

Пас аз қабул шудан ба макотиби олӣ ба донишҷӯѐни Амрико имтиѐзҳои 

гуногун пешниҳод мегардад. Аз ҷумла, ҳуқуқи интихоби фанҳои омӯзишӣ, 

забони таҳсил ва амсоли он. Донишҷӯ аллакай медонад, ки кадом фанҳои 

таълимӣ барояш бештар зарур ва манфиатовар аст ва ӯ метавонад худро аз 

омӯзиши баъзе фанҳои ба назар ғайриасосӣ озод намояд. 

Низоми таҳсил дар макотиби олии Амрико чунон тарҳрезӣ шудааст, ки 

донишҷӯ тибқи нақшаи таълим бояд ҳамаи фанҳои ихтисосӣ ва 

ғайриихтисосиро омӯхта, баҳои мусбат дошта бошад. Зиѐда аз ин, донишҷӯ 

метавонад дипломи мактаби олиро на дар тӯли чор ѐ шаш соли 

муқаррагардида, балки дар муддати якчанд соли ба имконияташ мувофиқ ба 

даст орад. 

Дар низоми кредитии таҳсили Амрико донишҷӯ метавонад бо 

донишҷӯѐни ихтисосҳои гуногун ҳамсабақ бошад, яъне дар мавриди фанҳои 

интихобӣ ӯ озод аст, ҳар фанни дилхоҳро ҳатто дар донишгоҳи дигар берун 

аз машғулияти асосиаш ба даст орад. Вале боиси тазаккур аст, ки донишҷӯи 

макотиби олӣ ҳуқуқи сӯистеъмол аз имтиѐзҳоро надорад, яъне иштироки вай 

дар дарсҳо озод нест, унсурҳои бесабаб дар машғулиятҳо иштирок накардан 

мамнӯъ аст, он таҳти назорати қатъӣ қарор дорад. Дар акси ҳол донишҷӯ аз 

имкони иштирок дар тестҳои ниҳоӣ маҳрум мегардад ва маҷбур аст, ки фани 

тестиро бо пардохти музди пешбинишудаи таҳсил супорад. 

Падидаи дигаре, ки дар фазои таҳсилоти макотибии олии Амрико 

маъмул аст, дар низоми кредитӣ банақша гирифта нашудани кори 

мустақилона бо роҳбарии устод мебошад. Кори мустақилона рукни асосии 

фаъолияти ҳар як муҳассилини донишгоҳҳо буда, роҳнамоии устод дар 

соатҳои махсуси кор бо донишҷӯѐн мушоҳида мешавад, ки зимни он 

донишҷӯ метавонад ба ҳар саволи худ ҷавоби қонеъкунанда гирад. 

Таҷрибаи пешқадами кишварҳои дунѐ дар бобати танзим ва 

мураттабшавии низоми кредитии таълим сол аз сол дар фазои таҳсилоти 

олии ҷумҳурӣ шаклу усулҳои тоза мегирад. Алъон низоми дузинагии 

таҳсилоти олӣ дар макотиби олии Тоҷикистон ва тайѐр кардани мутахассисон 

дар шакли бакалавр ва магистр амал мекунад. Аз ин лиҳоз дар асноди 

меъѐрии ҳуқуқӣ, аз ҷумла, Қонуни ҶТ «Дар бораи маориф» истилоҳоти 

«бакалавр» ва «магистр» дар баробари мақоми «мутахассис» ҷорӣ гардид. 

Албатта ҳар як низом, аз ҷумла, низоми кредитии таҳсил барои собит 

намудани асолат ва вазифаҳои хеш муддати муайяни рушд ва устувории 

хешро тақозо мекунад. Барои ин ҳама – аз омӯзгор сар карда, то муҳассилин, 

падару модар, ҷомеа бояд иштирок ва саҳм гузоранд. Зинҳор бад будан ва ѐ 

хуб будани онро даъво ва собит кардан амри нодуруст аст. «Гузашта аз ин, 

ҳадафи асосии ҳар низоме дар ҳар давру замон беҳтар намудани вазъи 

ҷойдошта, баланд бурдани самаранокӣ аст, яъне мо роҳандозии ҳар низомеро 

ҳамчун кори хайр арзѐбӣ мекунем» [19, с. 32]. 

Пас аз аз байн рафтани Иттиҳоди Шуравӣ ва шикаста шудани низоми 

анъанавии таҳсил низоми кредитӣ аз хориҷи кишвар ворид гардид, зеро он 

дар манотиқи гуногуни дунѐ ба шарофати таҷрибаи дарозмуддат собит 

намуд, ки яке аз беҳтарин низомҳои замони муосир аст. Шояд дуруст аст, ки 

агар низоми кредитӣ натиҷаҳои дилхоҳ намедошт, онро давлатҳои 

пешрафтаи ҷаҳон роҳандозӣ намекарданд. Ин низом хусусиятҳои хоси худро 

дошта, дар сурати муносибати босалоҳият, нигоҳи касбӣ ва тафаккури 

интиқодиву эҷодӣ кардан кори таълиму тарбияро осонтар мегардонад, 

масъулияти донишҷӯро афзун мегардонад ва ба кору таҳқиқ ва фаъолияти 

мустақилона рӯй овардани ҷавонони муҳассил кумаки беназир мерасонад. 

Таҳлили масъала собит месозад, ки дар татбиқи оқилонаи низоми 

кредитии таҳсил ҳиммату азамати бузург лозим аст. Онро чун як чизи карахт 

ва догма набояд қабул кард. Баръакс, низоми кредитӣ фаъол гардонидани 

омӯзиш ва кори мустақилонаи донишҷӯро ба маърази муҳокима ва татбиқ 

мегузорад. Донишҷӯ пас аз шунидани лексияи устод тавассути адабиѐти 

илмии пешниҳодшуда ба дарк ва вусъати масъалаҳои матраҳшуда замоне 

муваффақ пайдо мекунад, ки агар ба мустақилона афзун намудани дониши 

худ камар бандад. Чунин муносибати донишҷӯ роҳи васеъро дар мавриди 

эҷодкории ӯ мекушояд. 

Ба таъбири А. Байзоев, «агар низоми таҳсилотро як занҷире тасвир 

кунем, низоми кредитӣ танҳо як ҳалқаи он аст. Оѐ мешавад бо иваз кардани 

танҳо як ҳалқа тамоми занҷирро дигаргун созем? Аз тарафи дигар, дар 

баробари омилҳои дохилии татбиқи низоми кредитӣ омилҳои зиѐди берунӣ 

низ мавҷуданд, ки маҳз ба назар нагирифтани онҳо аз муҳимтарин сабабҳои 

нокомии татбиқи низом мешавад» [19, с.32]. 

Таҷрибаи шахсии банда ҳамчун муҳаққиқи ҷавон бар он аст, ки аз 

низоми кредитӣ бештар шакли зоҳирии он ба назар мерасаду халос. Ин чунин 

маъно дорад, ки шаклу усулҳои таълим тибқи барномаҳои кредитӣ тарҳрезӣ 

шудаанд ва гӯѐ мо интизорем, ки он худ ба худ ба баландшавии сатҳи 

донишу маҳорати амалии муҳассилин мусоидат менамояд. Дар ин маврид 

суханони бузургон ба ѐд меояд: «Илмат ба амал чу ѐр гардад, Қадри ту яке 

ҳазор гардад». 

Бале, ҳама гуна донишомӯзӣ бояд татбиқи амалии онро дар назар дошта 

бошад. Аз ин лиҳоз, зарур аст, ки санҷиши дониш ва маҳорату малакаи 

донишҷӯѐн дар шароити низоми кредитии таҳсил на танҳо тавассути 

саволҳои тестӣ, балки бо роҳи тафтиши корҳои мустақилонаи онҳо, саволу 

ҷавобҳо ва суҳбату муколамаҳо, иштирок дар озмунҳою конфронсҳои илмию 

амалӣ бояд арзѐбӣ карда шавад. Чунин робитаи мутақобила байни 

азбаркунии дониш, ташаккули маҳорат, фаъолгардии мутахассиси оянда 

тавассути мустақилона амал кардан ва вусъатѐбии малакаҳои касбу ҳунар ба 

баландшавии сифати таълим ва сатҳи тайѐрии мутахассисон мусоидат хоҳад 

кард. 

Дар рушду нумӯи шаклу усулҳои босамари низоми кредитии таҳсил 

пайваста ва мунтазам гузоштани заминаҳои мусоид тақозо мегардад. Ин, 

қабл аз ҳама, ташкил ва гузаронидани чорабиниҳо ва семинарҳою 

машғулиятҳои назариявӣ барои устодон, дарсҳои намунавӣ (мастер-класс), 

таҳияи дастурҳои таълимӣ ва методӣ, омода намудани силлабусҳои 

пурмазмун, ҷорӣ кардани низоми рейтингии баҳодиҳии объективӣ ва холис 

мебошад. 

Дар замони муосири рушди таҳсилоти олии касбӣ, ки низоми кредитӣ 

васеъ роиҷ гардидааст, проблемаи кори мустақилона ва фаъолияти фардии 

шахсияти муҳассил (донишҷӯ) ба сатҳи баланди расидан ба ҳадаф ва 

матлабҳои омӯзиш қарор ѐфтааст. Гап дар сари он аст, ки фаъолияти 

мустақилона масъалаи муҳимми раванди таҳсил аст, балки он яке аз роҳҳо ва 

шаклҳои рушди маърифатӣ-зеҳнии мутахассиси оянда ба шумор меравад. 

Ин ҷо сухан аслан аз боби худмаърифатӣ, худомӯзӣ, худташаккулѐбӣ 

дар шароити фаъолмандии мустақил ва хостагории донишҷӯ меравад, ки он 

бидуни дахолати технологияи таълим ба вуқӯъ меояд.  Воқеан, технологияи 

кредитии таълим – низоми таҳсилоти навгонӣ буда, ба баланд бардоштани 

самаранокӣ ва сатҳи худомӯзӣ ва худмаърифатии муҳассилин нигаронида 

шудааст. Дар шароити технологияи кредитӣ роҳандозии низоми ҳатмии 

фанҳои таълимӣ мувофиқи интихоби донишҷӯ бояд сурат гирад. Яъне 

ҷараѐни зудамалкунӣ дар омӯзиши фан дар робита ба талаботи стандарти 

фаннӣ сурат мегирад. Дар ин раванд устод (омӯзгор) ташкилдиҳандаи 

фаъолияти маърифатӣ-зеҳнии шогирдон маҳсуб ѐфта, пешрафти таҳсил аз 

банақшагирии оқилона ва арзѐбии кори мустақилонаи онҳо бармеояд. 

Одатан дар раванди таҳсил ду намуди кори мустақилона роиҷ аст: дар 

синфхона (аудитория) ва берун аз он. Кори мустақилонаи аудиторӣ ҳангоми 

машғулиятҳо таҳти роҳнамоии бевоситаи омӯзгор ва ҳини супоришот аз 

ҷониби вай ба амал меояд. Кори мустақилонаи берун аз аудитория бошад аз 

тарафи донишҷӯ дар робита бо супориши омӯзгор ба иҷро мерасад, аммо 

бидуни иштироки вай дар ин раванд. 

Кадом шакл ва намуди кори мустақилонаи донишҷӯѐнро метавон 

номбар кард? Қаблан, ин омодагӣ ба таҳия ва навиштани реферат дар мавзуи 

супоришшуда (донишҷӯ ҳуқуқи интихоби мавзуъро соҳиб аст), ҳалли 

мустақилонаи супоришоти ситуатсионӣ (мавридӣ, марбут ба ин ѐ он 

проблема ва қисмати мавзуъ) бо истифода аз моҳияти супориш, мураттаб 

кардани қазия ва матлабе, ки омӯхтан ва ҳал карданро талаб мекунад, ба 

умқи масъала ва супориш расидан, ҷустуҷӯ ва дарѐфти сарчашмаҳои илмӣ 

(адабиѐти илмӣ), кор бо воситаҳои ахбори умум ва мсоли он. 

Доираи фаъолияти мустақилонаи донишҷӯ дар шароити низоми 

кредитии таҳсил доманадор аст ва он метавонад инчунин дар якчанд самт, аз 

ҷумла, иштирок ба конфронсҳои илмӣ-амалӣ чи дар дохили донишгоҳ, чи дар 

фазои мактабҳои олии дигар; мураттаб додани шакли муаррифии маърӯза 

тавассути слайд (презентатсия), омода кардани расму суратҳо, таблитсаҳо, 

супоришоти тестӣ ва ҳоказо  сурат гирад. 

Мақоми хос ва самарабахши кори мустақилонаи донишҷӯ дар он аст, ки 

тавассути он хусусият ва сифатҳои инфиродии ҳар як муҳассил, қобилияти 

фаъолмандӣ, тафаккури интиқодӣ, мантиқӣ ва зеҳнии ӯ равшан ва возеҳ 

зуҳур меѐбад. Фаъолияти мустақили донишҷӯ имкон мебахшад, ки донишҳои 

ҳосилшудаи вай татбиқи амал пазиранд, дар шахсияти муҳассил хушкорӣ, 

муташаккилӣ, тартибу низом, масъулиятпарварӣ барин хислатҳои муфид 

парварида шавад. Дар маҷмӯъ ҳамаи ин гуфтаҳо омодагии комили 

донишҷӯро ба фаъолияти натиҷабахши касбӣ тайѐр намуда, маҳорату 

малакаи баѐни фикру мулоҳизоти хеш, ташаббускорӣ ва иштироки бевоситаи 

ӯро дар раванди кору пайкор таъмин месозад. 

Ҳадафи асосии кори мустақилонаи донишҷӯ – соҳиб шудан ба 

донишҳои амиқ ва комил, маҳорати касбӣ ва малакаи фаъолмандӣ аз рӯйи 

ихтисоси интихобшуда мебошад. Дар раванди кори мустақилона донишҷӯ 

таҷрибаи эҷодӣ ва маҳорати ба кори таҳқиқотӣ ҷалб шуданро ба даст меорад. 

Дар ин марҳилаи пурарзиш донишҷу на танҳо барномаи муқарраршудаи 

таълимиро азбар мекунад, муҳимтар аз ҳама ӯ ба ташаккули малакаҳои кори 

мустақилона ноил мегардад, таҷрибаи ба нақша даровардан ва иҷрои вазифаи 

тахассусии хешро ба даст меорад. 

Кори мустақилонаи донишҷӯѐн аз унсурҳои асосии кори берун аз 

аудитория дар самти татбиқи нақша ва барномаҳои таълим буда, ҳамчун 

фаъолияти инфиродӣ ва дастаҷамъонаи (гурӯхӣ) раванди таҳсил бе дахолати 

бевоситаи омӯзгор, вале мувофиқи дастур, супоришот ва ҳини назорати вай 

маҳсуб меѐбад. Боиси тазаккур аст, ки шакл, ҳаҷм ва мундариҷаи кори 

мустақилонаи донишҷӯѐн дар аснои таҳияи барномаҳои фанни таълимӣ бо 

дарназардошти сатҳи дониш ва омодагии маърифатию зеҳнии муҳассилин 

муайян мегардад. 

Кори мустақилона, табиатан, мувофиқи моҳият, намуд ва шаклҳои худ 

метавонад масъалаҳои гуногуни соҳаи илм ва таҳсилоти касбиро дарбар 

гирад. Дар баъзе ҳолатҳо он комилан мустақилона мешавад, дар вазъи дигар 

– нисбатан мустақилона ва бо хусусиятҳои зерин шарҳ меѐбад: 

 ҳадафи педагогӣ – таълимӣ-омӯзишӣ ва ѐ санҷишӣ; 

 супоришоти мушаххас – омӯзиши назариявии масъала, вусъати 

тавсифӣ ва арзѐбии ҳодисаву воқеот, азхуд намудани методикаи кор, 

санҷишу тафтиши он, мураттаб додани нақшаи кор, сохтани ҷадвал ва реҷаи 

кор; 

 тавсифи фаъолияти донишҷӯ – фаъолияти пурсамар дар ҷодаи 

дар ѐд нигоҳ доштан ва дарк кардан, фаҳмидан ва баѐн кардани иттилоот дар 

раванди лексияи омӯзгор, мазмуну мундариҷаи китоби дарсӣ ва сарчашмаи 

илмӣ, қобилияти кор бо Интернет ва амсоли он. 

Дар марҳилаи иҷрои кори мустақилона инчунин иҷрои супориш тибқи 

намуна бо таҷдиди назари қисматҳои он, корҳои ҷустуҷӯйӣ, ки донишҳои 

пештар ҳосилшударо дарбар мегирад, маҳорати эҷодкорӣ дар мавриди ҳали 

масъалаҳои ситуативӣ ва унсурҳои коргузорӣ дар назар аст. 

Зикр бояд кард, ки дараҷаи мустақилияти донишҷӯ дар табиати 

фаъолмандии ӯ дар самти манфиатнокии кӯшишу амалҳо буда, эҷодкорӣ ва 

хислатҳои пажӯҳишии шахсити муҳассилро инъикос месозад. Дар ин раванд 

муҳиммияти кор бо сарчашмаҳо ва китобҳои дарсию адабиѐти илмӣ, 

конспектҳо, лексияҳои омӯзгор, таҷҳизоти мавҷуда ахамияти махсус пайдо 

мекунад. Тафаҳҳум кардан ва хулоса кардан аз унсурҳои ҷолиби фаъолияти 

мустақилона буда, ҳангоми омода шудан ба санҷиши даврагӣ ва имтиҳонот 

тавассути иҷрои супоришот, машғулиятҳои семинарӣ ва лабораторӣ дар 

ҳамбастагӣ бо ҳар яке аз ин рукнҳо амалӣ мегардад. 

Таҳқиқи асосҳои назариявии ташкили кори мустақилонаи донишҷӯѐн 

дар шароити низоми кредитии таҳсил имкон дод, ки дар доираи чӣ гуна 

ташаккул додани он андешаҳои хешро иброз намоем. Қаблан изҳор медорем, 

ки кор доир ба ташаккули маҳорати мустақилона омӯхтани маводи нави 

таълим ҳангоми машғулиятҳо дар синфхона шурӯъ мешавад. Ба муҳассилин 

дастур дода мешавад, ки маводи дар китоби дарсӣ мавҷудбударо 

мустақилона омӯхта бароянд. Дар ташкили ин қисмат омӯзгор бояд мутмаин 

бошад, ки донишҷӯѐн ба омӯзиши мустақилона омодаанд. Дар навбати худ, 

донишҷӯй низ омода бошад, ки ба донистану тавонистани кадом масъалаҳо 

муваффақ аст. 

Тавассути мураттаб кардани супоришот, машқҳои шифоҳӣ ва хаттӣ ба 

омӯзгор зарур аст, ки заминаи мувофиқро дар робита бо таъмини кори 

мустақилонаи донишҷӯѐн омода намояд. Саволҳои махсус ва супоришҳое, ки 

донишҷӯѐнро ба матлаб ва ҳадафҳои кори мустақилона раҳнамун месозад, 

пешакӣ ба тахтаи синф навишта мешавад ѐ ба воситаи экран намоиш 

мегардад. Дар сурати мавҷудияти саволҳо дар китоби дарсӣ ба омӯзгор зарур 

меояд, ки ба кадом саволҳо посух гуфтани донишҷӯѐнро аниқ ва мушаххас 

гардонад. Саволҳое низ бояд матраҳ ва пешниҳод карда шаванд, ки дар 

китоби дарсӣ мавҷуд нестанд ва аз донишҷӯѐн фикр кардан ва ҷавоб 

гуфтанро тақозо мекунанд. 

Шояд на ҳамаи донишҷӯѐн қудрати ба суолҳо посух гуфтанро доранд, 

вале ҳар як кори мустақилона бо санҷиши сатҳи фаҳмиш ва дарки маводи нав 

бояд анҷом пазирад. Хуб мебуд агар мустақилона омӯхта шудани маводи 

нави таълимӣ дар раванди дарс мустаҳкам карда шавад. Дар хона 

донишҷӯѐне онро такрор ва мустаҳкам мекунанд, ки аз омӯзиши пурра ва 

амиқи он бархурдор нашудаанд. Чунин намуди супориши хонагӣ ба қатори 

кор ва омӯзиши мустақил дохил мешавад ва донишҷӯйро водор месозад, ки 

вақти муайянро барои иҷрои он масраф кунад. 

Барои ташкили кори мустақилонаи донишҷӯ дар вазъи низоми кредитии 

таҳсил чунин шароитҳо ногузиранд: 

 омодагии донишҷӯ ба кори мустақилона; 

 мавҷудият ва дастрас будани маводи таълимӣ-методӣ ва 

маълумотӣ-иттилоотӣ (справочник); 

 ѐрии машваратӣ. 

Дар масъалаи идоракунии кори мустақилона ҳадафҳои он бояд пешакӣ 

тарҳрезӣ гардад. Масалан, дар курсҳои поѐн, ки мо фаъолият мебарем, кори 

мустақилона ба самти кор бо адабиѐти илмӣ, тарзу усули дарѐфти асарҳои 

зарур, конспекти босаводона ва навиштани реферат равона мешавад. 

Тазаккур медиҳем, ки аз сатҳи баланди ба нақша даровардани кори 

мустақилона сифати иҷро ва арзѐбии он робитаи қавӣ дорад. 

Назорат ва санҷиши кори мустақилона на танҳо характери тафтишӣ, 

балки инчунин таълимӣ-тарбиявӣ бояд дошта бошад. Шаклҳои санҷиш 

гуногунранг буда, ба равшан карда шудани чунин масъалаҳо равона 

мегардад: 

 санҷиш ва тафтиши сифати конспект кардан; 

 санҷиши тестӣ; 

 семинари гурӯҳӣ; 

 мубоҳиса ва баррасии масъалаи илмӣ; 

 аз ҷониби донишҷӯй фаҳмидани хатоҳои худ ва дарки зарурияти 

ислоҳи онҳо. 

Ҳамин тариқ, истифодаи васеъ аз роҳу усулҳои пешниҳодшуда дар 

мавриди кори мустақилонаи босифат, ки муҳассилинро ба фаъолияти фикрӣ 

ва амаливу эҷодӣ талқин месозад, дар роҳи такмил ва рушди сифатҳои зеҳнӣ 

ва донишандӯзии пайвастаи онҳо мусоидат мекунад. Таҳқиқоти мазкур 

аҳамияти пайваста ба роҳ мондан, такмид додан ва таҳкими роҳу усули кори 

мустақилонаи донишҷӯѐнро аз масъалаҳои асосии омода кардани кадрҳои 

баландихтисосӣ омӯзгорӣ дар шароити низоми кредитии таҳсил дар 

макотиби олӣ меҳисобад. 

 

1.2. Асосҳои илмӣ-назариявии рушди фаъолияти мустақилонаи 

донишҷӯѐн-омӯзгорони оянда дар робита ба ташаккули маҳорат ва 

малакаҳои эҷодкорӣ 

 

Дар қисмати зерини рисола тасмим гирифтем, ки доир ба асосҳои илмӣ-

назариявии рушди фаъолияти мустақилонаи донишҷӯѐн-омӯзгорони оянда 

дар робита ба ташаккули маҳорат ва малакаҳои эҷодӣ дар шароити низоми 

кредитии таҳсил ҳарф занем. Сухан доир ба ташаккули фаъолияти донишҷӯ-

омӯзгори оянда меравад ва равшан бояд кард, ки омӯзгори замони муосир чӣ 

гуна бояд бошад, ба рушди ҷузъҳои таркибии фаъолияти касбии педагог 

кадом омилҳо нақш мебозанд ва муносибати эҷодии омӯзгор чӣ гуна бояд 

роҳандозӣ гардад. Феълан тазаккур медиҳем, ки омӯзгори муосир дар 

заминаи ҳосил шудани донишҳои амиқи психологию педагогӣ бо такя ба 

ҷанбаҳои муҳимми ташаккули шахсият метавонад ба ҳалли масъалаҳои 

гуногуни таълиму тадрис ноил гардад. 

Дар консепсияи рушди таҳсилоти касбӣ дар Ҷумҳурии Тоҷикистон 

ташаккули системаи таҳсилоти миѐна ва олии касбӣ ба қонеъ гардондани 

талаботи ҷомеа, давлат ва шахсият, аз он ҷумла ба баланд бардоштани 

сифати мутахассис нигаронида шудааст. Аз ин рӯ, ҳангоми омӯзиш дар 

муассисаҳои таҳсилоти олӣ донишҷӯ доимо дар ҷустуҷӯи самтҳои эҷодии 

касб ва ҳунари хеш мебошад. 

Муассисаи таҳсилоти олӣ, кӣ тайѐр кардани омӯзгорони ояндаро ба 

зимма гирифтааст, мутахассисони эҷодкор ва сазовори давронро бояд тайѐр 

намояд. Дар ин робита ба назар мерасад, ки баъзе тавзеҳот нисбати таносуби 

мафҳумҳои «эҷодкорӣ» ва «фаъолияти эҷодӣ» дар робита бо фаъолияти 

педагогии мансуб ба эҷодкорӣ дода шавад. 

Дар фалсафа ва ҷомеашиносӣ эҷодкорӣ ҳамчун фаъолияти инсон 

мавриди омӯзиш қарор гирифтааст, ки як чизи наверо тавлид месозад, ки пеш 

ҳеҷ гоҳ вуҷуд надошт. Дар ин самт таъкид на ба раванд, балки ба натиҷаҳои 

ниҳоӣ ба анзар гирифта мешавад. Аз ҷиҳати педагогӣ дуруст мебуд, ки агар 

гуфта шавад: «эҷодкорӣ ҳамчун дараҷаи олитарини ташаббуснокии 

фаъолияти шахсияти инсон муайян карда шавад» [8]. 

Муайн кардани ҷанбаҳо ва ѐ омилҳои объективӣ ва субъективӣ будани 

ҷанбаи эҷодкорӣ хеле муҳим аст. Агар объективӣ будани эҷодкориро ҳамчун 

маҳсули ниҳоӣ, ки ба «кашфиѐт барои дигарон» оварда мерасонад арзѐбӣ 

кунем, ҷанбаи субъективии эҷодкорӣ бо худи раванди эҷодкорӣ тавзеҳ ѐфта, 

ба «кашфиѐт барои худ» нигаронида шудааст. Ҳар ду ҳолат ҳам раванди 

эҷодкории хосро пайравӣ мекунад. 

Олимони соҳаи таҳсил ва тадрис дар коркарди масъалаҳои педагогӣ 

саҳми арзанда гузоштаанд, ки аксаран ба дарѐфти роҳҳои ташаккули эҷодӣ ва 

мустақилияти педагогҳо ва хонандагон марбутанд. Педагогҳои барҷастаи 

солҳои 20-30-юми асри сипаришуда Б.В. Астафьев, П.П. Блонский, Н.Я. 

Брюсова, С.Т. Шатский ва дигарон дари бобат асарҳои ҷолиб навиштаанд. 

Доир ба масъалаи мазкур педагогҳои барҷаста Я.А. Коменский, И.Г. 

Песталотси, К.Д. Ушинский, А. Дистверг ва дигарон низ таваҷҷуҳи махсус 

зоҳир кардаанд. Аз ҷумла, Дистверг қайд мекунад, ки бе саъю талош ба кори 

мустақили илмӣ омӯзгори муассисаи таҳсилоти одитарин зери тасарруфи се 

унсури хавфноки таҳсил мемонад: механикӣ будани донишҳо ва малакаҳо, ба 

сифати як чизи шахшуда (догма) мондани амалҳо, паст шудани сатҳи дониш. 

Олими барҷастаи рус К.Д. Ушинский низ дар ин росто изҳори назар 

карда навиштааст, ки фаъолияти педагог рӯҳбаландии пайваста ва беш аз 

пешро нисбат ба шогирдон тақозо мекунад. 

Муҳаққиқон М. Лутфуллоев [92], Ҷ. Шарифзода [160], С.Л. Рубинштейн 

[130], В.А. Крутетский [77], Б.Ф. Ломов [88] ва дигарон ба чунин ақидаи 

ягона омадаанд, ки қобилияти эҷодиро дар ҳар як толибилм мақсаднок 

ташаккул додан мумкин аст. Бо вуҷуди он, ки дар табиати зумрае он то 

дараҷаи кофӣ, дар дигаре камтар рушд меѐбад, вале дар ҳар як донишҷӯ 

муносибати эҷодиро тавассути ташкили оқилонаи кори мустақилона дар 

робита ба фаъолияти пурсамари касбии худ ташаккул додан мумкин аст. 

Тавре ки А. Матейко қайд мекунад, «Моҳияти раванди эҷодӣ буда, аз 

унсурҳои азнавташкилкунии таҷрибаи мавҷуда ва рушди комбинатсияҳои 

нав дар асоси он иборат аст. Эҷодкорӣ як чизи нав меофарад, зеро он аз 

тазоди фаъолияти стандартӣ, эҷодкорӣ иборат буда, чизи аллакай маъмулро 

такрор намекунад» [100]. Муаллиф инчунин ба сатҳҳои паст ва баланди 

эҷодкорӣ таваҷҷуҳи махсус зоҳир мекунад. Ба ақидаи ӯ, сатҳи пасти 

фаъолияти омӯзгор аз корбасти ғайриқаноатбахши донишҳои пештар 

ҳосилшуда ва доираи маҳдуди истифодаи онҳо ташкил ѐфтааст. 

Тавре ки изҳор доштем, хусусияти назарраси фаъолияти педагогӣ дар 

заминаи омӯзиш ва амалҳои мустақил зуҳур мекунад ва ҳадафи омӯзгор ба 

дарѐфти шароити пурсамари фаъолият дар пайвастагӣ бо вижагиҳои эҷодии 

омӯзгор нигаронида мешавад. Зеро омӯзгори дорои маҷмӯи донишҳо ва 

маҳорату малакаҳо аслан омӯзгори бад нест. Таҷриба ва мушоҳидаҳои мо 

ақидаи зеринро собит месозад. Дар фаъолияти омӯзгор маҳорат ва 

роҳандозии роҳу равиши самараноки методӣ зарур буда, он мантиқан бо 

истифода аз воситаҳои муосири технологӣ дар самти рушди фаъолияти 

эҷодии ӯ омезиш ѐфта тавонад. 

Ҷузъҳои эҷодӣ ва бозѐфти роҳу усули пешқадами таълиму тадрис, 

кӯшишу ҷадалҳои омӯзгор дар самтҳои афзалиятноки фаъолияти педагогӣ 

дар заминаи мустақилият, бозомӯзӣ аҳамияти хоса касб мекунад. Объекти 

эҷодкоронаи педагог инсони зинда аст. Он вазъияти такрорнашавандаеро 

эҷод мекунад, ки дар намудҳои дигари меҳнату эҷод вуҷуд надорад. Дар ин 

росто омӯзгор моҳиятан ба таҷрибаи худ такя ва  эҷод намуда, дар пешрафти 

дониш ва маҳорату малакаи шогирдон ҳиссаи муассир мегузорад. 

Таҳлили таҳқиқотҳои психологию педагогӣ собит менамояд, ки дар 

асарҳои илмии педагогӣ доир ба асосҳои ташкили кори мустақилона чун 

унсури пешбаранда дар ташаккули эҷодкории омӯзгори оянда сухан бисѐр 

гуфта шудааст, вале ҷанбаҳои эвристии фаъолияти педагогӣ ва механизмҳои 

вусъати паҳлуҳои эҷодкорӣ дар шароити низоми кредитии таҳсил дар фазои 

таҳсилоти Тоҷикистон то ҳол ба таври кофӣ андешаҳо ҷамъбаст нашудаанд. 

Хусусияти фарқкунанди фаъолияти омӯзгорӣ аз он иборат аст, ки он дар 

заминаи омӯзиши пайваста ва дарѐфти мустақилонаи роҳу равиши таълиму 

тадрис, бозомӯзии сифатнок бояд манбаи эҷодиро дар бар гирад. Маълум, ки 

омӯзгори дур аз ташаккули камолоти маърифатии шахсӣ, дур аз ковишҳо ва 

ҷустӯҷӯҳо ба матлаб намерасад ва хислатҳои дар шогирдон низ парваридани 

мустақилкорӣ ва донишандӯзиро таъмин карда наметавонад. Танҳо бо 

гирифтани маълумоти носаҳеҳ фаъолияти зеҳнии на омӯзгор ва на шогирдон 

рушд ва таҳким намегардад. 

А.С. Макаренко пайваста ѐддошт мекард, ки худи низоми воситаҳо ҳеҷ 

гоҳ стандарти мурда ва шахшуда намебошад, он доимо дар ҳолати тағйир ва 

нумӯъ қарор дорад ва ташаккул меѐбад, зеро хонандаи муассисасаи 

таҳсилоти миѐнаи умумӣ ва донишҷӯи макотиби олӣ ба шаклҳои нави 

иҷтимоишавӣ ва мустақилияти афкору гуфтор ворид шуда, ба зинаҳои 

муайяни камолоти касбӣ ва эҷодӣ мерасад. 

В.А. Сухомлинский зарурати мустақилкорӣ ва ташаккули эҷодии 

омӯзгорро таъкид карда, навиштааст: «Кашфиѐте, ки аз ҷониби омӯзгорон 

ҳамчун фаъолияти мураккаб ба иҷро мерасад ва вақте он муносибатҳои 

ҷиддии омӯзиш ва таҷрибаро муҳайѐ мекунад, дар сари тавлиди фикру 

андешаҳои ҷолиб, ки парвардаи ҷустуҷӯҳост, вазифаҳои нав мегузорад, 

педагогро ба дарѐфти роҳу усули самаранок раҳнамун месозад, дар табодули 

асосҳои назариявӣ ба амалӣ роҳ мекушояд» [136]. 

Масъалаи мазкур ба таври муфассал дар корҳои илмӣ-педагогии 

методистони навовар  Ш.А. Амонашвили, И.П. Волков, Е.Н. Ильин, В.А. 

Караковский, Ю.А. Львова, С.Н. Лисенкова, В.Ф. Шаталов ва дигарон 

мавриди баррасии васеъ ва ҳамаҷониба қарор гирифтааст. 

Дар ин робита қайд кардан ҷоиз аст, ки эҷодкорӣ дар фаъолиятии 

амалии омӯзгорон на ҳамеша ҷой дорад, ки он яке аз шартҳои ҳатмии 

раванди таълимию тарбиявӣ дар муассисаи таҳсилоти миѐна маҳсуб меѐбад. 

Замоне чунин ҳисобида мешуд, ки ҷузъи эҷодӣ дар раванди таълимию 

тарбиявӣ мушаххасан зарур нест, «муҳим онро ба даст овардан лозим аст, то 

ки ҳар як омӯзгор ба нуқтаи мушаххаси методӣ расида, як навъ қонунгузории 

методиро иҷро карда тавонад» [58]. 

Путилин ба таҷрибаи омӯзгорон такя намуда, эҷодкориро дар фаъолияти 

онҳо на танҳо чун унсури вазифавии вай, балки ҳамчун асолату ӯҳдадорӣ ва 

масъулият ишора менамояд. Ӯ таъкид месозад, ки эҷодкорӣ раванди 

имконпазир буда, тавассути майлу рағбати комил бо роҳу равиши файзбахши 

татбиқи он, корбасти эҷодкории омӯзгор ва воқеияти ҷустуҷӯ ва ковишҳои 

мустақили таълиму тадрис робитаи қавӣ дорад. 

Имрӯз рушди сифатҳои эҷодии шахсияти омӯзгор дар муассисаҳои 

таҳсилотию тарбиявӣ ҳамчун ҳалли худвижаи баландсифати вазифаҳои 

таълимию тарбиявӣ ва ғанигардонии амалияи дидактикию методӣ дар 

муассисаҳои таҳсилоти олии педагогӣ муайян карда мешавад. 

Доир ба масъалаи фаъолияти эҷодӣ ва эҷодкории омӯзгор психологҳо ва 

педагогҳои намоѐн Ф.Н. Ганобалин, В.И. Загвязинский, В.В. Краевский, Н.В. 

Кузминой, М. Лутфуллоев, М. Поташник, В.А. Сластенин, Ф. Шарифзода, 

В.Н. Яковлева ва дигарон таваҷҷуҳи махсус зоҳир кардаанд [42, 58, 75, 78, 92, 

119, 134, 159, 169]. 

Аз ҷумла, Ф.Н. Гоноболин таърифи зерини фаъолияти эҷодиро 

пешниҳод мекунад: «Фаъолият равандест, ки маҳсули наву хоси заҳматеро 

тавлид мекунад, ки дорои аҳамияти бузурги маърифатӣ ва ҷамъиятӣ 

мебошад. Фаъолияти мазкур таҳқиқи тахайюл, илҳоми нав, эҷодкорӣ, яъне 

эҷоди шахсиятии образҳо, тасаввуротро эҷод карда, инъикоси худро дар он 

меѐбад, ки бори аввал дар таҷриба эҳѐ шудааст, вале моҳиятан бо воқеият 

пайвастагӣ дорад ва аз ҷузъҳои ҷудонаншавандаи ҳаѐти воқеӣ аст» [42]. 

Саҳми бузургро дар омӯзиши рушди шахсияти омӯзгор академик 

Муҳаммад Лутфуллозода гузоштааст. Донишманди шинохта раванди рушди 

шахсияти омӯзгор, ташаккулѐбии маҳоратҳо ва малакаҳои педагогӣ, 

ҷустуҷӯи доимии ӯро мавриди таҳлил қарор дода, ӯро ба худомӯзӣ, 

худтарбиякунии пайваста ҳидоят мекунад, то омӯзгори эҷодкор – инсони 

маърифатӣ ва комил бошад, мунтазам ташаккул ва рушд кунад [89]. 

Устод М. Лутфуллозода қайд мекунад, ки «ихтирооти педагогӣ 

метавонад ҳам дар низоми интихоб ва ҳавасмандсозии моҳияти иттилоот дар 

фаъолияти таҳсилӣ ва беруназтаҳсилӣ, ҳам дар низоми интихоб ва ташкили 

намудҳои имконпазири фаъолият, ҳам дар такмили шаклҳо ва усули нави 

таҳсилот ва тарбия, ҳам дар методҳои ҳалли вазифаҳои педагогӣ дар ихтирои 

воситаҳои техникии таълим вуҷуд дошта бошад» [91]. 

Н.О. Розина масъалаи мазкурро ҳамчун раванди фаъоли фаъолияти 

доманадори педагог дар ҳалли вазифаҳои педагогӣ ва таҳқиқотӣ баррасӣ 

менамояд. Бино бар ақидаи олими рус, он ҳолати фаъолияти педагогие 

мебошад, ки омӯзгор масъалаҳоро кӯркӯрона ҳал накарда, балки ҳама чизро 

санҷида мавриди таҳлил қарор медиҳад, сипас дар пояи дастовардҳо эҷоди 

шахсии худро ба маърази қабул ва истифодаи амалӣ пешниҳод менамояд 

[129]. 

Ю.П. Азаров ҷанбаи хеле муҳимми ҳам таъсири инфиродӣ, ҳам 

дастаҷамъӣ ва саъйу кӯшишро дар роҳи ҷустуҷӯ ҳини фаъолияти педагогӣ 

мавриди таҳқиқ қарор додааст. «Эҷодкории педагог на танҳо дар он аст, ки ӯ 

худаш бояд усулро таҳия кунад, қайд мекунад Ю.П. Азаров – балки дар он 

аст, ки ба ӯ ҳар дафъа бо сару кор доштан бо вазъиятҳои  табиати 

тағйирѐбандаи кӯдакон, зарур аст ба таври асил, бо каноргирӣ аз қолиб, 

нусхабардории бевосита фикр ва амал кунад» [7]. 

Аз ҷониби В.А. Сластенин профессиограмма ҳамчун амсилаи омӯзгори 

муосир мураттаб ва пешниҳод гардида, чун намунаи фаъолияти мутахассис 

дар низоми таҳсилоти олии педагогӣ арзѐбӣ шудааст. Дар ин низом донишҳо, 

қобилиятҳо ва малакаҳои зарурӣ барои фаъолияти педагогӣ муайян карда 

шудаанд, ки ҷустуҷӯи бо завқу ҳаввас, муносибатҳои навоварӣ, яъне 

муносибати эҷодкоронаро тақозо мекунанд [134]. 

Ба мавзуи таҳқиқоти мо нуқтаи назари В.В. Краевский дар бораи 

моҳияти эҷодкории педагогӣ наздиктар мебошад, ки аз «омезиши маҳорат 

ҳангоми татбиқи лоиҳа барои мустақилона амал кардан ва дар ин зимн 

ҳангоми вазъиятҳои такрорнашавандаи таълимӣ бо қобилияти сарфаҳм 

рафтан ба фаъолияти худ дар партави донишҳои илмию назариявии 

педагогӣ дар муайянсозии андозаи дурусти таносуби ҷузъҳои 

автоматикунонидашуда ва автоматӣ карданашудаи чунин фаъолият» 

иборат аст. 

Ба таҳқиқоти мо, махсусан, ақидаи олим дар бораи зарурати ҷалби 

донишҷӯѐн ба эҷодкорӣ ва марҳилаҳои ташаккулѐбии он дар муассисаи 

таҳсилоти олӣ «аз андӯхтани донишҳои ибтидоии педагогӣ аз тариқи 

андӯхтани далелҳои кори шахсии амалиявии худ ба дарку дарѐфти амиқи 

эҷодкоронаи ин далелҳо бо мақсади таҳқиқи мустақилонаи ҳамаи арсенали 

воситаҳои педагогӣ, ки бо онҳо кори мазкури эҷодӣ имконнопазир аст» [75], 

хеле ҷолиб ва мувофиқ арзѐбӣ мегардад. 

Таҳлили таърифоти «эҷодкорӣ» дар раванди фаъолияти педагогӣ моро 

ба хулосаҳои зерин меорад: қисми бештари муҳаққиқон дар зери эҷодкории 

педагогӣ ҷустуҷӯи роҳҳои самарабахш ва эҷоди чизи нав дар пояи 

дигаргунсозии донишҳои мавҷуда; пурракунии муназзами донишҳо, 

омӯхтани ҷамъбасткунии малакаи педагогӣ, интишори он, татбиқи кори 

хусусияти таҳқиқдошта; баҳисобгирии талаботи эҷодкории педагогӣ ҳамчун 

тамоюли ҷомеаи муосир; зарурати омодасозии эҷодии донишҷӯѐнро дар 

муассисаи таҳсилоти олӣ мефаҳманд ва қабул доранд. 

Дар ин росто дар назди худ чунин вазифаҳоро гузоштем: чиро ба 

донишҷӯѐн-омӯзгорони оянда бояд ѐд дод, кадом малакаҳо ва қобилиятҳои 

эҷодӣ ва эҷодкорӣ бояд рушд дода шавад, то ки онҳо барои фаъолияти 

эҷодкоронаи педагогӣ, бе ворид кардани халал ба мазмуни таҳсилот дар 

чаҳорчӯбаи низоми кредитии таълим омода гарданд. Дар ин робита мо 

баррасии эҷодкорӣ дар сохтори шахсият ва нақши онро дар ташаккулѐбии 

фаъолияти эҷодкоронаи педагогии омӯзгорони оянда муҳим мешуморем. 

Дар адабиѐти илмии педагогӣ муҳаққиқон кӯшидаанд, ки сифатҳои 

шахсияти омӯзгори эҷодкорро дақиқ ва мушаххас гардонанд. Бояд қайд кард, 

ки омӯзгори эҷодкор дорои дараҷаи баланди шуури ғоявию ахлоқӣ, ҷустуҷӯи 

роҳу усули самарабахши таълиму тадрис, маҳорати мушаххас кардани 

мавзуоти муҳимми таҳсилот дар робита бо фанни худ, хоҳиши бемайлони 

дастѐбӣ ба натиҷаҳои ниҳойии сифати таълим, рушди шахсияти хонанда дар 

вазъи кунунии ҷаҳонишавӣ ва низоми кредитии таҳсил бояд бошад. Аз ин 

лиҳоз, яке аз шартҳо ва талаботи ҳатмӣ дар бахши фаъолияти мустақилона ва 

рушди малакаҳои эҷодӣ огоҳӣ ва фарҳанги баланди педагогии омӯзгор 

маҳсуб меѐбад. Ҳалли масоили ногузири раванди таълим, амсоли муҳлат ва 

сифати таълим, ташаккули ҳамбастагии рушди шахсияти хонанда дар роҳи 

эҷодкорӣ ва пешравии зеҳнӣ, татбиқи муносибати босалоҳият ба таълим аз 

унсурҳои самарабахши фазои таҳсилот ба шумор мераванд. 

Аслан фаъолияти педагогӣ моҳиятан ва табиатан раванди эҷодкорӣ 

мебошад. В.В. Краевский мегӯяд: «Тафовут нисбати эҷодкорӣ дар соҳаҳои 

гуногун (илм, санъат, техника) ва соҳаи таҳсилоти педагогӣ равшан ба назар 

мерасад. Дар раванди таҳсилот офариниши чизи нави аз ҷиҳати иҷтимоӣ 

болобаланд ва комилан ҷадид зуҳур намекунад, зеро дар маркази таваҷҷӯҳи 

он ташаккули шахсияти фардии эҷодкор ва хушзеҳну хушсалиқа мақоми 

алоҳида дорад. Табиист, ки педагоги эҷодкор ва навовар падидаҳои таълимӣ 

ва омӯзишии худро манзур месозад, то ки он ба фаъолияти тозаву нав дар 

робита бо касби интихобкардааш созгор ояд» [75]. 

Мазмун ва мундариҷаи фаъолияти педагогиро дар шаклу намуди возеҳ 

ва пурарзиш бо роҳи муайян кардани дараҷаи муносибати эҷодкорона ба 

фаъолияти амалӣ арзѐбӣ кардан мумкин аст, зеро он на танҳо андозаи 

миқдорӣ, балки хусусиятҳои сифатноки омӯзгорро барои дастѐбӣ ба 

ҳадафҳои гузошташуда баѐн месозад. Қайд кардан зарур аст, ки баъзан ба 

таври анъанавӣ фаъолияти ғайритахассусии омӯзгорро ба ҳайси эҷодкорӣ 

арзѐбӣ мекунанд. Баръакс, гоҳо фаъолияти педагогиро мутобиқи стандарти 

фаннӣ бо қатъиян маҳрум сохтани имкониятҳои эҷодии омӯзгор баѐн 

мекунанд, ки чандон ба матлаб мувофиқ намеояд. Маъмулан, агар сухан дар 

бораи омӯзгор равад, эҷодкории ӯ дар пояи малакаҳои иҷтимоӣ, донишҳои 

касбӣ бо дарназардошти шароитҳои психологию педагогӣ ва фаннӣ, ғояҳои 

навоварона, қобилиятҳо ва малакаҳои аз ҷониби ӯ андӯхташуда, ки ба 

имконияти ѐфтан ва омӯзиши мустақилона мусоидат мекунад, сурат мегирад. 

Ғайр аз ин, эҷодкорӣ бо масъалаи баланд бардоштани тахассуси касбии 

омӯзгор робитаи қавӣ дошта, ба саъйу кӯшиши вай дар мавриди омӯхтани 

таҷрибаҳои пешқадами арсаи педагогӣ вобаста аст. Ба ибораи дигар, 

шахсияти эҷодкори педагог аз рушди умумифарҳангӣ, донишмандии илмӣ ва 

тафаккури илмӣ, фарҳанги психологӣ ва худтакмилдиҳии устувор иборат аст. 

Аксари муҳаққиқон дар чунин иддаоанд, ки фаъолияти педагогӣ бештар 

хусусияти маърифатӣ ва зеҳниро дорост ва як навъ заҳмати эҷодӣ аст. Вале 

неруи эҷодии ҳар як омӯзгор бо сифатҳои гуногуни шахсӣ, аз ҷумла, 

нишонаҳои шахсияти эҷодкори омӯзгор арзѐбӣ мегардад. Олимон чунин 

нишонаҳоеро ном мебаранд, ки дар навбати худ ба ташаккули шахсияти 

эҷодии омӯзгор  кумак мекунанд. Аз ҷумла, омодагии комил доштан дар 

мавриди тайѐрба дарс, матн ва ҷумлаҳои хубро ҷустуҷӯ ва ҷо ба ҷо намудан, 

аз ифодаҳои ғайримаъмулӣ истифода накардан; қобилияти сарфаҳм рафтан 

ба проблемаои таълим ва масъалаҳои ҷолибро дар дурнамо ва муддати 

наздик дидан; қобилияти аз назар гузаронидани маводи таълимии мутлақо 

нав барои омӯзандагон; қобилияти даст кашидан аз маводҳои нодаркор ва 

номатлуб ба хотири татбиқи ҳадафҳои талиму тадрис ва ҳоказо. 

Зумрае аз муҳаққиқон нишонаҳои мустақилияти эҷодии омӯзгори 

ояндаро аз нигоҳи маҳорати таҳлили интиқодӣ ва тарзи озоди баѐни фикру 

мулоҳизоти хеш, шуурона дарк кардани воқеаву рӯйдодҳо, кашфи шаклу 

усули самараноки таълиму тадрис; омодагии нерӯи зеҳн ва ҳифзи маълумоти 

нав, қобилияти хулоса ва ҷамъбасткунӣ, ҷудо кардани чизи аввалиндараҷа аз 

дуюмдараҷа арзѐбӣ мекунанд. 

Баъзе муҳаққиқон ба унвони омӯзгори эҷодкор фардеро меҳисобанд, ки 

дар вай хусусияти хосаи эҷодкорӣ дар ҷодаи тағйир додани фаъолият бо 

тамоми ҷанбаҳои тозабаѐн ва навоварӣ манзур мегардад.  

Муҳаққиқ Е.С. Громов чунин нишонаҳои эҷодкорӣ, амсоли асолат, 

пажуҳиш, тахайул, фаъолмандӣ, дақиқкорӣ ва мутамарказиятро меномад. Дар 

таҳқиқоти мо таваҷҷуҳи хос ба масъалаи типологияи шахсиятҳои эҷодкор аз 

зумраи омӯзгорон равона мегардад, ки он аз ҷониби В.И. Андреев пешниҳод 

гардида, ба кулли омӯзгорон пешниҳод шудааст [9]. 

Таваҷҷӯҳ ба назария ва илми мантиқ аз вижагиҳои хоси эҷодкории 

донишҷӯ-омӯзгори оянда буда, тибқи он хусусиятҳои барҷаста ва маҳорати 

олии ҷамъбасткунии нуктаҳо ва андешаҳо ҳувайдо мегардад. Чунин 

категорияи омӯзгорон фаъолияти эҷодиро ба таври равшан ва мушаххас дарк 

карда, аз роҳу усули маъмули ҷамъбасти афкори илмӣ ва таҷрибаи 

пешқадами педагогӣ истифода мекунанд. Ба ин зумра омӯзгорони эҷодкор 

мавҷудияи донишҳои амиқ ва васеъ хос буда, онҳо дар раванди фаъолияти 

педагогии худ аз ғояҳои пешқадами илми педагогӣ васеъ истифода мебаранд 

ва пайваста донишу маҳорат ва малакаи хешро рушд медиҳанд. Ҳар 

ҳадаферо, ки онҳо пайгирӣ менамоянд, ба анҷом мерасонанд, далелҳои худро 

бо истинодҳо ба ҳар гуна сарчашмаҳоиилмӣ тақвият мебахшанд. 

Омӯзгори эҷодкор дар заминаи фаъолияти мустақилона ва омӯзиши 

таҷрибаи пешқадам ба зинаҳои баланди камолот мерасад ва андешаҳои тозаи 

худро дар амалия мавриди санҷиш қарор медиҳад. Чунин омӯзгорон завқу 

салиқаи тозакорӣ ва бунѐдкорӣ дошта, бо воситаҳои муосири технологӣ кор 

кардан ва таҷриба карданро ба ҳукми анъана ворид кардаанд. Табиист, ки дар 

раванди санҷиш ва озмоишҳо андешаву пешниҳодоти тоза пайдо мешавад ва 

ба омӯзгор истифодаи васеъ ва самарабахши таълиму тадрисро фароҳам 

меорад. 

Ба ақидаи В.В. Краевский, фаъолияти эҷодии омӯзгор дар заминаи 

донишҳои амиқи илмӣ-назариявӣ татбиқи амал мегардад. Аз ҷумла, истифода 

аз маводҳои асосноки илмӣ-назариявӣ дар ҷараѐни таълим, таҳияи маводҳои 

таълимӣ, ки аз ҷониби омӯзгор вобаста ба фанни тадрис, мазмун ва 

мундариҷаи мавзуи омӯзиш таҳия мешавад. Роҳандозии раванди эҷодӣ дар 

ҷараѐни таълим хусусиятҳои хоси худро дорад ва дар пайвастагии робитаи 

қисматҳои дарс, сохтори дарс, мафҳумҳои нави илмӣ ва падидаҳои 

истилоҳоту вожаҳои нав густариш меѐбад ва методикаи хоси баѐну ташреҳро 

тақозо мекунад. Дастур ба арзѐбии фаъолияти педагогӣ ва нишонаҳои эҷодии 

дарс дар заминаи дастурамали асоснок ва қабулшуда роҳандозӣ мегардад 

[75]. 

Унсурҳои эҷодкорӣ дар раванди таълиму тадрис бо дарнанзардошти 

низоми қабулшудаи педагогӣ зуҳур ѐфта, аз самтҳои муҳимми ташкилӣ, 

сохторӣ, ташхисӣ ва иртиботӣ иборат аст. Вале барои татбиқи фаъолияти  

эҷодкории донишҷӯ-омӯзгори оянда дар раванди фаъолияти педагогӣ як 

қатор омилҳо ва шартҳо мавҷуданд. Аз ҷумла: 

 маҳдудияти вақт ва замони эҷодкорӣ дар робита бо роҳу усул ва 

воситаҳои ҳалли масъалаи гузошташуда; 

 эҷодкории муштарак байни омӯзгор ва хонанда; 

 таъхир наѐфтани натиҷаҳо ва имкони пешбинии онҳо; 

 пешбинии равшан ва пешниҳоди хулосаҳо; 

 талабот ба муқоисаи доимии усул ва вазъиятҳои ғайристандартию 

қолабии таълиму тадрис [76]. 

Дар таҳқиқоти мазкур фаъолияти эҷодкории омӯзгор ҳамчун ҷузъи 

ҷудонашавандаи ҷараѐни таълим маҳсуб ѐфта, дар татбиқи босифати 

омӯзишу парвариши шогирдон инъикос мегардад. Омӯзгор ҳамчун муҳаққиқ 

фаъолияти хешро мутобиқи меъѐр ва қоидаҳои умумии пажуҳиш ва ҷустуҷӯи 

афкору маводи нав, таҳлили вазъи мушаххаси синфхона ва фанни таълим, 

банақшагирии дарсҳо, хулосабарорӣ, таҳлили фарзияҳои мавҷуда доир ба 

ноил шудан ба натиҷаҳои дилхоҳ, ҷамъбасти маълумоти бадастомада, 

гузориши супоришу вазифаҳои нав ва ҳоказо ба нақша мегирад. Албатта, 

ҷараѐни фаъолияти омӯзгорро танҳо ба ҳалли вазифаҳои нақшавӣ нисбат 

додан роиҷ нест, зеро дар ин раванд ҷузъҳои маърифатӣ, таъсирбахшӣ, 

ҳиссиѐтӣ, ҳавасмандӣ ва амсоли он аз рукнҳои таркибии фаъолияти ӯ маҳсуб 

меѐбанд. Омӯзгор ҳамеша дар ҷараѐни ҷустуҷӯ ва пажуҳиш қарор дошта, 

ҳамчун шахсияти пуркор ва эҷодкор дар тарҳрезии барномаи таълимӣ аз роҳу 

усулҳои пешқадам ва дар таҷриба санҷидашуда амал мекунад. 

Эҷодкории донишҷӯ-омӯзгори оянда роҳу равиши тоза ва унсурҳои 

навини таълиму тадрисро  ба мадди аввал мегузорад. Чи тавре ки амалия 

собит месозад, навгониҳо дар пояи консепсияҳо ва назарияҳои тозаи таълим 

ва истифодаи методҳои муосири фазои таҳсилот зуҳур мекунанд. Чунин 

муносибати босалоҳият дар татбиқи фаъолияти эҷодии омӯзгори оянда дар 

шароити дуруст истифода кардан аз моделҳо ва унсурҳои нави методӣ, 

ташаккули маҳорат ва малака, истифода аз усулҳои пешқадами таълиму 

тадрис роҳи васеъ мекушояд. Дараҷаи баланди эҷодкорӣ дар фаъолияти 

амалии омӯзгор ба тарҳрезии сохторҳои усулан навтарин ва сифаттарини 

таълиму тарбия ва ташаккули хонандагон мусоидат менамояд. Маҳз 

нишонаҳои зикршуда дараҷаҳои эҷодкории омӯзгорро таъмин месозад. 

Академик М. Лутфуллозода се дараҷаи эҷодкории педагогӣ: кашфиѐт, 

ихтирои педагогӣ ва такомулро пешниҳод кардааст [90]. Мавсуф дар сатҳи 

аввал андешаҳои миқѐсӣ ва навовариҳои педагогиро бештар роиҷ медонад; 

дар бахши дуюм бозѐфтҳои педагогиро дар самти фанни таълим, тарҳрезии 

унсурҳои алоҳидаи низоми таълим, воситаҳо, методҳои педагогии таълиму 

тарбияи ҳадафманд мегузорад ва ниҳоят, самти такомул – ба вазъи муосири 

таълиму тадрис мувофиқ гардонидани онро пешниҳод менамояд. 

Академик Ф. Шарифзода категорияҳои фаъолияти эҷодӣ: дарки масъала, 

ҳалли масъала ва санҷиши қарорҳоро муайян месозад [157]. Дар категорияи 

аввал дарки масъала бо гузоштани масъала анҷом меѐбад, категорияи дуюм 

бо коркарди фарзия оғоз меѐбад, таҳлил дар асоси ҷамъбасткунии маълумоти 

ибтидоӣ амалӣ шуда, таваҷҷуҳ ба озмоиш мутамарказ карда мешавад. 

Категорияи сеюм далели пайдарпайи дурусти мантиқи додашуда ва санҷиши 

қарор бо методи фаъолияти амалӣ ва таҷриба маҳсуб меѐбад. 

Барои мо таҳқиқотҳои М.И. Поташник [119] низ мавриди ибрат ва 

омӯзишу таҳлил қарор ѐфт. Назар ба пиндори олим, амали бозѐфт ва кашфи 

чизи нав дар амалияи педагогӣ зуҳур мекунад. Дар марҳилаи ибтидоӣ  

омӯзгор ба ҷамъи донишҳо, ташаккули малакаҳо, пайдо кардани иттилооти 

гуногун дар робита ба қобилияту имконоти хеш даст мезанад ва хулосаҳои 

зарур мебарорад. 

Фаъолияти эҷодӣ вақте суръат пайдо мекунад, ки омӯзгор масъаларо 

муайян месозад ва мавҷудияти манбаҳои имконпазири эҷодкориро муқаррар 

менамояд. Таҳлили назариявӣ ва методологии адабиѐти илмӣ нишон 

медиҳад, ки эҷодкорӣ ҳамчун шарти ҳатмии раванди педагогӣ дар фаъолияти 

касбии омӯзгор роҳу равиши худро дорад ва мантиқи умумии раванди 

эҷодиро собит месозад. 

Низоми мазкурро Ҷ. Шарифзода мушаххас намуда, бо дарназардошти 

фаъолияти педагогии омӯзгор мантиқияти масъаларо дар раванди эҷодкории 

ӯ чунин тарҳрезӣ намудааст: 

 ба вуҷуд омадани назарияи педагогие, ки ба ҳалли вазифаи педагогӣ 

нигаронида шудааст; 

 таҳияи мақсад; 

 татбиқи назарияи педагогӣ дар фаъолият ва ҳини эҷодкории омӯзгор; 

 таҳлил ва арзѐбии маҳсули эҷод ва эҷодкорӣ [160]. 

Аз таҳлили адабиѐти илмӣ бармеояд, ки зарурати сифатан омодасозии 

донишҷӯѐн-омӯзгорони оянда ба фаъолияти мустақилона чун рукни 

ташаккули қобилияти эҷодӣ муҳим арзѐбӣ гардида, дар шароити низоми 

кредии таҳсил бозѐфти роҳу василаҳои роҳандозии онро омили боэътимоди 

таълим ва тайѐр кардани кадрҳои педагогӣ мешуморад. 

Дар раванди сафарбаршавии донишҷӯѐн ба фаъолияти мустақили 

донишандӯзӣ ва ташаккули қобилияти эҷодӣ мо ба таҳқиқоти Г.Г. Горелов 

такя кардем, ки масъалаи мазкурро ҳамчун падидаи самараноки раванди 

таҳсилоти олии касбӣ изҳор намуда, чунин сифатҳои умда ва барҷастаро дар 

ин самт муайян мекугнад: ҳамбастагии ҳадафҳои таълимӣ; фаъолияти 

мустақилона дар ташаккули афкори донишҷӯ-омӯзгори оянда, маҳорати 

дарки моҳияти иттилоот, маҳорати истифодаи дониш дар фаъолияти амалӣ ва 

амсоли он. Инчунин тазаккур медиҳем, ки ваҷҳи пешбари фаъолияти 

мустақили донишандӯзӣ – рушди қобилияти эҷодӣ ва маърифатӣ-зеҳнӣ 

маҳсуб меѐбад, зеро дар ҷараѐни ковиш ва пажуҳишу ҷустуҷӯ донишҷӯѐн-

омӯзгорони оянда ба мустақилияти касбӣ ва пайдо кардани маҳорат дар 

ҳалли вазифаҳои мушаххаси таълиму тадрис омил мешаванд. Мусаллам аст, 

ки маҳорати ба фаъолияти мустақили донишандӯзӣ алоқаманд ба ташаккули 

қобилияти эҷодии донишҷӯѐн-омӯзгорони оянда ҳамчун ҷузъи комил ва 

ҷудонаншавандаи низоми кредитии таҳсил арзѐбӣ мегардад. 

Модом, ки сухан оид ба ҳадафҳо ва вазифаҳои таҳқиқоти мазкур доир ба 

асосҳои рушди фаъолияти мустақили донишандӯзӣ ва ташаккули қобилияти 

эҷодии омӯзгорони оянда меравад, муҳаққиқон моҳият ва асолати мафҳуми 

«қобилияти педагогӣ»-ро хеле муфассал баѐн кардаанд. Чуноне ки муҳаққиқи 

рус Н.В.Кузьмин ишорае драд, «қобилиятҳои педагогӣ – ин маҳорати ба 

дастомада аз ҷониби инсон дар пояи донишҳо ва маҳорати иҷрои навъҳои 

мушаххаси фаъолият дар шароити ба таври доимӣ ивазшаванда мебошад» 

[78]. 

Имрӯз вожаҳои «мустақилӣ», «эҷодкорӣ» «пажуҳиш» дар шароити 

низоми кредитии таҳсил мазмуну мундариҷаи тоза ба худ касб карда, дар 

роҳи таҳкими илму дониш мутобиқи касби интихобнамудаи донишҷӯ-

омӯзгори оянда як силсила вазифаҳо мегузорад. Дар ин бобат майдони 

эмпирикии санҷишу омӯзиш, таҳлилу ҷамъбаст ва хулосабарорӣ аз омилҳои 

муҳим арзѐбӣ мегардад. 

Муҳаққиқони хориҷӣ Р. Муни ва А. Штейн дар шароити низоми 

кредитии таҳсил чор омили босифати пешбурди кори мустақилонаро дар 

робита бо ташаккули қобилияти эҷодии омӯзгорони оянда пешниҳод 

менамоянд:  

 ҷанбаи назариявӣ-методологӣ; 

 маҳсули эҷодӣ; 

 шахсияти эҷодӣ; 

 муҳити эҷодӣ. 

Дар заминаи омилҳои зикршуда категорияҳо ва сатҳу дараҷаи гуногуни 

фаъолияти мустақилона ва қобилияти эҷодкории донишҷӯ -омӯзгори ояндаро 

ба назар гирифта муҳаққиқони дигар Т. Рибо ва Ҷ. Уоллес раванди корро ба 

чор марҳила: омодасозӣ, мутобиқшавӣ, равшансозӣ ва тавлиди консепсия 

(ғоя) ҷудо месозанд. 

Омили дигари рушди фаъолияти мустақили донишандӯзӣ ва ташаккули 

қобилияти эҷодии донишҷӯ-омӯзгори оянда ба таҳия ва моҳияти қобилияти 

эҷодӣ ва маҳсули он такя мекунад. Дар ин бобат муҳаққиқон К. Тейлор ва 

Маккереони муфассал ибрози назар карда, чунин мешуморанд, ки асолати 

омӯзиш ва тавлиди маҳсули эҷодӣ бо ҳам робитаи кандананшаванда доранд.  

Муҳаққиқи дигар Э. Форм [34] ифодаи мафҳуми «эҷодкорӣ»-ро ҳамчун 

дарки масъала ва офаридани чизи нави мантиқан пайванд, даст доштан ба 

бунѐд кардани чизи нав, саъю талош ва азму субот ба фаҳмиши амиқи 

масъалаи баррасишаванда мешуморад. Ногуфта намонад, ки андешаи зерин 

дар шароити низоми кредитии таҳсил бо таҳияи тестҳои пурарзиш баҳри 

собит намудани эҷоду амали омӯзгор ва ташаккули қобилияти фикрӣ, эҷодӣ 

ва мантиқии шогирдон робитаи қавӣ дошта, дар роҳи муваффақ шудан ба 

ҳадафҳои таҳсилоти олии касбӣ саҳми муассир мегузорад. 

Л. Бабаева қобилияти эҷодии омӯзгорро ҳамчун намунаи барҷастаи 

ташаккули малакаи комил дар заминаи татбиқи донишҳои назариявӣ дар 

амалия дар партави рушд бахшидан ба фаъолияти мустақилонаи донишҷӯѐн  

мавриди ҳалу фасл қарор медиҳад. Таҳқиқоти олим ба ташхиси дараҷаи 

қобилияти эҷодии омӯзгори оянда нигаронида шуда, неруҳои таъсирбахш ва 

мақсадноки ташаккули касбии онҳоро дар робита бо дониш ва маҳорати 

ҳосилщуда мавриди омӯзиш қарор додааст. 

Воқеан, таҳқиқи проблемаи ташаккули қобилияти эҷодӣ дар заминаи 

фаъолияти мустақили донишҷӯ дар шароити низоми кредитии таҳсил   

самтҳои зерини корро дарбар мегирад: 

1) таҳқиқи мазмун ва мундариҷаи асноду далелҳо дар фаъолияти 

мустақили донишҷӯи ихтисоси педагогӣ; 

2) таҳқиқи қобилияти эҷодии омӯзгор; 

3) ташаккули қобилияти эҷодӣ дар заминаи кор бо сарчашмаҳои 

илмӣ, педагогӣ ва методию психологӣ дар вазъи пажуҳиш ва бозѐфтҳои 

мустақилона; 

4) таҳқиқи сатҳу дараҷаи қобилияти эчодии омӯзгори оянда дар такя 

бо пешниҳодҳои илми равоншиносӣ [17]. 

Ҳамин тариқ, таҳлилҳо собит мекунанд, ки эҷодкорӣ қобилияти 

инфиродӣ ва махсуси касбии омӯзгор буда, самтҳои эҷодкории педагог 

доимо дар вазъияти ҷустуҷӯ ва пажуҳиш қарор дорад. Имконияти эҷодии 

худро дар фаъолияти касбӣ омӯзгор бо роҳи такмил ва таҳкими дониш ва 

маҳорату малакаи касбӣ татбиқи амал менамояд, ки асоси густариши 

маҳорати педагогӣ мегардад. 

Маҳорати педагогӣ, ба ақидаи И.В. Загвязинский – ин маҷмӯи амалҳои 

педагогии мантиқан густурда дар заминаи донишу малакаи касбӣ буда, 

бидуни автоматӣ кунонидани шуғлу амал имконнопазир аст. Он хамеша ва 

пайваста ба ҳалли вазифаҳои аввалиндараҷаи ташаккули шахсияти омӯгор 

нигаронида шуда, тавассути донишу иттилооти ҳосилшудаву мустаҳкамшуда 

арзи амал менамояд [58]. 

Табиист, ки қобилияти эҷодкорӣ ва умуман маҳорати педагогии омӯзгор 

дар ҷараѐни фикрронӣ, ҳангоми баѐни матлаб ва фаъолмандии таълимии ӯ 

зоҳир мешавад. Тибқи нуқтаи назар ва андешаҳои олимон ва муҳаққиқон 

маҳорати педагогии омӯзгор аз чунин рукнҳои бо ҳам пайваст ва мантиқан 

алоқаманд иборат аст: 

1. Маҳорати пешбинӣ кардани изҳори матлаб ва ҳадафҳои 

омӯзишии раванди таҳсил: 

 маҳорати мушаххас карда тавонистан ва дақиқу амиқ намудани 

вазифаҳои таълимӣ-тарбия дар низоми ҳамарӯзаи фаъолияти педагогӣ; 

 муайян кардани ҳадафҳои таълим мутобиқи нақшаи кор;  

 интихоби роҳу усули самараноки таълим дар мавриди ташаккули 

хислатҳои пажуҳишӣ ва қобилияти эҷодии донишҷӯѐн-омӯзгорони оянда; 

 амсиласозии шахсияти донишҷу-омӯзгори оянда, татбиқи чораҳо 

ва роҳҳои омодасозии касбии ӯ мутобиқи барномаи таҳсил дар шароити 

кредитии таҳсил; 

 пешбинии натиҷаҳои ниҳоӣ ва интизорӣ дар робита ба фаъолияти 

мустақили донишандӯзӣ ва ташаккули қобилияти эҷодии донишҷӯ-омӯзгори 

оянда.  

2. Маҳорати ташкилӣ-идоракунии раванди таҳсил: амалисозии роҳу 

равиши парвариш ва ташаккули фаъолияти мустақили донишҷӯѐн ва рушди 

қобилияти эҷодии онҳо; ташкили мунтазами кори мустақилонаи донишҷӯ-

омӯзгори оянда тавассути санҷиш ва назорати фаъолияти ӯ ҳини 

машғулиятҳо ва берун аз он, муваффақ шудан ба дастовардҳои нахусти 

пажуҳишӣ-ҷустуҷӯии муҳассилин ва маҳсули эҷодӣ; шиносоӣ ва аз бар 

намудани технологияҳои муосири таҳсил; ҳавасмандии эҷодӣ ва 

мустақилияткорӣ ва пайваста омӯхтан ва пеш рафтан, тақсими оқилонаи 

вақт. 

3. Қобилияти иртиботӣ: дар раванди муоширати касбӣ ва омӯзишии 

пайваста будани донишҷӯ – омӯзгори оянда, бо забони фаҳмо ва адабӣ суҳбат 

оростан; муносибати ҳасана ва намунавӣ доштан бо шогирдон, волидон, 

устодон, ҳамсабақон ва узви алоқаманди таҳсилоти олии касбӣ, парвариши 

хислатҳои наҷиби инсонӣ, таҳаммулпазирӣ, башардӯстӣ, инсонпарастӣ, 

ватандӯстӣ дар шароити таълиму омӯзиш дар фазои низоми кредитии таҳсил, 

соҳиббудан ба услуби муаддабонаи муошират, истифодаи навъҳои гуногуни 

технологияи педагогӣ, идоракунии рӯҳияи равонӣ ва ҳиссиѐтии гурӯҳ; рушди 

қобилиятҳои иртиботии хонандагон; ташаккули хислатҳои гӯш кардан, 

фаҳмидани авзою аҷзои муҳити воқеӣ ва ҳоказо. 

4. Қобилияти дар донишҷӯ-омӯзгори оянда густариш додани  тарзу 

ойини муносибат дар ҷомеа ва одоби шахсӣ-инфиродӣ: ворид будан ба фазои 

беназири одоб, рафтор ва гуфтор; рушди сифатҳои олии робита ва муносибат 

бо ҳамсабақон, ҳамкорон, устодон ва олами гирду атроф; интихоб ва 

асосноккунии тарзу усули таҳсил ва ҳамкорӣ бо муҳассилин-омӯзгорони 

оянда; завқу ҳаваси некӣ ва кумак кардан ба шогирдон дар вазъи гуногуни 

таҳсил дар синфхона ва берун аз он; арзѐбии натиҷаҳои таълим ва тарбияи 

муҳассилин тариқи корандозии варақаи ташхисии ҳар як донишҷӯ-омӯзгори 

оянда. 

5. Рушди қобилияти фаъоли таҳқиқӣ (мустақил) ва эҷодӣ: таҳлили 

омилҳои таълимию тарбиявии муассисаи таҳсилоти олии касбӣ, қабули 

қарори назариявии илман асоснокшуда, корбасти адабиѐти психологию 

педагогӣ ва методӣ; ҷамъбаст ва дарку дарѐфти таҷриба; таҳлили падидаҳои 

иҷтимоӣ ва муайянсозии хусусиятҳои он мувофиқи фаъолияти таълимию 

тарбиявӣ; азхудкунии малакаҳои таҳқиқи илмӣ; амалисозии озмоиши 

педагогӣ, ки ба ислоҳ ва такмили масъалаҳои мушаххаси раванди омода 

кардани кадрҳои педагогӣ нигаронида шудааст; муайян кардани сатҳу 

дараҷаи ташаккули маҳоратикор дар заминаи фаъолияти мустақили 

донишандӯзӣ ва қобилияти эҷодии донишҷӯ-омӯзгори оянда; ташхиси 

арзишҳои маърифатӣ-зеҳнии муҳассилини макотиби олӣ. 

6. Қобилияти рушд ва татбиқи амалии фаъолияти эҷодӣ: маҳорати 

мустақилона пайдо кардан ва омӯхтани маводи таълим, гуруҳбандии 

масъалаҳо, муайян карда тавонистани самтҳои афзалноки проблема; 

асосноккунии андешаву ақидаҳо дар заминаи омӯзиш, таҳлил ва ҷамъбасту 

хулосакунӣ, ҷудо кардани стратегия ва тактикаи амал дар заминаи ғояи 

пешниҳодшуда; маҳорати дарк ва фаҳмиши комили масъалаи таҳқиқ, корбаст 

ва натиҷагирӣ аз раванди санҷиш ва озмоиши масъала ва ҳоказо. Чи навъе, ки 

аз ин гуфтаҳо бармеояд, фаъолияти мустақилона кор кардан ва тақвияти 

амалҳо ва қобиляти эҷодии донишҷӯ-омӯзгори оянда тавассути 

нишондиҳандаҳое равшан мегардад, ки самтҳои асосӣ ва мақсадноки рушди 

маърифатӣ-зеҳнии муҳассилинро таъмин месозад. 

Муҳаққиқи ватанӣ А.Қ. Абдураҳимов чунин мешуморад, ки фаъолияти 

мустақилкорӣ ва рушди қобилияти эҷодии донишҷӯ-омӯзгори оянда бештар 

ба ҳалли масъалаҳои ғайристандартӣ нигаронида шудааст, ки дар доираи 

фанни тахассусӣ ҷустуҷӯи роҳу равиши самараноки проблемаи 

пешгузоштаро дар бар мегирад. Албатта дар ин самт мавҷудияти дониши 

амиқ ва маҳорату малакаҳои мустаҳкам мақоми хос пайдо мекунад. Дар 

сурати заифии дониш, пурра сарфаҳм нарафтан ба таҳқиқи масъалаҳои ба 

миѐнгузошта, қудрати ҷудо карда натавонистани ҷанбаҳои мухталифи 

проблема, ки донишҷӯ-омӯзгори ояндаро дар мавриди дуруст таҳқиқ ва 

муайян кардани асосҳои илмӣ ба душвориҳо рӯ ба рӯ месозад, раванди ҳам 

фаъолияти мустақили муҳассилин ва ҳам ташаккули қобилияти эчодии 

онҳоро коста мегардонад. 

Дарки илму дониш ва маърифат дар партави омӯхтан ва таълим 

гирифтан аз категорияҳои асосии илми педагогӣ-равоншиносӣ маҳсуб 

меѐбад. Чунонки дар луғати тафсирии психологӣ-педагогӣ оварда шудааст, 

«донишандӯзӣ ва дарки воқеият – раванди инъикоси ҳолати рӯҳӣ аст, ки 

тавассути он қабул ва азбар шудани дониш ба амал меояд». Маҳз дарки 

донишу маърифат бо роҳи фаъолияти мустақилона ба ташаккули комили 

муносибати эҷодии донишҷӯ-омӯзгори оянда роҳ мекушояд. Ба ибораи дигар 

раванди таълим ва омӯзиш ягонагӣ ва маҷмӯи роҳу василаи дарк кардан, 

фаҳмидан, дар ѐд нигоҳ доштан ва мустаҳкам кардану  ҳосил шудани маҷмӯи 

донишҳоро таъмин месозад. Дар ин самт фаъолияти эҷодӣ ва эҷодкорӣ дар 

заминаи мустаҳкам ва амиқи дониш, фаҳмиш ва амалкард густариш меѐбад. 

Азбаски таълим ва омӯзиш дар ҷараѐни ташаккули маърифатӣ-зеҳнии 

донишҷӯ-омӯзгори оянда қонунҳои хоси худро дорад ва ҳар қадар ки 

шоҳроҳи парвариши маҳорати эҷодии ӯ аз ҷониби устоди макотиби олӣ 

дуруст интихоб ва муайян мешавад, ҳамон қадар рушди ҳамаҷонибаи вай бо 

низоми қавӣ ва донишҳои аслӣ ба амал меояд. Тазаккур бояд дод, ки дар 

раванди таълиму омӯзиши донишҷӯ-омӯзгори оянда фаъолияти эҷодии ӯ 

ҳамчун василаи чуқур азбар намудани дониш, маҳорат ва малака дар 

таҷрибаи амалӣ мегардад. Ҳамзамон рушди нерӯи бунѐдии муҳассилин, 

ташаккули тахайул, қобилият ва қудрату эъҷози вай ба вуқӯъ меояд. 

Аз ин лиҳоз, агар раванди дарки воқеият аслан рӯйдоди кашфи 

падидаҳои илмӣ ва бунѐди чизи нав бошад, пас таълим додан, омӯзондан ва 

ѐд додан фаъолияти эҷодии муҳассилро ҳамчун унсури сафарбаркунии кулли 

неруҳои маърифатӣ-зеҳнӣ, ҳиссиѐтӣ ва ҷисмонӣ рӯйнамо сохта, дар мавриди 

дарки воқеияти аслӣ мадад мерасонад. Ба дигар маънӣ дарки маърифатӣ-

зеҳнӣ аз унсурҳои асосии фаъолияти донишҷӯ-омӯзгори оянда дар партави 

тахассуси касбии ӯ маҳсуб меѐбад. Гуфтан ба маврид аст, ки раванди комили 

донишандӯзӣ дар заминаи фаъолияти мустақил, пажуҳиш ва ҷустуҷӯҳо сурат 

гирифта, ҳадафи пеш рафтан, эҷодкорӣ намудан ва афзуншавии дониши 

омӯзгори ояндаро собит месозад. Ин ҳолатро вазъи объективии ниѐз ба 

рушди камолот ва фаъолияти маърифатӣ ва зеҳнию тавонмандии муҳассилин 

метавон арзѐбӣ кард. 

Воқеан, фаъолият – раванди мутақобилаи ҳамбастагии субъект 

(донишҷӯ) ва объект (раванди таълим ва омӯзиш) аст. Ҳангоми он субъект 

ниѐз, майлу хоҳиш ва эҳтиѐҷи маърифатӣ-зехнии худро таъмин месозад ва ба 

мақсад ноил мегардад. Чунин арзи матлаб аз он шаҳодат медиҳад, ки 

фаъолияти мустақили донишҷӯ-омӯзгори оянда дар вазъи кредитии таълим 

муносибати бошууронаи шахсияти ӯро инъикос мекунад ва дар ин раванд 

кӯшиш ва заҳмату фаъолмандии вай мақоми хоса ба худ касб менамояд. 

Аз андешаҳои боло бармеояд, ки мафҳуми «фаъолияти мустақил»-и 

донишҷӯ-омӯзгори оянда дар шароити кредитии таҳсил бо ду мафҳум – ҳам 

фаъолияти маърифатӣ-зеҳнӣ ва ҳам фаъолияти эҷодӣ робитаи қавӣ дорад. 

Агар ҳини раванди таълим донишҷу ба маълумоти тайѐри аз ҷониби омӯзгор 

пешниҳодшуда бештар такя кунад, пас дар вазъи амали мустақилона 

донишандӯзӣ табиати комилан фарох ва пурмазмун пайдо мекунад ва 

ташаккули малакаҳои эҷодкорӣ ва пажуҳишии омӯзгори ояндаро вусъат 

мебахшад. Муҳаққиқон ба сари ақидаанд, ки фаъолияти мустақили 

маърифатӣ-зеҳнии донишҷӯ-омӯзгори оянда дар шароити низоми кредитии 

таҳсил ба рушди амалиѐти фикрӣ ва эҷодии ӯ, салоҳиятмандӣ, худомӯзӣ ва 

худтакмилѐбӣ роҳ мекушояд. 

Мусаллам аст, ки қобилияти эҷодӣ дар ҷараѐни омӯзиш ва амалҳои 

мустақили донишандӯзӣ ҳамчун василаи асосии рушди донишҷӯ-омӯзгори 

оянда падид мегардад. Мафҳуми «эҷод», «эҷодкорӣ» аз нигоҳи ғунҷоиши 

маъноӣ дар партави дарк ва фаҳмиши ҳам маҳдуд ва ҳам васеъ арзѐбӣ 

мешавад. Агар зери фаҳмиши васеъ маънои бевосита ва мустақими он пеши 

назар ояд, пас дар ҳолати дуюм мафҳуми анъанавии умумиистеъмолии он 

дарк мегардад. 

Мушаххастар ҳарф занем, фаъолияти эҷодӣ бунѐди чизи тоза ва нав аст. 

Агар ба ин ташреҳ фарохтар назар афканем, хулосае бармеояд, ки худи ҳаѐт 

бевосита аз навовариҳо, эҷодкориҳо иборат буда, кулли тағйирот ва 

навгониҳое, ки дар олами табиат ва гирду атроф рӯй медиҳад, натиҷаи 

амалкарди неруҳои эҷодкор ва офаранда маҳсуб меѐбад ва бо фаъолияти 

инсон робитаи қавӣ дорад. 

Вақте сухан аз боби фаъолияти эҷодии донишҷӯ-омӯзгори оянда 

меравад, мо қабл аз ҳама мафҳуми қобилиятнокӣ, роҳҳои ташаккул ва рушди 

онро пеши назар меорем. Мусаллам аст, ки ҳали бомуваффақи супориш ва 

масъалаҳои марбут ба таҳсил ва таълиму тадрис аз корбасту пешбурди як 

қатор хислатҳо ва кӯшишу заҳматҳои донишҷӯ-омӯзгори оянда, ки зери 

мафҳуми «қобилият» ниҳон аст, вобаста аст. Қобилият аз нигоҳи таҷоруби 

афкору ақоиди педагогӣ ва равоншиносӣ дар раванди ба иҷрорасии 

фаъолияти мустақил бештар намоѐн мегардад. Яъне манзур он аст, ки 

донишҷӯи самти касби омӯзгорӣ то чи андоза дар шароити низоми кредитии 

таҳсил ба таври комил, асоснок ва мустаҳкам роҳу равиши ташкил ва иҷрои 

онро ба даст меорад. 

Аз ин лиҳоз моҳияти мафҳуми «қобилият» ва «қобилиятнокӣ»-ро 

сифатҳои руҳии омӯзанда дар заминаи донишҳои қавӣ, маҳорат ва малакаҳои 

устувор таҳким мебахшад. Ба ин маънӣ «қобилият» ва «қобилиятнокӣ» 

вижагиҳои инфиродӣ-руҳии шахсияти донишҷӯ аст, ки дар ҷараѐни кори 

бонизоми мағзи сар ба амал меояд ва дар вазъи фаъолияти мустақил ва 

донишандӯзӣ ба пешрафт ва бозѐфтҳои таълиму омӯзиш мусоидат менамояд. 

Асос ва бунѐди ҳама гуна навъи «қобилият»-ро нишонаҳо ва осори 

истеъдоди фитрӣ намоѐн месозад. Нишонаҳои истеъдод аксаран зотӣ ва 

табиӣ буда, он аз даврони валодат ва туфуллият сарчашма мегирад, дар 

масири камолоти кудак ташаккул ѐфта, сонитар ҳангоми таҳсил дар зинаҳои 

гуногуни касбу камол рушд меѐбад. Маҳз хусусиятҳои инфиродӣ ва шахсӣ 

ҳамчун нишонаҳои истеъдоди фикрӣ ва табиӣ зуҳур мекунад. Истеъдод ҳануз 

маънои «қобилиятнокӣ» ва кафолати рушди онро таъмин намекунад. Он 

(истеъдод) метавонад ба «қобилият» табдил ѐбад ва ҳатто наѐбад, зеро 

моҳияти онро таълиму тарбия ва фаъолияти босамари мустақилкорӣ ва 

худмаърифатию худомӯзӣ таҳким мебахшад. Дар сурати тақвият набахшидан 

ба раванди омӯзиш, ҷустуҷӯ, такрор ва худкориву фаъолмандӣ чароғи 

истеъдод тез хомуш мегардад, ки дар ин бобат ниѐкону бузургони мо борҳо 

таъкид ба амал овардаанд: 

Машқу таълим ҳар ду мебояд, 

Гар яке нест, кор накӯ н-ояд. 

Ё худ: 

Рамзошнои маънӣ ҳар хирасар набошад, 

Табъи салим фазл аст, ирси падар набошад (Бедил). 

Таъбири зеринро Мавлонои Балх зиѐда тақвият мебахшад: 

Ҳазор гуна адаб ҷон зи ишқ омӯзад, 

Ки он адаб натавон ѐфтан ба мактабҳо. 

Яъне ишқи омӯзиш, муҳаббат ба илму ҳунаромӯзии комил, парвози 

афкори баландмазмун ва пажуҳишҳо ба вусъъати истеъдод ва қобилияти 

эҷодӣ роҳи васеъ мекушояд. Омӯзиш сӯи матлаб ва ҷониби кушоиш мебарад 

ва қалиди қуфл дар дасти ҳамонест, ки ӯ қудрати даркушоӣ дорад, на 

дарбандӣ. 

Муҳаққиқи намоѐни рус Б.М. Теплов ишораҳои хуб дар робита бо 

вижагиҳои ташаккули қобилияти муҳассилин мекунад. Аз ҷумла, изҳор 

медорад, ки қобилият худ ба худ тавлид ва фитрӣ шуда наметавонад. Танҳо 

истеъдод метавонад модарзод ва табиӣ бошад. Истеъдодро М.Б. Теплов 

ҳамчун хусусияти анатомӣ-физиологӣ арзѐбӣ карда, чунин мешуморад, ки он 

дар заминаи рушди қобилият вусъат меѐбад ва қобилият натиҷаи ҳамон рушд 

аст. Табиист, ки қобилият ба фаъолияти комил ва босамар мусоидат хоҳад 

кард. Зиѐда аз он, чунонки М.Б. Теплов изҳор медорад, «қобилият бидуни 

фаъолияти мушаххас дар доираи ин ѐ он касбу ҳунар амал нахоҳад кард» 

Б.М. Теплов Способности и одарѐнность // Психология индивидуальных 

различий. Тексты. – М.: изд-во Моск. у-та, 1982. – С. 133). 

Дар таҳқикоти мазкур мо кӯшиш кардем, ки моҳияти аслӣ ва мантиқии 

кобилият ва қобилиятнокии донишҷӯ-омӯзгори ояндаро аз нигоҳи 

ҳамбастагӣ ва алоқамандӣ бо фаъолияти мустақили ӯ таҳлил ва назарандозӣ 

кунем. Яқин гардид, ки қобилият танҳо дар заминаи фаъолияти мушаххас 

зуҳур меѐбад. То даме, ки муҳассилин ба ин ѐ он паҳлу ва самти касби 

интихобкардааш фаъолият намекунад, қобилияти ӯ пинҳон мемонад. Аз ин 

ҷо бармеояд, ки қобилият – омехта ва ихтиллоти истеъдоди фитрӣ ва ба 

тозагӣ дастрасшуда маҳсуб меѐбад. 

Истеъдоди фитрӣ ва табиӣ бо хусусиятҳои модарзодӣ ва аслӣ дар 

заминаи тарбия, омӯзиш ва раванди пуркори фаъолияти касбӣ рушд мекунад. 

Ба донишҷӯ-омӯзгори оянда зарур меояд, ки ҳангоми таълим дар макотиби 

оли ва хоса дар фазои кредитии таҳсил ба донишҳои нав, маҳорату малакаҳои 

ҳосилшуда такя намуда, маҳорату малакаи хешро дар доираи фаъолияти 

мустақил густариш ва тақвият бахшад. 

Истеъдод моҳиятан сатхи олии рушди қобилияти назаррас буда, дар 

доираи фаъолияти мустақил рӯйнамо мегардад. Донишҷӯи боистеъдод 

ҳамеша аз пайи пайдо кардани дониши нав дар заминаи омӯзиши мустақил 

аст. Ӯ дар чаҳорчӯбаи ғояву ақида ва сатҳи хуби таҳлилу баѐни фикри тоза рӯ 

ба эҷод меорад. Мусаллам аст, ки дар ин раванд хислатҳо ва нишонаҳои 

худкорӣ, худомӯзӣ ва худмаърифатии донишҷӯ-омӯзгори оянда дар заминаи 

кӯшиш, майлу ҳавас ва меҳнату заҳмат мақом ва манзалати хоса пайдо 

мекунад. 

Дар партави гуфтаҳои боло мутобиқи марҳилаҳои раванди низоми 

кредитии таълим дар муассисаҳои таҳсилоти олӣ гурӯҳҳои асосии ташаккули 

қобилияти эҷодиро дар заминаи фаъолияти мустақил метавон чунин арзѐбӣ 

кард: 

 пешбинии раванди ташаккули қобилият тавассути парвариши 

дониш, маҳорат ва малакаҳои мақсаднок, ки хусусияти эҷодӣ ва эҷодкорӣ 

дорад; 

 малакаҳои амалӣ – истифодаи имкониятҳои таҳлил ва ҷамъбасти 

иттилооти илмӣ, қобилияти дар амал татбиқ карда тавонистани ғояи 

тарҳрезишуда, ки ба ташаккул ва рушди қобилияти эҷодии донишҷӯ-

омӯзгори оянда равона шудааст; 

 маҳорати мустақили омӯзишӣ ва таҳлилӣ – кор кардан бо 

адабиѐти илмӣ, лаѐқати мушоҳида карда тавонистан ва арзѐбии интиқодӣ, 

нигоҳи мантиқӣ ба фаъолияти мустақили хеш дар партави зуҳури қобилияти 

эҷодӣ, синтез ва таснифи натиҷаҳои бадастомада, муқоиса ва типологияи 

масъалаву маводҳои мавҷуда ва нав дастрасѐфта. 

Қобилияти эҷодии донишҷӯ-омӯзгори ояндаро дар шароити низоми 

кредитии таҳсил ҳамчун маҳорати азбар намудани донишҳо, ташаккули 

маҳорату малака дар рушди шахсияти кордон ва соҳибтахассус тавассути 

кори мунтазами мустақилона дар ҷодаи интихобшуда мешуморем. Мутолиаи 

пайвастаи адабиѐти илмӣ-методӣ, педагогӣ ва равоншиносӣ, омӯзиш ва 

синтези таҷрибаи пешқадам, амалисозии таҳқиқоти проблемавӣ, омодасозии 

гузориш ва маҳсули эҷодӣ дар пояи интишори мақолаю тезисҳо, маърӯза дар 

конфронсҳои илмӣ-амалӣ донишҷӯро ба фаъолияти мустақилонаи эҷодӣ 

ҳавасманд ва сафарбар месозад. 

1.3. Самтҳои пешбурди фаъолияти мустақилона ва рушди 

қобилияти эҷодии донишҷӯѐн-омӯзгорони оянда дар шароити низоми 

кредитии таҳсил 

 

Аз охири солҳои 70-ум ва шурӯъ аз аввали солҳои 80-ум дар қаламрави 

Иттиҳоди Аврупо барномаҳои гуногуни таҳсилот зери дастгирии Шӯрои 

Аврупо ба кор даромад. Мақсади роҳандозии барномаҳо таҳия ва коркарди 

масъалаҳои фаромиллии таҳсилоти олӣ буд, ки дар навбати худ мазмун ва 

мундариҷаи барномаҳоро дар партави санад ва меъѐрҳои ҳуқуқӣ дар соҳаи 

маориф ва мутобиқат ба меъѐрҳои ягонаи аврупоӣ ба маърази муҳокима ва 

ҳалу фасл гузошт. Вазифаи асосӣ дар роҳандозӣ ва ҷорикунии дипломҳои 

стандарти ягона муайян гардид. Чунин иқдом тавассути қабули тамоюли 

ягонаи фазои таҳсилот таҳти унвони раванди Болония ҳукми қабул пайдо 

кард. 

Дар Ҷумҳурии Тоҷикистон амалисозии дигаргунӣ бо Қарори Ҳукумати 

Ҷумҳурии Тоҷикистон, аз 30 июни соли 2004, №291 барои солҳои 2004-2009 

шурӯъ гардид, ки мутобиқи он гузариш ба технологияи кредитии таълим дар 

ду муассисаҳои таҳсилоти олии таҷрибавии мамлакат: Донишгоҳи давлатии 

тиҷорати Тоҷикистон ва Донишгоҳи технологии Тоҷикистон татбиқ гардид. 

Ба ин мақсад муассисаҳои таҳсилоти олии мазкур бастаи маводи таълимию 

методиро доир ба ҷорикунии низоми шакли кредитии таълим таҳия ва 

мураттаб карданд. Аз он рӯзҳо инҷониб  муассисаҳои таҳсилоти касбии олии 

мамлакат ба низоми нави кредитии таҳсил гузаштанд. Натиҷа чунин шуд, ки 

дар Ҷумҳурии Тоҷикистон дар сатҳи қонунгузорӣ сохтори сезинагии 

таҳсилот: бакалавриатура, магистратура ва PhD (докторантура) қабул гардид. 

Айни замон низоми кредитии таҳсил дар зинаҳои бакалавриатура ва 

магистратура дар муассисаҳои тахсилоти олии касбӣ ба воқеият табдил ѐфт 

ва амал мекунад. Низоми анъанавии дузинагии аспирантура ва докторантура 

барҳам дода шуда, ба низоми нави PhD (докторантура) иваз гардид. Дар 

ҷумҳурӣ аз 2 ноябри соли 2012, №625 Қонуни «Низомнома оид ба таъсис ва 

тасдиқи Шӯроҳои диссертатсионӣ оид ба ҳимоя ва додани дараҷҳои илмӣ-

доктори фалсафа (PhD), доктор аз рӯйи ихтисосҳо» низ қабул шуд. 

Гузариш ба низоми ҷадиди кредитии таҳсил дар зинаҳои гуногуни 

муаасисаҳои таҳсилоти ҷумҳурӣ як навъ мақоми устувор пайдо карда, 

имкониятро дар роҳандозии тозаистиқболи зинаи дараҷаи академии соҳаи 

таҳсилот фароҳам овардааст. Ҳадафи асосии чунин қарор ва иқдомот - 

ҳамгирошавии низоми миллии соҳаи маориф ба фазои ягонаи байналмилалии 

таҳсилот ва баланд бардоштани нерӯ ва қудрати академии донишҷӯ-омӯзгори 

оянда мебошад. 

Аз ин рӯ, дар шароити низоми кредитии таҳсил дар муассисаҳои 

таҳсилоти касбии олии самти педагогӣ кори мустақилонаи донишҷӯѐн-

омӯзгорони оянда ба тарзи фаъоли кори эҷодии муҳассилин табдил меѐбад. 

Айни замон талабот ба донишҷӯѐни ташаббускор ва мустақил, ки ба шароити 

нави таълиму омӯзиш тариқи нав ворид мешаванд, мутобиқшавии мувофиқи 

онҳоро ба миѐн мегузорад. Талабот на танҳо ба омодасозии назариявии 

донишҷӯѐн ҳамчун омӯзгорони ояндаи соҳибихтисос, балки дар самти 

ташаккули маҳорат ва малакаҳои фикрию эҷодии онҳо афзун мегардонад ва 

имкониятро барои мустақилона азхудкунии касби пешакардаи худ, 

ташаккули тафаккури интиқодӣ, изҳор ва дифои ақидаҳо, эътиқод ва 

итминон ва амсоли онро дар раванди низоми кредитии таҳсилот таҳким 

мебахшад. 

Чунонки аз ин гуфтаҳо бармеояд, ҳадафи асосӣ – омодасозии 

самарабахши донишҷӯ-омӯзгори оянда, рушди шахсияти ӯ чун педагог ба 

шумор меравад ва тавассути шомилшавии пайвастаи муҳассилин ба 

фаъолияти мустақилона ба даст меояд ва хусусиятҳои ташаккули маҳорату 

малакаи эҷодиро касб мекунад. 

Фаъолияти мустақилона сатҳи баланди фаъолияти маърифатӣ-зеҳнӣ 

маҳсуб ѐфта, донишҷӯѐн-омӯзгорони ояндаро ба амалҳои одӣ маҳдуд 

насохта, истифодаи унсурҳои технологияи наву тозаи педагогиро бо роҳу 

усули санҷиш, мушоҳида, муқоиса ва муоина ба маърази таҳлил, муҳокима, 

иҷро ва озмоиш мегузорад. 

Дар солҳои охир таваҷҷуҳи беш аз пеш ба кори мустақилона дар раванди 

низоми таълими кредитӣ ба чашм мерасад, зеро он ба ташкили оқилона ва 

баландшавии фаъолияти фикрӣ мутобиқи фанҳои гуногуни таълимӣ дар 

муассисаи таҳсилоти олӣ роҳ мекушояд. Ба дигар маънӣ, дар раванди таҳсил 

чунин тарзи кор ва муносибат омодасозиро ба фаъолияти мустақилонаи ҳар 

як донишҷӯ-омӯзгори оянда ба назар мегирад ва мушоҳидаю санҷишҳоро дар 

ин самт вусъат мебахшад. Аз ин лиҳоз, ташаккули мунтазами маҳорату 

малакаи муҳассилин дар шароити низоми кредитӣ дар таҳким ва густариши 

қобилияти эҷодӣ, маърифатӣ-зеҳнӣ, худомӯзӣ, истифодаи эҷодкоронаи 

донишҳои ҳосилшуда дар фаъолияти касбӣ мусоидат менамояд. 

Аксари олимон М. Лутфуллоев, Ҷ. Шарифов, Ф. Шарифзода, И.Я. 

Лернер, М.И. Махмутов зимни банақшагирӣ ва ташкили кори мустақилонаи 

донишҷӯѐн таваҷҷуҳи худро ба ҷанбаҳои умуми дидактикии фаъолияти 

мазкур ҷалб менамоянд, вале таваҷҷуҳи бештари онҳо ба масъалаҳои 

таъмини протсессуалӣ, ҳавасмандӣ ва технологии фаъолияти мустақилонаю 

эҷодии омӯзгорони оянда нигаронида шудааст. 

Мавриди зикр ва ѐдоварист, ки кулли муҳаққиқоне, ки ба проблемаи 

ташкили кори мустақилонаи донишҷӯѐн чун омили пешрафт ва ташаккули 

қобилияти эҷодии онҳо таваҷҷуҳ кардаанд С.И. Архангелский, Е.Я. Голант, 

С.И. Зиновев, А.Г. Молибог, Н.Д. Никандров, П.И. Пидкасистий., Ҷ. 

Шарифов ва дигарон шарҳу тафсири гуногуни мафҳуми мустақилияти 

муҳассилинро пеш гирифтаанд. Аз ҷумла, С.И. Архангелский ифодаи кори 

мустақилонаро ҳамчун воситаи ковиш ва тафаҳҳуси бевосита ва мустақилона 

дар самти пайдо намудани маълумот ва иттилооти зарурӣ, ба даст овардани 

донишҳои нав ва истифодаи он дар ҳали ҳадафҳои таълимӣ, илмӣ ва касбӣ 

шарҳ медиҳад. Муҳаққиқи дигар А.Г. Молибог унсурҳои фаъолияти 

мустақилонаро арзѐбӣ намуда, ба он тавлиди маҳсули эҷодӣ, дарки мазмун ва 

муҳтавои машғулияти лексионӣ, омодашавӣ ба имтиҳонот, санҷишҳо, корҳои 

курсӣ ва дипломиро ворид мекунад. Р.А. Низомов кори мустақилонаи 

донишҷӯѐнро ҳамчун навъҳои гуногуни фаъолияти шахсиятию гурӯҳии 

фикрии донишҷӯѐн дар машғулиятҳо ѐ дар вақти берун аз аудитория, бе 

роҳбарии устод, вале дар зери назорати вай баррасӣ менамояд. Ҷ. Шарифов 

кори мустақилонаи донишҷӯѐнро ҳамчун тавсифи тадбирҳо оид ба тарбияи 

фаъолнокӣ ва мустақилияти ҳамчун хусусиятҳои шахсият, сайқал додани 

қобилиятҳо ва малакаҳо барои ба даст овардани иттилооти муфид арзѐбӣ 

мекунад. И. Илясов, В.Я. Ляудис кори мустақилонаро ҳамчун ҷузъи таркибии 

раванди таҳсил баррасӣ намуда, роҳу равиши раҳнамоии омӯзгорро сарфи 

назар аз ҳузурӣ ва ғайриҳузурӣ буданаш нишон медиҳад. 

Зери мафҳуми кори мустақилонаи донишҷӯ-омӯзгори оянда имконияти 

инфиродии омодагӣ ба фаъолияти бевоситаи пажуҳиш ва ҷустӯҷӯи 

проблемаи илмӣ-таҳқиқотӣ доир ба ин ѐ он фанни тахассусӣ дар раванди 

таҳсилот фаҳмида мешавад. Кори мустақилонаро дар шароити низоми 

кредитии таҳсил дар макотиби олӣ ҳамчун воситаи самараноки педагогӣ дар 

рушди қобилияти эҷодии муҳассилин тариқи худомӯзӣ, худтакмилѐбӣ 

шуморида, дар раванди таълиму омӯзиш чунин самтҳои мубрами онро 

муайян кардан мумкин аст: 

 имконияти азхудкунии амиқи донишҳо, рушди маҳорат ва малакаҳои 

касбӣ дар заминаи ташкили кори мустақилона ва ташаккули қобилияти 

эҷодии донишҷӯ-омӯзгори оянда; 

 чун воситаи боэътимод ва асосии татбиқи донишҳои назариявӣ ба 

таҷрибаи амалӣ шудани кори мустақилона ҳини фаъолияти ояндаи омӯзгор; 

 нерӯ ва хусусиятҳои маърифатӣ-зеҳнӣ доштани кори мустақилона дар 

ташаккули қобилияти эҷодии шахсияти донишҷӯ – омӯзгори оянда, таъмини 

масъулият ва мустақилият, рушди тафаккури интиқодӣ, фарҳанги муошират 

ва қудрати баѐни матлаб дар партави худидоракунӣ, худомӯзӣ ва 

худрушдкунӣ.  

Дар бахши дуруст ташкил кардан ва гузаронидани кори мустақилонаи 

донишҷӯ-омӯзгори оянда риояи қисматҳои ҷудонашавандаи он, амсоли 

омодагии руҳӣ, майлу завқ ва ҳавасмандӣ, суботи маърифатӣ, маҳорати 

иртиботӣ, донистани роҳу равиши иҷрои кори мустақилона, маҳорати 

самтгирӣ кардан, азхудкунии тарзу усули босамар ва натиҷабахши он зарур 

шуморида мешавад. 

Ҷойгоҳи хосро дар таҳқиқоти мо шаклҳои гуногуни роҳандозии кори 

мустақилона бо маводҳои омӯзишӣ, аз ҷумла, фаъолияти илмӣ ва эҷодӣ дар 

доираи машғулиятҳои семинарӣ-амалӣ; корбасти шаклҳо ва усули таъмини 

ташаббускорӣ, иҷрои супоришоти хусусияти проблемавӣ ва эҷодидошта; ба 

даст овардани иттилооти иловагӣ доир ба мавзуи мавриди омӯзиш, баҳсу 

мунозира, мубоҳисаҳои илмӣ; фаъолияти мустақил дар доираи лоиҳаи 

пажуҳишӣ дар бар мегирад. Дар қисмати корҳои беруназдарсии таълим 

навъҳои зерини корҳои мустақилона: иҷрои корҳои фармоишӣ доир ба 

проблемаи фанни таълим, мураттаб додани тестҳо ва амсоли он низ муҳим 

арзѐбӣ мешавад. 

Табиати кори мустақилона аз мавҷудияти унсурҳои истеъдод, қобилият 

ва фаъолияти эҷодӣ сарчашма мегирад, ки дар таъмину татбиқи он мақоми 

тафаккури мантиқии донишҷӯ-омӯзгори оянда басо муҳим мебошад. Дар ин 

бобат психологи амрикоӣ Гилфорд, ки бештар ба масъалаи нерӯи зеҳнии 

инсон таваҷҷӯҳ кардааст, чунин мешуморад, ки ба шахсиятҳои эҷодӣ ва 

эҷодкор тафаккури тафриқавӣ хос аст. 

Инсонҳое, ки чунин намуди тафаккурро соҳибанд, дар кушодан ва баѐни 

ин ѐ он масъалаи проблемавӣ кӯшиш ва рағбати худро ба дарѐфти ягона роҳи 

ҳали он равона намекунанд. Онҳо бештар ҳали масъаларо бо роҳу равиши 

ҳамагунаи имконпазир ва пайдо кардани вариантҳои гуногун ба анҷом 

мерасонанд. Чунин тоифа қудрати ҳал ва эҷоди роҳҳои мухталифи масъаларо 

пеш гирифта, робитаи мутақобилаи натиҷаҳои ба дастомадаро муқоиса ва 

матраҳ мекунанд. Ин навъи мавҷудаи қобилият дар заминаи пажуҳиш ва 

иҷрои мустақилонаи масъала ба вуқӯъ меояд ва дар пояи тафаккури мантиқӣ 

ва эҷодӣ рушд ва арзи амал мекунад. Хусусиятҳои барҷастаи чунин намуди 

тафаккур инҳоанд: 

1. Қобилияти дар муддати кутоҳ баѐн кардани миқдори муайяни 

ақида ва ғояҳои нав. 

2. Гузориши масъала ва ҳали он дар самти пешбурди раванди 

таҳсил ва роҳу усули самараноки таълим ва тадрис. 

3. Қудрат ва қобилияти эҷоди афкору ғояҳои нави соҳаи таҳсил 

мутобиқи фанни тахассусӣ. 

4. Истеъдод ва лаѐқати идома додани маҳсули эҷодӣ ва ба он ҳусни 

хотима бахшидан. 

Ба андешаи мо кулли ин унсурҳои қобилияти эҷодии донишҷӯ-омӯзгори 

оянда паҳлуҳои хос ва баргузидаи истеъдоди фитрӣ ва табиии ӯро ба маърази 

тасдиқ ва собит мегузорад. Аз ҷумла, на ҳамаи муҳассилин қудрати дарки 

масъалаи таълим ва таҳқиқро соҳибанд, зеро аксарият онро амиқ дарк карда 

наметавонанд. Дигар ин ки татбиқи малакаҳои таҳлил ва ҷамъбаст ҳангоми 

хали масъала бо роҳу равиши гуногун ва мухталиф ба ҳар муҳассилин даст 

намедиҳад. Зиѐда аз ин. қобилияти дарки проблема дар шакли пурра ва бутун 

бидуни ба қисматҳо ҷудо кардани он низ аз афзалияти ашхоси соҳиби 

тафаккури мантиқӣ ва эҷодӣ аст. Ниҳоят, лаѐқатмандӣ дар самти пайдо 

намудани иттилооти тозаю навин дар пояи тафаккури интиқодӣ ва мантиқӣ 

даст медиҳад ва қобилияти омӯзгори ояндаро собит менамояд. 

Дар маҷмӯъ гуфтан ҷоиз аст, ки рушди қобилияти эҷодии донишҷӯ-

омӯзгори оянда дар шароити низоми кредитии таҳсил аз маҳсул ва натиҷаи 

мустақилона фаъолият бурдани ӯ вобаста буда, дар заминаи парвариши 

маҳорати ҷустуҷӯкорӣ, омӯзиши адабиѐти илмӣ-педагогӣ, равоншиносӣ, 

методӣ, ҷамъбасти андешаву хулосаҳо ба даст меояд. Фахмиши масъала аз 

нигоҳи мантиқ ва моҳияти гузориши масъала имкон медиҳад, ки вусъати 

фаъолияти мустақилонаи омӯзгори оянда дар партави мавқеъ ва 

назарандозии эҷодӣ такмил бояд ѐбад. 

Дар шароити низоми кредитии таҳсил омодагии донишҷӯ-омӯзгори 

оянда тавассути омӯзиш ва баҳрабардорӣ аз унсурҳои кори таҳқиқотӣ, ки 

табиати пажуҳишӣ дорад, бештар вобаста аст. Ба кори мустақилона рӯ 

овардани омӯзгори оянда дар фазои таҳсилоти олии касбӣ бо дониши қавӣ ва 

иттилоотии соҳаи интихобкардааш ба василаи фаъолмандӣ ва қобилияти 

таҳлилу ҷамъбасткунӣ (синтез) манфиатбахш хоҳад буд. 

Чунин изҳори ақида дар пояи асосҳои назариявӣ ва методологии 

масъала шарҳи худро мебад. Чунончи, дар партави рушди фаъолияти 

мустақилонаи донишҷӯ дарѐфти бевоситаи проблемаи ташаккули маърифатӣ-

зеҳнӣ ва қобилияти эҷодии омӯзгори оянда ба амал меояд. Одатан, омӯзгоре, 

ки дар мақоми ашхоси пажуҳишкор фаъолияти мустақил мебарад, бо факту 

рақам ва маводҳои ҷолиб дар мавриди таълиму тадриси мактаббачагон ва 

муҳассилин шинос мешавад. Ҳар қадар фаъолияти мустақили омӯзгор дар 

ҷодаи омӯзишу таҳқиқ мунтазам идома меѐбад, ҳамон қадар ташаккули 

қобилияти эҷодии ӯ рушд ва такмил меѐбад. 

Дар робита ба ин ақида ҷанбаи дигари фаъолияти мустақили донишҷӯ-

омӯзгори оянда падид меояд. Сухан оид ба истифода аз роҳу усул ва 

методҳои самараноки омӯзишу пажуҳиш тавассути кори мустақилона ва 

ҳадафҳои расидан ба матлаб меравад. Омӯзгори оянда тадриҷан ба давраи 

дигари рушду такомули хеш – қобилияти таҷдид ва идора кардани амалҳои 

шахсӣ, худфаъолиятӣ, худмуаррифӣ дар заминаи бозѐфти эҷодӣ мерасад. 

Дар раванди таҳсилоти олии касбӣ дар шароити низоми кредитии таҳсил 

бо мақсади рушди қобилияти эҷодии муҳассилин як нуктаи муҳимро махсус 

арзѐбӣ бояд кард. Дар тафаккури донишҷӯ мақоми омӯзгор чун шахсияти 

офарандаи шароити мусоид барои азбар намудан ва пешниҳод кардани 

маҷмӯи донишҳо, иттилоот, маълумот ва таълимот ҳамеша бояд нақш 

бандад. Дар адабиѐти илмӣ чунин хусусиятро асолати (фукция) фасилитаторӣ 

меноманд. Моҳиятан ин истилоҳ маънои «осон кардан, ѐрӣ додан, мусоидат 

кардан» дар таълиму омӯзишро дорад. 

Мафҳуми зерин ба педагогика аз соҳаи «равоншиносии башардӯстӣ» 

ворид гардида, аз таҷрибаи пешқадами афкори илмӣ-педагогии мамлакатҳои 

Ғарб, аз ҷумла, Иѐлоти Муттаҳидаи Амрико сарчашма мегирад. Замоне 

мактабҳои миѐнаи Амрико ба низоми нави ташаккули қобилияти эҷодии 

хонандагон мегузаранд ва дар роҳи самараноки амалӣ сохтани рағбату майли 

ҳаваси мактабиѐн ба фаъолияти мустақили худомӯзӣ, худташаккулдиҳӣ ва 

худидоракунӣ пажуҳишҳо мебаранд. 

Мантиқ ва матлаби ташаббуси фасилитаторӣ  аз он иборат аст, ки 

донишҷӯ-омӯзгори оянда на танҳо бо дониш, балки бо маҳорату малакаи 

фаъолияти мустақил шуғл варзидан, ҷустуҷӯ кардан ва пайдо намудани 

маълумот ва иттилооти ҷадиди самти педагогӣ мусаллаҳ мегардад. Ба 

таъбири дигар, омӯзгор-фасилитатор шахсест, ки барои омӯзонидан, азбар 

кардан ва эчод кардани муҳассилини макотиби олии самти педагогӣ саҳм 

мегузорад. 

Дар фаъолияти донишҷӯ-омӯзгори оянда маҳорати фасилитаторӣ аслан 

унсури хос ва тавъам ба касбу кори риштаи педагогӣ буда, дар раванди 

робитаи ҳамешагии «омӯзгор-хонанда», ки аз муносибатҳои ҳасанаи омӯзгор, 

андешакорию таҳаммулпазирӣ, фаҳмиши маърифатӣ-тарбиявии масъала 

бармеояд, зуҳур мекунад. Барои ташкили чунин муносибат ва робитаҳои 

мутақобила омӯзгори оянда дар раванди таҳсил дар макотиби олӣ бояд пурра 

омода гардад ва аз ҳар имкониятҳои кори мустақилона, ки ҳам дар вазъи 

бевосита ва ҳам бавоситаи низоми кредитии таълим амал мекунад, истифода 

барад. 

Мусаллам аст, ки яке аз масъалаҳои умдаи фаъолияти донишҷӯ-

омӯзгори оянда дар давраи таҳсил дар макотиби олӣ маҳсулнокӣ, ғайрат ва 

ҷидду ҷаҳди ӯст. Маҳз дар заминаи кӯшиш ва машаққатҳо, мустақилона 

омӯхтанҳо ва ҷустуҷӯ карданҳо қобилият ва истеъдод парвариш меѐбад ва 

рушд мекунад. Эҷод ва эҷодкории омӯзгор мисли фаъолияти оҳангсоз ва 

рассому наққош аст, шояд аз онҳо низ мураккабтар ва нозуку ҳассостар. 

Аслан мазмун ва муҳтавои касби педагогӣ дар раванди фаъолияти 

омӯзгор инъикос мегардад. Бесабаб онро фаъолияти педагогӣ ном 

намебаранд ва он тавъам ба асолати доимии эҷодӣ ва эҷодкорӣ аст ва дар ҳар 

як лаҳзаи дарс, таълиму тадрис, тарбия ва муносибату муошират ба 

мушоҳида мерасад. Кори педагогӣ шакли хос ва баргузидаи фаъолияти 

иҷтимоист ва он аз насли калонсол ба насли наврас дастрасӣ ба фарҳанги 

миллӣ, таҷрибаи илму дониш, ибрату сабақ мебошад. Маҳз омӯзгор шароити 

мусоиди рушд ва омодагии хонадагон ва ҷавононро ба иҷрои вазифа ва 

асолати хеш дар назди халқ, ватан ва кишвари азиз фароҳам меорад. Аз ин 

лиҳоз тайѐр шудани донишҷӯ-омӯзгори оянда дар давраи таҳсил дар 

макотиби олӣ мавриди ташаккули касбии ӯ ҳини таълиму омӯзиши мустақил 

ва мутобиқ шудан ба вазъи эҷод ва эҷодкорӣ ба вуқӯъ мепайвандад. 

Ҳамин тариқ, дар давоми таҳсилот дар макотиби олӣ масъалаи кори 

мустақилонаи донишҷӯѐн дар мадди аввал қарор мегирад, гарчанде ки 

тағйирот дар шакл ва мазмуни таълиму тадрис дар солҳои охир ҷиддан 

тағйир пазируфта, низому тартиботи махсус, амсоли тарзи кредитии таҳсил 

ба ҳукми амал даромад. Дар робита ба ин тадбир муҳим мешуморем, ки 

мафҳуми «фаъолияти мустақил», «қобилияти эҷодӣ», «мустақилият», 

«тафаккури интиқодӣ» ва монанди он равшан ва возеҳ гардад. 

Дар вожаномаи забони русӣ зери таҳрири С.И. Ожегов [115] истилоҳи 

«мустақилият» якчанд маъно дорад: фаъолияти бевосита ва алоҳида, 

фаъолияти инфиродии шахсӣ, мустақил амал кардан; ташаббус ва 

ибтикороти шахсии ба даст омада ва ҳоказо. 

Муҳаққиқ Ф.Н. Гоноболин ҷонибдори ақидаҳоест, ки мустақилиятро 

ҳамчун усули иҷрои махсуси иродавӣ ва ѐ тавсияву супоришшуда дар ҳали 

масъалаҳои маърифатӣ-зеҳнӣ мешуморанд [42]. 

Тибқи донишномаи педагогӣ, мустақилият аз сифатҳои шахсияти 

омӯзгор шарҳ ѐфта, дорои ду омили бо ҳам марбут арзѐбӣ мегардад: ҳамчун 

воситаи расидан ба ҳадаф – донишу маҳорат ва малакаҳои ҳосилшуда ва 

сониян, чун муносибати омӯзгор ба раванди фаъолияти мустақил, парвариши 

маҳорати эҷод ва навоварӣ, натиҷаҳои ба дастомада ва робитаи тахассусӣ бо 

ҳамкасбон дар раванди фаъолият. 

Академик Ф. Шарифзода дар таҳқиқоти худ мустақилиятро ҳамчун 

сифати хоси шахсият баррасӣ намуда чунин изҳор медорад: «бевосита ва бе 

кӯмаки ҷонибе аз худ кардани донишҳо ҳини фаъолият, ҳали масъалаҳои 

маърифатӣ-зеҳнӣ бо мақсади таҳаввули минбаъда ва такмили маҳорату 

малакаи таълимии хешво» [161]. 

Т.Э. Такаева мустақилиятро ҳамчун «низоми муҳимтарине мефаҳмад, ки 

хосияти шахсияти рушдѐбандаро ташаккул дода, қобил аст дар ҳар гуна 

сатҳи азхудкунии фаъолият зоҳир шуда, ба инсон имкон медиҳад, ки худаш 

мустақилона, ташаббускорона таҷрибаи ҳаѐтии худро ихтиѐрдорӣ кунад, 

мақсад гузорад, воситаҳоро интихоб карда, боисрориро дар дастѐбӣ ба ҳадаф 

нишон дода, кирдорҳои худро арзѐбӣ кунад» [137]. 

И.Я. Лернер мустақилиятро ҳамчун «гудози мураккаби хусусиятҳои 

органикӣ ва маҳоратҳои худ» маънидод мекунад. А.Н. Леонтьев онро ҳамчун 

интихоби татбиқи усули муайяни ҳалли вазифаҳо арзѐбӣ мекунад [82]. Дар 

таърифи С.Л. Рубинштейн мустақилият ҳамчун «маънои бошууронаи 

сабабмандшудаи амал ва ҳавасмандӣ», «таъсирнопазирӣ аз талқин ва таъсири 

бегона», «маҳорати инсон барои кашфи мустақилонаи асосҳои объективӣ 

барои маҳз чунин рафтор кардан, на ба таври дигар» [130] фаҳмида мешавад. 

Аз ҷониби ӯ асосҳои фаҳмиши муосири мустақилона ҳамчун сифатҳои 

шахсият таъкид ѐфтааст. 

Дар таърифи Н.Г. Дайри мустақилият ҳамчун сифате баррасӣ мешавад, 

ки ба инсон имкон медиҳад «амалан падидаҳои зиндагиро ба назар гирифта, 

вазифаҳои бавуҷудояндаро баррасӣ намуда, қобилияти гузоштани онҳо ва 

ѐфтани методҳои ҳали онҳо, фикр кардан ва оқилонаву эҷодкорона амал 

карданро соҳиб бошад» [48]. 

Дар корҳои муҳаққиқони маъруфи рус А.Н. Леонтьев [101], Л.М. 

Пименова [121], Р.И. Шукина [163] мустақилият ҳамчун нишондиҳандаи 

дараҷаи ташаккули қобилиятҳои мушаххаси шахсияти омӯзгор, ҳамчун 

унсури комили иҷтимоишавӣ баррасӣ мегардад, ки арзиши он бо консепсияи 

ташаббускорӣ ҳамчун субъекти фаъолият ва муносибатҳо муайян карда 

мешавад. 

Таҳлили ақидаҳои муҳаққиқон ва адабиѐти илмӣ собит месозад, ки 

вожаи «мустақил» ва ифодаи «фаъолияти мустақил» ҳамчун амалкарди хос 

ва бевоситаи донишҷӯ-омӯзгори оянда бо тамоми рукнҳо ва паҳлуҳои 

пажуҳишӣ, ҷустуҷӯӣ, пайдо кардани маълумот ва иттилооти нав, шиносоӣ ва 

кор бо асарҳои илмӣ-педагогӣ, равоншиносӣ ва амсоли он буда, дар рушди 

комили сифатҳои касбӣ мусоидат менамояд. 

Л.С. Выготский, М.А. Данилов, Н.А. Половникова, Т.И. Шамова ва 

дигарон фаъолияти мустақили донишҷӯи макотиби олиро дар пайвастагӣ бо 

камолоти мунтазами маърифатӣ-зеҳнӣ ҳамчун зуҳурот ва хусусияти 

эҷодкории ӯ шарҳ дода, онро бо омодашавӣ ба фаъолияти ояндаи педагогӣ 

маҳсуб медонанд. Аз ҷумла, Е.Б. Ястребова низ амалҳои мустақилӣ ва 

пажуҳишии донишҷӯро дар рушди қобилияти эҷодии вай чун «хусусияти 

хоса дар тамоюл ва маҳорати азхудкунии донишҳо ва фаъолияти амалӣ, 

истифодаи васеи он дар раванди баррасии масъалаҳои таълим ва тадрис 

арзѐбӣ мекунад, ки ҳадафи он омодашавӣ ба фаъолияти касбӣ мебошад» 

[170]. 

В.С. Тесленко моҳияти фаъолияти мустақили донишҷӯи макотиби олиро 

ҳамчун нишонаҳои қобилияти ҷустуҷӯӣ ва эҷодӣ дар «маҳорат ва салоҳияти 

таълимгиранда дар самтгирии ин ѐ он масъала, имконияти саҳеҳу мукаммал 

ташаккул додани маҳорату малакаи омӯзгорӣ, дарѐфти роҳу усули омӯзиш 

мувофиқи маҷмӯи методҳои анаъанавӣ ва муосир, маҳорати кор кардан дар 

вазъи инфиродӣ, гурӯҳӣ ва иштироки фаъол дар раванди таълиму тадрис» 

меҳисобад [140]. 

Т.И. Шалавина муҳиммияти ҷанбаи ҳавасмандиро дар сохтори 

фаъолияти маърифатӣ-зеҳнии мустақилона алоҳида таъкид карда, аз ҷумла, 

чунин қайд мекунад: «барои он, ки фаъолияти мустақили муҳассилин ба 

рушди маърифатӣ-зеҳнӣ саҳм гузорад, бояд ӯ бо кӯшиш ва рағбати нерӯи 

зеҳнии худ ба азхуд кардани донишҳо ва татбиқи амал шудани он, ба 

талаботи замон ва воқеияти иҷтимоӣ мутобиқ шудани он роҳ гирифта, 

мунтазам дар фазои самарабахши фаъолияти мустақилона, пажуҳиш ва 

бозѐфтҳо қарор гирад. Маҳз омодагии ҳавасмандона ва завқу майл донишҷӯ-

омӯзгори ояндаро ба фаъолияти педагогии босифат ва босалоҳият раҳнамун 

месозад» [155]. 

Тавре дида мешавад, моҳият ва мазмуни «фаъолияти мустақил» чун 

рукни ташаккули қобилияти эҷодии омӯзгори оянда аз ҷониби муҳаққиқон 

мавриди баррасӣ қарор гирифта, маҳорати ҷустуҷӯӣ ва пажуҳишии 

донишҷӯро ба мадди нахусти рағбат ва кӯшишу рағбат мегузорад. Чунин 

ташаббус ва ибтикорот дар шароити низоми кредитии таълим бештар ҳукми 

ногузир пайдо мекунад ва муҳассилинро ба дарѐфти роҳу равиши кор ва 

фаъолияти мустақил ҳидоят менамояд. 

Дар робита ба ин қазияи илмӣ дарк кардан муҳим аст, ки раванди 

таълим дар муассисаи таҳсилоти олии касбӣ ҳамон вақт босамар мегардад, ки 

агар воситаҳои моддӣ, таълимӣ-методӣ, таҷҳизотӣ ва технологӣ дар густариш 

ва раванди фаъолияти мустақилонаи донишҷӯ-омӯзгори оянда фароҳам 

бошад, дар ҳамбастагӣ бо ҳамаи унсурҳои ѐрирасон дар рушд ва такомули 

қобилияти эҷодии муҳассилин саҳм гузорад. Танҳо мукаммалият ва дастрас 

будани кулли воситаҳои зикршуда имкон медиҳад, ки кори мустақилона 

ҳамчун асос ва заминаи рушди қобилияти эҷодӣ ва тафаккури мантиқии 

муҳассилин – педагоги оянда дар раванди низоми кредити тахсил пайваста 

амалӣ гардад. 

Дар адабиѐти илмии педагогии ватанӣ таҳқиқотҳои комил дар робита ба 

проблемаи фаъолияти мустақили донишҷӯ-омӯзгори оянда дар шароити 

низоми кредитии таҳсил чандон муфассал мавриди баррасӣ қарор 

нагирифтааст. Худи раванди низоми кредитӣ падидаи нав аст ва он аз 

муҳаққиқон дарѐфти роҳҳои самараноки проблемаи кори мустақилонаро бо 

мақсади такомули қобилият ва салоҳиятмандии эҷодии донишҷӯ-омӯзгори 

оянда ба рӯзномаи таҳқиқотҳои илмӣ мегузорад. Алъон бо вуҷуди мубрамият 

ва муҳиммияти масъала ташкил ва роҳандозии фаъолияти мустақилонаи 

муҳассилини макотиби олии самти омӯзгорӣ дар шароити низоми кредитии 

таълим ба таври бояду шояд нест. 

Аз мушоҳида ва таҷрибаи омӯзиши масъала бармеояд, ки то ҳол усули 

анъанавии кори мустақилонаи донишҷӯѐн асосан тавассути иҷрои 

супоришоти хонагӣ ва ѐ дохилидарсӣ, ҳангоми дарсҳои амалӣ, семинарӣ, 

машғулиятҳои факултативӣ, мавриди санҷишу имтиҳонот ба назар мерасад. 

Аз ин рӯ, гузариш ба принсипҳо ва методҳои нави ташкили раванди 

фаъолияти мустақилона бо мақсади омӯзонидани муҳассилин ба раванди 

мақсаднок ва махсуси пажуҳишӣ ва таҳқиқотӣ бо истифода аз технологияҳои 

муосири комуникативӣ-иттилоотӣ аз вазифаҳои ногузири даврони муосири 

таҳсилоти касбии олӣ маҳсуб меѐбад. 

Дар ин ҷода зарурияти ихтисори ҳаҷми кори аудиторӣ ва зиѐдтар 

намудани миқдор ва шаклу мундариҷаи кори мустақилонаи донишҷӯѐн ба 

ҷузъ тарзу роҳи анъанавии фаъолияти мустақилона аҳамияти хоса касб 

мекунад. Чунин намуди корҳо, аз ҷумлаи омодашавӣ ба бозиҳои гуногуни 

тафаккурӣ, зеҳнӣ, мубоҳисаҳои илмӣ, арзѐбии корҳои таҳқиқотии 

муҳассилин дар иштирок ва баҳодиҳии дастаҷамъона, сохтани вожаномаи 

касбӣ (фаннӣ) аз ҷониби худи донишҷӯѐн, мураттаб кардани хулосаҳо ва 

тавсияҳо, таҳияи мақола ва гузоришоти кутоҳи илмӣ, маърӯзаҳои илмӣ ва 

методӣ аз қабили корҳои шоистаи мустақилона ва эҷодкорона маҳсуб 

мегардад. 

Ҳангоми тарҳрезии нақшаи кори мустақилона чун унсури эътимодноки 

рушди қобилияти эҷодии муҳассилини макотиби олӣ дар шароити низоми 

кредитии таълим бедор кардани майлу рағбат ва кӯшишу ҳаракати онҳо ба 

дарки зарурият ва ногузирии масъала махсус арзѐбӣ мегардад. Таҷрибаи 

педагогӣ ва мушоҳидаҳои мунтазам дар Донишгоҳи давлатии Бохтар ва 

бархе аз макотиби олии кишвар (Кулоб, Данғара, Рашт) собит менамояд, ки 

сарбории устодон бобати ташкил ва роҳнамоӣ кардан ба фаъолияти 

мустақили донишҷӯѐн пешакӣ муайян шудааст. Вале низоми мураттаб ва 

пайдарҳами ташкили бо тартиб ва сифатноки кори мустақилона на ҳамеша 

риоя мегардад. Ҳатто чунин ба назар мерасад, ки аксари донишҷӯѐн ба 

моҳияти кори мустақилона аз нигоҳи моҳият ва асолати пурарзиши он 

сарфаҳм намераванд. Дар ин масъала мо тасмим гирифтем андешаҳои хешро 

бобати ташкили ѐрии методӣ ба устодон зимни фаъолияти мустақили 

донишҷӯ ва асосҳои такомули қобилияти эҷодии онҳо баѐн намоем (ниг.ба 

боби дуюми рисола). 

Дар низоми кредитии таълим миқдори муайяни соатҳо барои кори 

мустақилона пешбинӣ шудааст. Агар дар зинаҳои поѐни таҳсил (курсҳои 1-2) 

кори мустақилонаи донишҷӯѐн ҳадафи вусъатѐбӣ ва мустаҳкамшавии дониш, 

маҳорат ва малака дар машғулиятҳои лексионӣ ва семинарҳо бошад, пас дар 

курсҳои болоӣ фаъолияти мустақилонаи омӯзгорони оянда ба ташаккули 

қобилияти эҷодӣ ва тафаккури мантиқии онҳо равона мешавад. 

Муваффақияти муҳассилин дар муассисаҳои таҳсилоти олии касбӣ дар 

шароити низоми кредитии таҳсил аз дараҷаи фаъолияти мустақили 

маърифатӣ-зеҳнӣ ва ташаккули қобилияти эҷодии онҳо вобаста буда, дар як 

вақт ҳам пешравии фикрӣ ва ҳам рушди малакаҳои бунѐдии омӯзгорони 

ояндаро асос мегузорад. Асосҳо ва принсипҳои ташкили фаъолияти 

мустақили донишҷӯѐни риштаи педагогиро мавриди таҳлили илмӣ қарор 

дода, ғояи муҳим ва пурарзиш будани онро дар партави рушди касбӣ ва 

такмили роҳу равиши донишандӯзӣ дар заминаи ташаккули маҳорат ва 

қобилияти эҷодӣ зикр менамоем. Барҳақ ин сифатҳои баргузидаи шахсияти 

донишҷӯ-омӯзгори оянда ба худомӯзӣ, худтакмилѐбӣ ва худташаккулѐбии 

муҳассилин дар раванди вусъати миқдор ва сифати иттилооти соҳавӣ такони 

бузург бахшида, ба равнақ ва пешрафти ӯ мусоидат менамояд. 

Шиносоӣ бо таҷрибаи пешқадами афкори илмӣ доир ба масъалаи таҳқиқ 

собит кард, ки дар густариши фаъолияти мустақил мақом ва мавқеи якчанд 

унсур: ҳавасмандӣ, гароишӣ, мазмунию иродавӣ, арзѐбӣ равшан ба назар 

мерасад. Унсури ҳавасмандӣ дорои маҷмӯи ҷузъҳои мантиқӣ, аз ҷумла, 

ҳиссиѐти зеҳнӣ, муносибати мусбат ба таҳсил, шубҳа, хурсандӣ, ҳайрат, 

талаботи ботинӣ ба донишҳо ва маҳоратҳо, майлу рағбат ва талабот ба кори 

мустақилона; унсури гароишӣ, қабули ҳадафи рушди ташаббускорӣ ва 

мустақилияти маърифатӣ, сохтори дониш ва шароити татбиқи он, 

банақшагирӣ ва пешбинӣ мебошад. Унсури назариявӣ ва амалӣ бошад дорои 

ду қисмат: низоми донишандӯзӣ ва тарзи фаъолият ба шумор меравад. 

Татбиқи амал ѐфтани донишҳои назариявӣ ба вусъати тафаккур ва қобилияти 

эҷодии донишҷӯ мусоидат намуда, маърифати зеҳнӣ ва бозѐфтҳои эвристии 

омӯзгори ояндаро афзун менамояд. Унсури эҳсосотию иродавӣ ба парвариши 

хислатҳои шахсии хоҳишу майл, хостану тавонистан, иҷро кардани мақсади 

гузошта роҳ кушода, ҳадафмандӣ, боазму суботӣ, мустақилият, 

эътиқодмандӣ, маҳорати идоракунӣ ва амсоли онро фароҳам меорад. 

Ташаккули малакаҳои эҷодии омӯзгори ояндаро маҷмӯи фаъолияти 

илмӣ-методӣ дар заминаи худомӯзӣ, худтакмилѐбӣ асос гузошта, тавассути 

вусъати донишандӯзӣ ва рушди маърифати зеҳнӣ ба такмили роҳу усули 

самараноки таълим ва омӯзиш мусоидат мекунад. Дар баробари ҳали 

масъалаҳои ғайристандартӣ ва инчунин анъанавӣ марҳилаҳои такрорѐбандаи 

раванди таҳқиқи мустақилонаи проблема ба сайқал ѐфтани маҳорати касбии 

омӯзгори оянда роҳи васеъ мекушояд. 

Дар илми равоншиносии муосир вақтҳои охир истилоҳи нави 

«ташаббуси зеҳнӣ» ба истифода рафтааст Д.Г. Богоявленский. Зери ин 

мафҳум мантиқи сухан ба ҷониби амали инфиродии мустақилонаи омӯзгори 

оянда майл мекунад ва зимни фаъолияти фикрӣ, таҳлилу ҷамъбасти тавсиявӣ 

зикр ва собит мегардад [26]. 

Ба сифати хусусияти назарраси фаъолияти фикрӣ, ки зимни он 

қобилияти эҷодии донишҷӯ-омӯзгори оянда зуҳур меѐбад, нишонаҳои 

пажуҳишӣ, рушди тафаккури мантиқӣ, маҳорати ба масъалаи таҳқиқӣ ва 

омӯзишӣ таваҷҷуҳ кардани ӯ сурат мегирад. Сифати дигари эҷодӣ - мутобиқ 

шудан ба вазъияти таҳқиқу таҳсил, маҳорати аз як ҳолат ба ҳолати дигар осон 

ва озод гузаштани муҳассилини макотиби олӣ маҳсуб меѐбад [77]. 

Бо мақсади таҳлили таҷрибаи ташкили бонизоми фаъолияти 

мустақилонаи донишҷӯѐн-омӯзгорони оянда дар парвариши қобилияти эҷодӣ 

мо тасмим гирифтем, ки дар ду самт таҳқиқот ба анҷом расонем: аз як тараф, 

бобати муайян намудани қонеъияти муҳассилини риштаи педагогии 

макотиби олӣ аз сифатнокии раванди таҳсил ва салоҳиятмандии ҳайати 

профессорону устодон ва аз ҷониби дигар, таҳлили проблемаҳои марбут ба 

фаъолияти ояндаи педагогӣ, ҳавасмандии донишҷӯѐн, майлу хоҳиши онҳо ба 

касби интихобкардаи хеш мебошад. 

Тазаккур медиҳем, ки дараҷаи начандон комили тафаккури эҷодии 

муҳассилин, вусъати тахайюл ва тасаввури онҳо, ҳисси кунҷковии 

омӯзгорони оянда дар донистан ва пайдо намудани падидаҳои барояшон 

номаълум ва навтар сабабҳои мушаххас дорад. Аз ҷумла, дар шароити 

кунунии низоми кредитии таҳсил дар макотиби олӣ ба рушди савияи 

иттилоотии донишҷӯѐн таваҷҷӯҳ бештар аст. Таҳлил ва таҳқиқи аналитикии 

масъала, ташаккули тафаккури мантиқӣ ва эҷодии омузгори оянда дар робита 

ба тахассус ва касби педагогӣ алъон дар зинаи баланд қарор надорад. Чунин 

вазъ аз он шаҳодат медиҳад, ки таҳсили донишҷӯѐн асосан дар самти қабули 

маълумот ва дониш меравад ва  раванди бевоситаи таълим аксаран дар шакли 

муносибати байни ду субъект «омӯзгор-омӯзанда» (дарсгиранда, ѐдгиранда) 

меравад. 

Нуктаи дигари муҳим бо он шарҳ меѐбад, ки сарфи назар аз он ки устоди 

макотиби олӣ дар иҷрои вазифа омода бошад ҳам, роҳу равиши фаъолияти 

педагогии ӯ ва тарзу усули пешгирифтаи таълим ба вай имкон намедиҳад, ки 

донишҷӯ-омӯзгори ояндаро ба сатҳи баланди азбар намудани мазмун ва 

мундариҷаи таҳсилоти касбӣ гузорад. Сабаб он аст, ки дар таркиби 

технологияи анъанавӣ талаботи авторитарии педагогӣ мавҷуд буда, шароити 

аз ҷониби омӯзгори оянда имконоти зоҳир ва намоиш додани қобилият ва 

истеъдоди инфиродии эҷодӣ ба чашм намерасад. 

Шиносоӣ ва омӯзиши таҷрибаи кор собит намуд, ки дар раванди 

ташаккули қобилияти фаъолмандии омӯзгорони оянда чун омили зарур ба 

низоми муқаррашудаи талабот доир ба фароҳам овардани муҳити эҷодӣ ва 

эҷодкорӣ бояд муваффақ шуд. Сухан оид ба хусусияти ҷустуҷӯӣ-таҳқиқотӣ 

доштани фаъолияти таълимӣ, қадр кардани ташаббуси мустақили омӯзгори 

оянда дар ҳали супоришҳои амалӣ, истифодаи васеи таҳқиқи проблемавӣ дар 

робита ташкили таълиму омӯзиши бошуурона ва мантиқӣ меравад. 

Дар рафти омӯзиш ва баррасии масъала доир ба вазъи фаъолияти 

мустақилонаи донишҷӯѐн - омӯзгорони оянда, муайян намудани унсурҳои 

манфии халалрасон ба раванди низоми кредитии таҳсил, сатҳ ва дараҷаи 

мувофиқат кардани мазмун ва мундариҷаи таҳсил ба талаботи мавҷудаи 

қонунгузорӣ дар макотиби олии риштаи педагогӣ, аниқ гардонидани завқу 

ҳавас ва майлу рағбати муҳасиллин ба касби пешагирифта ба мо имкон 

бахшид, ки чунин маълумотҳо бо омилҳои зерин арзѐбӣ шавад: таҳсил дар 

макотиби олии самти педагогӣ бо мақсади омӯзгор шудан (65%); маълумоти 

хуби олӣ гирифтан (58%); кӯшиши мутахассиси болаѐқат ва соҳибтахассус 

дар соҳаи таълиму тадриси насли наврас шудан (54%); имкони бо кори 

манфиатнок ва арзанда шуғл варзидан (35%). 

 
Расми 1. – Диаграммаи таҳсил дар муассисаи таҳсилоти олии самти 

педагогӣ 

Сабабҳо ва омилҳои асосии дар сатҳи паст қарор гирифтани ташкили 

раванди таълиму тадрис, истироҳат, сатҳи зиндагию фароғати донишҷӯѐн 

инҳоанд: аз таълим дур мондани омӯзгорони оянда бо сабабҳои дар 

чорабиниҳои гуногуни ҷамъиятӣ иштирок кардан (72%), таваҷҷӯҳи 

номунтазами роҳбарияти факултетҳо ба ниѐз ва эҳтиѐҷи муҳассилин (44%), 

талаботи гоҳо аз ҳад зиѐди устодон, кураторон ба ҳайати омӯзандагони 

макотиби олӣ дар низоми кредитии таҳсил (42%), мавҷуд набудани шароит 

ба худомӯзӣ (46%), набудани шароити мусоид ба истироҳат ва фароғат 

(31%), мавҷуд набудани шароит ба кори илмӣ-таҳқиқотӣ (23%), дастрас 

набудани адабиѐти таълимӣ ва таълимӣ-методӣ (18%), дар сатҳи начандон 

баланд қарор доштани базаи моддӣ-таълимӣ (15%), на ҳамеша шавқовар ва 

маърифатию омӯзишӣ будани дарсҳо (12%) ва ҳоказо. 

 
Расми 2. – Диаграммаи сабабҳо ва омилҳои асосии дар сатҳи паст қарор 

гирифтани ташкили раванди таълиму тадрис 

Аз натиҷаҳои ба дастомада бармеояд, ки қаноатмандии донишҷӯѐн-

омӯзгорони оянда аз раванди таълим дар шароити низоми кредитии таҳсил, 

имконияти пешрафт дар заминаи фаъолияти мустақил ва рушди қобилияти 

эҷодӣ дар сатҳи гуногунрангӣ ва андешаҳои мутақобила қарор дорад. 

Арзѐбии ҷавоб ва андешаҳои муҳассилин нишон медиҳад, ки аз омилҳои 

беҳтарини баландшавии сифати дониш, маҳорату малака ва ташаккули 

қобилияти эҷодӣ дуруст ҷудо кардани вақт барои фаъолияти мустақил ва 

худомӯзӣ (92%), соҳиб шудан ба сатҳи баланди тахассуси педагогӣ (86%), 

мунтазам баланд бардоштани сатҳу дараҷаи касбӣ (86%), масъул будан ба 

сифати донишандӯзӣ, таълиму тадрис, шакл ва роҳу усулҳои пешқадами 

таълим (86%), истифода аз роҳу усули навгониҳои таълим ва эҷодкорӣ (80%), 

моҳият ва махсусияти касби омӯзгориро аз нигоҳи илмҳои педагогӣ ва 

равоншиносӣ ба назар гирифтан (78%) маҳсуб меѐбанд. 

Дар ҷавобҳои хатти донишҷӯѐн чунин андешаҳои ҷолиб низ дучор 

мешаванд: «Бештар мехостем ба мо аз фанни методикаи таълиму тадрис 

бештар дарс диҳанд»; «Ба ҷои баъзе фанҳои дилгиркунанда бештар 

машғулиятҳои амалӣ ва семинарӣ баргузор гардад, то омӯзгори оянда 

қобилияти касбии худро аз курсии муҳассилӣ ташаккул диҳад»; «Доир ба 

методикаи омодагӣ ба таҳия ва иҷрои корҳои илмӣ ва умуман таҳқиқотӣ 

курсҳои махсус хонда шавад». 

Бархе аз донишҷӯѐн аз он нигаронӣ карданд, ки чаро дар макотиби 

олии самти омӯзгорӣ фанни махсуси «Мақом ва асолати омӯзгор дар замони 

муосир» хонда намешавад. Аксари донишҷӯѐн ба мафҳуми «Муносибати 

босалоҳият ба таълим» сарфаҳм намераванд, намедонанд, ки он чӣ гуна 

муносибат аст, он чӣ тавр ва чӣ тарз роҳандозӣ мегардад? 

Чунин андешаҳо аслан ва моҳиятан дурустанд, чунки ба омӯзгори 

муосир дастгирии маърифатӣ-зеҳнӣ ва методӣ хеле зарур ва ногузир 

мебошад. Дарси бархе аз устодони макотиби олии самти педагогӣ сирф 

назариявӣ буда, аз таҷрибаи амалӣ кам маълумот медиҳад. Ин як тарафи 

масъала аст. Тарафи дигар дар он аст, ки омӯзгори оянда бештар бояд бо 

кори мустақил шул варзида, дар муҳити фаъолияти худкорию худомӯзӣ 

бештар қарор бояд дошта бошад. Танҳо дар заминаи чунин услуби муносибат 

ба таҳсил ва фаъолияти касбӣ ӯ метавонад ба фатҳи ҳадаф ва матлаб бирасад. 

Чуноне ки гуфтаанд: «Агар гӯӣ, ки битвонам, қадам дарнеҳ, ки битвонӣ, Агар 

гӯӣ, ки натвонам, биѐ биншин, ки натвонӣ». 

Ба ақидаи профессор С. Холназаров, омӯзгори оянда бояд фаъолияти 

худро идора карда, робитаи қавиро аз тариқи худтаҳлилкунӣ ва 

худназораткунӣ аз болои раванди азхудкунии маводи таълимӣ татбиқ намояд 

ва қобилияти чунин фаъолият аз тамосгирӣ бо рефлексия иборат мебошад. 

Рефлексия – ин дарку андарѐфти фаъолияти ҳаѐтии шахсии худ, амалҳои худ, 



 78 

аҳамият ва усули маърифат буда, ба сифати ҷузъи асосии сохторҳо ва 

равандҳое хизмат мекунад, ки дониши навро тавассути мутобиқшавӣ бо 

малакаи аллакай мавҷуда ѐ тасаввуршаванда тавлид мекунад [149]. 

Рефлексия на танҳо мулоҳизаронӣ доир ба ҳолати психикии худ, балки 

хусусияти хоси фаъолияти зеҳнии инсонӣ мебошад, ки он ба сарфаҳм рафтан, 

дарки моҳият ва асли масъала, раванди худташкилкунии инфиродӣ ба хотири 

дастрасӣ ба дониш ва иттилооти наву тоза аз тариқи ҷустуҷӯ ва бозѐфтҳо 

арзѐбӣ мешавад. Тавассути раванди таҳқиқ ва омӯзиши адабиѐти психологию 

педагогӣ, таҳлили фаъолияти омӯзгорон, мушоҳидаи таҷрибаи педагогҳои 

пешқадам ва эҷодкор, гузаронидани пурсишнома ва суҳбатҳо бо методистҳо 

ва омӯзгорони навовар метавон ба ташаккули қобилияти эҷодӣ ва афкори 

тахассусии омӯзгори оянда муваффақ гардид. Дар ин самт мутолиаи 

мустақил ва эҷодкоронаи адабиѐти илмӣ-педагогӣ, методӣ ва равоншиносӣ, 

ҷамъбаст ва хулосаи мавод ва иттилооти ба даст омада, гузаронидани 

таҳқиқотҳои озмоишӣ, таҳияи мақолаҳои илмӣ, навиштани маърӯзаҳо ва 

амсоли он аз унсурҳо ва омилҳои пешбурди дониш, маҳорат ва малакаи 

донишҷӯ-омӯзгори оянда маҳсуб меѐбад. 

Донишҷӯѐн ба мутолиаи мустақили адабиѐти илмӣ аллакай аз курси 

якум шурӯъ намуда, бояд дар самтҳои зерин малака пайдо кунанд: 

 муайянсозии сарчашмаҳо ва манбаъҳои омӯзишӣ мувофиқи 

барномаҳои таълимии фанни тахассусӣ; 

 донистани тарз ва тариқи пайдо намудани адабиѐти илмӣ барои 

мутолиа ва конспект; 

 муайян намудани қисматҳои зарур ва аввалиндарҷаи манбаи 

илмӣ; 

 ҷамъбаст ва хулосаи маводҳои илмӣ-таълимӣ, ки тавассути 

мутолиа ба даст омадаанд; 

 қобилияти гузориш додан мувофиқи адабиѐти илмие, ки бо он 

донишҷӯ мустақилона шинос шуда, андешаҳояшро эҷодкорона ва муфассал 

иброз медорад. 

Омӯзиш, таҳлил, ҷамъбасти таҷрибаи педагогии ипешқадам низ яке аз 

унсурҳои асосии фаъолияти мустақил дар раванди ташаккули эҷодии 

омӯзгори оянда мебошад. Раванди мазкур бе ҳосил намудани дониш ва 

иттилооти тахассусӣ, бе азхудкунии маҷмӯи усули омӯзиш ва таҳлил, бе 

ташаккули тафаккури эҷодии педагогӣ имконнопазир буда, дар ҷараѐни ба 

назар гирифтани шароити педагогӣ, вазъияти таълиму тадрис, сарфаҳм 

рафтан ба моҳияти масъалаҳо, ба нақшагирӣ ва пешбинии натиҷаҳои ниҳоӣ, 

маҳорати ҷудо карда тавонистани ғояҳои назариявӣ ва методологӣ, таҳлили 

таҷрибаи педагогии муассисаҳои таҳсилоти миѐнаи умумӣ зоҳир мешавад. 

Дар ҳақиқат дар як қатор корҳо [43] дар бораи он гуфта мешавад, ки 

қобилияти омӯзиш ва ҷамъбасткунии таҷрибаи педагогиро дар муассисаи 

таҳсилоти олӣ инкишоф додан зарур аст, вале масъалаи ҷалби донишҷӯѐн ба 

кори мазкур комилан кушоданашуда боқӣ мемонад. 

Бо назардошти гуфтаҳои боло ва истифодаи имконияти кори 

мустақилонаи донишҷӯѐн дар технологияи кредитии таълим аз ҷониби мо 

ташаккули маҳоратҳои зерин пешниҳод гардиданд: 

а) бо мақсади андӯхтани маводи воқеӣ – мушоҳидаи мақсадноки 

фаъолияти омӯзгор ва хонандагон, омӯхтани ҳуҷҷатҳои муассисаи таҳсилот 

ва натиҷаҳои фаъолияти омӯзгор; тавсифи таҷрибаи мушоҳидашаванда; 

б) дарки назариявии моҳияти таҷрибаи педагогӣ – ба таври 

мақсаднок тақсим кардани таҷрибаи педагогии кор ба ҷузъҳои таркибӣ, 

таъкиди ҳадаф ва вазифаҳои педагогӣ, мазмуни кор, марҳилавӣ будан дар 

фаъолияти омӯзгор ва робитаи ӯ бо хонандагон, натиҷаҳои кор; муқоиса 

кардани малакаҳои кори омӯзгор бо намунаҳои таҷрибаи педагогӣ; пайвасти 

мантиқии ҷузъҳои малака ва таъкиди ғояи асосии масъала; натиҷагириҳо, 

муқоисаи натиҷаҳои сабтшуда бо асосҳои назариявӣ ва методологии 

фаъолияти мустақилонаи муҳассилин, дастовардҳои педагогӣ дар заминаи 

таҷрибаи пешқадами таълиму тадрис; 

в) ҷамъбаст ва корбасти натиҷаҳои масъалаҳои мавриди 

омӯзиш – баѐни вазъу ҳолати таҷрибаи таълиму тадрис; арзѐбии объективии 

раванди таҳсилот, истифодаи эҷодкоронаи сарчашмаҳо дар раванди 

фаъолияти мустақил, ки ба ташаккули қобилияти эҷодии омӯзгори оянда роҳ 

мекушояд. Дар мавриди фаъолияти мустақили эҷодӣ ба чунин масъалаҳо 

таваҷҷӯҳи махсус равона мегардад: 

 интихоби мавзуъ, ҷудо кардани моҳияти масъалаи омӯзиш ва 

таҳқиқ; 

 тартиб додани нақшаи кори мустақилона; 

 баѐни мантиқии фикр хам ба шакли хаттӣ ва ҳам шифоҳӣ; 

 ҷамъбасти натиҷаҳои фаъолияти мустақил; 

 қобилияти суханварӣ бо дарназардошти унсурҳои адабӣ, услуби 

илмӣ ва омилҳои ғайризабонӣ (экстралингвистӣ) ва ҳоказо. 

Навиштани мақола низ натиҷаи фаъолияти мустақили омӯзгори оянда 

ҳини таҳсил дар макотиби олӣ буда, аз муаллиф донистани роҳу равиши 

таҳияи онро тақозо мекунад. Бештар диққат ба самти моҳият ва мазмуни 

гузориши хаттии илмӣ меравад ва кӯшиши дар мақола асоснок кардани 

мазмуну муҳтавои проблемаи интихобшуда баѐн мегардад. Ҳангоми омода 

кардани мақола қисматҳои муҳимми масъала, ғоя ва ақидаҳои собитшудаи 

муаллиф, натиҷаҳои ба дастомада, амалисозии ҳадафи гузошташуда, баѐни 

равшан ва дурусти мулоҳизаҳои илмӣ ва дар ин замина далелнок кардани 

натиҷаҳои ниҳоӣ аз рукнҳои асосии талабот нисбат ба мақолаи илмӣ 

мебошад. 

Дар ҷараѐни фаъолияти мустақили донишҷӯ-омӯзгори оянда ташаккули 

чунин маҳоратҳо, амсоли шиносоӣ бо адабиѐти илмӣ, омӯзиши масъала, 

тарҳрезии фарзия, пешниҳоди ҳадаф ва вазифаҳои таҳқиқот, банақшагирӣ, 

интихоби методҳои таҳқиқ, баҳисобгирии унсур ва далелҳои иловагӣ, 

коркард ва шарҳи маълумоти бадастомада, баѐни хулосаи умумӣ аз 

масъалаҳои асосии фаъолияти мустақили муҳассил маҳсуб меѐбад. 

Ҳамин тариқ, фаъолияти мустақили омӯзгори оянда чун омили 

ташаккули қобилияти эҷодӣ аз дарку роҳандозии маҷмӯи масъалаҳои 

зикршуда вобаста буда, дар ҳамбастагӣ бо риояи принсипҳо, меъѐрҳо ва 

асосҳои ташкил ва гузаронидани он амалӣ мегардад. Таҳлили амиқи 

назариявии проблема собит кард, ки сохтори рушди фаъолияти мустақили 

омӯзгори оянда дар шароити кредитии таҳсил бо мақсади ташаккули 

қобилияти эҷодии муҳассилин зимни расидан ба ҳадафҳо ва вазифаҳо, 

қонуният ва тазодҳо, принсипҳо ва методҳо, шаклу намудҳои роҳандозии он 

густариш ва таъмин мегардад. 

 

1.4. Фаъолияти мустақилонаи донишҷӯ ҳамчун омили 

рушддиҳандаи қобилияти эҷодии ӯ дар шароити низоми кредитии 

таълим (озмоиши муқарраркунанда) 

 

Дар замони муосири рушди таҳсилоти олии касбӣ, ки низоми кредитӣ 

доман паҳн кардааст, проблемаи фаъолияти мустақилона ва саъйу ҷаҳди 

шахсияти муҳассил (донишҷӯ) ба сатҳи баланди расидан ба ҳадаф ва 

матлабҳои омӯзиш қарор меѐбад. Гап дар сари он аст, ки фаъолияти 

мустақилона на танҳо масъалаи муҳимми раванди таҳсил аст, балки яке аз 

роҳҳо ва шаклҳои рушди маърифатӣ-зеҳнии мутахассиси оянда мебошад. 

Сухан аз боби худмаърифатӣ, худомӯзӣ, худташаккулѐбӣ дар шароити 

фаъолмандии мустақил ва ҷустуҷӯии донишҷӯ меравад. Аслан, технологияи 

кредитии таълим ҳамчун низоми таҳсилоти навгонӣ ба вусъати сатҳи 

худомӯзӣ ва худмаърифатии муҳассилин нигаронида шудааст. Дар ин раванд 

устод (омӯзгор) ташкилдиҳандаи фаъолияти маърифатӣ-зеҳнии шогирдон 

маҳсуб ѐфта, пешрафти таҳсил аз ташкили мунтазам ва арзѐбии кори 

мустақилонаи онҳо сарчашма мегирад. 

Дар рафти таҳқиқот тасмим гирифтем, ки тавассути озмоиши 

муқарраркунанда омодагии донишҷӯѐн-омӯзгорони ояндаро дар ташаккули 

қобилияти эҷодии аз нигоҳи касбӣ рушдѐфта муайян намоем ва сифату 

мундариҷаи кори мустақилонаро дар шароити низоми кредитии таҳсил дар 

муассисаи таҳсилоти олӣ таҳлил ва баррасӣ кунем. 

Қаблан таваҷҷӯҳи мо ба моҳияти мафҳуми «омодагӣ» равона шуда, он 

дар ҳамбастагӣ бо дарки ҳадаф ва матлабу арзиш дар ҷараѐни тайѐрии касбии 

омӯзгори оянда дар шароити низоми кредитии таҳсил, густариши завқу 

рағбати илмомӯзӣ, истифода аз таҷоруби зиндагӣ ва ҳаѐт, дониш, малака, 

маҳорат, сифатҳои пажуҳиш, ки фаъолияти бомуваффақияти кори 

мустақилонаро вусъат мебахшад, арзѐбӣ хоҳад гардид. 

Ақидаи мо бар он аст, ки дар раванди таҳсилоти муосир дар макотиби 

олӣ омӯзиш ва арзѐбии сифатҳои маърифатӣ-зеҳнии омӯзгори оянда аз 

ташаккули шахсияти ӯ, маҷмӯи донишҳо, қудрату лаѐқат дарак медиҳад ва 

дар густариши маҳорату малакаи касбӣ андешаҳои муассир эҷод мекунад, 

муҳимтар аз ҳама, мустақилият ва раҳѐфти эҷодиро нерӯ мебахшад. 

Бо ин мақсад дар қисмати мазкури рисола мо доир ба корбасти маҷмӯи 

супориш ва амалҳои тарҷибавию санҷишӣ, ки барои гузаронидани озмоиши 

муқарраркунанда заруранд, андешаронӣ хоҳем кард. Аз ҷумла, дар ин фасл 

дар бораи моҳият ва аҳамияти амалии усули самтгирии мустақилонаю эҷодӣ 

сухан меравад, то маълум гардад, ки донишҷуѐн чиҳоро азхуд кардаанд, чӣ 

гуна маҳорату малакаи омӯзиши мустақилонаро пайравӣ мекунанд, то кадом 

дараҷа барои истифода дар фаъолияти омӯзгорӣ омодаанд ва оѐ онро бо 

талаботи замони муосир нисбат ба сифати дониш ва сатҳи баланди омодагии 

касбӣ чӣ гуна истиқбол мегиранд? 

Таваҷҷуҳи хос ба роҳу усули ташаккули қобилияти эҷодии омӯзгори 

оянда дар азхудкунии дониш ва парвариши маҳорати касбӣ, истифода дар 

фаъолияти минбаъдаи педагогӣ ҳини санҷиш дар раванди озмоиши 

муқарраркунанда бо он тавзеҳ меѐбад, ки бо ин роҳ неруи зеҳнии инфиродӣ, 

қобилияти эҷодӣ ва сифати фаъолияти мустақилона равшан ва аниқ 

мегардад. 

Мусаллам аст, ки дар раванди ҳама гуна озмоиш (эксперимент) 

муносибати субъекти озмоиш-омӯзгори оянда ба ҷараѐни таълим, дарки 

иттилооти фаннӣ, тафаккури мантиқӣ ва сатҳи зеҳну маърифат, вусъати 

тахайул ва парвози фикр, ҳисси дарккунӣ, истеъдоди инфиродию эҷодии ӯ 

мушаххас мешавад. 

Бо назардошти он, ки дар ҳудуди самтгирии кори мустақилона ва 

фаъолияти эҷодӣ ҷойгоҳи махсус ба ташаккули хислатҳои рағбат, кӯшиш ва 

ҳавасмандӣ тааллуқ дорад, мо кӯшиш кардем, ки ҳангоми таҳияи меъѐрҳо ва 

тартиби таҳқиқу санҷиш, сифати донишу малакаи муҳассилин ҷиҳатҳоеро 

ѐбем, ки ба дарку дарѐфти консепсияи шахсиятию арзишӣ, мавқеи 

муносибати омӯзгори оянда ба ҷанбаҳои гуногун, амсоли фаъолияти 

минбаъдаи педагогӣ мусоидат намояд. Барои мо муҳим боз он буд, ки дар 

кадом таносуб ва миқѐс хусусиятҳои барҷастаи донишандӯзӣ ва ташаккули 

амалияи касбии омӯзгори оянда ба чашм мерасад ва то чи андоза қобилияти 

мустақилона дарк кардани масъалаҳоро муваффақ шудааст. 

Маълум, ки дар шароити низоми кредитии таълим кори аудиторӣ 

(синфӣ) нисбатан маҳдуд шуда, ҳаҷми фаъолияти мустақилонаи донишҷӯѐн 

афзун мегардад. Чунин усул ва раҳѐфти омӯзиш имконияти мустақил ва 

қобилияти эҷодкоронаи донишҷӯѐнро ба фаъолияти касбӣ, аз ҷумла, 

педагогӣ баланд мебардорад. Низоми ҷадиди таълим барои гузариш ба роҳу 

усули омӯзиши мустақил ва маҳдуд нашудан ба маводи пешниҳодкардаи 

омӯзгорро аз байн мебарад. Он бештар ба фаъолгардии худи донишҷӯ роҳ 

мекушояд ва фаъолияти маърифатию эҷодии ӯро вусъат мебахшад. Ба ибораи 

дигар, шахсияти муҳассил ба ивазшавии усули инфиродии хеш нисбати 

касбомӯзӣ вобаста ба шароити нави кредитии таҳсил омода мегардад. 

Мутассифона, чуноне ки аз натиҷаи озмоиши муқарраркунанда маълум 

гардид, дар таҷрибаи касбии муассисаҳои таҳсилоти олии ҷумҳурӣ миқдори 

ками машғулиятҳои мустақил ва амалӣ ба нафъи кор набуда, имконияти 

ҳалли муваффақ шудан ба сатҳи баланди дониш ва касбомӯзиро таъмин 

намесозад. Ҳадди ақал будани ҳаҷми машғулиятҳои амалӣ ва ба таври сунъӣ 

амал кардани кори мустақилона, ки аз рӯйи низоми анъанавӣ ва ғайрифаъол 

будани муҳассилин идома меѐбад, ба мазмунан ва сифатан омодашавии 

омӯзгорони оянда мусоидат намекунад. Аз ин рӯ, ташкили 

ғайриқаноатбахши кори мустақилонаи донишҷӯѐн дар муассисаҳои 

таҳсилоти олӣ, ба андешаи мо, ба беҳтаршавии вазъи таълим созгор набуда, 

шароити фаъолмандии омӯзгорони оянда, мустақилият ва ташаккули 

қобилияти эҷодии онҳоро таъмин карда наметавонад. 

Вазифаи муҳимтарини кори мустақилонаи донишҷӯѐн аз ташкили 

шароити психологию дидактикии ташаккули фаъолнокии фикрӣ дар ҳамаи 

шаклҳои машғулиятҳо иборат буда, лаҳзаи асосии ташкили ин кор гузариши 

ҳамаи донишҷӯѐн ба кори мустақилона бо гузариш аз татбиқи табиии 

супоришҳои мушаххаси донишҷӯѐни сустхон ба фаъолноксозии эҷодии 

фикрӣ бо рушди нуқтаи назари шахсият ҳангоми ҳалли вазифаҳои 

муайяншуда ва масъалаҳои гуногуни мубрам мебошад [168]. 

Дар асоси гуфтаҳои боло, мақсади кори мустақилонаи донишҷӯѐн – 

омода кардани донишҷӯ ба кори инфиродии бошуурона бо маводи таълимию 

дидактикӣ, адабиѐти илмӣ ва тахассусӣ (педагогӣ), мустаҳкамкунии 

таҳкурсии худташкилкунӣ ва худтарбиядиҳӣ буда, ба рушди маҳорат ва 

малакаҳои эҷодӣ дар фаъолияти минбаъдаи омӯзгор бояд нигаронида шавад. 

Таҳлили самтҳо ва ҷанбаҳои психологию педагогӣ, инчунин таҷрибаи 

кори муассисаҳои таҳсилоти олии ҷумҳурӣ ҳини озмоиши муқарраркунанда 

имкониятҳои хуб ва заминаи устувори низоми кредитии таҳсилро ошкор 

кард. Аз ҷумлаи ба нақша даровардани ҳаҷм, мазмун ва мундариҷаи кори 

мустақилонаи донишҷӯѐн, мураттаб намудани фаъолияти инфиродии 

муҳассилин (тавассути омӯзиши фанҳо аз рӯйи интихоби озоди донишҷӯѐн), 

интихоби омӯзиши фанҳои алтернативӣ мутобиқи нақшаи таълим бо 

дарназардошти супоридани пеш аз муҳлати кредитҳо ва ҳоказо. 

Технологияи кредитии таълим низоми махсуси таҳсил буда, сатҳи 

худомӯзӣ ва дарки бошууронаи фанҳои пешбинишударо дар заминаи 

муносибати босалоҳият ва фаъолмандии мустақил дар чаҳорчӯбаи  омода 

шудани омӯзгори оянда дар муассисаи таҳсилоти олии касбӣ тавассути 

кредитҳо ба пояи муайян ва баланд мегузорад. Низоми кредитӣ ба фаъолияти 

мустақили донишҷӯ такон мебахшад, то донишҳои ҳосилшудаи вай татбиқи 

амал пазиранд, дар амалҳои ӯ хушкорӣ, муташаккилӣ, тартибу низом, 

масъулиятпарварӣ барин хислатҳои муфид парварида шавад. Дар маҷмӯъ 

ҳамаи ин гуфтаҳо омодагии комили донишҷӯро ба фаъолияти натиҷабахши 

касбӣ тайѐр намуда, маҳорату малакаи баѐни фикру мулоҳизоти хеш, 

ташаббускорӣ ва иштироки бевоситаи ӯро дар раванди кору пайкор таъмин 

месозад. 

Рушди фаъолияти мустақилонаи муҳассилин ва қобилияти эҷодии онҳо 

ҳадафи асосии раванди психологию педагогӣ дар муассисаи таҳсилоти олии 

касбӣ ба шумор рафта, ташкил ва таъмини ҳамаҷонибаи он беҳтарин унсури 

ташаккули қобилияти эҷодии донишҷӯѐн-омӯзгорони оянда мебошад. 

Раванди такмил ва рушди қобилияти эҷодии омӯзгори оянда дар шароити 

низоми кредитии таҳсил танҳо дар сурати иштироки фаъоли ӯ дар раванди 

худомӯзӣ ва худтакмилѐбӣ, саъю талоши фаъол ба вусъати дониш ва 

иттилооти маърифатӣ дастрас мегардад. Барои ин зарур аст, ки моҳияти 

фаъолияти мустақили донишҷӯ шарҳу эзоҳ ѐбад, ташаккули мунтазаму 

доимӣ ва пайдарҳамии донишандӯзӣ фаҳмонда шавад. 

Самарабахшии раванди мазкур тариқи мустақилона омӯхтани осори 

илмӣ-педагогӣ, тавсеаи имконоти маърифатӣ-зеҳнӣ, мусоидат ба рушди 

қобилияти эҷодии муҳассилини макотиби олӣ, фарогирии майлу рағбат, 

шавқу ҳавас ба кори омӯзгорӣ имконпазир мегардад. Зимни кушода додани 

механизмҳои маҳорати эҷодии омӯзгори оянда ташаккули комил ва пурраи 

шахсияти касбии ӯ тавассути фаъолияти мақсадноки мустақил дар самти 

худомӯзӣ ва худтакмилдиҳӣ ба амал меояд. 

Ҳадафи асосии кори мустақилонаи донишҷӯ – соҳиб шудан ба 

донишҳои амиқ ва комил, маҳорати касбӣ ва малакаи фаъолмандӣ аз рӯйи 

ихтисоси интихобшуда мебошад. Дар рафти санҷиши муқарраркунанда ба мо 

маълум гардид, ки то чи андоза донишҷӯѐн ба кори мустақилона ҷалб 

шудаанд, чиҳоро азхуд кардаанд ва савияи дониш ва маҳорату малакаи 

хешро ба кадом дараҷа баланд бардоштааву сайқал додаанд. Аз ҷумла, 

иштирокчиѐни санҷиш (донишҷӯѐни факултети суханшиносӣ) ба чунин 

саволҳо ҷавобҳои худро матраҳ намуданд: 

 шумо кадом асарҳои адибони тоҷикро қироат намудаед? 

 ватандӯстӣ аз нигоҳи Фирдавсӣ чӣ гуна арзѐбӣ мешавад? 

 чаро Рустам бо дасти худ писараш Суҳробро қатл кард? 

 қасидаи «Шикоят аз пирӣ»-и Рӯдакӣ аз чӣ нақл мекунад? 

 повести «Марги судхӯр» ба кадом мавзуъ бахшида шудааст? 

 монографияи Садриддин Айнӣ ба кадом асари Зайниддин 

Маҳмуди Восифӣ бахшида шудааст? 

 чаро Хоҷа Ҳофизи Шерозиро «лисон-ул-ғайб» ном мебаранд? ва 

ҳоказо. 

Аз ҷавобҳои донишҷӯѐни курси сеюми Донишгоҳи давлатии Бохтар 

ба номи Носири Хусрав – омӯзгорони фанни забон ва адабиѐти тоҷик 

маълум гардид, ки на ҳамаи онҳо бо асарҳои шоиру нависандагони маъруф 

ошноии комил доранд. Чунончи, аз 26 нафар донишҷӯѐн танҳо 12 нафар ба 

кулли саволҳои гузошташуда ҷавобҳои пурра дода, собит кардаанд, ки осори 

адибони тоҷикро мустақилона омӯхтаанд ва маълумоти саҳеҳ доранд. 14 

нафари дигар маълумоти сатҳӣ дошта, 3 нафар ҳатто аз «Бадоеъ-ул-вақоеъ»-и 

Восифӣ ягон маълумот надоранд. Ба саволи «Чаро Хоҷа Ҳофизи Шерозиро 

«лисон-ул-ғайб» ном мебаранд?» танҳо 2 нафар ҷавоби қаноатбахш доданд. 

«Қасидаи «Шикоят аз пирӣ»-и Рӯдакӣ»-ро ҳамагӣ 3 нафар аз ѐд кардаву 

мазмунашро нақл карданд. 

Ҳангоми таҳлили ҷавобҳои донишҷӯѐн мо мисолро аз озмуни “Фурӯғи 

субҳи доноӣ китоб аст” овардем. Таъкид гардид, ки иштироки фаъоли 

хонандагон ва донишҷӯѐн дар озмуни «Фурӯғи субҳи доноӣ китоб аст» маҳз 

туфайли мустақилона омӯхтани адабиѐти бадеӣ, азбар кардани шеър ва осори 

адабии шоирону нависандагони барҷаста на танҳо ба вусъати завқу салиқа, 

балки дар тақвияти ҳувияти миллӣ, ҳисси ифтихор аз таъриху тамаддуни 

бостонии халқамон, боз ҳам баланд бардоштани сатҳи саводнокиву 

маърифатнокии наврасону ҷавонон, ташаккули завқи зебоипарастии онҳо, 

пайдо кардани истеъдодҳои нодир аз байни наслҳои ояндасоз гардид. Яъне 

сухан доир ба ҳимат ва азамати хондан ва омӯхтан, хифз кардан ва собит 

намудани дониш ва маҳорату малака меравад. 

Дар рафти озмоиш маълум гардид, ки на ҳамаи донишҷӯѐн ба китобхона 

мераванд. Одатан донишҷӯ таҷрибаи худомӯзӣ ва худтакмилѐбиро маҳз дар 

раванди кори мустақилона фаъолияти таҳқиқотӣ ба даст меорад. Дар ин 

марҳилаи пурарзиш донишҷӯ на танҳо барномаи муқарраршудаи таълимиро 

азбар мекунад, балки бештар ба ташаккули малакаҳои кори мустақилона 

ноил мегардад, таҷрибаи ба нақша даровардан ва иҷрои вазифаи тахассусии 

хешро ба даст меорад. 

Мусаллам аст, ки дониш, маҳорат ва малакаҳои омӯзгорӣ дар раванди 

ҳам дарсҳои лексионӣ, ҳам амалӣ ва ҳам мустақили инфиродӣ ба даст меояд. 

Устоди ин ѐ он фанни таълим асосан роҳнамо аст: вай албатта дарс медиҳад, 

меомӯзонад, супориш медиҳад, тафтиш мекунад, вале мақоми асосиро 

донишҷӯ мебозад. Омузгор (устод) шароити мусоидро фароҳам меорад, вале 

донишҷӯ - омӯзгори оянда бояд дар мавқеи худомӯзӣ ва худтакмилѐбӣ бояд 

қарор ѐбад, яъне ба фазои фаъолияти пурвусъат ворид гардад. 

Аз натиҷаҳои ба даст омадаи бархе аз донишҷӯѐн маълум гардид, ки 
онҳо бештар ба маводҳои пешниҳодкардаи омӯзгор такя карда, аз фаъолияти 
мустақилона омӯхтан ва ғанӣ гардонидани сатҳи дониш ва маҳорату малакаи 
касбии хеш дур мондаанд. Ин паҳлуи масъала вақте аѐн гардид, ки мо ба 
донишҷӯѐн чунин супориш додем: «Повести «Марги судхӯр» ба кадом 
мавзуъ бахшида шудааст ва андешаҳои хешро бобати қаҳрамони асар дар 
алоқамандӣ ба замони муосир хаттӣ баѐн намоед?». 

Тафтиш нишон дод, ки аз 26 нафар донишҷӯѐн-омӯзгорони ояндаи 
фанни забон ва адабиѐти тоҷик ҳамагӣ 7 нафар аз уҳдаи иҷрои супориш 
баромаданд. Онҳо аз қабили донишҷӯѐне буданд, ки асари устод Садриддин 
Айниро хондаву дарк кардаанд, хулқу атвори қаҳрамони асосии повестро ба 
риштаи таҳлил кашидаанд. 4 нафари дигар ҳамагӣ бо 5-6 ҷумлаи номураттаб 
ба асар ва қаҳрамони он баҳо додаанд. 15 нафари боқимонда доир ба асар 

таассуроти ноқис доранд ва он  аз нахондани китоби устод Айнӣ шаҳодат 
медиҳад. 

Озмоиши муқарракунанда ҳамчунин аз он гувоҳӣ дод, ки дар раванди 
мақсадноки ташкили кори мустақилона ва ташаккули қобилияти фикрию 
эҷодии донишҷӯѐн-омӯзгорони оянда бештар ба низоми мураттабшудаи 
талабот нисбати таъмини муҳити эҷодкорӣ бояд таваҷҷӯҳ намуд. Қабл аз 
ҳама табиати таҳқиқӣ-пажуҳишӣ доштани ҷараѐни таълим, қадр кардани 
фаъолияти мустақили муҳассилин дар ҳали машқҳу супоришоти амалӣ, 
истифодаи васеи усули проблемавӣ дар машғулиятҳо, ки аз унсурҳои 
бомуваффақи ба даст овардани дониш, маҳорат ва малакаи касбӣ маҳсуб 
меѐбанд. 

Сабабҳои асосии коҳиш ѐфтани ҷозибанокии раванди таълим, сари вақт 
ба фаъолияти мустақилона ҷалб нашудани муҳассилин, аз ҷумла, инҳоанд: аз 
дарс мунтазам дур гаштани донишҷӯѐн бо сабаби банд шудан дар 
чорабиниҳои гуногуни шаҳрӣ, умумидонишгоҳӣ, табиати бемасъулиятии 
худи омӯзандагон, талаботи зиѐди устодон ба фаъолияти пажуҳишӣ ва 
мустақилонаи донишҷӯѐн-омӯзгорони оянда ва амсоли он. 

Омилҳои дигари коҳиш ѐфтани фаъолияти инфиродии донишҷӯѐн ба 
корҳои мустақилона ва рушди қобилияти эҷодӣ дар фароҳам набудани 
шароит барои худомӯзӣ ва худтакмилѐбӣ, нарасидани адабиѐти илмии 
педагогӣ ва психологӣ бо забони модарӣ, адабиѐти бадеӣ, осори ниѐкон, дар 
сатҳи баланд қарор надоштани базаи моддӣ-техникӣ, сифати миѐнаи 
дарсдиҳӣ ва амсоли он арзѐбӣ мегардад. 

Таҳлили натиҷаҳои ба дастомада собит месозанд, ки қаноатмандии 
донишҷӯѐн-омӯзгорони оянда аз сифати ташкил ва раванди таълим 
гуногунранг аст. Нисбати дарсдиҳиҳии устодон дар партави риояи қонуну 
қавоиди таҳаммулпазирӣ ва салоҳияти касбӣ, одобу ахлоқ ва робита бо 
муҳассилин низ андешаю баҳодиҳӣ якранг нест. Бархе аз омӯзгорон чандон 
саводи комил ва унвони илмӣ надоранд, вале ба кори мустақилонаи 
омӯзгорони оянда дар бахши таҳқиқ ва омӯзиши адабиѐти илмӣ хеле 
сахтгиранд. Донишҷӯѐн ба чунин ақидаанд, ки робитаи устод ва муҳассилин 
бояд дар қолаби муайяни эҳтироми тарафайн бояд сурат гирад. 

Дар маҷмӯъ кулли донишҷӯѐн аз интихоби касби омӯзгорӣ 
қаноатбахшанд ва изҳор медоранд, ки фаъолияти касбии онҳо дар сатҳи 
баланди салоҳиятмандӣ, маърифатӣ-зеҳнӣ, ахлоқию маънавӣ густариш хоҳад 
ѐфт. Омӯзгорони оянда дарк карданд, ки ҳадафи асосии таълиму тадрис дар 
муассисаҳои таҳсилоти миѐнаи умумӣ ба хонандагон додани дониш ва 
сабақи комил, такмили маҳорат ва малакаи татбиқи донишҳои ҳосилшуда дар 
амал, фаъолияти самаранок дар раванди таълиму тарбияи насли наврас ва 
ҷавонон, парвариши тавонмандӣ дар фазои иҷтимоӣ-фарҳангӣ мебошад. 
Барои татбиқи ин ҳама матолибу мақсад ва ниятҳо лозим аст, ки сифати 
омодагии омӯзгорони оянда дар макотиби олии касбӣ ҷавобгӯи талабот ба 
низоми таҳсил дар замони муосир бояд бошад. 

Бояд қайд кард, ки вобаста ба ҳолати воқеӣ ва сифати таҳсил дар низоми 
кредитии таълим чораҳои махсуси баланд бардоштани талабот ба фаъолияти 
мустақили муҳассилин ба рӯзномаи омодагии касбии онҳо ворид мегардад. 
Паҳлуи дигари масъала-таваҷҷуҳ ба қисмати пайваста рушд ѐфтани касбияти 
омӯзгорони оянда аз ҳисоби омилҳои худомӯзӣ, худтаҳқиқотӣ, пажуҳишӣ 
мебошад, ки ба ташаккули қобилияти эҷодии онҳо роҳи васеъ мекушояд. 
Таҳаввули фаъолият ба ташаккули мунтазам худомӯзӣ, тавре ки 
А.Н.Леонтьев қайд мекунад, дар натиҷаи татбиқи амал ѐфтани фаъолияти 
мустақили муҳассил рушд меѐбад, ки асоси пешравӣ ва камолоти касбии ӯ 
мебошад [82]. 

Чунин фаҳмиш ба сифати механизми ташаккули қобилият ва маҳорати 
эҷодии омӯзгори оянда таъсири мусбӣ мегузорад, зеро он нахуст шахсияти 
донишҷӯро фаъол месозад, гузаришро аз иттилоот ба фаъолияти амалӣ дар 
асоси сарчашмаҳои хирад ва маърифат роҳандозӣ мекунад ва сифатҳои 
дигари муҳассилро ба фаъолияти касбӣ омода месозад. 

Аз ин нуқтаи назар, нақши муассирро хоса ду усули аз ҷониби М.С. 
Коган пешниҳодшуда ба маърази муҳокима ва омӯзиш мегузорад, ки 
омӯзгори оянда метавонад онро дар фаъолияти педагогии худ истифода 
кунад: 

1. Иртиботи устод ва донишҷӯ тавассути интиқоли маҷмӯи 
иттилооти маърифатӣ-зеҳнӣ, дарк ва қабули он тавассути маълумоти 
пешниҳодшуда (бо дарназардошти самтҳои мубрам ва афзалноки иттилоот); 

2. Муоширати маънавию ахлоқӣ ҳамчун тамоюл ба арзишҳо дар 
пояи муколима, ҳамкорӣ дар ташаккули муштараки иттилоот, шарикии 
баробарҳуқуқ. 

Раванди самтнокии донишҷӯѐн ба арзишҳо, ба ақидаи С. Холназаров, 
дорои як қатор марҳилаҳо мебошад: 

 азхудкунии арзишҳои ҷомеа (ин марҳила ба эҷоди «симои олам» 
– арзишӣ мусоидат мекунад; ислоҳи фард дар пояи азхудкунии арзишҳо дар 
ин марҳила касби образи «Ман»-ро ангезиш медиҳад); 

 пешбинӣ, ҳадафгузорӣ, амсиласозии фаъолияти ҳаѐтӣ (марҳилаи 
мазкур ба ташаккули ояндаи ҳаѐтие мусоидат мекунад, ки проекторро барои 
ташаккули қобилиятҳои педагогии донишҷӯѐн эҷод мекунад [17]. 

Таваҷҷуҳи алоҳидаро тақсимбандии марҳилаҳои азхудкунии донишҳо 
ва арзишҳо, ки аз ҷониби М.И. Бурова-Илиева пешниҳод шудааст, ҷалб 
намуд. Аз ҷумла: 

а) гирифтани маълумот дар бораи арзишҳо; 
б) иттилоот дар бораи иерархия ва зертобеияти арзишҳои 

касбшуда; 
в) таҳаввули арзишҳо ба далелҳои амалҳо; 
г) амалисозии арзишҳо дар рафтори шахсиятӣ; 
д) санҷиши талаботи модификатсияшуда дар арзишҳои муосири 

иҷтимоӣ. 
Марҳилаҳои зикршуда пайдарпайии ташаккули арзишҳои педагогии 

омӯзгорони ояндаро аз иттилоот ба воқеият, самтгирию нигарониҳои 
пурарзиш мушаххас месозад. Ба ибораи дигар, раванди ташаккули арзишҳои 
педагогӣ аз гирифтани маълумот ва азхудкунии дониш, парвариши маҳорату 
малака, ташаккули унсурҳои ҳавасмандӣ ҳамчун пешзаминаи рушди 
қобилияти эҷодии омӯзгорони оянда иборат аст. Ба раванди азхудкунии 
арзишҳо – азхудкунӣ (интериоризатсия) И.Т. Фролов таҳқиқоти махсуси 
хешро бахшидааст [138]. 

Ҳамин тариқ, ташаккул ва рушди қобилияти эҷодии донишҷӯ-омӯзгори 
оянда тавассути корбасти фаъолияти мустақили ӯ густариш ѐфта, маҳорату 
малакаҳои эҷодӣ зимни ташкили пайвастаи худомӯзӣ, худтакмилѐбӣ марҳила 
ба марҳила дар намуди занҷири ногусастаи мантиқӣ ва амалӣ зуҳур мекунад. 
Ба омӯзгори оянда пешниҳод намудани арзишҳои воқеии иҷтимоию 
педагогӣ, фаъолияти мустақили инфиродӣ, экстериоризатсия (зуҳур)-и 
арзишҳо ва рушди шахсияти донишомӯз (мутааллим) дар раванди фаъолияти 
касбӣ бо назардошти афзалиятҳои қобилияти эҷодӣ дар шароити низоми 
кредитии таълим марҳилаи муҳимми омодашавии омӯзгори оянда дар 
мактаби олии самти педагогӣ маҳсуб меѐбад. 

Ба раванди ташаккули арзишҳои педагогӣ омилҳои гуногун таъсир 
мерасонад, мисли: муҳити иҷтимоию иқтсодӣ; рушди илм, сатҳи таълиму 
тарбия; муносибати ҷомеа ба фаъолияти педагогӣ; муносибати солими 
атрофиѐн; хонавода, ҳамкору ҳамсабақ, анъанаҳо, урфу одат, нуфузи васоити 
ахбори омма ва ҳоказо. 

Омилҳои номбаршуда «нерӯи ҳаракатдиҳанда» буда, ба раванди 
омодашавии омӯзгорони оянда таъсири мусбӣ мерасонад, хусусиятҳои 
ташаккули қобилиятҳои эҷодии омӯзгорони ояндаро муайян месозад ва тавре 
ки аз моҳияти он бармеояд, ногузир мавриди санҷиш қарор нагирифта, аз 
дохили раванди таълиму тадрис дар муассисаҳои таҳсилоти олӣ ба чашм 
мерасад. Аз ин ҷо зарурати эҷоди шароите ба миѐн меояд, ки то дараҷаи 
муайян самтнокии раванди мазкурро дар ташаккули маҳоратҳои эҷодӣ 
таъмин намояд. 

Зери мафҳуми «шароит ва авомили педагогӣ» чунин вазъе фаҳмида 
мешавад, ки зимни он унсурҳои раванди таълим дар муносибатҳои 
мутақобилаи оптималӣ пеши назар меоянд, ки ба ҳалли мусоиди масъалаҳои 
гузошташуда мусоидат мекунанд [15]. Бо сабаби он, ки густариши фаъолияти 
мустақили донишҷу-омӯзгори оянда ба ташаккули қобилияти эҷодӣ кор 
мегирад, онро марҳилаи мураккаб ва мунтазам амалкунадаи раванди 
омодашавии шахсияти муҳассилин дар муассисаи таҳсилоти олии самти 
педагогӣ мешуморем. Дар ин маврид ҳадафи асосӣ – мушаххас кардани 



 92 

вазифа, матолиб ва дастранҷ дар робита ба дастѐбӣ ба мақсад ва мароми 
таҳқиқоти мазкур  арзѐбӣ мегардад. 

Раванди рушди фаъолияти мустақили донишҷу-омӯзгори оянда дар ин 
марҳила ҳамчун мколама ва робитаи байни устод ва муҳассилин мавриди 
зикр қарор мегирад ва маҳз дар натиҷаи он «тавлиди дониши нав барои 
донишҷӯ», «кашфи чизи номаълум дар асоси ҷустуҷӯи илмӣ-пажуҳишӣ», 
инчунин интихоби роҳи нави такмилу таҷдиди эҷодӣ сурат мегирад. Дар 
натиҷа заминаҳои тарҳрезии шароит барои татбиқи нақша, худтатбиқкунӣ, 
худташаккулдиҳии омӯзгори оянда, ташаббускорӣ ва рушди неруи зеҳнӣ ва 
фикрӣ, асоснокӣ, эҳсоси ташаккули шахсияти мутахассиси оянда ба амал 
меоянд. 

Дар заминаи таҳлили ба амаломада, озмоиши муқарраркунанда ва 
мушоҳида аз болои фаъолияти омӯзгорону методистони эҷодкор мо ҷузъҳои 
калидии фаъолияти эҷодии донишҷу-омӯзгори ояндаро бо мақсади рушди 
фаъолияти мустақилонаи онҳо дар шароити низоми кредитии таълим 
интихоб ва аниқ кардем. 
 

 

 

 

 

 

 

 

 

 

 

Расми 3. – Амсилаи масъалаи фаъолияти мустақили донишҷӯи 
макотиби олии самти педагогӣ 

 

Дар асоси таҳлили масъалаи фаъолияти мустақили донишҷӯи макотиби олии 
самти педагогӣ дар шароити низоми кредитии таълим ба омӯзгори оянда 

ташаккул додани малакаҳои зерин дониста мешавад: 

дақиқсозии манбаъ ва сарчашмаи 
дониш мутобиқи фан ва нақшаи 

таълим 

мушаххас намудани адабиѐти асосӣ ва 
иловагӣ 

конспект ва таҳияи реферати асарҳои 
хондашуда 

ҷудо кардани масъала ва ғояҳои асосӣ 

хулоса ва ҷамъбасти кори 
мустақилона 

ҷустуҷӯ ва мутолиаи пайваста ва 
мунтазами асарҳои тавияшуда илмӣ-

педагогӣ, равоншиносӣ ҳоказо 

Дар замони муосир маҷрои иттиллот вусъат меѐбад. Ҳамасола осори 

илмӣ, монографияҳо, китобҳои бадеӣ, маҷаллаҳо ва нашрияҳои дигар бо 

теъдоди сершумор рӯи чоп меоянд. Омӯзгори ҳам кунунӣ ва ҳам ояндаи 

эҷодкор бояд аз адабиѐти ҳам ватанӣ ва ҳам беруни кишвар бояд аз 

нашрияҳои нав пайгирӣ намояд. Барои он, ки бо адабиѐти илмию педагогӣ ба 

таври интенсивӣ ва босифат кор карда шавад, ба донишҷу-омӯзгори ояндаи 

эҷодкор зарур аст, ки ба мутолиаи мунтазам ва динамикӣ рӯй оварад. 

Донишҷӯѐн-омӯзгорони оянда мутолиаи пайваста ва босифатро аз курси 

якум бояд шурӯъ кунанд, зеро чунин амал дар шароити низоми кредитии 

таълим дар муассисаҳои таҳсилоти олии педагогӣ ба рушди фаъолияти 

мустақилона такони бузург мебахшад. Имрӯз омӯзгори эҷодкор бе қобилияти 

таҳлили мустақил ва корбасти ғояву пешниҳодҳои ҷолиб пеш рафта 

наметавонад. 

Аз ин рӯ, чунин мешуморем, ки таҳлили масъалаҳои илмӣ-методӣ, 

китобҳои дарсӣ ва дастурҳои таълимӣ марҳилаи муҳимми омодасозии 

донишҷӯѐн ба фаъолияти эҷодии педагогӣ маҳсуб ѐфта, воситаи асосии 

рушди тафаккури эҷодию касбии донишҷӯѐн мегардад. Чунин амал 

назарияро ба амалия наздик кунонида, ба азхудкунии амиқтар ва дарккунии 

категорияҳои илмӣ ва мафҳумҳои назариявӣ кумак намуда, аз воситаҳои 

босамар ва бошуури азхудкунии дониш мегардад. Ин ҳама дастранҷҳо дар 

фаъолияти минбаъдаи эҷодии педагогии донишҷӯѐн хеле муҳим буда, дар 

татбиқи раванди кори мустақилонаи донишҷӯѐн нақши калон мебозад. 

Шарти дигари ташаккули маҳорати эҷодӣ дар раванди кори 

мустақилонаи донишҷӯѐн, бешубҳа, фаъолияти таҳқиқӣ дар шароити низоми 

кредитии таълим мебошад. «Педагог-муҳаққиқ будан – ин маънои қобили 

ѐфтани чизи нав дар падидаҳои педагогӣ, кушода додани робитаҳо ва 

қонуниятҳои ниҳонии онҳо мебошад» [61]. Ба сифати намуна дар низоми 

маориф ҳарчӣ бештар на танҳо устод, балки маҳз омӯзгор-муҳаққиқ афзалият 

пайдо мекунад, ки саҳми худро ҳам ба рушди илм, ҳам ба такмили амалия 

мегузорад. Дар корҳои М. Лутфуллоев [89], Ю.К. Бабанский [18], В.И. 

Загвязинский [58], В.В. Краевский [75], Н.В. Кузмина [79], В.А. Сластенин 

[134] ва дигарон таъкид шудааст, ки донистани таҳкурсии таҳқиқоти 

педагогӣ шарти ҳатмии фаъолияти эҷодии педагогӣ мебошад. 

Аз ин рӯ, имконияти ҷалби ҳар як омӯзгори оянда ба фаъолнокии 

фаъолияти маърифатӣ, аз ҷониби онҳо истифодаи ин донишҳо ва фаҳмиши 

равшани он, ки дар куҷо, бо кадом тарз ва барои кадом ҳадафҳо онҳо 

метавонанд ҳангоми ҳалли масалаҳои гуногуни педагогӣ истифода шаванд, 

инчунин имконияти дастрасии озод ба иттилоот ва таҳқиқи ҳамаҷонибаи он 

дар кори мустақилонаи донишҷӯѐн, хусусан технологияи шакли кредитии 

таълим ѐфт мешаванд ва дар ин ҳолат вазифаҳои зерин бояд ҳаллу фасл 

шаванд: 

 ташаккули маҳорати мустақилона фикр кардан, ҷустуҷӯ ва корбасти 

донишҳо дар фаъолияти омӯзгори оянда; 

 таъмини фаъолияти таҳқиқотӣ, пажуҳишӣ ва эҷодӣ; 

 истифода аз роҳу усули ҷадид ва ғайрианъанавии муносибати 

босалоҳият ба таълим, қабули қарорҳои ғайристандартӣ дар робита бо 

масъалаҳои гуногуни таҳсилоти олии касбӣ вобаста ба ихтисос; 

 талқини майлу рағбат ба фаъолияти эҷодӣ тариқи ташаккули 

муваффақиятҳои хониш (таҳсил) бо истифодаи намудҳои маъмул ва 

ҷадиди таҳқиқ ва омӯзиши мустақилона, методҳо ва усули кор, инчунин 

дастгирии доимии донишҷӯ барои кори мустақилонаи эҷодӣ. 

Асоси ташкили таҳқиқи педагогӣ озмоиш (эксперимент) мебошад, ки аз 

назари сохторӣ инҳоро дар бар мегирад: 

 ҳадаф ва вазифаҳои озмоиш; 

 муқаррарсозии объект ва предмети озмоиш; 

 таҳияи фарзия ва методҳои озмоиш; 

 таҳия ва тартиби гузарониддани озмоиши муқарраркунанда ва 

таълимӣ (омӯзишӣ); 

 корбасти усули озмоиш; 

 хулоса ва ҷамъбасти натиҷаҳои озмоиш, тавсияҳо. 

javascript://

Дар забони илмӣ истилоҳи «озмоиш» бо як қатор мафҳумҳои ба ҳам 

алоқаманд: таҷриба, мушоҳида, инъикоси объекти таҳқиқ, фароҳам овардани 

шароити омӯзиш ва санҷиш, таҳқиқ, пешбинӣ ва амсоли он ба кор бурда 

мешавад [147]. Ин ифодаҳо моҳият ва ҳадафи баргузории озмоишро равшан 

намуда, вазъи таълим, ҳолати омӯзиш, сатҳи дониш ва маҳорату малакаи 

озмоишшавандагонро мушаххас менамояд. 

Бо ин мақсад мо кӯшиш ба харҷ додем, то моҳияти фаъолияти 

мустақилонаи донишҷӯѐн-омӯзгорони ояндаро дар мавриди ташаккули 

қобилияти таҳқиқӣ ва эҷодӣ тавассути баргузории озмоиши муқарраркунанда  

ҳамчун механизми амиқ ва равшан сохтани дараҷаи фаъолмандии  онҳо 

муайян намоем ва роҳу усули самаранокро ба маърази таҳқиқ ва корбаст 

гузорем. 

Хулосаи боби якум 

Гузориш ва таҳлили масъала дар боби якуми рисола собит месозад, ки 

дар замони муосир баланд бардоштани сифати таълим дар муассисаҳои 

таҳсилоти олии касбии кишвар аз самтҳои баргузида ва афзалноки сиѐсати 

давлат ва махсусан Пешвои миллат, Президенти Ҷумҳурии Тоҷикистон 

муҳтарам Эмомалӣ Раҳмон мебошад. Бино бар гуфтаи сарвари мамлакат, 

“дар шароити кунунӣ баланд бардоштани сатҳу сифати таълим дар ҳамаи 

зинаҳои таҳсилот вазифаи аввалиндараҷаи кормандони соҳаи илму маориф 

мебошад. Ҳарчанд ки дар ин самт натиҷаҳои муайян ба даст омадаанд, вале 

онҳо ҳанӯз қонеъкунанда нестанд. Барои баланд бардоштани сифати таълиму 

тарбия моро зарур аст, ки дар тамоми зинаҳои таҳсилот, бахусус, дар зинаи 

таҳсилоти касбӣ, на ба шумора, балки ба сифати он диққати ҷиддӣ дода, 

мутахассисони ҷавобгӯи талаботи замони муосирро тарбия намоем. 

Масъалаи баланд бардоштани сифати таълиму тадрис ва ташаккули 

қобилияти зеҳнӣ ва эҷодии донишҷӯѐни макотиби олии Тоҷикистон дар 

шароити воқеии низоми кредитии таҳсил аз муҳимтарин омилҳои тайѐр 

кардани мутахассисони варзида ва рақобатпазир дар бозори ҷаҳонии меҳнат 

пазируфта шудааст. Проблемаи омода кардани кадрҳои болаѐқат дар 

муассисаҳои таҳсилоти олии касбӣ бидуни роҳандозии сифати баланди 

таҳсил, сафарбар шудани донишҷӯѐн ба кори фаъоли мустақилона ва 

дарѐфти чораҳои рушди эҷодӣ ва зеҳнӣ тасаввурнопазир аст. Аз ин рӯ вазифа 

аз он иборат аст, ки роҳҳои муассири расидан ба ин ҳадафи дилхоҳ муайян ва 

роҳандозӣ гардад. 

Маълум, ки ба таври комил омода шудани мутахассиси соҳа дар заминаи 

сатҳи баланди донишомӯзӣ ва таҷрибаи касбӣ дастрас мегардад. Дар ин ҷода 

мақоми фаъолияти мустақилона амал кардан ва азбар кардани донишу 

маълумотҳои кофии илмӣ ва назариявӣ ба сатҳи баланди ҷустуҷӯ ва дарѐфти 

сарчашмаву иттилооти зарурӣ робитаи қавӣ пайдо мекунад. Бешубҳа, дар ин 

росто масъалаи такмил ва роҳандозии нишондиҳандаҳо (индикаторҳо) ва 

дигар тарзу усули аниқ кардани сатҳи донишу тавони эҷодии донишҷӯѐн, 

воқеан, аз масъалаҳои ҷиддии таъмини сифати таҳсилот арзѐбӣ мегардад. 

Дар замони муосири рушди таҳсилоти олии касбӣ дар қолаби низоми 

кредитӣ проблемаи кори мустақилона ва фаъолияти фардии шахсияти 

муҳассил (донишҷӯ) ба сатҳи баланди расидан ба ҳадаф ва матлабҳои 

омӯзиш қарор ѐфтааст. Гап дар сари он аст, ки фаъолияти мустақилона 

масъалаи муҳимми раванди таҳсил аст, зиѐда аз он яке аз роҳҳо ва шаклҳои 

рушди маърифатӣ-зеҳнии мутахассиси оянда ба шумор меравад. 

Доираи фаъолияти мустақилонаи донишҷӯ дар шароити низоми 

кредитии таҳсил доманадор аст ва он метавонад инчунин дар якчанд самт, аз 

ҷумла, иштирок ба конфронсҳои илмӣ-амалӣ чи дар дохили донишгоҳ, чи дар 

фазои мактабҳои олии дигар; мураттаб додани шакли муаррифии маърӯза 

тавассути слайд (презентатсия), омода кардани расму суратҳо, таблитсаҳо, 

супоришоти тестӣ ва ҳоказо сурат гирад. 

Мақоми хос ва самарабахши кори мустақилонаи донишҷӯ дар он аст, ки 

тавассути он хусусият ва сифатҳои инфиродии ҳар як муҳассил, қобилияти 

фаъолмандӣ, тафаккури интиқодӣ, мантиқӣ ва зеҳнии ӯ равшан ва возеҳ 

зуҳур меѐбад. Фаъолияти мустақили донишҷӯ имкон мебахшад, ки донишҳои 

ҳосилшудаи вай татбиқи амал пазиранд, дар шахсияти муҳассил хушкорӣ, 

муташаккилӣ, тартибу низом, масъулиятпарварӣ барин хислатҳои муфид 

парварида шавад. Дар маҷмӯъ ҳамаи ин гуфтаҳо омодагии комили 

донишҷӯро ба фаъолияти натиҷабахши касбӣ тайѐр намуда, маҳорату 

малакаи баѐни фикру мулоҳизоти хеш, ташаббускорӣ ва иштироки бевоситаи 

ӯро дар раванди кору пайкор таъмин месозад. 

Ҳадафи асосии кори мустақилонаи донишҷӯ – соҳиб шудан ба 

донишҳои амиқ ва комил, маҳорати касбӣ ва малакаи фаъолмандӣ аз рӯйи 

ихтисоси интихобшуда мебошад. Дар раванди кори мустақилона донишҷӯ 

таҷрибаи эҷодӣ ва маҳорати ба кори таҳқиқотӣ ҷалб шуданро ба даст меорад. 

Дар ин марҳилаи пурарзиш донишҷу на танҳо барномаи муқарраршудаи 

таълимиро азбар мекунад, муҳимтар аз ҳама ӯ ба ташаккули малакаҳои кори 

мустақилона ноил мегардад, таҷрибаи ба нақша даровардан ва иҷрои вазифаи 

тахассусии хешро ба даст меорад. 

Зикр бояд кард, ки дараҷаи мустақилияти донишҷӯ дар табиати 

фаъолмандии ӯ дар самти манфиатнокии кӯшишу амалҳо буда, эҷодкорӣ ва 

хислатҳои пажӯҳишии шахсити муҳассилро инъикос месозад. Дар ин раванд 

муҳиммияти кор бо сарчашмаҳо ва китобҳои дарсию адабиѐти илмӣ, 

конспектҳо, лексияҳои омӯзгор, таҷҳизоти мавҷуда ахамияти махсус пайдо 

мекунад. Тафаҳҳум кардан ва хулоса кардан аз унсурҳои ҷолиби фаъолияти 

мустақилона буда, он ҳангоми омода шудан ба санҷиши даврагӣ ва 

имтиҳонот тавассути намоиш ва иҷрои супоришот, ҷавоб додан дар 

машғулиятҳои семинарӣ ва лабораторӣ, такя ба донишҳои назариявӣ ва 

масъалаҳои методӣ дар ҳамбастагӣ бо ҳар яке аз ин рукнҳо амалӣ мегардад. 

Таҳқиқот собит намуд, ки дар ташкили илмии кори мустақилонаи 

донишҷӯ дар вазъи низоми кредитии таҳсил чунин шароитҳо ногузиранд: 

омодагии донишҷӯ ба кори мустақилона; мавҷудият ва дастрас будани 

маводи таълимӣ-методӣ ва маълумотӣ-иттилоотӣ (справочник); ѐрии 

машваратӣ. 

Назорат ва санҷиши кори мустақилона на танҳо характери тафтишӣ, 

балки инчунин таълимӣ-тарбиявӣ бояд дошта бошад. Шаклҳои санҷиш 

гуногунранг буда, ба равшан карда шудани чунин масъалаҳо равона 

мегардад: санҷиш ва тафтиши сифати конспект кардан; санҷиши тестӣ; 

семинари гурӯҳӣ; мубоҳиса ва баррасии масъалаи илмӣ; аз ҷониби донишҷӯй 

фаҳмидани хатоҳои худ ва дарки зарурияти ислоҳи онҳо. 

Таҳлили таҳқиқотҳои психологию педагогӣ собит намуд, ки дар асарҳои 

илмии педагогӣ доир ба асосҳои ташкили кори мустақилона чун унсури 

пешбаранда дар ташаккули эҷодкории омӯзгори оянда сухан бисѐр гуфта 

шудааст, вале ҷанбаҳои эвристии фаъолияти педагогӣ ва механизмҳои 

вусъати паҳлуҳои эҷодкорӣ дар шароити низоми кредитии таълим дар фазои 

таҳсилоти олии касбии Тоҷикистон то ҳол ба таври кофӣ ҷамъбаст 

нашудааст. 

Дар рафти таҳқиқи масъала дар рисола маълум гардид, ки яке аз шартҳо 

ва талаботи ҳатмӣ дар бахши фаъолияти мустақилона ва рушди малакаҳои 

эҷодӣ огоҳӣ ва фарҳанги баланди педагогии омӯзгор маҳсуб меѐбад. Ҳалли 

масоили ногузири раванди таълим, амсоли муҳлат ва сифати таълим, 

ташаккули ҳамбастагии рушди шахсияти хонанда дар роҳи эҷодкорӣ ва 

пешравии зеҳнӣ, татбиқи муносибати босалоҳият ба таълим аз унсурҳои 

самарабахши фазои таҳсилот ба шумор мераванд. 

Зумрае аз муҳаққиқон нишонаҳои мустақилияти эҷодии омӯзгори 

ояндаро аз нигоҳи маҳорати таҳлили интиқодӣ ва тарзи озоди баѐни фикру 

мулоҳизоти хеш, шуурона дарк кардани воқеаву рӯйдодҳо, кашфи шаклу 

усули самараноки таълиму тадрис; омодагии нерӯи зеҳн ва ҳифзи маълумоти 

нав, қобилияти хулоса ва ҷамъбасткунӣ, ҷудо кардани чизи аввалиндараҷа аз 

дуюмдараҷа арзѐбӣ мекунанд. 

Таваҷҷӯҳ ба назария ва илми мантиқ аз вижагиҳои хоси эҷодкории 

донишҷӯ-омӯзгори оянда буда, тибқи он хусусиятҳои барҷаста ва маҳорати 

олии ҷамъбасткунии нуктаҳо ва андешаҳо ҳувайдо мегардад. Чунин 

категорияи омӯзгорон фаъолияти эҷодиро ба таври равшан ва мушаххас дарк 

карда, аз роҳу усули маъмули ҷамъбасти афкори илмӣ ва таҷрибаи 

пешқадами педагогӣ истифода мекунанд. 

Омӯзгори эҷодкор дар заминаи фаъолияти мустақилона ва омӯзиши 

таҷрибаи пешқадам ба зинаҳои баланди камолот мерасад ва андешаҳои тозаи 

худро дар амалия мавриди санҷиш қарор медиҳад. Чунин омӯзгорон завқу 

салиқаи тозакорӣ ва бунѐдкорӣ дошта, бо воситаҳои муосири технологӣ кор 

кардан ва таҷриба карданро ба ҳукми анъана ворид кардаанд. 

Дар рафти иҷрои рисола яқин кардем, ки барои татбиқи фаъолияти  

эҷодкории донишҷӯ-омӯзгори оянда дар раванди фаъолияти педагогӣ як 

қатор омилҳо ва шартҳо мавҷуданд. Аз ҷумла: маҳдудияти вақт ва замони 

эҷодкорӣ дар робита бо роҳу усул ва воситаҳои ҳалли масъалаи 

гузошташуда; эҷодкории муштарак байни омӯзгор ва хонанда; таъхир 

наѐфтани натиҷаҳо ва имкони пешбинии онҳо; пешбинии равшан ва 

пешниҳоди хулосаҳо; талабот ба муқоисаи доимии усул ва вазъиятҳои 

ғайристандартию қолабии таълиму тадрис. 

Дар таҳқиқоти мазкур фаъолияти эҷодкории омӯзгор ҳамчун ҷузъи 

ҷудонашавандаи ҷараѐни таълим маҳсуб ѐфта, дар татбиқи босифати 

омӯзишу парвариши шогирдон инъикос мегардад. Омӯзгор ҳамчун муҳаққиқ 

фаъолияти хешро мутобиқи меъѐр ва қоидаҳои умумии пажуҳиш ва ҷустуҷӯи 

афкору маводи нав, таҳлили вазъи мушаххаси синфхона ва фанни таълим, 

банақшагирии дарсҳо, хулосабарорӣ, таҳлили фарзияҳои мавҷуда доир ба 

ноил шудан ба натиҷаҳои дилхоҳ, ҷамъбасти маълумоти бадастомада, 

гузориши супоришу вазифаҳои нав ва ҳоказо ба нақша мегирад. 

Аз таҳлили адабиѐти илмӣ бармеояд, ки зарурати сифатан омодасозии 

донишҷӯѐн-омӯзгорони оянда ба фаъолияти мустақилона чун рукни 

ташаккули қобилияти эҷодӣ муҳим арзѐбӣ гардида, дар шароити низоми 

кредии таҳсил бозѐфти роҳу василаҳои роҳандозии онро омили боэътимоди 

таълим ва тайѐр кардани кадрҳои педагогӣ мешуморад. 

Дар боби якум инчунин мафҳуми «фаъолияти мустақил»-и донишҷӯ-

омӯзгори оянда дар шароити кредитии таҳсил матраҳ гардид, ки он бо ду 

мафҳумҳам фаъолияти маърифатӣ-зеҳнӣ ва ҳам фаъолияти эҷодӣ робитаи 

қавӣ дорад. Агар ҳини раванди таълим донишҷу ба маълумоти тайѐри аз 

ҷониби омӯзгор пешниҳодшуда бештар такя кунад, пас дар вазъи амали 

мустақилона донишандӯзӣ табиати комилан фарох ва пурмазмун пайдо 

мекунад ва ташаккули малакаҳои эҷодкорӣ ва пажуҳишии омӯзгори ояндаро 

вусъат мебахшад. 

Мусаллам аст, ки қобилияти эҷодӣ дар ҷараѐни омӯзиш ва амалҳои 

мустақили донишандӯзӣ ҳамчун василаи асосии рушди донишҷӯ-омӯзгори 

оянда падид мегардад. Мафҳуми «эҷод», «эҷодкорӣ» аз нигоҳи ғунҷоиши 

маъноӣ дар партави дарк ва фаҳмиши ҳам маҳдуд ва ҳам васеъ арзѐбӣ 

мешавад. Агар зери фаҳмиши васеъ маънои бевосита ва мустақими он пеши 

назар ояд, пас дар ҳолати дуюм мафҳуми анъанавии умумиистеъмолии он 

дарк мегардад. 

Ба ин маънӣ «қобилият» ва «қобилиятнокӣ» вижагиҳои инфиродӣ-

руҳии шахсияти донишҷӯ аст, ки дар ҷараѐни кори бонизоми мағзи сар ба 

амал меояд ва дар вазъи фаъолияти мустақил ва донишандӯзӣ ба пешрафт ва 

бозѐфтҳои таълиму омӯзиш мусоидат менамояд. 

Дар партави гуфтаҳои боло мутобиқи марҳилаҳои раванди низоми 

кредитии таълим дар муассисаҳои таҳсилоти олӣ гурӯҳҳои асосии ташаккули 

қобилияти эҷодиро дар заминаи фаъолияти мустақил метавон чунин арзѐбӣ 

кард: 

 пешбинии раванди ташаккули қобилият тавассути парвариши 

дониш, маҳорат ва малакаҳои мақсаднок, ки хусусияти эҷодӣ ва эҷодкорӣ 

дорад; 

 малакаҳои амалӣ – истифодаи имкониятҳои таҳлил ва ҷамъбасти 

иттилооти илмӣ, қобилияти дар амал татбиқ карда тавонистани ғояи 

тарҳрезишуда, ки ба ташаккул ва рушди қобилияти эҷодии донишҷӯ-

омӯзгори оянда равона шудааст; 

 маҳорати мустақили омӯзишӣ ва таҳлилӣ – кор кардан бо 

адабиѐти илмӣ, лаѐқати мушоҳида карда тавонистан ва арзѐбии интиқодӣ, 

нигоҳи мантиқӣ ба фаъолияти мустақили хеш дар партави зуҳури қобилияти 

эҷодӣ, синтез ва таснифи натиҷаҳои бадастомада, муқоиса ва типологияи 

масъалаву маводҳои мавҷуда ва нав дастрасѐфта. 

Тавре ба назар мерасад, моҳият ва мазмуни «фаъолияти мустақил» чун 

рукни ташаккули қобилияти эҷодии омӯзгори оянда маҳорати ҷустуҷӯӣ ва 

пажуҳишии донишҷӯро ба мадди нахусти майлу хоҳиш ва кӯшишу рағбат 

мегузорад. Чунин ташаббус ва ибтикорот дар шароити низоми кредитии 

таълим бештар ҳукми муассир пайдо мекунад ва муҳассилинро ба дарѐфти 

роҳу равиши кор ва фаъолияти донишандӯзӣ ва маҳорати касби омӯзгорӣ 

ҳидоят мекунад. 

БОБИ II. МАЗМУН ВА МУНДАРИҶАИ ФАЪОЛИЯТИ 

МУСТАҚИЛОНА ДАР РУШДИ ҚОБИЛИЯТИ ЭҶОДИИ 

ДОНИШҶӮЁН-ОМӮЗГОРОНИ ОЯНДА 

 

2.1. Принсипҳо ва меъѐрҳои вусъати фаъолияти мустақилонаи 

донишҷӯѐн-омӯзгорони оянда дар шароити низоми кредитии таҳсил 

 

Проблемаи фаъолияти мустақилонаи муҳассилин-омӯзгорони оянда 

дар раванди тайѐр шудани онҳо дар муассисаҳои таҳсилоти олӣ дар 

таҳқиқотҳои олимони намоѐни рус М.Е. Бронштейн, Л.Г. Вяткина, И.А. 

Зимняя, И.В. Ковалевский, А.Г. Молибог, Р.А. Нимазов, П.И. Пидкасистий, 

П.В. Семашко, Д.Б. Элконин ва дигарон мавриди баррасӣ қарор гирифтааст. 

Донишмандони соҳаи педагогикаи ватанӣ – М.Лутфуллоев, У.Зубайдов, Ф. 

Шарифзода, И.Х. Каримова, Ҷ. Шарифзода, С. Холназаров, Ф.Ф. Шарипов 

моҳият ва марҳилаҳои ташаккули кори мустақилонаи донишҷӯѐнро мавриди 

баррасӣ ва таҳқиқи муфассал қарор додаанд. 

Ф. Шарифов мавзуи ташкили кори мустақилонаи донишҷӯѐнро дар 

асоси технологияи иттилоотии коммуникатсионӣ (ТИК) ба риштаи таҳқиқ 

кашидааст. У. Зубайдов, С. Холназаров кори мустақилонаро ҳамчун роҳу 

усули самарабахши таълими химия аз рӯи нишондодҳои мақсаднокӣ, тарзи 

фаъолият, тарзи ташкил ва гузаронидан маънидод намуда, дар бораи 

фаъолияти мустақилона чун омили рушди зеҳнӣ ва ташаккули қобилияти 

эҷодии шогирдон маълумоти саҳеҳ додаанд. 

Мафҳуми «кори мустақилонаи донишҷӯѐн» (КМД) аз ҷониби 

муҳаққиқон шарҳу эзоҳи мухталиф пайдо карда, ҳамчун навъи махсуси 

фаъолияти инфиродии омӯзишию пажуҳишӣ баррасӣ мегардад ва ҳадафи он 

рушди фаъолмандии муҳассилин дар самти омодагии маърифатӣ-зеҳнӣ, 

мустақилона кор кардан, афзуншавии майлу рағбат ба донишандӯзӣ ва 

таҷрибаи амалии пурмаҳсул маҳсуб меѐбад. Фаъолияти мустақилона имкон 

медиҳад, ки салоҳияти касбии донишҷӯ-омӯзгори оянда мунтазам ва 

пайваста рушд ѐбад. 

Дар пояи кори мустақилонаи донишҷӯѐн мо намудҳои гуногуни 

фаъолияти маърифатӣ-зеҳнии омӯзгорони ояндаро пеши назар меорем. Он ба 

иҷрои дастуру супоришоти таълим нигаронида шуда, аз ҷониби омӯзгор 

роҳандозӣ мегардад ва асосан бо ташаббус ва иштироки бевоситаи донишҷӯ 

ба иҷро мерасад. Моҳияти кори мустақилонаи донишҷӯѐн бо хусусият ва 

вижагиҳои хоси худ аз дигар намудҳои фаъолнокии донишҷу дар макотиби 

олӣ фарқ карда, бо афзалиятҳои мушаххаси проблемавӣ, омӯзишӣ ва 

ҷустуҷӯӣ, ташаккули салоҳиятмандии касбӣ, рушди сифатҳои шахсӣ дар 

самти худомӯзӣ, кору пайкори мустақил, пажуҳиш, эҷодкорӣ дар шароити 

низоми кредитии таълим равшан ва возеҳ мегардад. 

Кори мустақилонаи донишҷӯѐн ҳамчун зинаи махсуси таҳсилот дар 

заминаи ҷустуҷӯ, коркард, азхудкунии иттилоот ба афзуншавӣ ва такмили 

салоҳиятмандии касбӣ роҳи васеъ мекушояд. Он дар доираи фанҳои 

тахассусӣ ва хосатон касби омӯзгорӣ зина ба зина ташаккул меѐбад ва ба 

низоми парвариши маҳорат ва малакаҳои зарурӣ муваффақ мешавад. Дар 

сурати муносибати ҷиддӣ ба кори мустақилонаи донишҷӯ дар шароити 

низоми кредитии таҳсил талабот нисбат ба баландшавии сифати таълиму 

тадрис ва омодашавии омӯзгори оянда дар фазои макотиби олӣ ҳали худро 

меѐбад, зеро таҷрибаи кор собит менамояд, ки ин самти кор (фаъолияти 

мустақили омӯзиш ва қобилияти эҷодӣ) ҳануз ба таври дилхоҳ ба роҳ 

гузошта нашудааст. Яке аз сабабҳои асосии чунин ҳолат мавҷуд набудани 

майлу рағбати комили донишҷӯѐн ба худомӯзӣ, худтакмилѐбӣ буда, сабаби 

дигар аз ҷониби устодони мактаби олӣ суст будани назорат ва санҷиши 

мунтазами дониш ва маҳорату малакаи муҳассилин аст. Ин нигаронӣ ба 

хотири танқид нест, чунки низоми кредитии таҳсил маҳз ба фаъолмандии 

бештари донишҷӯи имрӯза равона шудааст. 

Ташкили кори мустақилонаи донишҷӯѐн аз вазифаҳои мураккабтарини 

омӯзгори ммктаби олӣ  мебошад. Аксарияти омӯзгорон беҳафсалагӣ зоҳир 

мекунанд, бархе роҳнамоӣ карда наметавонанд, ба ташкили кори 

мустақилона рӯякӣ муносибат менамоянд, ки дар маҷмӯъ ин ҳама ҳолатҳо  

бемасъулиятӣ ва фориғболӣ эҷод карда, фаъолияти омӯзгори ояндаро дар 

худомӯзӣ ва худтакмилѐбӣ коста мегардонад. 

Аз ҷумла Ҷ. Шарифзода қайд мекунад, ки дар натиҷа «доираи сарбаста 

ба вуҷуд меояд: аз як тараф, ба донишҷӯѐн мутахассисе дучор меояд, ки кори 

мустақилонаи онҳоро ихтисосмандона ташкил карда наметавонад, аз тарафи 

дигар дар давраи таҳсил дар муассисаи таҳсилоти миѐнаи умумӣ бо сабаби 

мавҷуд набудани равшанӣ дар ташкили он омодасозии мутахассиси 

баландихтисос зиѐн мебинад» [160]. 

Аз ин рӯ, мақоми кори мустақилонаи донишҷӯѐн дар муассисаҳои 

таҳсилоти олӣ на танҳо барои азхудкунии донишҳо аз рӯйи фанҳои таълимӣ, 

балки инчунин барои ташаккули маҳорати касбӣ, малакаҳои нави кори 

таҳқиқотӣ, инкишофи сифатҳои ахлоқию психологӣ муҳим ва муфид 

нигаронида шуда, он аслан фаъолияти эҷодӣ маҳсуб меѐбад, зеро 

мутахассиси оянда худаш дар назди худ ҳадаф гузошта, барои дастѐбӣ ба он 

супориш ва намуди кор   воситаҳои таълимро дар раванди таҳсилотӣ интихоб 

мекунад. 

Дар вазъи кунунии низоми кредитии таҳсил аҳамияти ташаббускорӣ, 

худомӯзӣ ва худтакмилѐбии омӯзгори оянда дар раванди омодагии касбӣ дар 

заминаи фаъолмандии таълимӣ-омӯзишӣ ва инфиродии пажуҳишӣ мусоидат 

мекунад. Аз ин нуқтаи назар кори мустақилона хусусан бо истифода аз 

технологияи иттилоотӣ ба фаъолмандшавии нерӯи маърифатӣ-зеҳнии 

донишҷӯѐн мусоидат намуда, ба онҳо имконияти идоракунии фаъолияти 

ақлӣ ва фикриро дар раванди ташаккули касби омӯзгорӣ фароҳам меорад. 

Барои он ки моҳияти асосии ташкили кори мустақилонаи донишҷӯѐн дар 

шароити низоми кредитии таълим равшан ва возеҳ гардад, мо зарур 

донистем, ки доир ба принсипҳо ва меъѐрҳои вусъати фаъолияти 

мустақилонаи донишҷӯѐн-омӯзгорони оянда ба таври муфассал истода 

гузарем. 

Одатан муҳаққиқони педагогикаи ватанӣ ва хориҷи кишвар бештар ба 

чунин шакл ва намудҳои кори мустақилона таваҷҷӯҳ мекунанд: иҷрои 

супоришҳо дар раванди машғулиятҳои аудиторӣ; кори мустақилонаи 

донишҷӯѐн доир ба мавзуъҳои алоҳидаи курс, омодашавӣ ба амалия ва иҷрои 

супоришҳо аз ҷониби онҳо; иҷрои корҳои назоратӣ ва курсӣ; омодашавӣ ба 

таҳияи кори тахассусии хатм, маҳфилҳои илмии донишҷӯѐн; омодашавӣ ба 

санҷишҳо ва имтиҳонот; иштирок дар конфронсҳо, мизи мудаввар, 

семинарҳо дар партави иҷрои кори илмӣ ва илмию таҳқиқотӣ ва амсоли он. 

Дар таҳқиқоти мазкур ба фаъолияти мустақилонаи донишҷӯѐн аз нигоҳи 

риояи меъѐрҳои вусъати ҷидду ҷаҳди онҳо ва сифатнокии ташкили он: 

ҷабҳавӣ-самтӣ, гурӯҳӣ ва инфиродӣ муносибат карда шуд. Чунончи, ҳадафи 

кори ҷабҳавӣ-самтии мустақилона аз он иборат буд, ки донишҷӯѐн 

дастаҷамъона доир ба ин ѐ он супориш, кейс (маврид) ѐ проблемаи педагогӣ 

руҷӯъ мекарданд. Дар ин росто донишҷӯѐн бо ҳамдигар ҳамкорӣ карда, 

масъалаи проблемавӣ, касбӣ ѐ илмиро мавриди муҳокима қарор дода, 

натиҷаҳои фосилавӣ ва ниҳоии иҷрои супоришро пешниҳод мекарданд. 

Дар партави низоми кредитии таълим таваҷҷуҳи махсусро дар таҳқиқот 

кори инфиродии мустақилона ба худ касб мекунад. Хангоми иҷрои он 

мусаллам аст, ки ҳар як нафар супоришоти таълимиро ба таври инфиродӣ 

иҷро мекунад (дар ҳамкорӣ бо субъектҳои дигари раванди таълим). Дар 

чаҳорчӯбаи кори мазкур мо чунин супоришҳо, амсоли навиштани эссе, 

мураттаб додани нақша ва таҳияи мақолаи илмӣ, аннотатсияҳо, тақризҳо, 

кори курсӣ, кори тахассусии хатмкунанда, таҳияи лоиҳаи таҳсилӣ ѐ таҳсилию 

таҳқиқотӣ ва ҳоказаро пешниҳод кардем. 

Зимни рушди фаъолияти мустақилона дар шакли кори гурӯҳӣ мо ба 

таҳқиқоти Ҷ. Шарифзода, Н.В. Жалко, М.В. Буданова-Топоркова, Д.А. 

Ятсенко ва дигарон такя кардем, ки ба азхудкунии самарабахши дониш, 

маҳорат ва малакаи муҳассилин дар муқоиса бо шакли инфиродӣ ва 

вижагиҳои психологии масъала андешаҳои худро иброз рамудаанд. 

Афзалияти шакли мазкури фаъолияти мустақилона аз он иборат аст, ки 

он ҳавасмандии маърифатӣ-зеҳнии донишҷӯѐн - омӯзгорони ояндаро тақвият 

дода, имконияти зоҳир кардани сифатҳои шахсӣ, изҳори нуқтаи назар, хулоса 

ва ҷамъбасти масъалаи гузоштаро таъмин мекунад. Дар марҳилаи иҷрои кор 

аҳамияти махсус ба коркарди роҳу усули фаъоли таълим, амсоли мубоҳиса, 

баҳс, муколама, суҳбат дар гирди мизи мудаввар ва монанди он равона карда 

шуд. 

Мусаллам аст, ки фаъолияти мустақилонаи донишҷӯѐн қисми таркибӣ ва 

ҷудонаншавандаи раванди таҳсил дар шароити низоми кредитии таълим дар 

муассисаҳои таҳсилоти олӣ буда, азхудкунии инфиродӣ ва мустақили 

проблемаҳои гуногуни илмӣ-методӣ ва педагогиву равоншиносиро ба миѐн 

мегузорад. Ҷустуҷӯ ва корбасти эҷодии он донишҷӯѐнро ба фаъолияти 

босамар ва натиҷабахши касби педагогӣ омода месозад, имкон медиҳад, ки 

мустақилияти донишҷӯ бо ҳадафҳои мақсадноки хеш ҳамчун сифати шахсии 

омӯзгори оянда ба фаъолияти маърифатӣ ва касбии ӯ мусоидат намояд. 

Бо мақсади ба даст овардани натиҷаҳои мушаххас дар раванди кори 

мустақилона дар таҳқиқоти мазкур мо ба азхудкунии мустаҳками донишҳо 

доир ба фанҳои таълим ва маҷмӯи проблемаҳои педагогӣ, инчунин ба рушди 

қобилияти эҷодии муҳассилини макотиби олии самти омӯзгорӣ дар робита бо 

таҳқиқи масъалаҳои илмӣ-методӣ бо роҳи худомӯзӣ таваҷҷуҳи махсус зоҳир 

кардем. 

Дар самти баланд бардоштани сифати ташкил ва танзими кори 

мустақилонаи донишҷӯѐн дар муассисаҳои таҳсилоти олӣ вазифаҳои 

фаъолияти омӯзгори ояндаро чунин муайян кардем: мураттаб намудани 

барномаҳои таълимӣ бо назардошти зиѐд кардани ҳиссаи кори мустақилонаи 

донишҷӯѐн, муқаррарсозии мазмуни маводи таълимӣ дар сохтори кори 

аудиторӣ ва беруназаудиторӣ; банизомдарории ҳамаи намудҳои супоришҳо 

барои расидан ба ҳадафҳои гузошташуда мутобиқи ҳаҷм ва муҳлати иҷро; 

тарҳрезии навъҳои гуногуни супоришоте, ки имконияти худомӯзӣ, 

худтакмилѐбӣ, худфаъолиро таъмин месозад. 

Супоришот инчунин дар самти ташаккули ҳавасмандии касбӣ, ба нақша 

гирифтани хатсайри инфиродии фаъолияти мустақилона; такмили назорати 

ҷорӣ ва ҷамъбастӣ; таъмини сарчашмаҳо ва маводҳои методӣ дар рафти кори 

мустақилонаи донишҷӯѐн, риояи принсипҳои дидактикӣ, ки вусъати 

фаъолияти мустақили донишҷӯ-омӯзгори ояндаро ба тартиб меандозад, ба 

роҳандозӣ гардид. Ғайр аз ин, самти асосии фаъолияти муассисаи таҳсилоти 

олиро дар шароити низоми кредитии таълим мо дар таъмини ҳатмии муҳити 

фарохи иттилоотӣ-маълумотӣ дидем, ки фароҳам шудани воситаҳои 

гуногуни дидактикиро дар намудҳои чопӣ ва электронӣ дар бар мегирад. 

Ташкили кори мустақилонаи донишҷӯѐн, тавре мо муайян кардем, 

раванди муҳайѐ шудани низоми кулли унсурҳои ѐрирасон, аз қабили сохтори 

ташкилию психологии фаъолияти мустақилонаи омӯзгори оянда мебошад. 

Дар асл он аз намуди фаъолияти маърифатӣ-зеҳнӣ ва пажуҳишӣ иборат буда, 

ба азхудкунии барномаи таълимӣ нигаронида шудааст, ки зимни иштироки 

фаъоли омӯзгор бобати банақшагирии кори мустақилона, арзѐбии натиҷаҳо 

ва дастѐбӣ ба натиҷаҳои мусбат таъмин мегардад [41]. 

Кори мустақилона мутобиқи принсипҳо ва меъѐрҳои вусъати фаъолияти 

бевосита ва инфиродии донишҷӯѐн-омӯзгорони оянда ташкил гардида, дорои 

ягонагии мантиқӣ ва робитаи мутақобилаи фанҳои муштарак доир ба 

азхудкунии фанҳои таълимӣ мебошад. Низоми кори мустақилонаи 

донишҷӯѐн бо принсипҳои асосии дидактикӣ, пеш аз ҳама: принсипи 

интерактивӣ, ки зарурати ҳамкории донишҷӯѐн ва мубодилаи иттилоотро на 

танҳо бо омӯзгорон, балки инчунин бо донишҷӯѐни дигар муайян месозад; 

принсипи аѐният, ки зарурати назорати кори мустақилонаро асоснок месозад; 

принсипи банизомдарории таълим, ки зарурати интихоби стратегияи таълим 

ва банақшагирии кори мустақилонаи донишҷӯѐнро инъикос менамояд; 

принсипи такя ба донишҳо ва малакаҳои ғоявӣ, ки мавҷудияти қобилиятҳои 

ҳадди ақалли корро дар донишҷӯ тавассути воситаҳои техникӣ, ташкили 

илмии кори мустақилона пешбинӣ менамояд. 

Ба ин номгӯй инчунин якчанд принсипҳои дигар ворид мешавад, амсоли 

принсипи таълими рушддиҳанда, ки консепсияи кори мустақилонаро барои 

фаъолноксозӣ, ташаккули фаъолияти фикрии таълимгиранда, рушди 

малакаҳои пешбинии мустақилона, интихоб ва ҳалли вазифаҳои дидактикӣ, 

ба даст овардани донишҳо дар ҳамкорӣ бо шарикдарсон дар раванди таҳсил 

ба низом медарорад; принсипи робитаи дутарафа, ки ба иштирокчиѐни кори 

мустақилона имкони баррасии масъалаҳои ҷиддиро доир ба ин ѐ он фан ва ѐ 

проблемаи таҳқиқ пешниҳод мекунад; принсипи назорати беруна ва 

хударзѐбӣ, ки мубодилаи иттилоотро на танҳо бо омӯзгор, балки инчунин бо 

донишҷӯѐни дигар дар бар мегирад; принсипи илмӣ, ки ба донишҷӯѐн 

имкони хали вазифаҳои гузошташударо дар сатҳи муосири донишҳои илмӣ 

пешниҳод менамояд; принсипи аѐният, ки маводи иттилоотро дар шакли 

дастрасии комил муҳайѐ месозад; принсипи робитаи назария бо амалия, ки 

имконияти ҳалли супориш ва проблемаҳоро дар партави татбиқи амалии 

фарзия ва метоҳои таълиму тадрис фароҳам меорад; принсипи дастрас 

будани кори мустақилона; принсипи банақшагирии оптималии кори 

мустақилона; принсипи азхудкунии босуботи донишҳо ва ҳоказо. 

Дар таҳқиқоти мо ба мадди аввал принсипҳои зерини пешбар пешниҳод 

шудааст: принсипи шуурнокӣ ва фаъолиятмандӣ, принсипи инфиродии 

услуби амал, тартиб ва низомнокӣ, дастрас будан, робитаи назария бо 

амалия. 

Принсипи шуурнокӣ ва фаъолмандии кори мустақилона омӯзиш ва 

таҳлили сатҳӣ ва механикии маводро истисно намуда, омӯзгори ояндаро ба 

фаҳмиш ва дарки амиқи муҳтавои масъала ҳидоят мекунад. Фаъолмандӣ, дар 

навбати худ, вусъати майлу рағбат ва кӯшишу ғайрати донишҷӯ – омӯзгори 

ояндаро фароҳам оварда, иштироки ӯро дар раванди кори мустақилона доир 

ба проблемаи таҳқиқ ва омӯзиш қавӣ мегардонад. Шуурнокӣ ва фаъолмандӣ 

дар самти азхудкунии дониш бе сатҳи муайяни тафаккури мантиқӣ ва эҷодӣ, 

дарки ақлию зеҳнии масъала ва ѐ проблема дар раванди фаъолияти 

мустақилонаи муҳассилини макоти олӣ тасаввурнопазир аст.  

Принсипи инфиродии услуби амал дар раванди фаъолияти 

мустақилонаи донишҷӯ-омӯзгори оянда ба истеъдод ва нерӯи ҳифз, тафаккур, 

тахайюл, хотира, хусусиятҳои инфиродии мизоҷ, хулқӯ атвор (характер), 

маҳорату малака ва амсоли он такя мекунад. Дар раванди фаъолияти 

мустақилонаи муҳассилин мо методҳои гуногунро истифода бурда, онҳоро 

вобаста ба хусусиятҳои инфиродии донишҷӯѐн тағйир додем. 

 

 

 

 

 

 

 

 

 

 

 

 

 

 

 

 

 

 

 

 

 

 

Расми 4. – Амсилаи раванди кори мустақилона  

доир ба татбиқи принсипҳои гуногун 

Раванди кори мустақилона доир ба татбиқи принсипи мазкур мо дар назди худ 
ҳадафҳои зеринро гузоштем: 

ташаккули амалҳои ҳамаҷонибаи таҳсил, ҳисси 
ҷустуҷӯ ва пажуҳишу омӯзиш дар донишҷӯѐн тавсеа ва 

амиқсозии 
дониши 

муҳассилин дар 
асоси майлу 

рағбат ва 
қобилияти 

эҷодии онҳо 
эҷоди пешзаминаҳо барои рушди майлу рағбат ва 
қобилияти иҷтимоию педагогии донишҷӯѐн 

баҳисобгирии 
майлу рағбати 
мустақилонаю 
маърифатӣ ва 
бедор кардани 

кӯшиш ва 
ғайрати нави 
омӯзгорони 

оянда 

баланд бардоштан, дастгирӣ ва ҳавасмандии муҳассилин 
дар раванди фаъолияти мунтазами мустақилона 

рушди тафаккури мантиқӣ, эҷодкорӣ ва маҳорати 
таҳлил ва ҷамъбасту хулоса 

тарбияи шахсияти омӯзгори мустақил ва эҷодкор 

Сифати фаъолияти мустақилонаи донишҷӯѐн мутобиқи нишонаҳои 

тартибу низоми намунавӣ дар шароити низоми кредитии таълим дар мактаби 

олӣ дар заминаи иртибот ва алоқаи тарафайни кулли вазифаҳо ва ҳадафҳо 

дар ташкили намунавии он сурат мегирад, то риоя ва таъмини принсипҳои 

дигар низ аз қабили дастрас будан, робитаи назария бо амалия амалӣ гардад. 

Принсипи дастрас будан моҳиятан меъѐри интихоби маводҳоеро ба 

назар мегирад, ки он мувофиқати мазмун ва мундариҷаи раванди таҳсилотро 

ба имкониятҳои воқеӣ ва қобилияти ақлию зеҳнӣ, синнусолӣ, ҷисмонии 

донишҷӯѐн-омӯзгорони оянда дар ҷараѐни фаъолияти мустақилона таъмин 

месозад. Ин принсип ҳануз аз ҷониби Ян Амос Коменкский пешниҳод шуда, 

дар китоби машҳури ӯ «Дидактикаи бузург» баѐн ѐфтааст. Дастрас будани 

раванди таълим ҳамчун принсипи муҳимми дидактика инчунин аз ҷониби 

К.Д. Ушинский, М. Данилов, Л. Занков ва дигарон коркард ва тасниф 

ѐфтааст. 

Азбаски дар рисолаи мазкур сухан доир ба омодагии касбии омӯзгори 

оянда дар шароити низоми кредитии таҳсил дар мактаби олӣ меравад ва дар 

ин самт яке аз рукнҳои муҳимм фаъолияти мустақили муҳассилин мебошад, 

зарур аст, ки талаботҳои ин принсип ба шогирдон пешниҳод гардад. Аз 

ҷумла, омӯзгори оянда дар раванди таълиму тадрис ҳатман сатҳи дониши 

хонандагони муассисаҳои таҳсилоти миѐнаи умумиро ба ҳисоб бояд гирифта 

бошад. Ба ин маънӣ, ба худи донишҷӯѐн-омӯзгорони оянда низ ҳаргиз 

супоришот ва маводҳое набояд дода шавад, ки онҳо ба дараҷа ва сатҳи 

омодагии назариявӣ, бунѐдии муҳассилин мувофиқ ва мутобиқ нестанд. 

Устодони макотиби олӣ ҳангоми ташкили кори мустақилонаи 

муҳассилин-омӯзгорони оянда таҷрибаи таҳсил, хулқӯ атвор, майлу завқ ва 

хоҳишу рағбати онҳоро ба назар гиранд. Махз дар заминаи омодагии 

назариявӣ ва амалии донишҷӯѐн супориш ва маводҳое барои омӯзиши 

мустақилона дода мешавад, ки фаҳмиш ва дарки онҳо ба имконоти 

муҳассилин созгор аст. Яке аз шартҳои асосии принципи дастрасии таълим аз 

сода ба мураккаб ва аз чизи номаълум ба маълум маҳсуб меѐбад. 

Аз ин лиҳоз дар шароити низоми кредитии таълим донишҷӯ ба масъалаи 

дастрас будани маводҳои омӯзишӣ диққати ҷиддӣ дода, онро дар фаъолияти 

педагогии худ сармашқи кор бояд қарор диҳад. Азбаски омӯзгор симои асосӣ 

ва узви фаъоли раванди таҳсил аст, ӯ талаботҳои дидактикиро ҳамеша бояд 

мадди назар гузорад. 

Аз тарафи дигар дастрас будани таҳсил ҳамчун принсипи дидактикӣ 

меъѐри асосии интихоби маводи таълим буда, ҳамаи китобҳо, мақолаҳо, 

аѐният, дафтарҳои корӣ, луғатномаҳо ва васоити таълим бояд дуруст ва 

саҳеҳу барҷо интихоб гарданд. Тавассути дастрас будани таълим роҳу усул, 

методҳо, ҳаҷм ва мундариҷаи маводҳо аниқ карда мешавад ва он ба сатҳи 

фаҳмиш ва дарккунии шогирдон шароити мусоид фароҳам меорад. Инчунин 

принсипи дастрас будани таҳсил имкон медиҳад, ки мушкилот ва 

проблемаҳои мавҷуда сари вақт ислоҳ ва бартараф карда шаванд. 

Таҷриба собит намуд, ки истифода аз принсипи дастрас будани таҳсил 

ҳангоми густариш ва иҷрои кори мустақилонаи донишҷӯѐн ба рушди 

қобилияти эҷодии онҳо роҳ кушода, ба ташаккули тафаккури мантиқӣ, риояи 

тартибу низоми фаъолияти омӯзгори оянда, маърифатнокии ӯ, ки 

манфиатнокии фаъолияти пажуҳишии донишҷӯро ба маротиб меафзояд, 

такони бузург мебахшад. 

Ҷанбаи муҳимми принсипи дигар – тартиб ва низомнокӣ дар раванди 

ташкили кори мустақилонаи донишҷӯѐн ба сифатан беҳтар шудани 

фаъолияти инфиродӣ ва пажуҳишии онҳо меоварад. Тазаккур медиҳкм, ки 

дар ҷараѐни таҳқиқ як қатор камбудиҳои муҳим дар ташкил ва мазмуни кори 

мустақилонаи донишҷӯѐн дар муассисаи таҳсилоти олӣ ошкор карда шуд. Аз 

ҷумла, моҳияти мафҳуми шахсият ҳамчун меҳвари асосии раванди педагогӣ, 

пешниҳод кардани супоришоти вариативӣ доир ба ташаккули мустақилияти 

донишҷӯѐн ва амсоли ба ҳукми амал даромадааст. 

Аз сабаби он, ки на ҳамаи донишҷӯѐн – омӯзгорони оянда дар 

машғулиятҳои лексиониву амалӣ ба моҳияти масъала сарфаҳм намераванд, 

аксаран дар дарсҳо мо машқҳои якранг, дилгиркунанда, ғайристандартӣ ва 

камсамарабахшро мушоҳида мекунем, ки он сатҳи зарури рушди қобилияти 

эҷодӣ ва зеҳнии донишҷӯѐнро таъмин карда наметавонад. Аз ин рӯ, реҷаи 

ташкил ва гузаронидани фаъолияти мустақили муҳассилини самти педагогӣ 

дар мактаби олӣ бояд чунин ба нақша гирифта шавад, ки ратсионалӣ ва 

пайдарпайӣ дар он рукни асосии фаъолият бошад. 

Чунонки равоншиносонмегӯянд, қобилият ҳамчун категорияи муҳимми 

физиологӣ ва ақливу руҳи ба таври автоматӣ рушд намеѐбад, он гум ҳам 

мешавад, агар донишҷӯ тафаккури мантиқӣ надошта бошад. 

Шарҳи фалсафӣ ва методологии масъала чун маҷмӯи ақидаҳо ва 

назарҳо, андешаву ғояҳо ба тавзеҳи илмии қобилият чун падидаи хирад ва 

маънӣ, ҳамчун шакли олии ташкили дониши бунѐдӣ, барномарезии 

фаъолияти мустақил ба хотири расидан ба арзишҳои маърифатӣ-зеҳнӣ ниѐз 

дорад. Аз ин рӯ, зимни ташкил ва гузаронидани кори мустақилона мо 

таваҷҷуҳи махсусро ба он равона кардем, ки назария чун қисми 

ҷудонашаванда ва таркибии илм бо амалия робитаи зич дорад. Назария ва 

афкори бунѐдӣ симои эҷодии омӯзгори ояндаро ҳангоми таҳсил дар 

макотиби олӣ намоѐн месозад ва ба амалия – падидаи воқеӣ пайваст 

мегардад. 

Принсипи вариативии интихоби мазмун ва мундариҷаи кори 

мустақилонаи донишҷӯ – омӯзгори оянда омезиши талаботи гуногунрангро 

(инвариант) ба мазмуни кори мустақилона тавассути усули инфиродии 

омӯзиш ва таҳқиқ пешбинӣ менамояд. Мутобиқи принсипи мазкур зарур аст, 

ки намудҳо ва шаклҳои мавҷудаи кори мустақилонаи донишҷӯѐн ба таври 

вариативӣ (гуна) муайян карда шавад, ки интихоби роҳу усули татбиқи он бо 

дарназардошти шароит, имконият ва воқеият роҳандозӣ гардад. Бояд гуфт, ки 

супоришоти мустақил тариқи ба ҳисобгирии сатҳи гуногуни дониш ва 

маҳорату малакаи эҷодӣ, майлу рағбат ва қобилияти касбии донишҷӯѐн-

омӯзгорони оянда таҳия мегардад, то фаъолмандии эҷодӣ ва таҳқиқотии онҳо 

такмил ѐбад. 

Татбиқи амалии принсипи вариативӣ ба ташаккули қобилияти дарк ва 

тафаҳҳуми донишҷӯѐн ҳини иҷрои супоришот, коркард ва асоснокии 

шароити педагогии густариш ва ташкили фаъолияти мустақилонаи 

муҳассилин кумак мекунад ва бо дарназардошти мавҷудияти шароит барои 

кору омӯзиш, мутобиқшавии донишҳои назариявӣ бо таҷрибаи амалӣ, 

ташаккули қобилияти эҷодии омӯзгорони оянда фароҳам меояд. 

Принсипи робитаи назария ва амалия раванди кори мустақилонаи 

донишҷӯѐнро ба ҷустуҷӯи паҳлуҳои гуногуни мсъалаҳои таълиму тадрис 

тавассути омӯзиши адабиѐти илмӣ нерӯ мебахшад. Маълум, ки амалия ченак 

ва манбаи фаъолияти зеҳнӣ-маърифатӣ мебошад. Ҳар қадар, ки донишҳои аз 

ҷониби муҳассилин ҳосилгардида бештар гардад, ба таҷрибаи амалӣ пайваст 

ва ба кор бурда шавад, ҳамон қадар шуурона ва мустақил амал кардани 

омӯзгори оянда суръат мегирад, майлу рағбати донишандӯзӣ ва омӯзишу 

таҳқиқи бевоситаи ӯ меафзояд. Кулли донишҳое, ки дар ин раванд ва 

марҳила ҳосил мегарданд, ҳамчун манбаи маълумот дар мавриди таҷрибаи 

корӣ ҳамчун омӯзгор хидмат мекунад. Фаъолияти мустақили донишҷӯ, 

донишу малакаҳои пайдошуда дар такмили таҷрибаи амалӣ ва педагогии 

ояндаи ӯ кумак ва мадади муассир хоҳанд расонд. 

Таҳқиқи принсипҳо ва меъѐрҳои вусъати фаъолияти мустақилонаи 

донишҷӯѐн-омӯзгорони оянда тақозо мекунад, ки вожаи «меъѐр» равшан 

карда шавад, то моҳияти ин мафҳум дар робита бо густариши фаъолияти 

мустақили донишҷӯѐни риштаи педагогии макотиби олӣ дар шароити 

кредитии таълим арзѐбӣ гардад. Бояд тазаккур дод, ки шарҳи вожаи меъѐр 

дар робита ба проблемаи таҳқиқшавандаи мо аҳамияти муҳимро касб 

мекунад, чунки ин ҷо сухан аз арзѐбии фаъолияти мустақили омӯзгорони 

оянда ҳангоми таҳсил дар мактаби олӣ меравад. 

Инак, меъѐр барои мушаххас кардани сатҳ ва дараҷаи азхудкунии 

маводи таълим аз ҷониби донишҷӯѐн, маҳоратиистифода карда тавонистани 

донишҳои назариявӣ дар вақти иҷроисупоришоти гуногуни таълимӣ, доираи 

ташаккули маҳорати умумӣ дар донишандӯзӣ, таҳия ва густариши кори 

мустақилона мувофиқи талаботи мавҷуда имкон фароҳам меорад. 

Дар асоси гуфтаҳои боло чунин натиҷа гирифтан мумкин аст: ҷавҳари 

меъѐрро ҳама гуна унсурҳои ташакккулѐфтаи муҳассилин дар мавриди 

маҳорати эҷодӣ, мавҷудияти сифатҳои баланди касбӣ, фаъолмандии зеҳнӣ, 

рушди тафаккури мантиқӣ, истеъдоди фикр кардан ҳини иҷрои супоришот, 

омодагӣ ба эҷодкорӣ, саъю талош ба худтакмилдиҳии касбӣ ва амсоли он 

асос мегузорад. 

Меъѐрҳои дар боло зикршуда байни ҳам зич алоқаманд буда, умумияти 

ташаккули сифатҳои инфиродии донишҷӯѐн-омӯзгорони ояндаро мавриди 

кори мустақилона бобати омӯзиши адабиѐти илмӣ, таҳқиқотҳои педагогӣ 

собит месозад ва аз такмилу рушди маҳорати касбии онҳо гувоҳӣ медиҳад. 

Бо дарназардошти дараҷаи татбиқи меъѐрҳо ва нишондиҳандаҳои 

ташаккули маҳорат ва малакаи эҷодӣ мо ченак ва стҳи рушди фаъолияти 

мустақили муҳассилинро чунин тарҳрезӣ кардем: сатҳи паст; сатҳи миѐна; 

сатҳи баланд, ки аз ҳам бо хусусиятҳои фарқкунандаи хеш ва дараҷаи 

нисбатан пасту баланд тафовут доранд. 

Чунончи, сатҳи паст аломат ва нишони сатҳи поѐни фаъолияти 

мустақили донишҷӯ дар мавриди кори инфиродии таълимӣ аст ва аз дараҷаи 

суст ва заифи донишомӯзӣ ва пажуҳишу ҷустуҷӯи омӯзгори оянда шаҳодат 

медиҳад. Ба ин қабил муҳассилине дохил мешаванд, ки дорои сатҳи пасти 

фаҳмиш ва дарки маълумот ва иттилооти соҳавӣ буда, комилан тафаккури 

мантиқӣ ва интиқодӣ дар бахши илмҳои педагогӣ надоранд. Чунин ашхоси 

муҳассил ба худомӯзӣ ва такмилѐбии касбӣ чандон рағбат ва завқу ҳавас 

зоҳир намекунанд, ба ҷустуҷӯи адабиѐти илмӣ ва сарчашмаҳои муфид 

таваҷҷӯҳ надоранд ва бо донишҳои дар аудитория гирифта маҳдуд мешаванд. 

Зиѐда аз ин онҳо ба иҷрои супоришҳои хусусияти эҷодӣ дошта низ 

беҳафсалаанд, дар фаъолияти мустақили омӯзишӣ ғайрифаъоланд. 

Донишҷӯѐни сатҳи миѐна нисбатан фаъол бошанд ҳам, кӯшиш ва 

рағбати онҳо ҳануз ба дараҷаи қаноатбахши фаъолияти мустақили омӯзишу 

таҳқиқ нарасидааст. Ин қабил низ фаҳмиш ва дарки начандон пурра ва 

дақиқи моҳияти масъаларо доранд, мазмун ва мундариҷаи сарчашмаҳои 

илмиро дуруст дарк кардаву хулоса карда наметавонанд, маҳорату малакаи 

касбии миѐнаҳол доранд. Категорияи мазкури донишҷӯѐн сафи омӯзгорони 

ояндаи сатҳи миѐнаро ташкил намуда, дар сурати аз болои худ кор кардан, 

такмили маҳорату малака ва рушди касби пешагирифта метавонанд ба қатори 

нисбатан боло ворид гарданд. 

Ниҳоят сатҳи сеюм, ки онро сатҳи баланд номидан ҷоиз аст, аз ду 

намуди пештара комилан фарқ мекунад. Ин дараҷаи ташаккулѐфтаи 

фаъолияти мустақили муҳассилин ва қобилияти эҷодии омӯзгорони оянда 

риштаи  педагогӣ мактаби олӣ буда, бо сатҳи баланди дониш ва хислатҳои 

пажуҳишии донишҷӯѐн муаррифӣ мегардад. Намояндагони ин гуруҳи 

толибилмон соҳиби дониши фарох ва дорои маҳорату малакаи хуби касбӣ 

мебошанд. Ин зумра дар фаъолияти мустақил пешрав буда, мунтазам аз 

масъалаҳои таълиму тадрис тавассути асарҳои илмии донишмандони ватанӣ 

ва хориҷи кишвар, аз ҷумла Руссия огаҳӣ доранд, бештар бо адабиѐти илмӣ 

сару кор доранд, дар машғулиятҳо фаъолу пешрав мебошанд. Донишҷӯѐни 

сатҳи баланди таҳсил ҳавасмандии хешро бобати донишандӯзӣ тавассути 

фаъолияти мунтазам ва вусъати имконоти маърифатӣ-зеҳнӣ дар омӯзиш ва 

баррасии проблемаҳои илмӣ-методӣ, рушди мадакаҳои касбию эҷодӣ ба 

маърази эътироф мегузоранд. 

Дар натиҷаи таҳлили умумии маълумоти миқдории посухдиҳандагони 

гурӯҳҳои озмоишӣ мо муайян кардем: 

 қисми миқдоран ками омӯзгорони оянда (9,7%) дар рушди 

эҷодии касбии худ то сатҳи баланд боло мебароянд; 

 қисми назаррас (67,7%) дар сатҳи миѐна қарор доранд; 

 қисми муайяни посухдиҳандагон (25,8%) дар сатҳи паст қарор 

гирифта, зарурати фаъолияти мустақилонаи хешро доир ба ташаккули 

маҳорату малакаи эҷодӣ ва педагогӣ дар шароити низоми кредитии таълим 

муҳим намешуморанд. 

Ҳамин тариқ, тахлили масъала дар ин қисмати рисола собит месозад, ки 

донишҷӯѐн-омӯзгорони оянда ба низоми густариш ва рушди фаъолияти 

мустақилона бо мақсади парвариши қобилияти эҷодӣ назари гуногун доранд. 

Онҳое, ки дар сатҳи баланд ва миѐна қарор доранд, дар машғулиятҳои 

лексионӣ ва амалӣ, кори мустақилона бо кумаки омӯзгор фаъол ва пешрав 

мебошанд. Таҳқики масъала бори дигар собит кард, ки дар низоми кредитии 

таълим унсури тақвиятбахши дониш ва фаъолмандии омӯзгорони оянда кори 

мустақилонаи беруназдарс маҳсуб меѐбад ва он тавассути ташаббус ва 

ғайрату азамати онҳо бо нишондиҳандаҳои баланди дониш, маҳорат ва 

малака арзѐбӣ мегрдад.  

 

2.2. Амсиласозии фаъолияти мустақилона дар рушди қобилияти 

эҷодии донишҷӯѐн-омӯзгорони оянда дар шароити низоми кредитии 

таълим 

Дар фазои таҳсилоти муосир амсиласозӣ (моделирование) методи 

универсалии таҳқиқот маҳсуб ѐфта, дар илми педагогика ба таври васеъ ба 

кор бурда мешавад. Он имкон медиҳад, ки чизи эмпирикӣ ва назариявӣ дар 

таҳқиқоти педагогӣ муттаҳид гардад. Ба ибораи дигар, дар раванди таҳқиқи 

проблемаи педагогӣ амсиласозӣ чун унсури самараноки коркарди  

консепсияи илмӣ ва татбиқи он намоѐн мегардад. 

Дар таҳқиқоти педагогӣ методи амсиласозӣ дар корҳои Ю.К. Бабанский, 

Б.С. Гершунский, А.Н. Дахин, В.В. Краевский, М. Лутфуллоев, В.М. 

Монахов, И.Б. Новик, М.Н. Скаткин, В.А. Сластенин, Ҷ. Шарифзода ва 

дигарон муфассал баррасӣ гардидааст. Дар таҳқиқоти олимони номбурда 

истилоҳи «амсила» ҳамчун низом ва намунаи ба таври сунъӣ эҷодшуда ва 

ҳамчун қиѐси падидаи табиӣ ва иҷитимоӣ муайян шудааст. 

Шакли содакардашудаи иттилоот доир ба хосият ва аломату нишонаи 

объектҳо, интиқоли мӯъҷази иттилоот, маълумот ва дониш, ташхис ва 

пешбинии натиҷаи таҳқиқ ва омӯзиши ин ѐ он проблема, раванди 

беҳтарсозии раванди таҳсилот бо роҳи корбаст ва пешниҳоду истифодаи 

амсилаҳо осонтар ва муваффақтар мегардад. Бешубҳа, амсила (модел) 

объекти омӯзиширо пурра фаро гирифта наметавонад, вале имкон медиҳад, 

ки сифати иҷрои масъалаҳои марбут ба таҳсил ва таълим коркард гардад. 

Тавассути усули амсиласозӣ омӯзиши сохтор ва механизмҳои раванди 

низоми кредитии таҳсил ва роҳандозии фаъолияти мустақили муҳассилин – 

омӯзгорони оянда, амалҳои мақсаднок ва робитаи унсурҳои пешбарандаи 

раванди таҳсил дар макотиби олӣ муназзам мегардад. Дар айни замон, бо 

вуҷуди афзалиятҳои низоми мазкур амсила қонуниятҳои хоси рафтор ва 

шаклҳои кор бо сарчашмаҳои иттилоотӣ-касбиро бояд дошта бошад ва он ба 

фаъолияти бошууронаи омӯзиш, таҳқиқ ва табиқи амал шудани донишҳо 

мусоидат намояд. 

Амсиласозӣ дар таҳқиқоти мазкур барои ҳалли вазифаҳои беҳсозии 

сохтори маводи таълимӣ-методӣ, такмили роҳу усули банақшагирии он, 

идоракунии фаъолияти зеҳнӣ-маърифатӣ, ташхис, пешбинӣ, тарҳрезии 

методҳои босамари омодашавииомӯзгори оянда нигаронида шудааст. 

Бо дарназардошти ҳадафи гузошташуда фаъолгардонии кори 

мустақилонаи донишҷӯѐн-омӯзгорони ояндаро дар муассисаи таҳсилоти олии 

самти педагогӣ мо дар чаҳорчӯбаи роҳандозии амсила пешбинӣ намуда, 

хусусиятҳои калидии онро ба тариқи зайл мушаххас месозем: ҳадафҳое, ки 

тавассути шарҳу эзоҳи натиҷаҳои интизорӣ ва ҳадафҳои субъектҳои раванди 

таҳсилот муайян карда мешаванд; ҳамкорӣ ва амалҳои мусбӣ ва 

рушддиҳанда дар заминаи мувофиқат бо сохтор ва усулҳои омодасозии 

кадрҳои педагогӣ дар фаъолияти муассисаҳои таҳсилоти олӣ; низоми 

устувори меъѐрҳо ва арзишҳои умумиқабулшуда; сохтори амиқи ташкилӣ, 

ҳамоҳанг ва ғайримарказонишуда, ҷузъҳои ба ҳам тавъам дар пояи худомӯзӣ, 

худтакмилѐбӣ, худрушддиҳӣ ва худтатбиқкунии муҳассилин-омӯзгорони 

оянда. 

Бояд қайд кард, ки амсилаҳои марбут бо фаъолияти мустақилона дар 

робита бо истифодаи технологияҳои муосири таҳсилот дар асоси консепсияи 

идоракунии мутобиқкунанда ва релфексивии низоми омодасозии кадрҳои 

педагогӣ, инчунин назарияҳои менеҷменти раванди таълим рушд меѐбанд. 

Бархе аз муҳаққиқон кори мустақилонаи донишҷӯѐнро ҳамчун низоми 

педагогӣ баррасӣ менамоянд. Масалан, ба ақидаи Н.К. Ковалѐв, низоми 

педагогӣ аз «раванди мақсаднок, махсус ташкилшудаи ҳамкории ҳайати 

профессорону устодон ва донишҷӯѐн иборат мебошад, ки дар он касби 

донишҳо, сайқалдиҳии маҳоратҳо ва малакаҳо тавассути амалҳои зеҳнӣ ва 

ҷисмонии хусусияти репродуктивӣ ва эҷодидоштаи худи донишҷӯѐн зери 

назорати омӯзгор, бо супоришҳо ва роҳнамоиҳои ӯ, ки бо ҳадаф, ташкил, 

мазмун ва натиҷаҳои кор дахл доранд, амалӣ мешавад» [72]. 

Ба чунин фаҳмиши низоми кори мустақилонаи донишҷӯѐн розӣ шудан 

мумкин аст, вале маҳдуд сохтани ҳудуди истифодаи амсила тавассути 

фаъолияти бевоситаи  донишҷӯѐн ва арзѐбии натиҷаҳои ба дастомада аз 

ҷониби омӯзгор маҳсулнок ба  чашм намерасад. Зеро донишҷӯ на танҳо 

таълим мегирад, балки дар фаъолияти мустақилонаи хеш ба татбиқи 

донишҳо ва малакаҳои ҳосилшуда, худидоракунӣ ва худташкилшавӣ майл 

мекунад, фаъолияти шахсии маҳсулноки худро дар таъмини имкониятҳои 

ояндаи касбии худ ба нақша мегирад. Омӯзгори оянда лоиҳаи ҷустуҷӯи 

муштарак ва ҳамкориро дар таъмини сифати касби интихобкарда иқдом 

бахшида, муносибати ҷиддиро дар фаъолияти мустақили омӯзиш ва таҳқиқ 

ба роҳ мемонад, дар мавриди мувофиқ машқи иҷрои тютер ва мушовирро низ 

ба уҳда мегирад. Ин нукта чун яке аз роҳу усули амсиласозӣ дар омодашавии 

донишҷӯ-омӯзгори оянда дар шароити низоми кредитии таълим дар мактаби 

олӣ бояд роҳандозӣ гардад. 

Айни замон воқеияти робитаи байни таҳсилот ва фаъолияти мустақил ва 

касбии донишҷӯѐн-омӯзгорони оянда дар макотиби олӣ баҳснопазир буда, 

хати ҳаракати рушди таҳсилоти касбӣ (педагогӣ) ва фаъолгардии кори 

мустақили муҳассилин дар мадди аввалиндараҷаи назар бояд қарор гирад. 

Беэътиноӣ ба ин масъала, махсусан, дар шароити низоми кредии таҳсил, ки 

фаъолмандии донишҷӯро тақозо мекунад, аз роҳҳои самарабахши 

тайѐршавии кадрҳои соҳаи омӯзгориро ба миѐн мегузорад. 

«Дигаргуншавии амалияи иҷтимоӣ», ба ақидаи Г.А. Чередиченко, 

гузаришро аз таҳсилот ба меҳнати эҷодкорона ва бошуур ба таври қатъӣ 

тағйир дод» [152]. Дар ин робита, В.С. Авесенов менависад: «Амсилаи 

анъанавии «таҳсил-кор» бо тобеъ шудан ба муҳиммияти «сармоягузориҳои 

инфиродӣ ба дороии инсонӣ ва сарвати маориф» ҳарчӣ бештар ба гузашта 

меравад». Аз тарафи дигар, «интишори ҳарчӣ бештарро падидаи баромадан 

ба бозори меҳнат ҳанӯз вақти таҳсил, хеле барвақт нисбат ба синну сол ба 

худ касб мекунад» [6]. Ин воқеияти замони муосир ногузир боиси ҷустуҷӯи 

тағйир ва корбасти амсилаҳо ба рушди раванди таҳсил, худомӯзӣ, 

худтакмилѐбӣ дар муассисаҳои таҳсилоти олӣ тавассути ба кор андохтани 

ғояи «таҳсилот дар давоми ҳаѐт» муяссар мегардад. 

Ҳини гуфтаҳои боло мутмаинем, ки дар асоси амсиласозии фаъолияти 

мустақилонаи донишҷӯѐн эътирофи он ҳамчун низоми ягона ва динамикии 

рушди касбии омӯзгорони оянда эътироф мешавад. Тавассути ташкили 

дурусти ҷузъҳои таркибии фаъолияти мустақилонаи муҳасссилин чунин 

амалҳо аз унсурҳои аввалиндараҷаи ин тарзи омодашавии омӯзгорони оянда 

дар шароити низоми кредитии таълим маҳсуб меѐбад: татбиқи ҳадафҳо – 

худомӯзӣ, худтакмилѐбии шахсияти донишҷӯ, робитаҳои мутақобилаи устод-

муҳассилин; тобеият ба қонунҳои ягонаи ташкили фаъолият бо мақсади 

ягонаи раванди таҳсил, рушди ҳамаҷонибаи омӯзгори оянда дар чаҳорчӯбаи 

мантиқии ҳамкорӣ байни субъектҳои таҳсилот; рушди робитаҳои мутақобила 

бо муҳити муассисаи таҳсилоти олии дохилӣ ва мактабҳои олии берунаи 

самти педагогӣ. 

Дар мавриди амсилаи аз ҷониби мо пешниҳодшуда муҳити дохилии 

макотиби олӣ аҳамияти махсус пайдо мекунад, зеро он дар заминаи 

стандартҳои хоси дохилии тахассусӣ ва механизмҳои идоракунии таҳҷоӣ 

бунѐд ѐфта, ҳамоҳангии низоми кредитии таълим бо фаъолияти муҳассилини 

муассисаи таҳсилоти олӣ  ба нақша гирифта шудааст. 

Ҷузъи таркибии муҳити дохилии макотиби олии самти омӯзгорӣ танзим 

ва мураттаб ѐфтани механизмҳои идоракунии фаъолияти мустақили 

донишҷӯѐн маҳсуб меѐбад. Механизмҳои ҳамоҳангсозии амсилаи фаъолияти 

мустақилонаи донишҷӯѐн бо ҳамдигар ба таври равшан алоқаманд буда, 

ягонагӣ ва робитаи мутақобилаи ҷузъҳои ташкили босамари онро таъмин 

месозад, амалисозии фаъолияти мустақили омӯзгори ояндаро вобаста ба 

талаботи стандартии низоми кредитии таълим роҳандозӣ мекунад. 

Бо дарназардошти андешаҳои боло ҷузъҳои пешбарандаи амсилаи ба 

фаъолияти мустақилонаи донишҷӯѐн нигаронидашуда дар се қисмат фаро 

гирифта шудаанд: қисмати мақсаднокӣ – ҳадаф ва принсипҳои асосии 

ташкили фаъолияти мустақилро дар бар мегирад; қисмати дуюм – аслӣ ва 

моҳиятӣ, ки фаъолияти субъектҳои таҳсилотро (донишҷӯѐн) фаро мегирад; 

қисмати сеюм – меъѐрӣ-арзѐбӣ, ки натиҷаҳои фаъолияти мустақили 

омӯзгорони ояндаро чун унсури рушддиҳандаи қобилияти эҷодӣ ва эҷодкорӣ 

тавассути корбасти нишондиҳандаҳо ва усулҳои ташхис дар бар мегирад. 

Қисмати мақсаднокӣ. Дар низоми таҳсилоти касбӣ ташкили фаъолияти 

мустақилонаи таҳсилии донишҷӯѐн-омӯзгорони оянда тибқи тартиб ва 

қоидаҳои муайян ва принсипҳои маъмули дидактикӣ бо дарназардошти 

хусусиятҳои синну солӣ, иҷтимоию психологӣ, асолатҳои миллӣ ва истифода 

аз унсурҳои технологияи муосир ва навгонӣ дар илми педагогӣ ба роҳ монда 

мешавад. 

Қисмати аслӣ-моҳиятӣ раванди таҳсилот, намудҳои гуногуни 

фаъолияти мустақили муҳассилин, маҷмӯи шароит ва воситаҳои комѐб 

шудан ба ҳадафҳоро пешбинӣ мекунад.Дар ин бобат Абдулхакова-Славская 

К.А. қайд мекунад, ки он аз сатҳи омодагӣ ва иштирок фаъоли муҳассилин 

вобастагии зич дошта, ягонагии ҳадаф ва вазифаҳо, дарки фаъол ва 

азхудкунии бошууронаи мавзуот ва проблемаҳои илмӣ-педагогиро аз ҷониби 

омӯзгорони оянда дар ҷараѐни кори мустақилона дар бар мегирад [1]. 

Қисмати сеюм – меъѐрӣ-арзѐбӣ назорати натиҷаҳои фаъолият 

мебошад, ки меъѐрҳои арзѐбӣ, нишондиҳандаҳо ва методҳои ташхиси онҳоро 

муттаҳид месозад. 

Идоракунии самарабахши раванди таҳсилот фаъолияти эҷодӣ ва 

назорати саривақтии натиҷаи корҳои мустақилонаро тақозо мекунад. Сифати 

раванди таҳсилот одатан тариқи арзѐбӣ, ташхис ва мониторинг муқаррар 

мешавад. Азбаски натиҷаи амалисозии назорат ва арзѐбӣ ҳамчун амал ѐ 

ҳамкории яквақтаи байни субъектҳои раванди таҳсилот маҳсуб меѐбад, он 

дастоварди субъектро дар марҳилаи муайяни омодагии касбии омӯзгор 

инъикос менамояд. 

Моҳияти ташхиси педагогӣ аз омӯзиши тағйироти сифатӣ иборат аст, ки 

бо мақсади муайянсозии комѐбиҳо ва камбудиҳо дар ташаккули касбии 

омӯзгори оянда сурат мегирад. Тибқи риояи меъѐрҳои мавҷуда устоди 

донишгоҳ фаъолияти мустақилонаи донишҷӯѐнро зери назорат мегирад, 

пурсишҳо омода месозад, маълумотҳои дастрасшударо таҳлил ва ҷамъбаст 

намуда доир ба натиҷаҳои ҳосилшуда маълумотомода мекунад. 

Дар амсилаи пешниҳодшуда ҷойгоҳи махсусро тағйири мусбии 

муносибати касбии ҳам омӯзгорон ва ҳам донишҷӯѐн ба фаъолияти 

мустақилона ишғол менамояд. Моҳиятан ин масъала, тавре ки Г.В. Елизарова 

қайд мекунад, аз фаҳмиш ва арзѐбии кори мустақилона дар таъмини сифати 

таҳсилот иборат аст. Яъне донишҷӯ яқин дарк мекунад, ки фаъолияти 

мустақил дар худомӯзӣ ва худтакмилѐбӣ на барои устоди мутааллим, балки 

барои худи ӯ, баҳри пешравии касбӣ ва фатҳи қуллаҳои баланди илм, дониш, 

маҳорат ва малакаи эҷодӣ зарур аст. 

Ба ибораи дигар, шуурнокии донишҷӯ боло рафта, тафаккур ва ақидаҳои 

вай ба мантиқи ҳадафҳою ниятҳо бояд рӯй оварад. Итминон пайдо кунад, ки 

танҳо ӯ худ мӯҷиби пешравӣ, эҷодкорӣ ва касби камоли интихобкардааш 

гардад. Омӯзгори оянда айѐми таҳсил дар мактаби олӣ шонси зиѐд бобати 

худомӯзӣ, худтакмилдиҳӣ дорад. Дар ин росто ба вай муносибати ҷиддӣ ба 

омӯзиш ва фаъолитяти мустақил мадади калон мерасонад, ӯро ба дарки 

масъалаҳои мухталифи илми педагогӣ бо ѐрӣ ва кумаки устод ҳидоят 

менамояд [53]. 

Маълум, ки дар муассисаи таҳсилоти олии касбӣ (чун дигар 

муассисаҳои таҳсилот) дониш на танҳо интиқол меѐбад, балки  дар ҷараѐни 

қабул, идрок, таҳлилу ҷамъбаст, хулосаю татбиқи амал қарор дорад. Дониш 

ҳамеша тафаккури мантиқӣ ва интиқодӣ, қобилияти фикрронӣ ва  фаъолияти 

мустақилу муназзамро тақозо мекунад, дар заминаи пайваста омӯхтан, афзун 

шудан, такрор кардан ва хулосаҳои амиқ баровардан рушд меѐбад. 

Азбаски субъектҳои асосии раванди таҳсилот дар макоти олӣ устоди 

омӯзгор ва донишҷӯ мебошанд, аз ин лиҳоз, таълим низ ду намуди фаъолият-

тадрис ва таҳсилро пешбинӣ менамояд. Фаъолияти омӯзгор аз дараҷаи 

баланди дарсдиҳӣ ва маҳорати идоракунии аудитория иборат мебошад. 

Санъати устоди донишгоҳ ҳамчунин дар танзим ва ташкили кори 

мустақилонаи донишҷӯѐн низ зуҳур меѐбад ва ҳамчун маркази маърифатӣ-

зеҳнии муттаҳидсоз дар бахши татбиқи фаъолияти донишҷӯѐн-омузгорони 

оянда намоѐн мегардад. «Аз сабаби он ки омӯзгор ва хонандагон бо ҳамдигар 

ҳамкорӣ мекунанд – қайд мекунад В.К. Дяченко – он гоҳ таълим на танҳо аз 

интиқоли иттилоот ва мусаллаҳсозӣ бо дониш, балки муоширати наздику 

ботафаҳҳум байни ӯ ва шогирдон маҳсуб мегардад» [51]. Таҳлили адабиѐти 

илмӣ нишон медиҳад, ки дар майдони ҳамкории субъектҳои фазои таҳсилот 

дар асоси ҳусни тафоҳум ва эҳтироми тарафайн сурат мегирад. Аз ин рӯ, 

ташкили илмии фаъолияти мустақили донишҷӯѐн дар ин раванд ба сатҳи 

баланди корбаст ва иҷро бояд расад. 

Аз нигоҳи талабот ва меъѐрҳои ба риштаи таҳқиқ гузошта асоси амсилаи 

моро чунин намудҳои кори мустақилона: омӯзиши мустақилонаи маводи 

назариявӣ, омодагӣ ба дарсҳои семинарӣ ва амалӣ, иҷрои супоришоти хаттӣ 

дар доираи проблемаи омӯхташаванда, конспекти асарҳои илмӣ-педагогӣ, 

навиштани реферат (гузориши мухтасар) доир ба ин ѐ он таҳқиқоти илмӣ. 

Чунонки дида мешавад, кори мустақилонаи донишҷӯ шаклу намуди 

мухталиф дошта, таҳти роҳнамоии устоди донишгоҳ, вале бо фаъолияти 

мустақим ва бевоситаи ӯ ба иҷро мерасад. 

Асоси методологии кори мустақилонаи донишҷӯ-омӯзгори ояндаро 

муносибати бошуурона ва фаъол ташкил медиҳад. Ҳадафи асосӣ – ташаккули 

маҳорат дар ҳалли супоришоти маъмул ва ғайримаъмул буда, аз ҷониби 

донишҷӯ собит намудани дониш ва иттилоот доир ба ин ѐ он фан, проблемаи 

илмӣ дар робита бо алоқамандии байнифанҳо мебошад. 

Дар бобати ташкили муназзам ва босамари фаъолияти мустақилонаи 

донишҷуѐни самти омӯзгорӣ тавассути амсилаи пешниҳодшудаи мо коркард 

ва таъмини методии масъала мақоми махсусро ишғол мекунад. Аз ҷумла, 

сухан оид ба мураттаб сохтани шакл ва тематикаи (мавзуъот) корҳои 

мустақилона, ҳадафҳо ва вазифаҳои гузошташуда, маслиҳатҳои методӣ, 

тавсияи адабиѐти илмии педагогӣ, таълимӣ-методӣ, донишномаҳо ва 

вожаномаҳои педагогӣ  меравад. 

Мувофиқи амсилаи пешниҳодкардаи мо унсурҳои асосӣ ва ҷузъи 

таркибии кори мустақилонаи муҳассилини макотиби олии самти омӯзгорӣ аз 

инҳо ибора аст: 

1. Равиши фаъолияти мустақили донишҷӯѐн. Дар навбати худ ин 

рукни асосӣ аз чунин ҷузъҳо иборат аст: такрори маводи назариявӣ; 

ҷобаҷогузории масъалаҳои муҳимми мавзуъ; муайян кардани мазмун ва 

мундариҷаи донишу маълумот доир ба мавзуи матраҳшаванда; таҳлили амиқ 

ва чуқури мавзуъ; тартиб додани саволҳо доир ба муҳтавои лексияи устод. 

Тазаккур медиҳем, ки роҳнамоӣ аз болои иҷрои кори мустақилонаи 

донишҷӯѐн дар шаклу намуди гуногун, аз ҷумла, тариқи суҳбат ва назорату 

санҷиш, машварат, таҳлили кори иҷрошуда, таҳрири кори ба анҷомрасида, 

муколама, баҳс ва суҳбати рағбатангез (мотиватсионӣ) сурат мегирад. 

Давраҳо ва қабули кори мустақилонаро чунин муайян кардан мумкин 

аст; интихоби адабиѐти тавсиявӣ; омӯзиши саволҳои нақшаимашғулияти 

семинарӣ; конспект кардани масъалаҳои алоҳидаи мавзуи супоришотӣ, 

тартиб додани схема, таблитса ва диаграммаҳо  дар заминаи мавзуи 

лексионӣ, адабиѐти асосӣ ва иоловагии тавсияшуда; иҷрои босифат ва ѐ 

бесифати супориш. 

2. Методҳо ва шаклҳои ташкили кори мустақилонаи 

донишҷӯѐн. Дар робита ба ин масъала дар амсилаи пешниҳодшудаи мо 

шаклҳои гуногуни ташкили кори мустақилонаи донишҷӯѐнро метавон ном 

бурд. Аз ҷумла, конспект, навиштани реферат, ӣчрои корҳои ҷустуҷӯӣ-

таҳқиқӣ, фаъолияти эҷодӣ: сохтани буклет, диаграмма, таблитца, омода 

намудани баромад дар семинар, навиштани маърӯза ва амсоли он. 

3. Тавсияҳои методӣ ба устодон дар масъалаи ташкили 

босамари кори мустақилонаи донишҷӯѐн. Дар ин бобат тавсияҳо 

чунинанд: роҳ надодан ба вазнинии супоришоти мустақили эҷодӣ бо 

дарназардошти имконоти маърифатӣ-зеҳнии муҳассилин; нигоҳ доштани 

баробарӣ ва алоқаманд кардани фаъолмандии донишҷӯѐн ҳини дарс ва берун 

аз дарс; ба донишҷӯѐн додани маслиҳатҳои амиқ ва равшану возеҳ нисбати 

ҳадаф ва шарту шароити супориш, ҳаҷм ва муҳлати иҷро; пешниҳод кардани 

намунаҳои иҷрои супоришот; пурзӯр карданиназорати ҷорӣ ва арзѐбии 

сифати иҷрои кори мустақилона; хулосабарорӣ ҷиҳати дараҷаи маҳорату 

малакаи фаъолияти мустақили муҳассилин ва ҳоказо. 

Дар сохтори амсилаи пешниҳодкардаи мо се қабат ва ѐ дараҷаи 

фаъолияти мустақилона мавҷуд аст. 

Дараҷаи якум – пурмаҳсул номгузорӣ шудааст ва иҷрои супоришотро 

аз рӯи намуна пешбинӣ мекунад. Аз ҷумла иҷрои ин ѐ он масъала, тартиб 

додани ҷадвал, таблитса, диаграмма, ки ҳадафи асосӣ мустаҳкамкунии 

донишҳои ҳосилшуда аст. 

Дараҷаи дуюм – эҷодӣ/конструктивӣ буда, мустақилона тартиб додани 

нақшаи кор, тезиси (фишурда) баромад, навиштани аннотатсия ва реферат 

мебошад. Ҳадафи асосии ин сатҳи кори мустақилона дарк кардан ва ба низом 

даровардани маводи азхудшудаи назариявӣ ба шумор меравад. 

Дараҷаи сеюм – пажуҳишӣ, ҷустуҷӯӣ маҳсуб ѐфта, ба ҳалли 

супоришоти ғайристандартӣ, ба амал овардани таҳлили вазъи воқеии ин ѐ он 

масъалаи омӯзишӣ, ташаккули малакаҳои эҷодкорӣ мебошад. 

Ҳамин тариқ, амсилаи пешниҳодкардаи мо маҷмӯи масъалаҳои ба ҳам 

марбутро дар робита бо фаъолгардонии ташаббус ва рағбату кӯшиши 

донишҷӯѐн дар мавриди иҷрои корҳои гуногуни мустақилона дарбар 

гирифта, омӯзгорони ояндаро бобати рушди дониш, маҳорат ва малакаҳои 

касбӣ дар партави худомӯзӣ, худтакмилдиҳӣ ва худмураттабӣ омода 

мегардонад. 

 

2.3. Технологияи вусъати фаъолияти мустақилонаи донишҷӯѐн дар 

рушди қобилияти эҷодии омӯзгорони оянда дар шароити низоми 

кредитии таҳсил 

 

Дар замони муосир Тоҷикистон дар самти ҷустуҷӯи роҳу равиши рушди 

босифати таҳсилоти олии касбӣ, истифода аз имкониятҳои дидактикаи 

муосир дар баланд бардоштани сифати таълим ва тадрис, пешбурди раванди 

корҳои илмӣ-таҳқиқотии педагогӣ, ҷустуҷӯ ва бозѐфти технологияи такмил 

ва таҳаввули раванди омодасозии кадрҳои омӯзгорӣ қадамҳои устувор 

мегузорад. 

Коркарди технологияи ба фаъолияти мустақилонаи донишҷӯѐни самти 

омӯзгорӣ нигаронидашуда бо мақсади рушди қобилияти эҷодӣ ва тафаккури 

мантиқии онҳо дар шароити низоми кредитии таълим таваҷҷуҳро ба таҳқиқи 

заминаҳои бунѐдӣ ва амалии масъала ба миѐн мегузорад. 

Дар мавриди таҳқиқоти мазкур мо бештар дар атрофи технологияи 

педагогӣ сухан меронем ва моҳияти масъаларо маҳ аз нигоҳи ин мафҳум 

равшан ва возеҳ мегардонем. Инак, технологияи педагогӣ татбиқи моҳият ва 

мазмуни раванди таълим мебошад. Технологияи мазкур ҳамчун самти нав 

дар ташаккули илми педагогӣ зиѐда аз 50 сол қабл аз ин дар ИМА ба вуҷуд 

омада, фазои таҳсилоти ҳамаи кишварҳои дунѐро фаро гирифт. Ҳадафи 

технологияи педагогӣ бештар моҳият ва мазмуну мундариҷаи таълимро 

дарбар гирифта, баланд бардоштани сифати омӯзиш, самарабахшии ҷараѐни 

таҳсил, бозѐфти натиҷаҳои дилхоҳ ва банақшагирифтаро дар раванди 

ташаккули маърифатӣ-зеҳнӣ ва касбии толибилмон роҳандозӣ мекунад.  

Таҳқиқотҳои донишмандони маъруф И.Я. Лернер, И.П. Поласовий, В.А. 

Якунин, М. Лутфуллоев, И.Х. Каримова, Ф. Шарифзода, Ф.Ф. Шарипов, С. 

Холназаров, Д.В. Черниловский, О.Д. Филатов, Ф.А. Фрадкин ва дигарон 

собит менамояд, ки дар назарияи педагогӣ фаҳмиши ягонаи истилоҳи 

«Технологияи педагогӣ» мушоҳида мегардад. Ҷавҳари масъала ва нишонаҳои 

муҳимми падидаи мазкур аз он иборат аст, ки чӣ тавр сохтори раванди 

таҳсилот дар шароити низоми кредитии таҳсил тибқи истифода аз роҳу усули 

муосири технологияи педагогӣ густариш ва вусъат меѐбад. 

Мо бо ақидаи Г.И. Железовская розӣ ҳастем, ки дар зери технологияи 

педагогӣ техникаи мазмунӣ, механизми педагогӣ ва маълумоти умумии 

ташхиси раванди таҳсилот бо мақсади дастѐбӣ ба натиҷаҳои ниҳоӣ 

фаҳмадида мешавад [56]. 

Ба нақшагирии фаъолияти мустақилонаи донишҷӯѐн дар доираи татбиқи 

технологияи педагогӣ бо дарназардошти зарурати баҳисобгирии муҳити 

маърифатӣ-зеҳнии таҳсилот, ки дар фазои он омодагии касбии муҳассилин 

ҷараѐн гирифта, қувваи муҳаррики он маҳорати роҳнамоии устоди муассисаи 

таҳсилоти олии касбӣ мебошад, зимни ҳадафҳои муайян дар пояи муваффақ 

шудан ба рушди донишандӯзӣ, парвариши маҳорату малакаи омӯзгори оянда 

сурат мегирад. 

Дар Тоҷикистон чун дигар кишварҳои дунѐ ба тайѐр кардани кадрҳои 

омӯзгории маълумоти олӣ ҳамеша таваҷҷуҳ ва диққати калон дода мешавад. 

Тазаккур низ бояд дод, ки фаъолияти босамари мактабҳои олии самти 

педагогӣ ҳамчун нишондиҳандаи муҳимми рушди инноватсионӣ- иҷтимоӣ ва 

иқтисодии мамлакат маҳсуб меѐбад. Мактабҳои олии самти омӯзгорӣ дар 

робита ба омода кардани мутахассисони баландпоя ва соҳибтахассус дар 

ҳамаи давру замон  дар соҳаи рушди маорифи ватанӣ мақоми шоиста доранд. 

Маҳз тавассути фаъолияти донишгоҳҳова омодашавии кадрҳои болаѐқат 

сафи омӯзгорони муассисаҳои таҳсилоти зинаҳои гуногун сол аз сол 

меафзояд. 

Пӯшида нест, ки ҳар қадар сатҳи таълиму тадрис  баланд гардад, ҳамон 

қадар иқтисодиѐти мамлакат ва камолоти насли наврас ва ҷавонон боло 

меравад. Аз ин лиҳоз, татбиқи роҳу усул ва амсилаю технологияи пешқадам 

дар рушди соҳаи маориф, сифатан баланд шудани сатҳи маърифат, дониш, 

хирад ва ахлоқу одоби хонадагони дабиристонҳо ва ҷавонони муҳассил рӯ ба 

тараққӣ мениҳад. 

Рушди маълумоти педагогӣ бо вазъи такмилу таҳаввули худи ихтисоси 

омӯзгорӣ робитаи зич дорад. Бесаба нагуфтаанд, ки «Агар дар ҷаҳон набвад 

омӯзгор, Шавад тира аз бехирад рӯзгор». Яъне макоми омӯзгор ҳамеша 

баланд буд ва баланду шоиста мемонад. Дар ин самт Ҳукумати кишвар ва 

Вазорати маориф ва илми Ҷумҳурии Тоҷикистон пайваста чораандешӣ 

мекунанд ва тайи солҳои охир як силсила қарорҳову чорабиниҳо бобати 

пешбурди соҳаи маорифи ватанӣ қабуо ва роҳандозӣ ҳам гардид. 

Аз ҷумла, бо мақсади беҳтар намудани мундариҷа ва технологияи тайѐр 

кардани кадрҳои омӯзгорӣ дар мутобиқат бо стандартҳои давлатӣ, 

фаъолманди академии муҳассилини макотиби олӣ, таъмини воридшавии 

фарох ба низоми касби омӯзгорӣ Вазорати маориф ва илми Ҷумҳурии 

Тоҷикстон ба татбиқи муносибати босалоҳият ба таълим шурӯъ кард. Ҳадафи 

ҷорикунии ин падидаи нав ба раванди таҳсилоти касбии олӣ ворид намудани 

тағйироти куллӣ дар самти сифатан баландшавии дониш ва маҳорату 

малакаи мутахассисони соҳаи мактабу маориф мебошад. 

Дар шароити низоми кредитии таҳсил технологияи фаъолияти 

мустақилонаи донишҷӯѐн ба раванди ташаккули касбии омӯзгорони оянда 

тағйироти куллӣ ворид намуд. Аз ҷумла, он муҳиммият ва зарурурияти вақти 

ба кори худомӯзӣ ва худтакмилѐбии назариявии муҳассилин ҷудо шудани 

соатҳои таълимиро ҷун нишонаи барҷастаи рушди маърифатӣ-зеҳнии онҳо 

таъкид ва талқин менамояд. Дар ин самт технологияи ташкил ва 

гузаронидани кори мустақилона рукни асосии раванди таҳсил арзѐбӣ 

мегардад. 

Гузариш ба низоми кредитии таҳсил дар назди устодони макотиби олии 

самти педагогӣ масъалаи ташкили оқилонаи кори мустақилонаро дар раванди 

ба маърази муҳокима ва иҷро мегузорад, зеро ҳадафи асосии он тайѐр 

кардани омӯзгори оянда дар фаъолияти миннбаъдаи касбӣ мебошад. 

Чунонки аз таҳлилоти мо дар қисматҳои пешини рисола бармеояд, дар 

адабиѐти илмӣ-методӣ мо на ҳамеша принсипҳои ягонаи муносибат ба ин 

шакли фаъолияти мустақили муҳассилинро дучор мешавем. Аз ҷумла, аксари 

устодони макотиби олӣ зери мафҳуми кори мустақилона асосан роҳу равиши 

иҷрои супоришоти иловагиро дар машғулиятҳои беруназсинф (берун аз 

аудитория) тасаввур мекунанду халос. Тоифаи дигари устодон кори 

мустақилонаро чун фаъолияти донишҷӯ дар самти азхуд кардани барномаи 

таълим бидуни дахолат ва иштироки омӯзгор шарҳ медиҳанд. Гуруҳи дигар 

дар чунин ақидаанд, ки кори мустақилона як навъ тарзи фаъолияти таълимии 

донишҷӯѐн аст. 

Бешубҳа, кори мустақилонаро метавон ҳамчун фаъолияти таълимӣ 

тасаввур намуд, зеро он хоҳу нохоҳ иҷрои амалҳои муайянеро, ки донишҷӯ 

дар раванди омӯзиш, такмили дониш ва маҳорату малакаи касбӣ бояд ба иҷро 

расонад, пешбинӣ мекунад. Зиѐда аз ин, фаъолияти мустақил ҳамчун низоми 

инфиродӣ ва гуруҳии донишҷӯѐн зери назорати бавоситаи устоди донишгоҳ 

ҳангоми машғулиятҳои аудиторӣ ва берун аз он арзѐбӣ мегардад, ки 

муҳассилинро ба фаъолмандии маърифатӣ-зеҳнӣ раҳнамун месозад. 

Кори мустақилонаи омӯзгори оянда моҳиятан якранг нест ва метавонад 

дар шаклу намудҳои гуногун зуҳур ѐбад ва татбиқи амал гардад. Чунончи, 

мувофиқи ҳадафҳои дидактикӣ он маърифатӣ-зеҳнӣ, амалӣ ва ҷамъбастӣ 

буда, табиатан паҳлуҳои таҳқиқотӣ-эҷодиро бояд дарбар гирад. Дар мавриди 

ҳалли проблемаи илмӣ пурмаҳсул ва натиҷабахш арзѐбӣ шуда, муҳассилинро 

ба ҷониби ҷустуҷӯ ва пажуҳиши масъалаҳои пешниҳодшуда раҳнамун созад. 

Технологияи ташкили кори мустақилонаи донишҷӯѐн-омӯзгорони оянда 

бо чунин шаклу намудҳо татбиқи амал мегардад: 

1. Кор бо адабиѐти илмӣ ва китобҳо: навиштани реферат, таҳияи 

аннотатсия, конспект кардан, таҳлил ва ташреҳи адабиѐти илмӣ-методӣ, ҷамъ 

кардани иқтибосоти муҳим доир ба ин ѐ он консепсияи таълим ва тадрис. 

2. Омода кардани ребусҳо ва кроссвордҳо: Дар ин самти кори 

мустақилона донишҷӯѐн на танҳо донишҳои худро бо мавод ва иттилооти 

иловагӣ бой мегардонанд, балки тасаввурот ва маълумоти худро дар соҳаи 

истилоҳоти (терминологияи)психологӣ-педагогӣ такмил мебахшанд. 

3. Навиштани эссе ва иншо дар мавзуи педагогӣ. Дар ин намуди 

фаъолият донишҷӯѐн кӯшиш мекунанд оид ба ин ѐ он консепсия, назария, 

технологияи таълиму тадрис андешаҳои хешро ба баѐн кунанд ва онҳоро аз 

нигоҳи талабот ва дархости илми педагогии муосир дарк намоянд. 

4. Пажуҳиши педагогӣ: донишҷӯѐн ба ҷустуҷӯ ва бозѐфти муҳити 

иттилоотӣ муваффақ мешаванд, аз қабили рӯзномаҳои соҳавӣ (педагогӣ), 

барномаҳои таълимии телевизионӣ, намоиши асарҳо ва маводҳои педагогӣ, 

навигариҳои илмӣ-методӣ. 

5. Лоиҳа ва моделҳо (амсилаҳо): донишҷӯѐн тавассути ташаббус 

ва иқдомоти мустақил таҷрибаи омодасозии лоиҳа ва амсилаҳои соҳаи 

таълим ва тадрисро ба даст медароранд. 

Таҳияи тавсияҳо ва ѐдномаҳо 

Иштирок дар конфронсҳо, маҳфилҳои илмӣ-методӣ, озмунҳои 

педагогӣ, ҳафта ва декадаҳо бахшида ба масъалаҳои таълим ва тадрис. 

Дар ҳамаи шаклу намудҳои дар боло зикршуда донишҷӯѐн ба фаъолияти 

мустақили пажуҳишӣ-эҷодӣ омода мешаванд, таҷриба меандӯзанд, ба 

маҳорату малакаи ҷудо кардани масъалаҳои марбут ба таҳсил ноил 

мегарданд ва дар рушди касби интихобкардаи омӯзгорӣ қадамҳои устувор 

мегузоранд. 

Технологияи ташкил ва вусъати фаъолияти мустақилонаи донишҷӯѐнро 

дар шароити низоми кредитии таҳсил аз нигоҳи сохтор ба ду қисм ҷудо 

кардан мақсаднок аст: қисмати бевосита аз ҷониби устод (омӯзгор) 

ташкилшаванда ва қисми мустақиман аз тарафи донишҷӯ интихобшуда, ки 

бидуни иштироки устоди раҳнамо ба иҷро мерасад. Зикр низ мебояд, ки 

идоракунии фаъолияти мустақили донишҷӯ ин қабл аз ҳама маҳорати ба 

низом даровардани ҳар ду қисмати муайяншуда маҳсуб меѐбад. 

Технологияи идоракунии кори мустақилонаи муҳассилини макоти олии 

самти педагогӣ дар шароити низоми кредитии таҳсил панҷ давраи ба ҳам 

алоқаманд ва пайвастро дарбар мегирад: 

1. Давраи иттилоотӣ, ки донишҷӯѐнро ба дарки мубрами масъалаи 

асосӣ ҳангоми омӯзиши фасл, қисм ва ҷузъи таркибии адабиѐти илмӣ, китоби 

дарсӣ ва маводи назариявӣ раҳнамун месозад. 

2. Давраи амалиѐтӣ – иҷрои масъала ва супоришоти гуногунро бо 

мақсади азхухкунии иттилооти таълимӣ пешбинӣ мекунад. 

3. Робитаи мутақобила, ки дар шакли супоришоти тақрибӣ аз 

ҷониби устод (омӯзгор) ва худсанҷишию худназоратии донишҷӯ доир ба 

иҷрои он амалӣ мегардад. 

4. Давраи назоратӣ иҷрои корҳои контролиро аз ҷониби донишҷӯѐн 

дар назар дорад ва ҳадаф иборат аз он аст, ки устод (омӯзгор) сатҳ ва дараҷаи 

азхудкунии маводи омӯхташударо арзѐбӣ мекунад. 

5. Давраи ишоратӣ – устод (омӯзгор) ҳини тафтиши супоришоти 

кори мустақилона имкон пайдо мекунад, ки доир ба бозѐфт ва ҳамзамон 

мушкилоти шогирдон хулоса барорад, муқаррар намояд, ки кадоме аз 

масъалаҳо ҳангоми баррасӣ ва иҷро мушкилот эҷод карда аст. 

Ёдрас мекунем, ки кори мустақилонаи донишҷӯѐн-омӯзгорони оянда дар 

шароити низоми кредитии таҳсил ба ҷӯзъ аҳамияти маърифатӣ-зеҳнӣ дорои 

арзишҳои муассири тарбиявӣ мебошад. Дар рафти фаъолияти мустақили 

донишҷӯ он на танҳо чун маҷмӯи маҳорат ва малакаҳои касбӣ зуҳур меѐбад, 

балки майлу рағбат, масъулиятшиносӣ, ҳиммату азамати муҳассилин – 

шахсияти педагоги муосирро рӯйнамо месозад. 

Роҳу равиш ва тарзи (алгоритм) фаъолияти мустақили донишҷӯ дар 

шароити низоми кредитии таҳсил дар робита ба иҷрои босифати он дар 

рисола мазкур мавқеи муҳимро ишғол мекунад. Азбаски ҳангоми иҷрои 

супоришот дар мавриди кори мустақилона худташкилѐбӣ ва худташаббусии 

донишҷӯѐн ахамияти хос касб мекунад, зарур аст, ки муносибати 

суботкорона баҳри татбиқи амал шудани он парвариш дода шавад. Чунин 

тарзи муносибатро давра ба давра роҳандозӣ бояд кард. Аз ҷумла: 

 давраи якум: дарк ва фаҳмиши супориши гузошташуда; 

 давраи дуюм: ба нақша даровардани фаъолияти мустақил. Амали 

мухтасари ҳар ду давр: муайян кардани ҳадаф ва вазифаҳо; ба нақша 

гирифтани раванди иҷро; интихоби сарчашмаҳои иттилоот; 

 давраи сеюм: азхудкунии иттилоот ва маълумоти ногузир ва 

зарур. Амали ин давр: қабули иттилоот, ҷустуҷӯ ва муайян кардани манбаи 

иттилоот дар шакли калидвожаҳо ва калидмафҳумҳо, истилоҳоти соҳавӣ 

(илмӣ-методӣ, психологӣ-педагогӣ), факту рақамҳо ва таҷаддуди онҳо 

мутобиқи мазмун ва мундариҷаи супоришот; 

 давраи чорум: Муттаҳидсозии иттилооти навин. Амали ин давр: 

таҳияи иттилооти тоза дар заминаи маълумотҳои мавҷуда, тартиб додани 

амсилаи пурмазмун оид ба иҷрои супоришот, арзѐбии натиҷаҳои 

дастрасшуда; 

 давраи панҷум: худсанҷишӣ. Амали ин давр: хулосаҳо оид ба 

иҷрои кори мустақилона, мушкилот ва суолҳо. 

Чунонки дида мешавад, фаъолияти мустақили донишҷӯ ба вусъати 

дониши муҳассилин, ташаккули майлу рағбат, дарки роҳу равиши такмили 

зеҳну маърифат, рушди қобилияти эҷодӣ-когнитивии омӯзгорони оянда 

мусоидат мекунад. Маҳз аз ин лиҳоз ташаккули фарҳанги худомӯзӣ, 

худтакмилѐбӣ ва фаъолияти мустақили донишҷӯѐн мақоми хоса пайдо 

мекунад, ки ин унсурҳо дар номгӯи ҳадафҳои асосии маориф, минҷумла 

таҳсилот дар бахши рушди салоҳиятмандии онҳо сабт шудааст. 

Чунин арзѐбӣ ва гузориши масъала дар мавриди интихоби технологияи 

ташкили фаъолияти мустақили донишҷӯѐни макотиби олии самти педагогӣ 

дар шароити низоми кредитии таҳсил чун унсури рушддиҳандаи қобилияти 

эҷодии омӯзгорони оянда ахамияти муҳим касб мекунад ва онҳоро дар 

партави омодашавӣ ба фаъолияти босифати касбӣ ҳидоят мекунад. 

Татбиқи технологияи ташкили фаъолияти мустақили донишҷӯѐн дар 

шароити низоми кредитии таҳсил дар факултетҳои таҳсилоти ибтидоии 

Донишгоҳи давлатии Бохтар ба номи Носири Хусрав ва Донишгоҳи давлатии 

Кӯлоб ба номи Абӯабдуллоҳи Рӯдакӣ аз соли 2010 то со 2017 санҷидаву 

амалӣ карда шуд. Барои таъмини босифат ва мазмунан баланди технологияи 

ташкили фаъолияти мустақили донишҷӯѐни риштаи педагогӣ марҳилаи 

мазкур имкон фароҳам овард, ки хусусиятҳо ва мушкилоти татбиқи масъала 

мушаххас карда шавад. Бо ин мақсад дар поѐн технологияи ташкил ва роҳу 

усули санҷиши озмоишии фаъолияти мустақили донишҷӯѐнро дар шароити 

низоми кредитии таҳсил мавриди баррасӣ қарор медиҳем. 

Маълум, ки ҳар гуна дониш ва маҳорат ҳини омӯзиш ва фаъолияти 

бештар мустақил ҳосил мегардад. Дар шароити кредитии таълим фаъолияти 

мустақили донишҷӯ аз унсурҳои асосӣ ва натиҷабахши раванди таҳсил 

маҳсуб ѐфта, донишҷӯро ба ҷустуҷу ва таҳқиқи масъалаҳои мубрами 

педагогӣ омода месозад. Чунонки дар боло зикр гардид, истифодаи 

технологияи самарабахши ташкили фаъолияти мустақили донишҷӯ дар 

шароити низоми кредитии таҳсил имкон мебахшад, ки дониши омӯзгорони 

оянда пайваста ва муназзам такмил ва афзун гардад. 

Бо мақсади омӯзиш ва роҳандозии усули озмоиш мо кӯшиш кардем, ки 

фаъолияти мустақили донишҷӯ дар самти кор бо адабиѐти илмии педагогӣ ва 

методӣ тавре ба роҳ монда шавад, ки муҳассилин ба тақвияти дониш ва 

иттилооти нав соҳиб гарданд, қобилияти маърифатӣ-эҷодии хешро бо 

мақсади фаъолноксозии он дар фаъолияти минбаъдаи педагогӣ дуруст 

истифода баранд. 



 133  

Дар рафти озмоиш мо тасмим гирифтем, ки фаъолияти мустақили 

донишҷӯѐн ва рушди қобилияти эҷодии онҳо дар заминаи омӯзиши амиқ ва 

чуқури фанҳои «Фалсафа», «Асосҳои ҷомеашиносӣ ва сиѐсатшиносӣ», 

«Адабиѐт», «Педагогика», «Психология», «Муқаддима ба ихтисос», 

«Асосҳои маҳорати педагогӣ» ва ғайра амалӣ карда шавад. Фанҳои 

зикршудаи таълимӣ ҳамчун сарчашмаи боэътимоди маводи назариявӣ дар 

рушди маҳорати педагогии омӯзгорони оянда дар робита бо ташаккули 

салоҳиятмандии касбӣ хизмат мекунад. 

Дар раванди омӯзиши фанҳои психологӣ-педагогии «Муқаддимаи касби 

педагогӣ», «Назарияи педагогии низом ва технология», «Психологияи инсон», 

«Психологияи синнусолӣ», «Асосҳои маҳорати педагогӣ» ва амсоли он 

муҳассилин тавассути фаъолияти мустақил бо донишҳои назариявӣ, 

крнсепсияҳо, принсипҳои таълиму тадрис, мафҳумҳои асосии илми 

педагогика ва методикаи таълим, ташаккули касбии шахсияти омӯзгор 

мусаллаҳ мешаванд, мафҳум ва ибороти илмии «таҷриба ва малакаҳои 

педагогӣ», «эҷодкории педагогӣ», «мустақилияти эҷодӣ»-ро ба даст меоранд. 

Дар раванди мазкур муҳассилин ба омӯзиши асосҳои назариявию 

методологии фаъолияти мустақилона пардохта, ҳини шиносоии комил бо 

курси «Педагогика» вижагиҳои ташаккули сифатҳои касбӣ ва шахсияти 

омӯзгор, маҳорату малакаҳои эҷодӣ, нақши худомӯзӣ ва худтакмилѐбиро 

меомӯзанд. Таҳлили роҳу усули омӯзиши мафҳумҳои дар боло зикршуда аз 

ҷониби омӯзгорони синфҳои ибтидоӣ дар шароити низоми кредитии таълим 

дар муассисаи таҳсилоти олӣ имкон дод, ки дар ин маҷро хусусияти таҳқиқи 

репродуктивӣ, ғояҳои бунѐдӣ, имконияти вусъат бахшидан ба ташаббускорӣ 

аснои кори мустақилонаи донишҷӯѐн аз нигоҳи рушди маҳорат ва малакаҳои 

эҷодии онҳо тамрин гардад. 

Бо мақсади фароҳам овардани шароити мувофиқ дар раванди таҳсили 

гурӯҳи педагогии факултети методикаи таҳсилоти ибтидоии Донишгоҳи 

давлатии Бохтар ба номи Носири Хусрав аз соли 2012 тибқи амсилаи 

«Ташаккули фаъолияти мустақилонаи донишҷӯѐн дар асоси муносибати 

босалоҳият ба таълим» ташаккули қобилияти эҷодии омӯзгорони оянда дар 

заминаи вусъати худомӯзии муҳассилин ба роҳ монда шуд. Дар робита ба 

татбиқи амалӣ ҳалли вазифаҳои зерин ба миѐн омад: 

 омода кардани донишҷӯѐн – омӯзгорони оянда ба дарки моҳият, 

вазифа ва ҳадафҳои фаъолияти мустақилона дар самти донишандӯзӣ, кор бо 

адабиѐти илмӣ-методӣ ва воситаҳои дигари таълим бо мақсади такмили 

маҳорат ва малакаи касбӣ; 

 шиносоӣ муҳассилин бо технологияи ташкили фаъолияти 

мустақилона, кор бо сарчашмаҳои асосии назариявӣ-бунѐдӣ, худомӯзӣ ва 

худтакмилѐбӣ дар самти рушди қобилияти эҷодӣ ва интиқодӣ; 

 ташаккули шахсияти омӯзгори оянда бо дарназардошти майлу 

рағбат ва шавқу ҳавас ба фаъолияти педагогӣ дар заминаи пайваста рушд 

додани ташаббусҳои пажуҳишӣ ва таҳқиқӣ; 

 рушди фарҳанги муошират, муносибат, таҳаммулпазирӣ, одоби 

гуфтор ва рафтор тавассути омӯзиши асосҳои консепсияи миллии тарбияти 

насли ояндасози кишвар; 

 ташаккули принсипҳои башардӯстона ва инсонпарварона дар 

раванди фаъолияти мустақили муҳассилин дар раванди таҳсил дар макотиби 

олӣ. 

Татбиқи амал ѐфтани рукнҳои дар боло зикршуда тариқи фаъолияти 

ҳамаи донишҷӯѐн дар раванди таҳсил дар вазъи синфхона ва берун аз он 

(кафедра, китобхона, лаборатория) бо дарназардошти хусусияти фанҳои 

мувофиқи нақшаи таълим тадрисшаванда роҳандозӣ мегардад. Чунончи,  

таҳлили масъалаҳои мухталифи методикаи таълими ин ѐ он проблемаи 

назариявӣ даставвал аз ҷониби устод (омӯзгор) шарҳу баѐн меѐбад, чи тавр 

омода шудани муҳассилин ба иҷрои супориш тарҳрезӣ мешавад ва сипас 

гузориши донишҷӯѐн дар вазъи машғулияти семинарӣ ва ѐ амалӣ мавриди 

муҳокима ва ҳаллу фасл мешавад. 

Дар рафти муҳокима ва гузориши инфиродии донишҷӯѐн моҳияти 

назариявии масъала, паҳлуҳои педагогӣ ва методӣ, роҳҳои татбиқи амал 

ѐфтани проблема дар шароити таълим аз ҷониби омӯзгори оянда муайян ва 

амиқ карда мешавад. Чунин усул ва технологияи иҷроиши сифати фаъолияти 

мустақили муҳассилин ба ташаккули ҷанбаҳои маърифатӣ-зеҳнӣ такмили 

маҳорат ва малакаҳои эҷодӣ мусоидат менамояд. 

Маҳорати касбӣ ва эҷодии омӯзгори оянда инъикоси худро дар 

муносибати босалоҳияти ӯ, тавассути майлу рағбат ва ҳавасмандӣ ба 

худомӯзӣ ва худтакмилѐбӣ тазоҳур менамояд ва ба ташаккули комили 

шахсияти вай ҳамчун омӯзгор нақши муассир пайдо мекунад. Бо мақсади 

фарогирии донишҳои мукаммали бунѐдӣ-назариявӣ, ташаккули маҳорату 

малакаи касбӣ тавассути ташкили оқилонаи кори мустақилонаи муҳассилин 

аз ҷониби мо амсилаи асосҳои педагогии «Худро бишнос» таҳия ва мавриди 

амал қарор гирифт. 

Амсилаи мазкур донишҷӯѐнро ба фаҳмиши олами ботинии омӯзгор 

ҳамчун устоди раҳнамо ва мурабии одил равона карда, тавассути андешаҳои 

маърифатпешагӣ, ҳисси худшиносӣ ва худтакмилѐбӣ тариқи худомӯзии 

пайваста ва мунтазам ҳамчун шарти рушди нерӯи касбӣ ва эҷодӣ собит 

мегардад. Амсила бештар табиати амалӣ дошта асосан вазифаи 

пропедевтикиро ба иҷро мерасонад, ки ҳадафи он сайқал додани ҳавасмандӣ, 

майлу рағбат ба донишандӯзӣ, рушди зеҳнию маърифатӣ, такмили самтҳои 

муҳимми касбӣ, багардӯстии шахсияти омӯзгор ба шумор меравад. 

Ба андеша ва диди мо омӯзгоре, ки дорои малакаҳои рефлексивӣ 

мебошад, на танҳо малакаҳои дарку тафаҳҳуми олами ботинии худро соҳиб 

аст, балки инчунин дар таҳкими муносибати хеш бо шогирдон дар ҳама гуна 

вазъиятҳои воқеӣ ва ғайристандартӣ муваффақ мегардад. Вазифаҳои 

муҳимми ин паҳлуи масъала инҳоанд: 

 муайян кардани сифатҳои инфиродии шахсияти донишҷу ҳамчун 

нерӯи маърифатӣ-зеҳнӣ ва эҷодӣ дар фаъолияти ояндаи педагогӣ; 

 ташаккули пайвастаи ташаббусоти муҳассилин-омӯзгорони оянда 

ба фаъолияти мустақили худомӯзӣ ва худтакмилѐбӣ дар заминаи маҳорати 

рефлексивӣ (нерӯи афкор ва раванди фикрӣ); 

 рушди хислат ва нишонаҳои боризи худомӯзӣ дар заминаи 

фаъолияти мустақил ҳамчун қувваи пешбарандаи қобилияти эҷодии 

омӯзгори оянда; 

 дастгирии донишҷӯѐн-омӯзгорони оянда дар ташаккули маҳорат 

ва малакаҳои кабӣ ва шахсияти худомӯз ва эҷодкору рушдпазир. 

Пешниҳоди мо дар доираи амсила зимни чаҳорчӯбаи худомӯзии иловагӣ 

аз рӯйи ихтисоси 1-010202 - «Методикаи таҳсилоти ибтидоӣ» мавриди амал 

қарор гирифта, аз ҳисоби фанҳои интихобӣ, ки аз ҷониби кафедраҳои 

донишгоҳ муқаррар шудааст, роҳандозӣ шуд. Машғулиятҳои семинарӣ ва 

амалӣ бо такя ба заминаҳои мавҷудаи маърифатӣ-иттилоотӣ тариқи 

мустаҳкамкуниӣ ва омӯзиши чуқури маводҳои лексионӣ дар доираи фанҳои 

психологӣ-педагогӣ сурат гирифт. Дар шароити низоми кредитии таҳсил аз 

шаклу усулҳои гуногуни фаъолияти мустақили донишҷӯѐн истифода карда 

шуд ва фаъолмандии онҳо дар мавриди худомӯзӣ ва пажуҳиши масъалаҳои 

ба миѐнгузошта таъмин ва амалӣ гардид. 

Муҳим он буд, ки муҳассилин чи тавр бо сарчашмаҳои илмӣ-методӣ ва 

педагогию психологӣ кор мекунанд, чӣ гуна ба дарку фаҳмиши масъалаҳои 

илмӣ ва бунѐдӣ сарфаҳм мераванд, дар роҳи рефлексияи ғояҳо ва 

консепсияхои педагогӣ муваффақ мебошанд. Яқин гардид, ки худомӯзӣ дар 

раванди фаъолияти мустақили муҳассилин тариқи таҳлил ва натиҷабандии 

иттилооти бадастомада то чи андоза ба амал омад ва ба низоми босуръати 

маърифатӣ-зеҳнӣ ва пажуҳишии омӯзгорони оянда такони тавоно бахшид. 

Таҳлили машғулиятҳои семинарӣ ва амалӣ дар натиҷаи фаъолияти 

мустақилонаи донишҷӯѐн, мусоҳиба бо онҳо нишон дод, ки таваҷҷуҳ ба 

худомӯзӣ, пажуҳиш ва кӯшиши ба даст овардани маълумоти тозаи иловагӣ   

дар такмили донишандӯзӣ, ташаккули маҳорат ва малакаи касбии омӯзгори 

оянда нақши алоҳида мебозад. Пас аз ҳар як машғулият донишҷӯѐн ба сатҳи 

нисбатан баланди худомӯзӣ ва худтакмилѐбӣ қарор гирифта, маҳорати 

хулосабарорӣ ва натиҷагириро аз фаъолияти бомаҳсули худ ба даст оварданд. 

Бо мақсади ворид кардани тасҳеҳу ислоҳот ба омодасозии донишҷӯѐн 

дар робита ба фаъолияти мустақилона ва рушди қобилияти маърифатӣ-эҷодӣ 

«Тренинги рушди эҷодии педагог» баргузор гардид. Ҳадафи тренинг: 

вусъати ташаббусоти донишандӯзӣ, ташаккули маҳорат ва малакаи ҳамгиро 

ва қобилияти эҷодии омӯзгои оянда ҳамчун падидаи пурпарзиши камолоти 

касбӣ. Аз ҷумла, ба ҷанбаҳои муҳимми масъала бо гузориши чунин 

масъалаҳо рӯй оварда шуд: 

 ба талаботи муосири низоми кредитии таълим мувофиқ будани 

мазмун ва мундариҷаи кори мустақилонаи донишҷӯѐн-омӯзгорони оянда; 

 рушди технологияи ташкил ва роҳандозии фаъолияти мустақили 

муҳассилини самти педагогӣ дар робита бо ташаккули қобилияти маърифатӣ-

эҷодӣ ва зеҳнӣ; 

 роҳандозии технологияи муосири рушди касбии омӯзгори оянда 

дар партави вусъати фаъолияти худомӯзӣ ва худтакмилѐбии донищҷӯѐн дар 

шароити низоми кредитии таҳсил; 

 ташаккули робитаҳои ҳасанаи байни субъектҳои таълим 

(омӯзгор-донишҷӯ) ва густариши амсилаи «иртиботи дутарафа» бо мақсади 

сифатан баландшавии робитаи байни донишҷӯ ва устод (омӯзгор) дар пояи 

ҳамкории судманди «субъект – субъектӣ». 

Ҷанбаи маърифатии тренинг дар азхудкунии донишҳои назариявӣ ва 

проблемавӣ тарҳрезӣ шуда, қисми бештари вақти таълим ба шакл ва 

намудҳои гуногуни фаъолияти мустақилонаи омӯзгорони оянда равона 

гардид. Дар ҷараѐни кори мустақилонаи донишҷӯѐн (хусусан дар ҷараѐни 

машғулиятҳои семинарӣ-амалӣ) аз ҷониби мо тренинг доир ба рушди 

маҳорату малакаи касбӣ доир карда шуд. Чунин амал имкон дод, ки шароити 

мусоид барои худомӯзӣ, хулосабарорӣ ва натиҷагирии фаъолияти 

мустақилона фароҳам оварда шавад. Бо ин мақсад мавзуъҳои «Омӯзгори аслӣ 

(идеалӣ)», «Агар ман педагог мебудам», бозиҳо ба василаи иҷрои нақши 

«Ман омӯзгор шудан мехоҳам», «Таълими босалоҳият чист?», «Кӣ бештар 

қобилияти фикр кардан дорад?» ва амсоли он ба саҳни амал гузошта шуд.  

Бояд равшан кард, ки кулли шакл ва намудҳои тренинг бо муколамаи 

якҷоя (гурӯҳӣ) ҷараѐн гирифта, ҳар як мавзуъ ва бозиҳои маърифатӣ-зеҳни аз 

мавқеи эвристӣ бо истифодаи методҳои пурарзиш, аз қабили ташкили 

арзѐбии инфиродӣ ва гурӯҳӣ, муҳокимаи дастаҷамъона, суҳбат, муколама, 

ақидаи умумӣ, тавзеҳ ва тасҳеҳ мавриди муҳокима қарор гирифт. 

Самаранокии ташаккули маҳорату малакаи касбӣ ва эҷодии омӯзгорони 

оянда дар партави ташхиси педагогӣ ва таҳлили имкониятҳои рушди 

маърифатӣ-эҷодии онҳо баррасӣ гардид. Дар натиҷа маълум шуд, ки то 

кадом андоза доираи фаъолияти мустақили муҳассилини макотиби олии 

самти педагогӣ ба меъѐрҳои худтакмилѐбӣ дар заминаи худомӯзӣ таъсир 

расондааст. 

Маълумоти бадастомада собит намуд, ки на ҳамаи донишҷӯѐн ба таври 

равшан ва возеҳ ақида ва андешаҳои худро баѐн карда метавонанд. На ҳама 

қудрати муоширати комилро дар заминаи мавзуоти пешниҳодшуда таъмин 

карда метавонанд. Раванди кори мустақилонаи донишҷӯѐн ва иҷрои низоми 

супоришҳои додашуда дар бораи зарурати барномарезии фаъолияти 

мустақили омӯзгори оянда; тарҳрезии ҳадафҳо ва вазифаҳо; таъмини 

босифати муоширати дутарафа ва гуруҳиро ба миѐн мегузорад. 

Дар ҷараѐни иҷрои як қатор машқҳои тренингӣ ва супоришҳои эвристӣ, 

ки корбасти унсурҳои таҳлил, муносибати эҷодиро пешбинӣ менамояд, мо як 

силсила супоришот, амсоли «Ибораро тамом кунед»-ро бо алгоритми зерини 

фаъолият мавриди истифода қарор додем: 

 гузориши масъала; 

 ташкили усули мувофиқи ҳалли супоришот; 

 арзѐбии вариантҳои пешниҳодшуда; 

 интихоби намунаи беҳтарин. 

Вариантҳои намунавии иҷрои супоришот ба тариқи зайл аст: 

Агар Карим А. ба таври мунтазам ба дигарон халал мерасонид, 

омӯзгорро гӯш намекард, ман бошам,... 

Агар кӯдакон синфро рӯбучин накарда бошанд, он гоҳ ман... 

Агар хонанда доимо дар дарсҳо ҳузур надошт, ман бошам,... 

Агар ҳамаи бачаҳо Шариф Н.-ро бо зодрӯз табрик гуфтанд ва Наргис 

ӯро табрик накард, он гоҳ ман... ва ғайраҳо. 

Таҷрибаи чунин кор нишон дод, ки ҳамаи донишҷӯѐн вариантҳои 

пешниҳодшудаи рафтори омӯзгорро дар вазъияти мушаххаси педагогӣ 

мавриди муҳокима қарор доданд. Ба шарофати технологияи ташкили кори 

мустақилона ҷавобҳои муфассал дар атрофи чунин ғояҳо, монанди «ба 

камбудиҳо тоқатпазир будан, нигоҳ доштани боварии некбинона ба кӯдак, 

худдорӣ дар вазъиятҳои гуногун, риояи эҳтироми атрофиѐн, муайян кардани 

сифатҳои мусбии инсон, арзѐбии холисона ва одилонаи фаъолияти 

муҳасссилин» собит намуд, ки донишҷӯѐн-омӯзгорони оянда қобилияти 

эҷодии хешро бамаърази арзѐбӣ гузошта метавонанд. 

Муносибати босалоҳият ба таълим дар шароити низоми кредитии таҳсил 

бештар на азхудкунии сатҳии иттилоот, балки фаъолмандии донишҷӯро дар 

татбиқи амалии дониш тақозо мекунад. Ин чунин маънӣ дорад, ки раванди 

«азхудкунӣ» аз ҷониби донишҷӯ сифатан ва мазмунан тағйир меѐбад. Чунин 

таҷаддуд дар раванди роҳандозии принсипи модулию рейтингӣ равшан 

мушоҳида гардида, дар чаҳорчӯбаи фаъолияти мустақили донишҷӯ ба ҷониби 

ташаккули маҳорату малакаи донишҷӯѐн рӯй меоварад. Зимни роҳандозии он 

методҳои ҳамгиро, ба мисли кейс-технологияҳо ва лоиҳаи таҳқиқотӣ тақвият 

меѐбад, ки тағйироти мазкурро пиѐда мегардонад. Дар низоми кредитии 

таҳсил, ки унсурҳои хоси худро дорад, зарур аст шароити мусоиди дидактикӣ 

фароҳам оварда шавад, то  устоди донишгоҳ раванди фаъолияти мустақили 

омӯзгори ояндаро дар самти донишандӯзӣ, худомӯзӣ ва худтакмилѐбӣ 

тақвият бахшад. 

Дар шароити низоми кредитии таҳсил дар муассисаҳои таҳсилоти олии 

касбӣ вусъати донишандӯзӣ бештар ба зимаи донишҷӯѐни вогузор карда 

мешавад. Донишҷӯ пайваста ва мунтазам рӯ ба ҷониби ҷустуҷӯ ва пажуҳиш 

оварда, дар самти ихтисоси интихобкардааш (дар мавриди мо – омӯзгорӣ) бо 

ташаббус ва иқдомоти инфиродии маърифатӣ-зеҳнӣ ба матлаб мерасад. Аз ин 

лиҳоз дар рисола мо таваҷҷӯҳи хосро ба ташкили машғулиятҳои лексионӣ 

дар робита бо дарсҳои семинарӣ, шакли интерактивии таълим ва кори 

мустақили илмӣ-таҳқиқотӣ ҷалб кардем. Таҷрибаи ташкили оқилонаи чунин 

амал имкон бахшид, ки муҳассилин ҳам дониш омӯзанд, ҳам маҳорату 

малакаи касбӣ ҳосил кунанд ва ҳам дар партави худомӯзӣ бо истифода аз 

технологияҳои педагогӣ ба муваффақият ноил гарданд. 

Шакли асосии назорати фаъолияти мустақили донишҷӯ машғулиятҳои 

семинарӣ мебошад, ки дар шароити низоми кредитии таълим рангу равиши 

тоза касб мекунад. Ҳини машғулиятҳои семинарӣ робитаи муштараки 

омӯзгор-муҳассилин, муҳассилин-муҳассилин дар доираи мавзуъ ва 

проблемаи ба муҳокима, гузошташуда сифатан мазмуну мундариҷаи муфид 

пайдо мекунад, ки дар натиҷаи он мубодилаи афкор, муоширати гуруҳӣ, 

муколамаи  пурмаҳсул сурат мегирад [46]. 

Дар робита бо ташаккули фаъолияти мустақили донишҷӯѐн ва вусъати 

қобилияти эҷодии онҳо мо намудҳои зерини машғулиятҳои семинарӣ: 

семинар→суҳбат, семинар→маърӯза (бо иловаи ҳаммаърӯзачӣ), 

семинар→мубоҳиса, семинар→рефератро таҷриба кардем. Хусусияти нави 

озмоишӣ дар он зуҳур ѐфт, ки дар рафти таҳқиқот мо яке аз ҳадафҳои асосии 

семинарро ба ҷузъ аз ҳадафи донишандӯзӣ ва маърифатӣ ташаккули 

маҳорати суханронӣ муайян кардем. Мусаллам аст, ки чун анъана 

суханронии муҳассилин дар шакли монологӣ сурат мегирад. Вале мо тасмим 

гирифтем, ки онро бо усули санъати наттоқӣ (риторикӣ), гузориши илмӣ-

методии  масъала, бо истифода аз унсурҳои муколама ва суҳбат, саволу ҷавоб 

бо ҳамсабақон ва гирифтани ҷавобҳои воқеӣ пурра гардонем. 

Бо мақсади ташаккул ва пешниҳоди технологияи таъмини фаъолияти 

мустақил ва донишандӯзии муҳассилин мо усули МАМН – формулаҳоро 

истифода бурдем [46]: 

М – маърифат (нуқтаи назари Шумо аз чӣ иборат аст): Чунин 

мешуморам, ки... 

А – асосноккунӣ (Шумо дар чӣ асос меѐбед, далел барои дастгирии 

мавқеи Шумо): Зеро ки... 

М – мисол (далелҳое, ки ғоя ва пешниҳоди Шуморо собит месозад): 

Масалан... 

Н – натиҷа (хулоса дар бораи он, ки чӣ бояд кард, даъват ба қабули 

мавқеи Шумо): Аз ин рӯ... 

Хусусияти фарқкунандаи ин усули пешбурди кор бо мақсади 

фаъолгардонии маърифатии омӯзгорони оянда дар рафти саволу ҷавоб ва 

баѐни озоди афкори хеш дар он аст, ки онҳо қобилияти фикрӣ-мантиқӣ ва 

эҷодиашонро ба манзари муҳокима ва арзѐбӣ мегузоранд. Таҷриба нишон 

дод, ки ба муҳассилин чунин тарзи иштирок тавассути таҳаммули саволҳои 

гузошташуда ва ҷавобҳои мувофиқ шавқовар ва муфид дарѐфт гардид. 

Дар раванди корбасти технологияи кори мустақилона ва собит сохтани 

мазмун ва мундариҷаи донишу маҳорат ва малакаҳои ҳосилшудаи 

донишҷӯѐн боз як усули дигари санҷиши сифати дониш, сатҳи маърифатӣ-

зеҳнии омӯзгорони оянда – «коллоквиум» мавриди санҷиш ва баррасӣ қарор 

гирифт. Коллоквиум ҳамзамон шакли назорати дониши муҳассилин 

тавассути нутқи шифоҳӣ буда, имкон медиҳад, ки дар муҳлати муайяни вақт 

ҳангоми машғулият сатҳи касбии омӯзгорони оянда доир ба ин ѐ он 

проблемаи ба миѐнгузоштаи фанни таълимӣ равшан ва возеҳ карда шавад. 

Коллоквиум ҳам бо усули муносибати инфиродӣ ва ҳам гуруҳӣ дар 

шакли мубоҳиса бо иштироки фаъоли ҳамаи донишҷӯѐн мегузарад. Ин 

намуди кор имкон дод, ки фарзия, нуқтаи назар ва фикру мулоҳизаҳои 

донишҷӯѐн доир ба масъалаи назариявӣ ва амалии таълиму тадрис баѐн 

гардад. Дар рафти коллоквиум омӯзгор дар мавқеи имтиҳонгиранда қарор 

ѐфта, кӯшиш ба харҷ медиҳад, ки проблемаҳои ба миѐнгузошта дастрас ва 

мувофиқи дониши воқеӣ ва таҷрибаи касбии омӯзгори оянда бошад. Маҳз 

муносибати босалоҳияти омӯзгор ба коллоквиум, мантиқи гузориши савол аз 

нигоҳи принсипҳои дидактикӣ ба ӯ имкон медиҳад, ки сатҳи дониш ва 

маърифати шогирдонро холисона арзѐбӣ кунад, ҷавобҳоро пурра гардонад ва 

натиҷагирӣ аз ин кори марбут ба фаъолияти мустақили муҳассилинро 

ҷамъбаст намояд. 

Технологияи ташкил ва баргузории пурмаҳсули фаъолияти 

мустақилонаи донишҷӯѐни самти педагогӣ доманадор буда, он метавонад дар 

шакли «бозӣ аз рӯи нақш» (ролевая игра) низ гузарад. Аҳамияти 

маърифатии «бозӣ аз рӯи нақш» ҷолиб буда, он майлу ҳавас ва шавқу завқи 

муҳассилинро дар иҷрои ин ѐ он нақш ва мақом афзун мегардонад ва онҳоро 

дар такмили нутқи саҳеҳ ва муназзам роҳнамун месозад. Масалан, нақши 

омӯзгори ояндаро дар бозии «ман мехоҳам омӯзгор шавам» муҳассилин 

кӯшиш карданд, ки сифатҳои касбӣ ва шахсии худро бо дарназардошти 

асолатҳо, орзу ва ормонҳои хеш иброз намоянд. Дар гуфтори кулли 

донишҷӯѐн имкониятҳои такмил ѐфтан, бештар дониш азхуд кардан, 

шогирдонро дӯст доштан ва омӯзгори сатҳи баланди касбӣ шудан баѐн 

гардид. 

Аз ҷумла, аз забони донишҷӯи риштаи педагогии Донишгоҳи давлатии 

Бохтар ба номи Носири Хусрав – Иродаи Султон чунин андешаҳо садо дод: 

«Ман омӯзгор шуданро аз давраи бачагӣ ва мактабхонӣ орзу мекардам. Ин 

муҳаббатро ба дилам модаркалонам – муаллимаи собиқадор Бифазилат 

Бозорова парварида буд. Вай мегуфт: ҳар кас омӯзгор шуда наметаванад. 

Барои омӯзгор шудан ҳам дониши фаровон, ҳам дили пур аз меҳр ва ҳам 

меҳнатдӯстию субот лозим, зеро он кори осон нест». 

Ташкил ва баргузории «Шоми хатмкунандагони мактаб баъди 3 сол» низ 

ҷолиби диққат буд. Донишҷӯѐн дар нақшҳои гуногуни ҳам хонанда, ҳам 

донишҷӯю омӯзгори мактаб баромад карда, давраҳои гуногуни ҳаѐти хешро 

бо баромадҳои рангин, пурмуҳтаво ва саршор аз ихлосу иродат ба касби 

омӯзгорӣ изҳор доштанд. Аз суханронии донишҷӯѐн ҳис мешуд, ки онҳо 

аллакай дар ҷодаи касби интихобкардаашон ҳам ифтихор ва ҳам масъулияти 

фаровонро эҳсос мекунанд. 

Ташкил ва гузаронидани чунин бозиҳо омӯзгорони ояндаро ба дарки 

моҳияти фаъолияти мустақили донишандӯзӣ, чуқур азхуд намудани пешаи 

омӯзгорӣ ҳидоят намуда, дар роҳи бартараф намудани душвориҳо пайваста 

ва мунтазам кӯши ба харҷ  диҳанд. Дар ин робита тариқи ташкили маҳфили 

беруназдарсии «Дар ҷустуҷӯи дониш» бо истифодаи унсурҳои навгонӣ ва 

муҳаббат ба касби омӯзгорӣ бо донишҷӯѐн масъалаҳои зерин мавриди 

муҳокима ва баррасӣ қарор гирифт: «Мафҳуми «қобилиятҳои эҷодӣ» чӣ 

чизро дар бар мегирад?», «Барои чӣ педагог уҳдадор аст, ки имконияти 

эҷодии худро ташаккул диҳад?», «Кадом хусусиятҳои фаъолияти 

мустақилона ба қобилияти эҷодӣ мусоидат мекунад?». 

Таҳлили мушоҳидаҳои раванди иҷрои супоришоти гуногун дар раванди 

кори мустақилонаи донишҷӯѐн имкон дод, ки онҳо ба дарки муҳим будани 

худомӯзӣ, худтакмилѐбӣ ва эҷодкории омӯзгори оянда таваҷҷуҳи васеъ зоҳир 

кунанд, ҳануз аз давраи таҳсил дар мактаби олӣ ба нутқи мантиқӣ ва равони 

худ диққати ҷиддӣ диҳанд. 

Дар доираи технологияи ташкил ва баргузории оқилонаи фаълияти 

мустақили донишҷӯѐн-омӯзгорони оянда мавқеи хосаро мутолиаи адабиѐти 

илмӣ-педагогӣ ишғол менамояд. Аз ҷумла, баргузории семинари назариявии 

«Мутолиаи осори илмӣ ҳамчун раванди ташаккули тафаккури толибилм» ба 

воридшавии фаъолонаи донишҷӯѐн ба фазои илми педагогикаи ватанӣ, осори 

донишмандони маъруф М. Лутфуллозода, Ф. Шарифзода, И.Х. Каримова, 

Қ.С. Абдураҳимзода, У. Зубайдов, С. Шербоев, А. Аминов, С.Э. Неъматов, А. 

Байзоев, А. Нуров, Л.М. Иматова, Ф. Гулмадов, Ш. Шаропов ва дигарон 

мусоидат намуд. Аз ҷумла, доир ба китоби А. Байзоев «Масъалаҳои мубрами 

ислоҳоти соҳаи маориф», ки проблемаҳои сифати таҳсилот, муносибати 

босалоҳият ба таълим, китоби дарсӣ ва арзѐбии он, таҳсилоти фарогир ва 

амсоли он арзѐбӣ кардааст, мубоҳисаҳои судманд ба анҷом расид. 

Зимни ташкил ва гузаронидани кори мустақилонаи донишҷӯѐн дар 

шароити кредитии таълим мо кӯшиш ба харҷ додем, ки хатмкунандаи 

муассисаи таҳсилоти олии риштаи омӯзгорӣ дорои сифатҳои зерин бошад: ба 

шароити кредитии таҳсил мутобиқ гардида, дар рушди фаъолияти мустақили 

худомӯзӣ, худтакмилѐбӣ саҳм гирад, донишҳои азбаркардаашро мустаҳкам 

кунад ва онҳоро дар таҷрибаи амалӣ моҳирона истифода карда тавонад 

(чунин амал муносибати босалоҳият ба таълимро роҳандозӣ мекунад); ба 

фаъолияти мустақил муносибати эҷодӣ ва интиқодӣ карданро тақвият 

бахшад, маҳорату малакаи қобилияти эҷодии худро сайқал диҳад, аз вазъияти 

гуногуни рух додани мушкилот ва душвориҳои таълиму тадрис раҳо гардад. 

Раванди истифода аз технологияи педагогӣ дар робита ба рушди 

фаъолияти мустақили муҳассилини макотиби олии самти омӯзгорӣ доираи 

масъалаҳоеро дарбар мегирад, ки бо шиносоӣ бо нақшаи кор, мутолиаи 

манбаъ ва сарчашмаҳои тавсияшуда, ҷустуҷӯ ва дастрас шудани адабиѐти 

илмии педагогӣ ва методӣ зичалоқаманд аст. Аз ҷумла, феҳрист ва рӯйхати 

таҳқиқотҳои илмӣ (диссертатсия, монография), маҷаллаҳо ва китобҳои дарсӣ 

(мақолаҳо, воситаҳои таълимӣ-методӣ, китоб барои муаллим) ва амсоли он. 

Зарур аст, ки хусусияти мақолаҳо (тавзеҳӣ, иттилоотӣ, тавсиявӣ, директивӣ) 

муайян карда шуда, ба донишҷӯѐн ишора кардани маводҳои аввалиндараҷа 

ва иловагӣ аз манфиати сифати худомӯзӣ холӣ нест. 

Дар ҷараѐни фаъолияти мустақил дар робита бо омӯзиши адабиѐти 

илмии педагогӣ ва методӣ мо зарур шуморидем, ки мушкилоти рухдиҳандаро 

бобати пайдо кардан, хондан, дарк кардан ва таҳлилу хулоса баровардан 

пешбинӣ намоем. Аз ҷумла, муайян кардани сарчашмаҳо ва манбаҳои ба 

мавзуи муҳокима мувофиқ ва дахлдор, конспекти китобҳои асосӣ ва ҳоказо. 

Тарзи бошуури мутолиаи адабиѐти илмии педагогӣ ва методӣ дар 

раванди кори мустақилона аз масъалаҳои муҳимми ташаббускории донишҷӯ-

омӯзгори оянда маҳсуб меѐбад. Ин ҷо суоле пайдо мешавад: кадом унсурҳои 

зеҳниро ба кор андохт, то марҳилаи хондани адабиѐти илмӣ ба фаҳмидан 

табдил ѐбад? Суол мантиқан ба ҷо аст, зеро таҷриба собит месозад, ки арзиш 

ва роҳандозии чанд рукни дигари мусоид ба фаҳмиши чизи хондашуда 

тақозо мегардад. Аз ҷумла, ҳангоми хондани ҳама гуна китоб (илмӣ, соҳавӣ, 

бадеӣ, оммавӣ) дар заминаи нерӯ ва қудрати майнаи инсон «гормони диққат» 

ва вусъату саҳеҳии идрок (дарк, қабул, фаҳмиш) парвариш бояд ѐбад. Агар 

чизи хондашуда бо диққат қабул ва тафаҳҳум нашавад, он ягон маънӣ ва 

арзиши мазмунӣ надорад. Шахс, хоса донишҷӯ, танҳо пас аз дарки моҳияти 

чизи хондашуда ба мақсад мерасад ва онро бо камоли қаноатмандӣ эҳсос 

мекунад. 

Аз гуфтаҳои боло бармеояд, ки чӣ тарз хондани китоби илмӣ, методӣ ва 

таълимӣ низ бояд омӯзонда шавад, то нозукиҳои чизи хондашуда дарк ва 

қабул гардад, дар акси ҳол нофаҳмӣ ва сарфаҳм нарафтан ба амал меояд. 

Ногуфта ҳам намонад, ки байни донишҷӯи чизи хондаро фаҳмида ва комилан 

нафаҳмида фарқ калон аст. Он яке мукофот аз комѐбӣ ва баҳрабардорӣ дорад, 

дигаре аз нафаҳмидани чизи хондашуда дилхунук ва ноумед мегардад. 

Дар раванди таҳқиқот маълум шуд, ки хондани адабиѐти илмӣ 

(педагогӣ, методӣ, психологӣ, таълимӣ, мақолаву гузоришоти илмӣ) 

моҳиятан воситаи муҳимми робита ва василаи иртиботи маърифатӣ-зеҳнӣ 

мебошад. Сарчашмаҳои номбурда, аз ҷумла китоб, дар густариши робита ва 

муколама байни устоди донишгоҳ ва муҳассилини макотиби олии самти 

педагогӣ дар роҳи дарѐфти дониш, маърифат, иттилоот хидмати пурарзишро 

ба ҷо меорад. Танҳо дар сурати баҳрабардорӣ аз сарчашмаҳои муътамадт 

илмӣ-таҳқиқотӣ имкони рафъи мушкилоту душвориҳо ба даст меояд. 

Чузъи муҳимми фаъолияти мустақили донишҷӯ-омӯзгори оянда таҳлили 

масъалаҳои сарчашмаҳои илмӣ маҳсуб меѐбад. Кулли олимон-педагогҳо ва 

методистҳо, аз қабили И.Л. Бим, Д.Д. Зуев, В.В. Краевский, А.Ю. Купалов, 

М. Лутфуллоев, Л.М. Сохор, Н Ф. Тализина, С.Г. Шаповаленко, Ҷ. 

Шарифзода тасдиқ мекунанд, ки дар раванди кори мустақилона арзѐбии 

масъалаҳои ба муҳокимагузошта бо назардошти чунин амалҳо сурат гирад: 

 муқоисаи сарчашмаи илмӣ бо китоби дарсӣ ва дастурҳои 

методию таълимӣ дар робита бо проблемаҳои омӯзиши ин ѐ он фанни 

таълимӣ; 

 омӯзиш, таҳлил, ҷамъбаст ва хулосаи фаслҳо, қисматҳо ва 

бахшҳои китоби дарсӣ ва дастурҳои таълимию методӣ; 

 ҷудо карда тавонистани сохтори асарҳои илмӣ, китобҳо ва 

дастурҳои таълимӣ-методӣ (дарсҳо, параграфҳо, матнҳо, машқҳо ва ғайраҳо). 

Дар раванди кори мустақилона донишҷӯѐн таҳлили китобҳо ва 

сарчашмаҳои пешниҳодшударо дар шакли шифоҳӣ ва хаттӣ иҷро намуда, 

мушоҳидаҳои хешро иброз медоранд. Масалан, дар курси якум барои 

мушоҳидаи дарсҳо тавсияҳои зерин дода шуданд: муроҷиати махсус ба он, ки 

кадом вазифаҳои амалӣ, таҳсилотӣ, тарбиявӣ, ташаккулдиҳанда дар дарс 

ҳаллу фасл шуданд; кадом шаклҳои муошират дар дарс пешниҳод шудаанд 

ва бо кадом роҳу усул омӯзгор хусусияти маърифатӣ-эҷодии онҳоро тарҳрезӣ 

мекунад; сифат ва равонии нутқи омӯзгори оянда чӣ гуна аст; чӣ тавр 

дараҷаи азхудкунии манбаҳои илмӣ-методӣ аз ҷониби муҳассилин ба даст 

омадааст. 

Мувофиқи технологияи ташкил ва баргузории кори мустақилонаи 

донишҷӯѐн-омӯзгорони оянда мақоми махсусро омодагӣ ба маърӯзаи шахсӣ 

бо такя бар маҳорату малакаи касбӣ ба эътибор мегирад. Дар ибтидо, 

донишҷӯѐн бо талабот нисбати забони маърӯза шинос мешаванд. Онҳо дарк 

мекунанд, ки забони маърӯза бояд дастрас, фаҳмо, одӣ, дақиқ ва равшан 

бошад. Инчунин ба сифати таҳияи нақшаи маърӯза, тезисҳо ва матни пурраи 

он омодагии қаблӣ тақозо мегардад. 

Ҳамин тариқ, татбиқи технологияи ташкил ва баргузории фаъолияти 

мустақили донишҷӯѐн-омӯзгорони оянда дар рушди қобилияти эҷодии онҳо 

бо риояи меъѐрҳои зерин роҳандозӣ мегардад: 

 фаъолияти мустақили илмию таҳқиқотии донишҷӯѐн чун шарти 

ногузири омодабошии онҳо ба фаъолияти педагогӣ; 

 бошуурона ва эҷодкорона будани раванди кори мустақилона дар 

шароити низоми кредитии таълим, ки маҳз суботкорӣ ва фаъолмандии 

омӯзгори ояндаро ба миѐн мегузорад; 

 истифодаи фаровон аз бозиҳои гуногуни эҷодӣ, амсоли «бозӣ аз 

рӯи нақш» чун омили босамари татбиқи технологияи муосир дар раванди 

ташкил ва баргузории фаъолияти мустақилонаи донишҷӯѐн-омӯзгорони 

оянда; 

 коллоквиум ҳамчун воситаи рушди арзишҳои маърифатӣ-зеҳнӣ 

ва қобилияти мантиқию эҷодии омӯзгори оянда дар шароити низоми 

кредитии таҳсил дар макотиби олии самти педагогӣ. 

 

2.4. Роҳҳои асосии ташкили бонизоми фаъолияти мустақилона дар 

рушди қобилияти эҷодии донишҷӯѐн-омӯзгорони оянда дар шароити 

низоми кредитии таълим (таҳқиқи озмоишӣ-таҷрибавӣ) 

 

Бо мақсади таҳлили ҳамаҷонибаи проблемаи таҳқиқоти мазкур тасмим 

гирифтем, ки таҳқиқи махсуси озмоишӣ-таҷрибавӣ доир гардад. Дар рафти 

чунин таҳқиқот базаи таҳқиқи озмоишӣ-таибавӣ муайян карда шуд, ки 

ҳадафи асосии он санҷиши масъалаҳои бунѐдӣ ва назариявии дар боби якуми 

рисола пешниҳодшуда ва матраҳшуда мебошад. 

 чунонки дар боби аввал дида баромадем, муносибати мо ба  

ҷанбаҳои аслӣ ва моҳиятан муҳимми раванди фаъолияти мустақилонаи 

донишҷӯѐн-омӯзгорони оянда дар ташаккули қобилияти эҷодӣ ва умуман 

эҷодкории онҳо дар шароити низоми кредитии таҳсил хусусият ва вижагиҳои 

хосса дорад фаъолияти мустақили илмию таҳқиқотии донишҷӯѐн чун шарти 

муҳимми омодагардии онҳо ба фаъолияти педагогӣ дар заминаи 

фаъолмандии муҳассилин дар худомӯзӣ ва худтакмилѐбӣ; 

 бошуурона ва эҷодкорона будани раванди кори мустақилона дар 

шароити низоми кредитии таълим, ки маҳз суботкорӣ ва фаъолмандии 

омӯзгори ояндаро ҳамчун омили пешбурди сифати кору таълим меҳисобад; 

 истифодаи фаровон аз бозиҳои гуногуни маърифатӣ-зеҳнӣ ва 

эҷодӣ дар татбиқи технологияи муосир ҳангоми ташкил ва баргузории 

фаъолияти мустақилонаи донишҷӯѐн – омӯзгорони оянда ва ҳоказо. 

Он дар партави татбиқи технологияи бонизоми ташкил ва баргузории 

фаъолияти мустақили муҳассилин дар рушди қобилияти эҷодии онҳо бо 

риояи меъѐрҳои дар таҷрибаи педагогӣ асоснокшуда роҳандозӣ мегардад. Аз 

ҷумла: 

Аз ин лиҳоз, мо дар давоми 6 сол (2015-2021) дар факултети педагогика 

ва варзиши Донишгоҳи давлатии Бохтар ба номи Носири Хусрави вилояти 

Хатлон таҳқиқи махсуси озмоишӣ-таҷрибавӣ ба амал овардем. Ҳадафи 

озмоиш асосноккунӣ ва санҷиши таҷрибавию озмоишии фаъолияти 

инфиродии мустақили донишҷӯѐн, таъсири мусбии он ба донишандӯзӣ ва 

рушди маҳорату малакаи маърифатӣ-зеҳнӣ ва қобилияти эҷодии омӯзгорони 

оянда дар шароити низоми кредитии таълим мебошад. Барои муваффақ 

шудан ба ҳадаф ва вазифаҳои гузошташуда иҷрои чунин корҳо салоҳ дониста 

шуд: 

 муайян кардани доираи ҳавас, майлу рағбат ва тамоюлҳои 

муваффақ шудани муҳассилин-омӯзгорони оянда ба асолат ва арзишҳои 

худомӯзӣ, худтакмилѐбӣ чун унсурҳои муҳимми рушди қобилияти эҷодӣ ва 

салоҳиятмандӣ; 

 санҷиши воқеӣ ва натиҷабахш будани шароити кунунии раванди 

тайѐр кардани омӯзгорони оянда дар шароити низоми кредитии таълим 

тавассути фаъолияти мустақилона; 

 арзѐбии натиҷаҳои таҳқиқот. 

Ҳаллу фасли масъалаҳои гузошташуда бо роҳу усули гуногуни таҳкиқи 

озмоишӣ, аз қабили мушоҳида, суҳбат, пурсишнома, таҳлили вазъи воқеии 

раванди фаъолияти мустақили муҳассилин, муқоиса ва ҷамъбасти маълумоти 

мавҷуда, шарҳу тавзеҳи бархе аз нуқтаҳои таҳкиқи кори озмоишӣ-таҷрибавӣ 

сурат гирифт. 

Тавре ки аз раванди озмоиши таҷрибавӣ-таҳқиқӣ маълум гардид, 

донишҷӯѐн кӯшиш ва майлу рағбати калон ба фаъолияти инфиродии 

мустақил доранд. Вазифа аз он иборат аст, ки онҳо бо роҳи дурусти дарку 

фаҳми масъала раванд, моҳияти фаъолияти мустақилонаро дар шароити 

низоми кредитии таҳсил рукни асосии худомӯзӣ ва худтакмилѐбии хеш эҳсос 

ва қабул кунанд. 

Таҷриба собит кард, ки донишҷӯѐни гурӯҳи озмоишӣ нисбат ба назоратӣ 

таваҷҷуҳ, ташаббускорӣ ва маҳсулнокии омӯзишро дар тавсеаи роҳу усули 

расидан ба мақсад дарѐфта, онро дар чаҳорчӯбаи худомӯзии ҷиддӣ, 

худтакмилѐбӣ ва омодашавии ҳамаҷониба муайян карданд. Онҳо 

(муҳассилин) донишандӯзӣ, маҳорати рушди қобилият ва салоҳиятмандиро 

дар фаъолмандии мустақили хеш тавасссути вусъат бахшидан ба амалҳои 

пажуҳишӣ ва ҷустуҷӯӣ  қарор дода, сатҳи назари маърифатӣ-зеҳнӣ ва 

бунѐдӣ-назариявиро маҳз тавассути худомӯзии комил ва кор бо адабиѐти 

илмии педагогӣ, методӣ ва таълимӣ арзѐбӣ намуданд. 

Методикаи таҳқиқоти озмоишӣ-таҷрибавӣ бо дарназардошти  арзишҳои 

мавҷуда дар адабиѐти илмӣ-педагогӣ, методӣ ва психологӣ зимни таҷрибаи 

пешқадами афкори педагогӣ роҳандозӣ карда шуд. Аз ҷумла, дар раванди 

кори озмоишӣ-таҷрибавӣ мо аз аломати шартии t ҳамчун нишондиҳандаи 

меъѐри дастовардҳои донишҷӯ истифода кардем. 

Барои муайян кардани сатҳи фаъолмандии муҳассилин адади дараҷаҳои 

озод аз рӯйи формулаи: v=N1+N2-2 ҳисоб карда шуд, ки дар он v – адади 

дараҷаҳои фаъомандӣ мебошад: M1=1N1. Арзиши t – меъѐр аз рӯйи 

формулаи: tX1-X2/M12+M22 муайян карда шуд. Ҳар қадаре қимати t – чун 

меъѐриарзишӣ баланд бошад, ҳамон қадар фаъолияти мустақили донишҷӯѐн 

баланд аст. Дар раванди татбиқи амал ѐфтани санҷиш мо инчунин ба 

натиҷаҳои миқдорӣ таваҷҷуҳ кардем, то динамикаи ташаккули маҳорату 

малакаи педагогӣ ва психологии омӯзгорони оянда дар робита бо фаъолияти 

мустақил, сатҳи худомӯзӣ ва маърифатӣ-зеҳнӣ муайян гардад. 

Дар натиҷаи ташкили кори таҷрибавӣ дар гурӯҳи озмоишӣ 

нишондиҳандаҳои оморӣ собит намуд, ки иштироккунандагони он фоизи 

нисбатан баландро аз рӯйи меъѐрҳои марбут ба таҳқиқ нишон доданд. Дар 

гурӯҳи назоратӣ динамикаи миқдории назаррас ба мушоҳида нарасид. 

Ба мушоҳида расид, ки ташаккули маҳорат ва малакаҳои эҷодии гуруҳи 

озмоишӣ тавассути фаъолнокии зеҳнӣ, худомӯзии ҷиддӣ ва рушди тафаккури 

мантиқӣ, мустақилият дар таҳлил ва хулосабандӣ, саъю кӯшиш ба эҷодкорӣ 

ва худтакмилѐбии касбӣ ба даст омадааст. Зимни арзѐбии омодагии 

донишҷӯѐн ба фаъолияти мустақил ва эҷодӣ парвариши ҳавасмандии комил 

ба қобилияти пажуҳишӣ-ҷустуҷӯӣ, рушди арзишҳои маърифатӣ-зеҳнӣ 

мақоми хосро ба иҷро мерасонад. 

Натиҷаҳои ба дастомада имкон фароҳам овард, ки унсурҳои таконбахши 

ҳавасмандӣ, ташаббускорӣ, худомӯзӣ, пажуҳишӣ, эҷодию эҷодкорӣ дар 

ташаккули сифатҳои касбии омӯзгори оянда нақши муҳим мебозад. 

Коркарди омории маълумот ва боэътимодии онҳо аз рӯйи меъѐри Стюдент 

барои дараҷаи мазмунияти 0,97 арзѐбӣ карда шуд. Сатҳи фаъолияти 

мустақилонаро аз рӯйи формулаи Fd=1+2-2 ҳисоб кардем, ки дар он 

рақамҳои 1 ва 2 шумораи ашхоси иштироккунандагон дар озмоиш маҳсуб 

меѐбад. 

Чун натиҷаҳои дастрасшуда тибқи гурӯҳҳои озмоишӣ ва мӯкаррарӣ бо 

усули муқоиса аз 32 зиѐд шуд, аз ин лиҳоз, дар ҳама гуна вазъияти таҷриба 

мо нишондиҳандаҳоро мутобиқи методикаи Н.А. Половников [120] бо 

арзиши t0,05=1,96 қабул кардем. 

Санҷиши назоратӣ дар охири нимсолаҳои якум ва дуюм гузаронида 

шуда, тести қаблӣ дар ду моҳи аввал дар шароити низоми кредитии таҳсил 

баргузор гардид. Таҳқиқи динамикаи самти ҳавасмандии омӯзгорони оянда 

аз рӯйи нишондиҳандаҳои майлу рағбат ба касби интихобшуда, рушди 

маҳорату малакаҳои эҷодӣ, кӯшиши донишандӯзии комил ва омодашавии 

касбӣ арзѐбӣ карда шуд. Қайд мекунем, ки дар ҷадвали 1 ва ҷадвалҳои 

минбаъда бо ҳарфҳои «ТИ» натиҷаҳои тестгузаронии ибтидоӣ ишора 

мешавад. 

Ҷадвали 1. – Натиҷаҳои тестгузаронии ибтидоӣ 

Гу
рӯ

ҳҳ
о 

Ҳавасмандии омӯзгорони оянда ба касби интихобкарда ва 
фаъолияти мустақил (% ба шумораи ҳадди аксари имконпазир) 
Касби ихтисоси омӯзгорӣ Азхудкунии касби омӯзгорӣ 

ТИ
 

С
ан

ҷи
ш

и 
1 

С
ан

ҷи
ш

и 
2 

С
ан

ҷи
ш

и 
3 

ТИ
 

С
ан

ҷи
ш

и 
1 

С
ан

ҷи
ш

и 
2 

С
ан

ҷи
ш

и 
3 

ГМ 51,4 55,3 53,2 52,8 49,9 55,1 54,7 52,9 
ГО 50,6 59,9 78,3 79,6 49,3 59,1 63,8 68,7 

Ҷамъ 50,9 75,8 75,9 81,4 49,7 71,6 71,2 72,1 

Расми 5. – Диаграммаи тестгузаронии ибтидоӣ 

 
Ҷадвали 2. – Натиҷаи тестигузаронии ибтидоӣ 

 

Гу
ру

ҳҳ
о 

Ҳавасмандӣ ба худомӯзӣ тавассути 
кори мустақилона 

Худомӯзӣ ва рушди маҳорат 
тавассути кори мустақилона 

С
ан

ҷи
ш

и 
1 

С
ан

ҷи
ш

и 
2 

С
ан

ҷи
ш

и 
3 

С
ан

ҷи
ш

и 
1 

С
ан

ҷи
ш

2 

С

ҷи

и 
3 

ГМ1 11,95 22,21 22,35 22,18 22,19 22,60 

ГМ2 22,75 33,86 33,65 22,85 22,35 22,87 

ГО1 22,38 22,15 33,75 22,10 11,85 22,31 

ГМ 

Ҳавасмандии омӯзгорони оянда ба касби интихобкарда ва фаъолияти мустақил 
(% ба шумораи ҳадди аксари имконпазир) 

51,4 55,3 53,2 52,8 49,9 55,1 54,7 52,9 
50,6 

49,3 

Расми 6. – Диаграммаи тестигузаронии ибтидоӣ 
 

Тавре ки аз ҷадвал бармеояд, дар гурӯҳҳои озмоишӣ ва назоратӣ ҳини 

марҳилаи нахусти санҷиш болоравии нишондиҳандаҳо ба мушоҳида мерасад. 

Вале дар охири соли якуми таълим (санҷиши навбатӣ) дар гурӯҳи назоратӣ 

худомӯзӣ ва рушди маҳорат тавассути кори мустақилона ба қадри ночиз 

коҳиш меѐбад, ки мутобиқи таҳқиқот дар соҳаи психологияи таҳсилоти касбӣ 

раванди мантиқӣ мебошад. 

Дар гурӯҳҳои озмоишӣ (хусусан дар гурӯҳи ГО2) татбиқи комили 

талаботи низоми кредитии таҳсил дар мавриди вусъати кори мустақилона ба 

кулли донишҷӯѐн имкон медиҳад, ки фаъолмандии хешро тавассути 

худомӯзӣ ва ҳисси майлу рағбат зиѐд намоянд. Аз ин рӯ, дар анҷоми соли 

якуми таҳсил гурӯҳи назоратӣ ҳавасмандии касбии хешро чандон афзун 

накарданд. Чунин коҳишѐбӣ қариб то охири курси дуюм идома ѐфт ва бо 

миқдори на он қадар зиѐди ташаккули маҳорату малакаи касбӣ арзѐбӣ шуд. 

Баръакс, дар гурӯҳи озмоишӣ, ки дар он ташкили фаъолияти мустақили 

омӯзгорони оянда дар заминаи пурзӯршавии паҳнои худомӯзӣ, пажуҳишӣ ва 

ҷустуҷӯӣ роҳандозӣ гардид, натиҷаҳо баландтар ва сифати иҷрои корҳои 

мустақилона дар самти рушди маърифатӣ-зеҳнӣ ва қобилияти эҷодии 

муҳассилин беҳтар буд. Афзоиши дараҷаи ташаккули ҳавасмандии 

азхудкунии касб дар давраи дуюми озмоишӣ, мутобиқан, ба 22,8% ва 24,5% 

дар муқоиса бо тестгузаронии аввалӣ ба амал омад. Натиҷаҳои тағйироти 

сатҳи ифоданокии ҳавасмандии дастѐбӣ ба муваффақият дар ҷадвали 3 

пешниҳод шудаанд. Дар ин зимн методикаи А. Мехрабин истифода шуд. 

Ёдрас мешаваем, ки ҷадвали 4 (аз холҳои ба ҳадди аксар имконпазир) аз 

бартариияти «кӯшиш ба муваффақият» гувоҳӣ медиҳад; аз 22% то 80% 

«кӯшиши канорагирӣ кардан аз нобарорӣ», камтар аз 23% – муносибати 

қариб бетараф ва номуайян мебошад. Ҳамчунин тазаккур медиҳем, ки дар 

ҷараѐни ташкил ва баргузории тести навбати аввал танҳо аз 11% то 17% 

мутаносибан ба гурӯҳҳои назоратӣ ва озмоишӣ сифати нишондиҳандаи ваҷҳи 

«кӯшиш ба муваффақият»-ро намоиш доданд. 

Ҷадвали 3. – Динамикаи ташаккули дастѐбии донишҷӯѐн ба 
муваффақият дар самти фаъолияти мустақилона ва рушди  

қобилияти эҷодӣ 
Гурӯҳҳо Холи миѐна (бо %) 

ТИ Санҷиши 1 Санҷиши 2 Санҷиши 3 
ГМ 2,3 54,5 55,2 55,3 
ГО1 9,0 57,9 61,4 62,4 
ГО2 1,4 66,7 72,5 77,1 

 

 
 

Расми 7. – Диаграммаи ташаккули дастѐбии донишҷӯѐн ба муваффақият 
дар самти фаъолияти мустақилона ва рушди қобилияти эҷодӣ 

Холи миёна (%) ТИ Холи миёна (%) Санҷиши 1 

Холи миёна (%) Санҷиши 2 Холи миёна (%) Санҷиши 3 

Таҳлили натиҷаҳои аз ҷадвал ҳосилшуда нишон медиҳад, ки фароҳам 

сохтани шароити мусоиди ташкил ва гузаронидани фаъолияти бонизоми кор 

дар шароити низоми кредитии таҳсил ба ташаккули ҳавасмандии муҳассилин 

дар самти фаъолияти мустақилона ва рушди қобилияти эҷодӣ мусоидат 

комил дорад. Ҳарчанд натиҷаҳо чандон назаррас набуданд, вале манзараи 

тағйири муносибат ба фаъолияти мустақилона, худомӯзӣ ва худтакмилѐбӣ ба 

чашм мерасад. Чунин далел ҷолиб аст, ки «саҳми» бештарро ба ташаккули 

дониш, маҳорат ва малакаи касбӣ муносибати ҷиддии донишҷӯѐн ба 

фаъолияти инфиродии мустақил ташкил мекунад. 

Дар ҷараѐни таҳқиқоти озмоишӣ-таҷрибавӣ донишҳои бунѐдии илмию 

педагогӣ-методӣ дар робита бо фаъомандии омӯзгорони оянда дар рушди 

маҳорат ва малакаҳои касбӣ бо истифода аз унсурҳои инноватсионӣ ва 

технологӣ ба мақоми хос ноил гардид, аз қабили тарҳрезии лоиҳаи 

фаъолияти мустақил ва маърифатӣ-эҷодии донишҷӯѐн-омӯзгорони оянда ва 

монанди ин. 

Кулли нишондиҳандаҳои маърифатӣ-зеҳнӣ ва умуман касбии 

донишҷӯѐн дар раванди баргузории тест аз рӯйи маҷмӯи холҳои 

бадастовардаи онҳо арзбӣ шуд. Натиҷаҳои ниҳоии таҷрибаи озмоишӣ дар 

ҷадвали 4 пешниҳод мегардад, ки дар он холҳо ба ҳисоби миѐна (дар % ба 

холи ба ҳадди аксари имконпазир) оварда шудаанд. 

 
Ҷадвали 4. – Дараҷаи (динамика) фаъолмандии муҳассилин дар партави 

асосҳои психологию педагогӣ дар рушди қобилияти эҷодӣ 
 

Гурӯҳҳо 
Холи миѐна (бо %) 

ТИ Санҷиши 1 Санҷиши 2 Санҷиши 3 

ГМ 6,1 40,9 41,7 43,5 

ГО1 6,6 48,7 57,3 59,6 

ГО2 8,0 60,1 68,5 71,1 

Расми 8. – Диаграммаи фаъолмандии муҳассилин дар партави асосҳои 
психологию педагогӣ дар рушди қобилияти эҷодӣ 

 

Муқоисаи натиҷаҳои ба дастомада, аз ҷумла, дараҷаи ташаккули 

маҳорат ва малакаҳои касбии донишҷӯѐни гурӯҳи озмоишӣ имкон бахшид, 

ки дар раванди баргузории кори таҷрибавӣ-озмоишӣ афзалият ва 

муҳиммияти технологияи ташкили бонизоми фаъолияти худомӯзӣ ва 

худтакмилѐбии омӯзгорони оянда барои ноил шудан ба натиҷаҳои хуби 

таҳқиқотӣ заминаи мусоид фароҳам овард. Чунончи: 

 25% аз шумораи донишҷӯѐн дар сатҳи баланди рушди маҳорат ва 

малакаҳои касбӣ ва эҷодӣ қарор доранд ва афзоиши мунтазами 

нишондиҳандаҳо дар назар аст; 

 27% аз шумораи донишҷӯѐн  дар сатҳи миѐнаи рушди маҳорат ва 

малакаҳои касбӣ ва эҷодӣ қарор доранд; 

 47,5% аз шумораи донишҷӯѐн дар сатҳи пасти рушди маҳорат ва 

малакаҳои касбӣ ва эҷодӣ қарор доранд ва сабаи асосӣ фаъолманд набудани 

онҳо дар фаъолияти мустақили худомӯзӣ ва худтакмилѐбӣ маҳсуб меѐбад. 

Таҳлили оморӣ гуфтаҳои болоро тасдиқ мекунад. 

ГМ 

ГО2 

ТИ Санҷиши 1 Санҷиши 2 Санҷиши 3 

Холи миёна (%) 

Аз рӯйи санҷиши мазкур мутобиқан мо натиҷаҳои зеринро ба даст 

овардем: рушди тафаккури мантиқӣ дар гурӯҳҳои озмоишӣ – 73,8%; назоратӣ 

– 60,2%; рушди тафаккури интиқодӣ ГО1, ГО2 – 75,4%, дар ГМ – 53,1%. Дар 

ин робита, ҳиссаи назарраси рушди тафаккури интиқодии донишҷӯѐнро қайд 

намуда, изҳор медорем, ки фаъолмандии муҳассилин дар партави асосҳои 

психологию педагогӣ дар рушди қобилияти эҷодӣ мақоми хосро ишғол 

намуд. 

Нишондодҳои меъѐри худомӯзӣ, масъулиятшиносӣ ва меҳнатдӯстӣ ба 

сифати дониш ва ташаккули маҳорату малакаи касбии омӯзгорони оянда аз 

таъсири мусбии озмоиши таълимӣ хабар дод. Аксарияти донишҷӯѐн зимни 

баргузории тести ибтидоӣ ташаббуси хуби худомӯзӣ, масъулиятшиносӣ ва 

меҳнатдӯстиро намоиш доданд, ки он аз 56 то 62%, сатҳи миѐна – аз 62 то 

68% буд. Дар анҷоми давраи санҷиш тафовутҳо назаррастар шуда, худомӯзӣ, 

масъулиятшиносӣ, меҳнатдӯстӣ ва қобилияти эҷодии муҳассилин дар 

гурӯҳҳои назоратӣ ва озмоишӣ афзун гардид. 

Нишондоди дигар ва арзѐбии фаъолияти мустақили донишҷӯѐн 

худтакмилѐбӣ ва ташаббусҳои пажуҳишии омӯзгорони оянда буд. Аз рӯи 

нишондиҳандаҳои «ташаббускорӣ», «худомӯзӣ» агар сатҳи паст баробари 

40,2% хол ва камтар аз он бошад (аз холҳои ба ҳадди аксар имконпазир); пас 

сатҳи миѐна – аз 40 то 57% ва баланд – аз 57 то 82% буд. Ҳамин тариқ, зиѐда 

аз нисфи донишҷӯѐн зимни баргузории тести ибтидоӣ мувофиқи самти 

худтакмилѐбӣ ва ташаббусҳои пажуҳишӣ мутаносибан 25% ва 23% гардид. 

Таҳқиқот нишон дод, ки дараҷаи ташаббускории пажуҳишии донишҷӯѐн 

дар худомӯзӣ ва худтакмилѐбӣ мутобиқан дар гурӯҳҳои озмоишӣ ба 10,3%-

12,4% зиѐд шуда, дар гурӯҳи назоратӣ ҳамагӣ 4,3%-ро ташкил дод, ки аз 

маҳсулнокии амсилаи пешниҳодшуда ва технологияи ташкили бонизоми 

фаъолияти мустақили омӯзгорони оянда шаҳодат медиҳад. 

Тағйироти хеле назаррас зимни таҳқиқи динамикаи «худомӯзӣ тариқи 

амсилаи «худомӯзӣ-худтакмилѐбӣ» ба даст омад. Афзоиш дар гурӯҳҳои 

озмоишӣ мутобиқан 10,9% ва 19,6%-ро ташкил дод; дар гурӯҳи назоратӣ он 

4,3%-ро ташкил доду халос. Ба таври назаррас нишондиҳандаҳо дар ГО2 

тавофут доранд, ки дар бораи фароҳам сохтани шароити мусоиди кори 

мустақилонаи муҳассилин дар шароити низоми кредитии таҳсил бозгӯӣ 

мекунад. Арзѐбии динамикаи ташаккули рефлективӣ низ дар ҷараѐни 

таҷрибаи озмоишӣ назаррас гардид. Зимни баргузории санҷиши тестӣ 

натиҷаҳои зерин ба даст омаданд: сатҳи паст камтар аз 58% аз миқдори 

имконпазири холҳо, сатҳи миѐна – аз 58% то 72% ва сатҳи баланд – зиѐда аз 

73%. Зимни баргузории тести ибтидоӣ қариб 28-32% донишҷӯѐн дорои сатҳи 

пасти рефлективӣ ва танҳо 3–4% - дорои сатҳи баланди он буданд. 

Дар рафти таҷрибаи озмоишӣ инчунин маҳорати педагогӣ, ба 

хусусиятҳои хос доро будани он, рушди тафаккури эҷодӣ,  маҳорати ѐфтани 

ҳалли ғайристандартии супоришот, истифода аз навгониҳо ва технологияи 

муосири педагогӣ низ мавриди санҷиш қарор гирифт. Бо ин мақсад бо 

донишҷӯн баҳси илмӣ-методии «Фаъолияти эҷодии педагогӣ» гузаронида 

шуд. Дар ҷараѐни он ба донишҷӯѐн супоришҳое пешниҳод карда шуд, аз 

қабили барои татбиқи фаъолияти эҷодии педагогӣ чиҳо заруранд; дар 

раванди фаъолияти мустақилона малакаҳо ва қобилиятҳои эҷодӣ чӣ гуна 

ташаккул меѐбанд? 

Баҳси илмӣ-методӣ яккарата набуда, дар давоми ду сол (курсҳои якум ва 

дуюм) гузаронида шуда, мавзуъҳои зерин мавриди омӯзиш қарор гирифтанд: 

«Моҳият ва мазмуни фаъолияти эҷодии педагогии омӯзгор», «Мутолиаи 

эҷодии адабиѐти илмию педагогӣ», «Ҷамъбасткунии таҷрибаи педагогӣ» 

(курси 1), «Таҳлили эҷодии китобҳои дарсӣ ва дастурҳои таълимӣ», «Ташкил 

ва гузаронидани таҳқиқоти озмоишӣ», «Омодасозии маърӯза, мақолаи эҷодӣ» 

(курси 2). Мавзуъҳои баҳси илмӣ-методӣ мутобиқи ҷузъҳои ҷудо кардашудаи 

фаъолияти эҷодии педагогии омӯзгор ташкил доир гардид. 

Ҳадафи муҳимми мубоҳисаҳои илмӣ-методӣ ба муҳассилин ирсол 

намудани донишҳои назариявӣ ва мусаллаҳ намудан бо маҳорату малакаҳои 

фаъолияти эҷодии касбӣ дар заминаи худомӯзӣ ва худтакмилѐбӣ маҳсуб ѐфт. 

Барои ҳалли масъалаи мазкур мо доир ба ҳар як мавзуъ ҷузъҳои онро ҷудо 

карда, чунин хулоса кардем, ки донишҷӯѐн ҳар як қисмати пешниҳодшударо 

бояд мустақил омӯхтаву хулоса намоянд. Санҷиш натиҷаҳои зеринро 

пешниҳод кард ҷадвали 5. 

Ҷадвали 5. – Нишондиҳандаҳои дониш ва рушди қобилияти эҷодии 

унсурҳои мавзуи 1 тавассути худомӯзӣ, пажуҳиш ва ҷустуҷӯ дар гуруҳи 

озмоишӣ (нисбат ба % аз миқдори умумӣ) 

Ҷузъҳо Озмоиш 
Ибтидо Ҷараѐн Натиҷа 

Мавзуҳо 5 4 3 2 5 4 3 2 5 4 3 2 

Донистани адабиѐти илмию педагогӣ 13
,4

 

30
,9

 

53
,6

 

- 

21
,7

 

44
,4

 

32
,8

 

- 

36
,4

 

63
,3

 

- - 

Самтгирӣ ба ташкили сохто-рию 
маъноии матн 9,

8 

28
,8

 

51
,1

 

12
,6

 

19
,1

 

41
,0

 

35
,4

 

4,
6 

30
,8

 

54
,9

 

13
,5

2 

- 

Азхудкунии усули ратсиона-лии 
мутолиаи адабиѐти илмию педагогӣ 

- 

18
,1

 

59
,9

 

23
,7

 

9,
2 

18
,5

 

63
,6

 

9,
9 

22
,7

 

45
,6

 

31
,5

 

- 

Нишондиҳандаи муқоисавӣ 7,
5 

25
,7

 

54
,6

 

12
,1

 

16
,8

 

34
,8

 

43
,9

 

4,
6 

30
,3

 

54
,5

 

15
,1

7 

- 

Аз таҳлили ҷадвал бармеояд, ки дар ибтидои озмоиш натиҷаҳои аъло ва 

хуб доир ба унсурҳои мавзуи аввал дар 34,2%-и донишҷӯѐни гурӯҳҳои 

озмоишӣ, дар раванди миѐнаи озмоиш – дар 53,3% ва дар қисмати ниҳоии 

кор дар 85,6% донишҷӯѐн ба амал омад. Афзоиши баҳоҳои миѐна то ба 53,4% 

дар бораи ба дараҷаи баланд оптималӣ будани мазмун ва методикаи 

пешниҳодшудаи таълими мавзуи якум дар раванди кори мустақилона дар 

низоми кредитии таълим арзѐбӣ мегардад. 

Ҷадвали 6. – Нишондиҳандаи донишҳо ва қобилияти унсурҳои асосии 

мавзуи ІІ тавассути худомӯзӣ, пажуҳиш ва ҷустуҷӯ дар гуруҳи озмоишӣ 

(нисбат ба % аз миқдори умумӣ) 

Ҷузъҳо Озмоиш 
Ибтидо Ҷараѐн Натиҷа 

Мавзуҳо 5 4 3 2 5 4 3 2 5 4 3 2 

Азхудкунии мафҳуми «таҷрибаи 
педагогӣ» 9,

2 

22
,8

 

63
,5

 

4,
6 

18
,0

 

44
,0

 

26
,3

 

- 

36
,4

 

67
,2

 

4,
2 - 

Азхудкунии ташкили мушо-ҳида аз 
рӯйи таҷрибаи педагогӣ 

- 

12
,6

 

68
,4

 

18
,2

 

9,
1 

41
,3

 

45
,9

 

4,
6 

10
,0

 

60
,1

 

59
,2

 

- 

Тавсифи таҷрибаи педагогӣ - 

19
,2

 

67
,3

 

12
,7

 

12
,9

 

51
,0

 

35
,9

 

- 

26
,5

 

62
,9

 

61
,9

 

- 

Таҳлили муқоисавӣ 3,
0 

18
,1

 

66
,7

 

12
,0

 

16
,8

 

13
,5

 

45
,4

 

1,
5 

19
,6

 

63
,6

 

16
,7

 

- 

Таҳлили ҷадвал нишон медиҳад, ки дар оғози озмоиш донишҳои аъло ва 

хубро доир ба унсурҳои мавзуи дуюм – 21,9% донишҷӯѐни гурӯҳҳои 

озмоишӣ, дар раванди озмоиши давраи миѐна – 58,1% ва дар давраи ниҳоӣ – 

85,2% донишҷӯѐнкомѐб шуданд. 

Ҷадвали 7. – Нишондиҳандаҳои донишҳо ва малакаҳо тавассути 
худомӯзӣ, пажуҳиш ва ҷустуҷӯ дар робита бо унсурҳои асосии мавзуи ІІІ-

и донишҷуѐни гуруҳи озмоишӣ (нисбат ба % аз миқдори умумӣ) 

Ҷузъҳо Озмоиш 
Ибтидо Ҷараѐн Натиҷа 

Мавзуҳо 5 4 3 2 5 4 3 2 5 4 3 2 

Азхудкунии амсилаи маърӯза 8,
7 

12
,5

 

58
,1

 

17
,3

 

17
,9

 

79
,9

 

1,
9 - 

26
,3

 

67
,1

 

4,
2 - 

Азхудкунии такяҳо барои суханронӣ 4,
8 

19
,2

 

64
,3

 

14
,2

 

22
,8

 

60
,1

 

18
,2

 

9,
0 

41
,9

 

54
,7

 

4,
6 - 

Азхудкунии техникаи нутқ 4,
5 

23
,2

 

54
,8

 

18
,5

 

27
,4

 

63
,7

 

9,
1 - 

45
,3

 

50
,1

 

4,
6 - 

Азхудкунии амсилаи мақола - 8,
5 

31
,8

 

9,
0 

51
,7

 

54
,7

 

54
,5

 

13
,6

 

40
,8

 

36
,7

 

4,
5 - 

Аз таҳлили ҷадвал бармеояд, ки дар ибтидои озмоиш донишҳои аъло ва 

хуб доир ба унсурҳои мавзуи сеюм аз ҷониби донишҷӯѐни гурӯҳҳои озмоишӣ 

– 19,2%, дар раванди миѐнаи озмоиш – 58,1% ва дар давраи ниҳоӣ 85,1%-ро 

ташкил кард. Беҳшавии натиҷаҳо аз ташкили бонизоми фаъолияти мустақили 

донишҷӯѐн шаҳодат дода, методикаи азхудкунии унсурҳои  мавзуи сеюм аз 

ташкили кори бонизоми мустақилона дар шароити низоми кредитии таълим 

гувоҳӣ медиҳад. 

Сатҳи ниҳоӣ аз тафсири комил ва натиҷагирии объективии озмоиш 

шаҳодат медиҳад. Ҷавҳари озмоиш аз қисми асосӣ ва унсури аслӣ иборат 

буда, ба он санҷиши пешазозмоишӣ, фарзияи ибтидоии илмӣ, таълими 

озмоишӣ, санҷиши баъдиозмоишӣ дохил мешавад. Зимни омодагии 

донишҷӯѐн  ба ташкил ва баргузории озмоиш мо таваҷҷуҳи онҳоро ба дарки 

ҳадаф ва вазифаҳо, тарзу усули таҳқиқоти озмоишӣ ва технологияи раванди 

фаъолияти мустақилона равона кардем. 

Ҷадвали 8. – Нишондиҳандаҳои дониш, маҳорат ва малакаҳо доир ба 
дарки унсурҳои асосии мавзуи ІV дар донишҷӯѐни гурӯҳҳои озмоишӣ 

(нисбат ба % аз миқдори умумӣ) 

Ҷузъҳо Озмоиш 
Ибтидо Ҷараѐн Натиҷа 

Мавзуҳо 5 4 3 2 5 4 3 2 5 4 3 2 

Азхудкунии мафҳуми «озмоиши 
педагогӣ»  

- 7,
7 

77
,4

 

11
,9

 

12
,5

 

34
,7

 

48
,0

 

- 

14
,1

 

53
,9

 

26
,9

 

- 

Азхудкунии қоидаҳои гузориши 
озмоиши педагогӣ  

- 

23
,2

 

61
,9

 

21
,9

 

5,
8 

24
,8

 

68
,9

 

4,
8 

14
,8

 

49
,9

 

35
,5

 

- 

Азхудкунии методҳои таҳқи-қоти 
педагогӣ 

- 

13
,7

 

58
,1

 

19
,1

 

44
,5

 

45
,6

 

5,
6 

4,
6 

31
,7

 

59
,2

 

9,
0 - 

Азхудкунии фаъолият доир ба 
гузориш ва гузаронидани озмоиши 
педагогӣ 

- 

32
,6

 

54
,9

 

12
,9

 

27
,6

 

35
,6

 

35
,8

 

- 

25
,4

 

62
,8

 

8,
9 - 

Нишондиҳандаи муқоисавӣ - 

22
,7

 

63
,7

 

23
,7

 

5,
6 

23
,7

 

69
,1

 

4,
4 

13
,5

 

50
,2

 

36
,6

 

- 

Таҳлил нишон дод, ки дар оғози озмоиш донишҳои аъло ва хуб дар 

робита ба дарки унсурҳои асосии мавзуи чорум дар давраи ибтидоӣ дар 

20,2%-и донишҷӯѐни гурӯҳҳои озмоишӣ, дар раванди озмоиши давраи миѐна 

дар 59,7% ва дар давраи ниҳоӣ дар 80,6%-и онҳо собит гардид. Афзоиши 

натиҷаҳои дилхоҳ аз самаранокии ташкил ва баргузории фаъолияти 

мустақилонаи омӯзгорони оянда гувоҳӣ медиҳад. 

Мушоҳидаҳо ва пурсишҳои озмоишӣ нишон доданд, ки технологияи 

кори мустақилонаи аз ҷониби мо пешниҳодшуда дар ташаккули қобилияти 

эҷодии омӯзгорони оянда такони муассир бахшида, дар рушди маҳорат ва 

малакаҳои касбии онҳо ҳиссаи калон гузошт. Донишҷӯѐни гурӯҳҳои 

озмоишӣ манфиатнокии амсилаҳои пешниҳодшударо махсус қайд намуда, 

технологияи ташкили бонизоми кори мустақилонаро дар баландшавии майлу 

рағбат ва маҳорату малакаи касбӣ алоҳида зикр намуданд. Махсусан 

аҳамияти аз курси якум шуруъ шудани фаъолияти мустақили донишҷӯѐн аз 

падидаҳои мусбӣ ва пурмаҳсулии ташаббусҳои муҳассилин арзѐбӣ гардид. 

Натиҷаҳои пурсишнома нишон дод, ки 96,4% донишҷӯѐн аҳамияти 

технологияи ташкили бонизоми кори мустақилонаро дар худомӯзӣ ва 

худтакмилѐбии хеш чун омили боэътимоди омодагии касбӣ дар шароити 

низоми кредитии таҳсил арзѐбӣ карданд. 

 
Ҷадвали 9. – Арзѐбии нақши технологияи ташкили бонизоми кори 

мустақилонаи донишҷӯѐни гурӯҳҳои озмоишӣ 
 

Арзѐбии нақши практикум 
Донишҷӯѐни 

гурӯҳҳои озмоишӣ 
шумора ба % 

Ба фаъолияти мустақилона хеле хуб муносибат кардаанд 46 36,2 
Ба фаъолияти мустақилона хуб муносибат кардаанд 49 47,6 
Ба фаъолияти мустақилона муносибати начандон хуб кардаанд 6 6,6 

Ба фаъолияти мустақилона тамоман омодагӣ надидаанд - - 

 

Динамикаи рушди маҳорат ва малакаҳои касбии донишҷӯѐни гурӯҳҳои 

озмоишӣ дар тамоми давраи кори таҷрибавию озмоишӣ дар ҷадвали 10 

нишон дода шудааст. 

 
Ҷадвали 10. – Динамикаи сатҳи ташаккул маҳорат ва малакаҳои эҷодии 
касбии донишҷӯѐни гурӯҳҳои озмоишӣ тавассути технологияи бонизоми 

фаъолияти мустақил ҳини таҳқиқи таҷрибавӣ-озмоишӣ 

Сатҳи ташаккули 
маҳорат ва малакаҳои 

рушди касбӣ ва 
қобилияти эҷодӣ 

Гурӯҳҳои озмоишӣ 

соли 2019 соли 2020 соли 2021 

ба % ба % ба % 

Баланд 9,7 15,75 35,9 

Миѐна 67,7 71,9 58,8 
Паст 25,8 18,7 8,8 

Расми 9. – Диаграммаи Сатҳи ташаккули маҳорат ва  

малакаҳои рушди касбӣ ва қобилияти эҷодӣ 

 

Аз таҳлил бармеояд, ки муносибати бонизом ба ташкил ва раванди 

фаъолияти мустақили донишҷӯѐн дар заминаи худомӯзии адабиѐти илмӣ, 

сарчашмаҳои методӣ ва таълимӣ, истифода оқилонаи амсилаҳои марбут ба 

рушди қобилияти эҷодӣ боиси такмили малакаҳои педагогии донишҷӯѐни 

гурӯҳҳои озмоишӣ гардид. 

Силсилаи санҷишҳои ҳини таҳқиқоти таҷрибавӣ-озмоишӣ баргузоршуда 

нишон дод, ки донишҷӯѐни гурӯҳҳои озмоишӣ ба таври комил ва ҳамаҷониба 

дорои маҳорат ва малакаҳои касбӣ ва эҷодӣ шуда, назар ба донишҷӯѐни 

гурӯҳҳои назоратӣ натиҷаҳои баландро соҳиб шуданд. Инро дар ҷадвали 

навбатии 11 дидан мумкин аст. 

 

Ҷадвали 11. – Нишондиҳандаҳои ниҳоӣ ва муқоисавии рушди маҳорат 
ва малакаҳои касбӣ ва эҷодии донишҷӯѐни гурӯҳҳои озмоишӣ ва 

назоратӣ дар раванди ташкили бонизоми фаъолияти мустақилона 
(нисбат ба % аз шумораи посухдиҳандагон) 

соли 2019 

соли 2020 

соли 2021 

Баланд Миёна Паст 

9,7 

67,7 

25,8 
15,75 

71,9 

18,7 

35,9 

58,8 

8,8 

соли 2019 соли 2020 соли 2021 

Ташаккули 

маҳорату 
малакаҳо 
тибқи ҳар 
як мавзуъ 

Гурӯҳҳо 
Назоратӣ Озмоишӣ 

Сатҳ Сатҳ 

баланд миѐна паст баланд миѐна паст 

1 3,6 36,7 59,7 16,1 66,9 17,0 
2 4,5 31,6 64,1 23,6 57,7 15,1 
3 1,9 38,9 59,2 10,9 69,2 19,8 
4 4,1 24,9 71,0 18,8 67,6 13,4 

 

 
Расми 10. – Диаграммаи ташаккули маҳорату малакаҳо тибқи ҳар як 

мавзуъ гурӯҳҳои муқарарӣ 

 
Расми 11. – Диаграммаи ташаккули маҳорату малакаҳо тибқи ҳар як 

мавзуъ дар гурӯҳҳои озмоишӣ 

баланд 

миёна 

паст 

1 2 3 4

3,6 4,5 1,9 4,1 

36,7 
31,6 

38,9 

24,9 

59,7 
64,1 

59,2 

71 

баланд миёна паст 

баланд 

миёна 

паст 

1 2 3 4

16,1 
23,6 

10,9 
18,8 

66,9 
57,7 

69,2 67,6 

17 15,1 
19,8 

13,4 

баланд миёна паст 



 164  

Таҳлили оморӣ тавассути ҷамъбасти натиҷаҳои таҷрибавию озмоишӣ 

арзѐбӣ гардид. Аз ҷумла, арзѐбии ташаккули маҳорату малакаҳо тибқи ҳар як 

мавзуъ ба тариқи зайл гузаронда шуд: дараҷаи баланд – 5 хол, миѐна – 4, паст 

– 3 хол. Бо мақсади бартарафсозии ададҳои касрӣ (ғайритом) ва имконияти 

арзѐбии пурра ва бутуни фаъолмандии худомӯзӣ ва худтакмилѐбии 

донишҷӯѐн-омӯзгорони оянда рушди қобилияти касбӣ ва эҷодии онҳоро 

тибқи формулае кор карда баромадем, ки мувофиқи он коэффитсиент – сатҳи 

маҳорату малакаи қобилият дар ҳудуди фоизҳо муқаррар шавад. Арзѐбии аз 

ҳама баланди рушди маърифатӣ-зеҳнӣ ва фаъолияти мустақили донишҷӯ дар 

маҷмӯъ 100 холро ташкил медиҳад. 

Баргузории кори таҷрибавӣ-озмоишӣ имкон дод, ки ҳадди супоришот ва 

масъалаҳои гузошташуда аз нигоҳи ташаккули касбӣ ва қобилияти эҷодии 

омӯзгорони оянда муайян гардида, амсилаи пешбинишуда дар робита бо 

технологияи ташкили бонизоми фаъолияти мустақилонаи муҳассилин дар 

шароити низоми кредитии таълим ҳаллу фасл шавад. 

Муқоисаи натиҷаҳои ба дастомада, аз ҷумла, дараҷаи ташаккули 

маҳорат ва малакаҳои касбии донишҷӯѐни гурӯҳи озмоишӣ имкон бахшид, 

ки дар раванди баргузории кори таҷрибавӣ-озмоишӣ афзалият ва 

муҳиммияти технологияи ташкили бонизоми фаъолияти худомӯзӣ ва 

худтакмилѐбии омӯзгорони оянда барои ноил шудан ба натиҷаҳои хуби 

таҳқиқотӣ заминаи мусоид фароҳам овард. Чунончи: 

 25% аз шумораи донишҷӯѐн дар сатҳи баланди рушди маҳорат ва 

малакаҳои касбӣ ва эҷодӣ қарор доранд ва афзоиши мунтазами 

нишондиҳандаҳо дар назар аст; 

 27% аз шумораи донишҷӯѐн  дар сатҳи миѐнаи рушди маҳорат ва 

малакаҳои касбӣ ва эҷодӣ қарор доранд; 

 47,5% аз шумораи донишҷӯѐн дар сатҳи пасти рушди маҳорат ва 

малакаҳои касбӣ ва эҷодӣ қарор доранд ва сабаи асосӣ фаъолманд набудани 

онҳо дар фаъолияти мустақили худомӯзӣ ва худтакмилѐбӣ маҳсуб меѐбад. 

Таҳлили оморӣ гуфтаҳои болоро тасдиқ мекунад. 

Мусаллам гардид, ки иштирокчиѐни кори таҷрибавӣ-озмоишӣ хоҳиши 

томи фаъолмандии мустақилро дар ташаккул ва рушди дониши тахассусӣ, 

маҳорату малакаи касбӣ ва эҷодӣ намоиш доданд. Ҳарчанд нишондиҳандаҳо 

гуногун буд (баланд, миѐна, паст), омӯзгорони оянда дарк карданд, ки 

низоми кредитии таҳсил маҳз ба вусъати ташаббускорӣ, худомӯзӣ ва такмили 

маҳорат педагогӣ роҳи васеъ мекушояд. 

Ҳамин тариқ, натиҷаҳои таҳқиқот, аз ҷумла, озмоишӣ-таҷрибавӣ собит 

намуд, ки дар сурати дуруст ба роҳ мондани низоми кредитии таълим бо 

дарназардошти фаъолмандӣ, ташаббускорӣ ва худомӯзии донишҷӯѐн – 

омӯзгорони оянда онҳо метавонанд дар давраи таҳсил дар мактаби олии 

самти педагогӣ аввалин малакаҳои такмили маҳорати касбиро соҳиб шаванд 

ва ба фаъолияти педагогӣ омодагии комил пайдо кунанд. 

Таҳлили миқдорӣ ва сифатии натиҷаҳои дастрасшуда моро ба чунин ба 

хулоса овард, ки дар гурӯҳҳои озмоишӣ ба шарофати дуруст ба роҳ мондани 

фаъолияти мустақили донишҷӯѐн сифати азхудкунии донишҳои назариявӣ ва 

маҳорату малакаи амалӣ беҳтар ва болотар гардид. Динамикаи пешравии 

омӯзгорони оянда дар сурати интихоби роҳу усули оқилонаи ба пажуҳиш ва 

ҷустуҷӯи сарчашмаҳои илмӣ ва амалӣ рӯй овардани онҳо тасдиқи худро дар 

натиҷаҳои бадастомада инъикос кард. Чунончи, нисбат ба гуруҳҳои озмоишӣ 

дар гурӯҳҳои назоратӣ (ғайриозмоишӣ) танҳо 8,6% донишҷӯѐн ба дараҷаи 

баланди рушди маҳорату малакаи касбӣ ва эҷодӣ мушарраф шуданд, ҳол он 

ки қисми бештари донишҷӯѐн 64% ҳанӯз дар ҳадди нисбатан пасти вазъи 

донишандузӣ ва касби камол қарор доранд. 

Озмоиши таҷрибавӣ талаботи ногузирро дар робита бо омодасозии  

касбии донишҷӯѐн-омӯзгорони ояндаи синфҳои ибтидоӣ дар заминаи низоми 

кредитии таълим дар муассисаҳои таҳсилоти олии касбӣ (педагогӣ) тавассути 

ташкили бонизоми фаъолияти мустақилонаи муҳассилин ҳамчун унсури 

боэътимоди рушди қобилияти эҷодӣ ба миѐн мегузорад ва он тасдиқи худро 

ҳини таҳқиқоти мазкур собит кард. Таҳлили муқоисавии натиҷаҳо, ҷамъбаст 

ва хулосаҳо аз натиҷаҳои ба дастомада аз он гувоҳӣ медиҳад, ки кор дар ин 

самти пурмаҳсул идома ѐфта, паҳлуҳои дигари масъала бо дарназардошти 

татбиқи муносибати босалоҳият ба таълим дар шароити низоми кредитии 

таълим бояд таҳқиқ ва идома ѐбад. 

Хулосаи боби дуюм 

Аз таҳлили масъалаҳои марбут ба боби дуюми рисола маълум гардид, ки 

фаъолияти мустақилонаи донишҷӯѐн ҳамчун зинаи махсуси таҳсилот дар 

заминаи ҷустуҷӯ, коркард, азхудкунии иттилоот ба афзуншавӣ ва такмили 

салоҳиятмандии касбӣ роҳи васеъ мекушояд. Он дар доираи фанҳои 

тахассусӣ ва хосатон касби омӯзгорӣ зина ба зина ташаккул меѐбад ва ба 

низоми парвариши маҳорат ва малакаҳои зарурӣ муваффақ мегардад. Дар 

сурати муносибати ҷиддӣ ба кори мустақилонаи донишҷӯ дар шароити 

низоми кредитии таҳсил талабот нисбат ба баландшавии сифати таълиму 

тадрис ва омодашавии омӯзгори оянда дар фазои макотиби олӣ ҳали худро 

меѐбад, зеро таҷрибаи кор собит менамояд, ки ин самти кор (фаъолияти 

мустақили омӯзиш ва қобилияти эҷодӣ) дар партави низоми кредитии таълим 

ҳануз ба таври дилхоҳ роҳандозӣ нашудааст. 

Мақоми кори мустақилонаи донишҷӯѐн дар муассисаҳои таҳсилоти олӣ 

на танҳо барои азхудкунии донишҳо аз рӯйи фанҳои таълимӣ, балки инчунин 

барои ташаккули маҳорати касбӣ, малакаҳои нави кори таҳқиқотӣ, инкишофи 

сифатҳои ахлоқию психологӣ муҳим ва муфид нигаронида шуда, он аслан 

фаъолияти эҷодӣ маҳсуб меѐбад, зеро мутахассиси оянда худаш дар назди 

худ ҳадаф гузошта, барои дастѐбӣ ба он супориш ва намуди кор воситаҳои 

таълимро дар раванди таҳсилотӣ интихоб мекунад. 

Дар вазъи кунунии низоми кредитии таҳсил аҳамияти ташаббускорӣ, 

худомӯзӣ ва худтакмилѐбии омӯзгори оянда дар раванди омодагии касбӣ дар 

заминаи фаъолмандии таълимӣ-омӯзишӣ ва инфиродии пажуҳишӣ мусоидат 

мекунад. Аз ин нуқтаи назар кори мустақилона хусусан бо истифода аз 

технологияи иттилоотӣ ба фаъолмандшавии нерӯи маърифатӣ-зеҳнии 

донишҷӯѐн мусоидат намуда, ба онҳо имконияти идоракунии фаъолияти 

ақлӣ ва фикриро дар раванди ташаккули касби омӯзгорӣ фароҳам меорад. 

Мусаллам аст, ки фаъолияти мустақилонаи донишҷӯѐн қисми таркибӣ ва 

ҷудонаншавандаи раванди таҳсил дар шароити низоми кредитии таълим дар 

муассисаҳои таҳсилоти олӣ буда, азхудкунии инфиродӣ ва мустақили 

проблемаҳои гуногуни илмӣ-методӣ ва педагогиву равоншиносиро ба миѐн 

мегузорад. Ҷустуҷӯ ва корбасти эҷодии он донишҷӯѐнро ба фаъолияти 

босамар ва натиҷабахши касби педагогӣ омода месозад, имкон медиҳад, ки 

мустақилияти донишҷӯ бо ҳадафҳои мақсадноки хеш ҳамчун сифати шахсии 

омӯзгори оянда ба фаъолияти маърифатӣ ва касбии ӯ мусоидат намояд. 

Кори мустақилона мутобиқи принсипҳо ва меъѐрҳои вусъати фаъолияти 

бевосита ва инфиродии донишҷӯѐн-омӯзгорони оянда ташкил гардида, дорои 

ягонагии мантиқӣ ва робитаи мутақобилаи фанҳои муштарак доир ба 

азхудкунии фанҳои таълимӣ мебошад. Низоми кори мустақилонаи 

донишҷӯѐн бо принсипҳои асосии дидактикӣ, пеш аз ҳама: принсипи 

интерактивӣ, ки зарурати ҳамкории донишҷӯѐн ва мубодилаи иттилоотро на 

танҳо бо омӯзгорон, балки инчунин бо донишҷӯѐни дигар муайян месозад; 

принсипи аѐният, ки зарурати назорати кори мустақилонаро асоснок месозад; 

принсипи банизомдарории таълим, ки зарурати интихоби стратегияи таълим 

ва банақшагирии кори мустақилонаи донишҷӯѐнро инъикос менамояд; 

принсипи такя ба донишҳо ва малакаҳои ғоявӣ, ки мавҷудияти қобилиятҳои 

ҳадди ақалли корро дар донишҷӯ тавассути воситаҳои техникӣ, ташкили 

илмии кори мустақилона пешбинӣ менамояд. 

Таҳқики масъала бори дигар собит кард, ки дар низоми кредитии таълим 

унсури тақвиятбахши дониш ва фаъолмандии омӯзгорони оянда кори 

мустақилонаи беруназдарс маҳсуб меѐбад ва он тавассути ташаббус ва 

ғайрату азамати онҳо бо нишондиҳандаҳои баланди дониш, маҳорат ва 

малака арзѐбӣ мегрдад. 

Дар боби дуюм масъалаи амсиласозӣ (моделирование) чун усули 

универсалии таҳқиқот пешбинӣ шудааст ва имкон медиҳад, ки чизи 

эмпирикӣ ва назариявӣ дар таҳқиқоти педагогӣ муттаҳид гардад. Ба ибораи 

дигар, дар раванди таҳқиқи проблемаи педагогӣ амсиласозӣ чун унсури 

самараноки коркарди консепсияи илмӣ ва татбиқи он намоѐн мегардад. 

Тавассути усули амсиласозӣ омӯзиши сохтор ва механизмҳои раванди 

низоми кредитии таҳсил ва роҳандозии фаъолияти мустақили муҳассилин-

омӯзгорони оянда, амалҳои мақсаднок ва робитаи унсурҳои пешбарандаи 

раванди таҳсил дар макотиби олӣ муназзам мегардад. Дар айни замон, бо 

вуҷуди афзалиятҳои низоми мазкур амсила қонуниятҳои хоси рафтор ва 

шаклҳои кор бо сарчашмаҳои иттилоотӣ-касбиро бояд дошта бошад ва он ба 

фаъолияти бошууронаи омӯзиш, таҳқиқ ва табиқи амал шудани донишҳо 

мусоидат намояд. 

Дар заминаи амсиласозии фаъолияти мустақилонаи донишҷӯѐн 

эътирофи он ҳамчун низоми ягона ва динамикии рушди касбии омӯзгорони 

оянда эътироф ба амал меояд. Тавассути ташкили дурусти ҷузъҳои таркибии 

фаъолияти мустақилонаи муҳасссилин чунин амалҳо аз унсурҳои 

аввалиндараҷаи ин тарзи омодашавии омӯзгорони оянда дар шароити низоми 

кредитии таълим маҳсуб меѐбад: татбиқи ҳадафҳо-худомӯзӣ, худтакмилѐбии 

шахсияти донишҷӯ, робитаҳои мутақобилаи устод-муҳассилин; тобеият ба 

қонунҳои ягонаи ташкили фаъолият бо мақсади ягонаи раванди таҳсил, 

рушди ҳамаҷонибаи омӯзгори оянда дар чаҳорчӯбаи мантиқии ҳамкорӣ 

байни субъектҳои таҳсилот; рушди робитаҳои мутақобила бо муҳити 

муассисаи таҳсилоти олии дохилӣ ва мактабҳои олии берунаи самти 

педагогӣ. 

Таҳлили масъала маълум намуд, ки ҷузъҳои пешбарандаи амсилаи ба  

фаъолияти мустақилонаи донишҷӯѐн нигаронидашуда дар се қисмат фаро 

гирифта мешавад: қисмати мақсаднокӣ-ҳадаф ва принсипҳои асосии ташкили 

фаъолияти мустақилро дар бар мегирад; қисмати дуюм-аслӣ ва моҳиятӣ, ки 

фаъолияти субъектҳои таҳсилотро (донишҷӯѐн) фаро мегирад; қисмати 

сеюм-меъѐрӣ-арзѐбӣ, ки натиҷаҳои фаъолияти мустақили омӯзгорони 

ояндаро чун унсури рушддиҳандаи қобилияти эҷодӣ ва эҷодкорӣ тавассути 

корбасти нишондиҳандаҳо ва усулҳои ташхис дар бар мегирад. 

Мувофиқи амсилаи пешниҳодкардаи мо унсурҳои асосӣ ва ҷузъи 

таркибии кори мустақилонаи муҳассилини макотиби олии самти омӯзгорӣ аз 

инҳо иборат аст: 

1. Равиши фаъолияти мустақили донишҷӯѐн. Дар навбати худ ин 

рукни асосӣ аз чунин ҷузъҳо иборат аст: такрори маводи назариявӣ; 

ҷобаҷогузории масъалаҳои муҳимми мавзуъ; муайян кардани мазмун ва 

мундариҷаи донишу маълумот доир ба мавзуи матраҳшаванда; таҳлили амиқ 

ва чуқури мавзуъ; тартиб додани саволҳо доир ба муҳтавои лексияи устод. 

2. Методҳо ва шаклҳои ташкили кори мустақилонаи 

донишҷӯѐн. Дар робита ба ин масъала дар амсилаи пешниҳодшудаи мо 

шаклҳои гуногуни ташкили кори мустақилонаи донишҷӯѐнро метавон ном 

бурд. Аз ҷумла, конспект, навиштани реферат, ӣчрои корҳои ҷустуҷӯӣ-

таҳқиқӣ, фаъолияти эҷодӣ: сохтани буклет, диаграмма, таблитца, омода 

намудани баромад дар семинар, навиштани маърӯза ва амсоли он. 

3. Тавсияҳои методӣ ба устодон дар масъалаи ташкили 

босамари кори мустақилонаи донишҷӯѐн. Дар ин бобат тавсияҳо чунинанд: 

роҳ надодан ба вазнинии супоришоти мустақили эҷодӣ бо дарназардошти 

имконоти маърифатӣ-зеҳнии муҳассилин; нигоҳ доштани баробарӣ ва 

алоқаманд кардани фаъолмандии донишҷӯѐн ҳини дарс ва берун аз дарс; ба 

донишҷӯѐн додани маслиҳатҳои амиқ ва равшану возеҳ нисбати ҳадаф ва 

шарту шароити супориш, ҳаҷм ва муҳлати иҷро; пешниҳод кардани 

намунаҳои иҷрои супоришот; пурзӯр карданиназорати ҷорӣ ва арзѐбии 

сифати иҷрои кори мустақилона; хулосабарорӣ ҷиҳати дараҷаи маҳорату 

малакаи фаъолияти мустақили муҳассилин ва ҳоказо. 

Дар боби дуюм коркарди технологияи ташкили бонизоми фаъолияти 

мустақилонаи донишҷӯѐни самти омӯзгорӣ бо мақсади рушди қобилияти 

эҷодӣ ва тафаккури мантиқии онҳо дар шароити низоми кредитии таълим 

мавриди таҳқиқ қарор гирифт. 

Аз ҷумла, бо мақсади беҳтар намудани мундариҷа ва технологияи тайѐр 

кардани кадрҳои омӯзгорӣ дар мутобиқат бо стандартҳои давлатӣ, 

фаъолманди академии муҳассилини макотиби олӣ, таъмини воридшавии 

фарох ба низоми касби омӯзгорӣ Вазорати маориф ва илми Ҷумҳурии 

Тоҷикстон ба татбиқи муносибати босалоҳият ба таълим шурӯъ кард. Ҳадафи 

ҷорикунии ин падидаи нав ба раванди таҳсилоти касбии олӣ ворид намудани 

тағйироти куллӣ дар самти сифатан баландшавии дониш ва маҳорату 

малакаи мутахассисони соҳаи мактабу маориф мебошад. 

Дар шароити низоми кредитии таҳсил технологияи фаъолияти 

мустақилонаи донишҷӯѐн ба раванди ташаккули касбии омӯзгорони оянда 

тағйироти куллӣ ворид намуд. Аз ҷумла, он муҳиммият ва зарурурияти вақти 

ба кори худомӯзӣ ва худтакмилѐбии назариявии муҳассилин ҷудо шудани 

соатҳои таълимиро ҷун нишонаи барҷастаи рушди маърифатӣ-зеҳнии онҳо 

таъкид ва талқин менамояд. Дар ин самт технологияи ташкил ва 

гузаронидани кори мустақилона рукни асосии раванди таҳсил арзѐбӣ 

мегардад. 

Технологияи ташкили кори мустақилонаи донишҷӯѐн-омӯзгорони оянда 

бо чунин шаклу намудҳо татбиқи амал мегардад: 

Кор бо адабиѐти илмӣ ва китобҳо: навиштани реферат, таҳияи 

аннотатсия, конспект кардан, таҳлил ва ташреҳи адабиѐти илмӣ-методӣ, ҷамъ 

кардани иқтибосоти муҳим доир ба ин ѐ он консепсияи таълим ва тадрис. 

Омода кардани ребусҳо ва кроссвордҳо: Дар ин самти кори мустақилона 

донишҷӯѐн на танҳо донишҳои худро бо мавод ва иттилооти иловагӣ бой 

мегардонанд, балки тасаввурот ва маълумоти худро дар соҳаи истилоҳоти 

(терминологияи)психологӣ-педагогӣ такмил мебахшанд. 

Навиштани эссе ва иншо дар мавзуи педагогӣ. Дар ин намуди фаъолият 

донишҷӯѐн кӯшиш мекунанд оид ба ин ѐ он консепсия, назария, технологияи 

таълиму тадрис андешаҳои хешро ба баѐн кунанд ва онҳоро аз нигоҳи 

талабот ва дархости илми педагогии муосир дарк намоянд. 

Пажуҳиши педагогӣ: донишҷӯѐн ба ҷустуҷӯ ва бозѐфти муҳити 

иттилоотӣ муваффақ мешаванд, аз қабили рӯзномаҳои соҳавӣ (педагогӣ), 

барномаҳои таълимии телевизионӣ, намоиши асарҳо ва маводҳои педагогӣ, 

навигариҳои илмӣ-методӣ. 

Лоиҳа ва моделҳо (амсилаҳо): донишҷӯѐн тавассути ташаббус ва 

иқдомоти мустақил таҷрибаи омодасозии лоиҳа ва амсилаҳои соҳаи таълим 

ва тадрисро ба даст медароранд. 

Таҳияи тавсияҳо ва ѐдномаҳо. Иштирок дар конфронсҳо, маҳфилҳои 

илмӣ-методӣ, озмунҳои педагогӣ, ҳафта ва декадаҳо бахшида ба масъалаҳои 

таълим ва тадрис. 

Муҳим он буд, ки муҳассилин чи тавр бо сарчашмаҳои илмӣ-методӣ ва 

педагогию психологӣ кор мекунанд, чӣ гуна ба дарку фаҳмиши масъалаҳои 

илмӣ ва бунѐдӣ сарфаҳм мераванд, дар роҳи рефлексияи ғояҳо ва 

консепсияхои педагогӣ муваффақ мебошанд. Яқин гардид, ки худомӯзӣ дар 

раванди фаъолияти мустақили муҳассилин тариқи таҳлил ва натиҷабандии 

иттилооти бадастомада то чи андоза ба амал омад ва ба низоми босуръати 

маърифатӣ-зеҳнӣ ва пажуҳишии омӯзгорони оянда такони тавоно бахшид. 

Раванди истифода аз технологияи педагогӣ дар робита ба рушди 

фаъолияти мустақили муҳассилини макотиби олии самти омӯзгорӣ доираи 

масъалаҳоеро дарбар мегирад, ки бо шиносоӣ бо нақшаи кор, мутолиаи 

манбаъ ва сарчашмаҳои тавсияшуда, ҷустуҷӯ ва дастрас шудани адабиѐти 

илмии педагогӣ ва методӣ зичалоқаманд аст. 

Дар раванди кори мустақилона арзѐбии масъалаҳои ба муҳокимагузошта 

бо назардошти чунин амалҳо сурат гирифт: 

 муқоисаи сарчашмаи илмӣ бо китоби дарсӣ ва дастурҳои 

методию таълимӣ дар робита бо проблемаҳои омӯзиши ин ѐ он фанни 

таълимӣ; 

 омӯзиш, таҳлил, ҷамъбаст ва хулосаи фаслҳо, қисматҳо ва 

бахшҳои китоби дарсӣ ва дастурҳои таълимию методӣ; 

 ҷудо карда тавонистани сохтори асарҳои илмӣ, китобҳо ва 

дастурҳои таълимӣ-методӣ (дарсҳо, параграфҳо, матнҳо, машқҳо ва ғайраҳо). 

Татбиқи технологияи ташкил ва баргузории фаъолияти мустақили 

донишҷӯѐн-омӯзгорони оянда дар рушди қобилияти эҷодии онҳо бо риояи 

меъѐрҳои зерин роҳандозӣ мегардад: 

 фаъолияти мустақили илмию таҳқиқотии донишҷӯѐн чун шарти 

ногузири омодабошии онҳо ба фаъолияти педагогӣ; 

 бошуурона ва эҷодкорона будани раванди кори мустақилона дар 

шароити низоми кредитии таълим, ки маҳз суботкорӣ ва фаъолмандии 

омӯзгори ояндаро ба миѐн мегузорад ва ҳоказо. 

Дар боби дуюм инчунин сухан доир ба баргузории таҳқиқи махсуси 

озмоишӣ-таҷрибавӣ (солҳои 2015-2021) дар факултети педагогика ва 

варзиши Донишгоҳи давлатии Бохтар ба номи Носири Хусрави вилояти 

Хатлон меравад. Ҳадафи озмоиш асосноккунӣ ва санҷиши таҷрибавию 

озмоишии фаъолияти инфиродии мустақили донишҷӯѐн, таъсири мусбии он 

ба донишандӯзӣ ва рушди маҳорату малакаи маърифатӣ-зеҳнӣ ва қобилияти 

эҷодии омӯзгорони оянда дар шароити низоми кредитии таълим мебошад. 

Таҷриба собит кард, ки донишҷӯѐни гурӯҳи озмоишӣ нисбат ба назоратӣ 

таваҷҷуҳ, ташаббускорӣ ва маҳсулнокии омӯзишро дар тавсеаи роҳу усули 

расидан ба мақсад дарѐфта, онро дар чаҳорчӯбаи худомӯзии ҷиддӣ, 

худтакмилѐбӣ ва омодашавии ҳамаҷониба муайян карданд. Онҳо 

(муҳассилин) донишандӯзӣ, маҳорати рушди қобилият ва салоҳиятмандиро 

дар фаъолмандии мустақили хеш тавасссути вусъат бахшидан ба амалҳои 

пажуҳишӣ ва ҷустуҷӯӣ қарор дода, сатҳи назари маърифатӣ-зеҳнӣ ва бунѐдӣ-

назариявиро маҳз тавассути худомӯзии комил ва кор бо адабиѐти илмии 

педагогӣ, методӣ ва таълимӣ арзѐбӣ намуданд. 

Мусаллам гардид, ки иштирокчиѐни кори таҷрибавӣ-озмоишӣ хоҳиши 

томи фаъолмандии мустақилро дар ташаккул ва рушди дониши тахассусӣ, 

маҳорату малакаи касбӣ ва эҷодӣ намоиш доданд. Ҳарчанд нишондиҳандаҳо 

гуногун буд (баланд, миѐна, паст), омӯзгорони оянда дарк карданд, ки 

низоми кредитии таҳсил маҳз ба вусъати ташаббускорӣ, худомӯзӣ ва такмили 

маҳорат педагогӣ роҳи васеъ мекушояд. 

Озмоиши таҷрибавӣ талаботи ногузирро дар робита бо омодасозии  

касбии донишҷӯѐн-омӯзгорони ояндаи синфҳои ибтидоӣ дар заминаи низоми 

кредитии таълим дар муассисаҳои таҳсилоти олии касбӣ (педагогӣ) тавассути 

ташкили бонизоми фаъолияти мустақилонаи муҳассилин ҳамчун унсури 

боэътимоди рушди қобилияти эҷодӣ ба миѐн мегузорад ва он тасдиқи худро 

ҳини таҳқиқоти мазкур собит кард. Таҳлили муқоисавии натиҷаҳо, ҷамъбаст 

ва хулосаҳо аз натиҷаҳои ба дастомада аз он гувоҳӣ медиҳад, ки кор дар ин 

самти пурмаҳсул идома ѐфта, паҳлуҳои дигари масъала бо дарназардошти 

татбиқи муносибати босалоҳият ба таълим дар шароити низоми кредитии 

таълим бояд таҳқиқ ва идома ѐбад. 

ХУЛОСАҲО 

1. Натиҷаҳои асосии илмии диссертатсия: 
Дар замони муосир баланд бардоштани сифати таълим дар муассисаҳои 

таҳсилоти олии касбии кишвар аз самтҳои баргузида ва афзалноки сиѐсати 

давлат ва махсусан Пешвои миллат, Президенти Ҷумҳурии Тоҷикистон 

муҳтарам Эмомалӣ Раҳмон мебошад. Бино бар гуфтаи сарвари мамлакат, 

«барои баланд бардоштани сифати таълиму тарбия моро зарур аст, ки дар 

тамоми зинаҳои таҳсилот, бахусус, дар зинаи таҳсилоти олии касбӣ, на ба 

шумора, балки ба сифати он диққати ҷиддӣ дода, мутахассисони ҷавобгӯи 

талаботи замони муосирро тарбия намоем». 

Масъалаи баланд бардоштани сифати таълиму тадрис ва ташаккули 

қобилияти зеҳнӣ ва эҷодии донишҷӯѐни макотиби олии Тоҷикистон дар 

шароити воқеии низоми кредитии таҳсил аз муҳимтарин омилҳои тайѐр 

кардани мутахассисони варзида ва рақобатпазир дар бозори ҷаҳонии меҳнат 

пазируфта шудааст. 

Дар замони муосири рушди таҳсилоти олии касбӣ дар қолаби низоми 

кредитӣ проблемаи кори мустақилона ва фаъолияти фардии шахсияти 

муҳассил (донишҷӯ) ба сатҳи баланди расидан ба ҳадаф ва матлабҳои 

омӯзиш қарор ѐфтааст, зеро фаъолияти мустақилона на танҳо масъалаи 

муҳимми раванди таҳсил аст, балки яке аз роҳҳо ва шаклҳои рушди 

маърифатӣ-зеҳнии мутахассиси оянда ба шумор меравад. 

Мақоми хос ва самарабахши кори мустақилонаи донишҷӯ дар он аст, ки 

тавассути он хусусият ва сифатҳои инфиродии ҳар як муҳассил, қобилияти 

фаъолмандӣ, тафаккури интиқодӣ, мантиқӣ ва зеҳнии ӯ равшан ва возеҳ 

зуҳур меѐбад. Фаъолияти мустақили донишҷӯ имкон мебахшад, ки донишҳои 

ҳосилшудаи вай татбиқи амал пазиранд, дар шахсияти муҳассил хушкорӣ, 

муташаккилӣ, тартибу низом, масъулиятпарварӣ барин хислатҳои муфид 

парварида шавад. Дар маҷмӯъ ҳамаи ин гуфтаҳо омодагии комили 

донишҷӯро ба фаъолияти натиҷабахши касбӣ тайѐр намуда, маҳорату 

малакаи баѐни фикру мулоҳизоти хеш, ташаббускорӣ ва иштироки бевоситаи 

ӯро дар раванди кору пайкор таъмин месозад. 

Зикр бояд кард, ки дараҷаи мустақилияти донишҷӯ дар табиати 

фаъолмандии ӯ дар самти манфиатнокии кӯшишу амалҳо буда, эҷодкорӣ ва 

хислатҳои пажӯҳишии шахсити муҳассилро инъикос месозад. Дар ин раванд 

муҳиммияти кор бо сарчашмаҳо ва китобҳои дарсию адабиѐти илмӣ, 

конспектҳо, лексияҳои омӯзгор, таҷҳизоти мавҷуда ахамияти махсус пайдо 

мекунад. 

Таҳқиқот собит намуд, ки дар ташкили илмии кори мустақилонаи 

донишҷӯ дар вазъи низоми кредитии таҳсил чунин шароитҳо ногузиранд: 

омодагии донишҷӯ ба кори мустақилона; мавҷудият ва дастрас будани 

маводи таълимӣ-методӣ ва маълумотӣ-иттилоотӣ (справочник); ѐрии 

машваратӣ. 

Дар рафти таҳқиқи масъала дар рисола маълум гардид, ки яке аз шартҳо 

ва талаботи ҳатмӣ дар бахши фаъолияти мустақилона ва рушди малакаҳои 

эҷодӣ огоҳӣ ва фарҳанги баланди педагогии омӯзгор маҳсуб меѐбад. Ҳалли 

масоили ногузири раванди таълим, амсоли муҳлат ва сифати таълим, 

ташаккули ҳамбастагии рушди шахсияти хонанда дар роҳи эҷодкорӣ ва 

пешравии зеҳнӣ, татбиқи муносибати босалоҳият ба таълим аз унсурҳои 

самарабахши фазои таҳсилот ба шумор мераванд. 

Дар рафти иҷрои рисола яқин кардем, ки барои татбиқи фаъолияти 

эҷодкории донишҷӯ-омӯзгори оянда дар раванди фаъолияти педагогӣ як 

қатор омилҳо ва шартҳо мавҷуданд. Аз ҷумла: маҳдудияти вақт ва замони 

эҷодкорӣ дар робита бо роҳу усул ва воситаҳои ҳалли масъалаи 

гузошташуда; эҷодкории муштарак байни омӯзгор ва хонанда; таъхир 

наѐфтани натиҷаҳо ва имкони пешбинии онҳо; пешбинии равшан ва 

пешниҳоди хулосаҳо; талабот ба муқоисаи доимии усул ва вазъиятҳои 

ғайристандартию қолабии таълиму тадрис. 

Дар таҳқиқоти мазкур фаъолияти эҷодкории омӯзгор ҳамчун ҷузъи 

ҷудонашавандаи ҷараѐни таълим маҳсуб ѐфта, дар татбиқи босифати 

омӯзишу парвариши шогирдон инъикос мегардад. Омӯзгор ҳамчун муҳаққиқ 

фаъолияти хешро мутобиқи меъѐр ва қоидаҳои умумии пажуҳиш ва ҷустуҷӯи 

афкору маводи нав, таҳлили вазъи мушаххаси синфхона ва фанни таълим, 

банақшагирии дарсҳо, хулосабарорӣ, таҳлили фарзияҳои мавҷуда доир ба 

ноил шудан ба натиҷаҳои дилхоҳ, ҷамъбасти маълумоти бадастомада, 

гузориши супоришу вазифаҳои нав ва ҳоказо ба нақша мегирад. 

Дар партави гуфтаҳои боло мутобиқи марҳилаҳои раванди низоми 

кредитии таълим дар муассисаҳои таҳсилоти олӣ гурӯҳҳои асосии ташаккули 

қобилияти эҷодиро дар заминаи фаъолияти мустақил метавон чунин арзѐбӣ 

кард: 

 пешбинии раванди ташаккули қобилият тавассути парвариши 

дониш, маҳорат ва малакаҳои мақсаднок, ки хусусияти эҷодӣ ва эҷодкорӣ 

дорад; 

 малакаҳои амалӣ – истифодаи имкониятҳои таҳлил ва ҷамъбасти 

иттилооти илмӣ, қобилияти дар амал татбиқ карда тавонистани ғояи 

тарҳрезишуда, ки ба ташаккул ва рушди қобилияти эҷодии донишҷӯ-

омӯзгори оянда равона шудааст; 

 маҳорати мустақили омӯзишӣ ва таҳлилӣ - кор кардан бо 

адабиѐти илмӣ, лаѐқати мушоҳида карда тавонистан ва арзѐбии интиқодӣ, 

нигоҳи мантиқӣ ба фаъолияти мустақили хеш дар партави зуҳури қобилияти 

эҷодӣ, синтез ва таснифи натиҷаҳои бадастомада, муқоиса ва типологияи 

масъалаву маводҳои мавҷуда ва нав дастрасѐфта. 

Аз таҳлили масъалаҳои марбут ба рисола маълум гардид, ки фаъолияти 

мустақилонаи донишҷӯѐн ҳамчун зинаи махсуси таҳсилот дар заминаи 

ҷустуҷӯ, коркард, азхудкунии иттилоот ба афзуншавӣ ва такмили 

салоҳиятмандии касбӣ роҳи васеъ мекушояд. Он дар доираи фанҳои 

тахассусӣ ва хосатон касби омӯзгорӣ зина ба зина ташаккул меѐбад ва ба 

низоми парвариши маҳорат ва малакаҳои зарурӣ муваффақ мегардад. Дар 

сурати муносибати ҷиддӣ ба кори мустақилонаи донишҷӯ дар шароити 

низоми кредитии таҳсил талабот нисбат ба баландшавии сифати таълиму 

тадрис ва омодашавии омӯзгори оянда дар фазои макотиби олӣ ҳали худро 

меѐбад, зеро таҷрибаи кор собит менамояд, ки ин самти кор (фаъолияти 

мустақили омӯзиш ва қобилияти эҷодӣ) дар партави низоми кредитии таълим 

ҳануз ба таври дилхоҳ роҳандозӣ нашудааст. 

Дар вазъи кунунии низоми кредитии таҳсил аҳамияти ташаббускорӣ, 

худомӯзӣ ва худтакмилѐбии омӯзгори оянда дар раванди омодагии касбӣ дар 

заминаи фаъолмандии таълимӣ-омӯзишӣ ва инфиродии пажуҳишӣ мусоидат 

мекунад. Аз ин нуқтаи назар кори мустақилона хусусан бо истифода аз 

технологияи иттилоотӣ ба фаъолмандшавии нерӯи маърифатӣ-зеҳнии 

донишҷӯѐн мусоидат намуда, ба онҳо имконияти идоракунии фаъолияти 

ақлӣ ва фикриро дар раванди ташаккули касби омӯзгорӣ фароҳам меорад. 

Кори мустақилона мутобиқи принсипҳо ва меъѐрҳои вусъати фаъолияти 

бевосита ва инфиродии донишҷӯѐн-омӯзгорони оянда ташкил гардида, дорои 

ягонагии мантиқӣ ва робитаи мутақобилаи фанҳои муштарак доир ба 

азхудкунии фанҳои таълимӣ мебошад. Низоми кори мустақилонаи 

донишҷӯѐн бо принсипҳои асосии дидактикӣ, пеш аз ҳама: принсипи 

интерактивӣ, ки зарурати ҳамкории донишҷӯѐн ва мубодилаи иттилоотро на 

танҳо бо омӯзгорон, балки инчунин бо донишҷӯѐни дигар муайян месозад; 

принсипи аѐният, ки зарурати назорати кори мустақилонаро асоснок месозад; 

принсипи банизомдарории таълим, ки зарурати интихоби стратегияи таълим 

ва банақшагирии кори мустақилонаи донишҷӯѐнро инъикос менамояд; 

принсипи такя ба донишҳо ва малакаҳои ғоявӣ, ки мавҷудияти қобилиятҳои 

ҳадди ақалли корро дар донишҷӯ тавассути воситаҳои техникӣ, ташкили 

илмии кори мустақилона пешбинӣ менамояд. 

Таҳқики масъала бори дигар собит кард, ки дар низоми кредитии таълим 

унсури тақвиятбахши дониш ва фаъолмандии омӯзгорони оянда кори 

мустақилонаи беруназдарс маҳсуб меѐбад ва он тавассути ташаббус ва 

ғайрату азамати онҳо бо нишондиҳандаҳои баланди дониш, маҳорат ва 

малака арзѐбӣ мегрдад. 

Дар рисола масъалаи амсиласозӣ (моделирование) чун усули 

универсалии таҳқиқот пешбинӣ шудааст ва имкон медиҳад, ки чизи 

эмпирикӣ ва назариявӣ дар таҳқиқоти педагогӣ муттаҳид гардад. Ба ибораи 

дигар, дар раванди таҳқиқи проблемаи педагогӣ амсиласозӣ чун унсури 

самараноки коркарди консепсияи илмӣ ва татбиқи он намоѐн мегардад. 

Тавассути усули амсиласозӣ омӯзиши сохтор ва механизмҳои раванди 

низоми кредитии таҳсил ва роҳандозии фаъолияти мустақили муҳассилин-

омӯзгорони оянда, амалҳои мақсаднок ва робитаи унсурҳои пешбарандаи 

раванди таҳсил дар макотиби олӣ муназзам мегардад. Дар айни замон, бо 

вуҷуди афзалиятҳои низоми мазкур амсила қонуниятҳои хоси рафтор ва 

шаклҳои кор бо сарчашмаҳои иттилоотӣ-касбиро бояд дошта бошад ва он ба 

фаъолияти бошууронаи омӯзиш, таҳқиқ ва табиқи амал шудани донишҳо 

мусоидат намояд. 

Таҳлили масъала маълум намуд, ки ҷузъҳои пешбарандаи амсилаи ба 

фаъолияти мустақилонаи донишҷӯѐн нигаронидашуда дар се қисмат фаро 

гирифта мешавад: қисмати мақсаднокӣ – ҳадаф ва принсипҳои асосии 

ташкили фаъолияти мустақилро дар бар мегирад; қисмати дуюм – аслӣ ва 

моҳиятӣ, ки фаъолияти субъектҳои таҳсилотро (донишҷӯѐн) фаро мегирад; 

қисмати сеюм – меъѐрӣ-арзѐбӣ, ки натиҷаҳои фаъолияти мустақили 

омӯзгорони ояндаро чун унсури рушддиҳандаи қобилияти эҷодӣ ва эҷодкорӣ 

тавассути корбасти нишондиҳандаҳо ва усулҳои ташхис дар бар мегирад. 

2. Тавсияҳо оид ба истифодаи амалии натиҷаҳо 
Мувофиқи амсилаи пешниҳодкардаи мо унсурҳои асосӣ ва ҷузъи 

таркибии кори мустақилонаи муҳассилини макотиби олии самти омӯзгорӣ аз 

инҳо иборат аст: 

1. Равиши фаъолияти мустақили донишҷӯѐн. Дар навбати худ ин 

рукни асосӣ аз чунин ҷузъҳо иборат аст: такрори маводи назариявӣ; 

ҷобаҷогузории масъалаҳои муҳимми мавзуъ; муайян кардани мазмун ва 

мундариҷаи донишу маълумот доир ба мавзуи матраҳшаванда; таҳлили амиқ 

ва чуқури мавзуъ; тартиб додани саволҳо доир ба муҳтавои лексияи устод [2-

М; 9-М; 13-М; 10-М; 4-М; 7-М; 11-М; 14-М; 1-М; 6-М; 3-М; 5-М]. 

2. Методҳо ва шаклҳои ташкили кори мустақилонаи донишҷӯѐн. 

Дар робита ба ин масъала дар амсилаи пешниҳодшудаи мо шаклҳои гуногуни 

ташкили кори мустақилонаи донишҷӯѐнро метавон ном бурд. Аз ҷумла, 

конспект, навиштани реферат, ӣчрои корҳои ҷустуҷӯӣ-таҳқиқӣ, фаъолияти 

эҷодӣ: сохтани буклет, диаграмма, таблитца, омода намудани баромад дар 

семинар, навиштани маърӯза ва амсоли он [13-М; 10-М; 4-М; 7-М; 5-М]. 

3. Тавсияҳои методӣ ба устодон дар масъалаи ташкили босамари 

кори мустақилонаи донишҷӯѐн: 

 роҳ надодан ба мушкилоти супоришоти мустақили эҷодӣ бо 

дарназардошти имконоти маърифатӣ-зеҳнии муҳассилин [1-М; 10-М; 8-М]; 

 нигоҳ доштани баробарӣ ва алоқаманд кардани фаъолмандии 

донишҷӯѐн ҳини дарс ва берун аз дарс [12-М; 7-М; 3-М; 10-М; 5-М]; 

 ба донишҷӯѐн додани маслиҳатҳои амиқ ва равшану возеҳ 

нисбати ҳадаф ва шарту шароити супориш, ҳаҷм ва муҳлати иҷро [7-М; 3-М; 

10-М; 5-М]; 

 пешниҳод кардани намунаҳои иҷрои супоришот [3-М; 11-М; 8-М; 

5-М]; 

 пурзӯр карданиназорати ҷорӣ ва арзѐбии сифати иҷрои кори 

мустақилона; хулосабарорӣ ҷиҳати дараҷаи маҳорату малакаи фаъолияти 

мустақили муҳассилин ва ҳоказо [11-М; 14-М; 1-М; 6-М; 3-М; 5-М]. 

Дар рисла коркарди технологияи ташкили бонизоми фаъолияти 

мустақилонаи донишҷӯѐни самти омӯзгорӣ бо мақсади рушди қобилияти 

эҷодӣ ва тафаккури мантиқии онҳо дар шароити низоми кредитии таълим 

мавриди таҳқиқи муфассал қарор гирифт [1-М]. 

Аз ҷумла, бо мақсади беҳтар намудани мундариҷа ва технологияи 

тайѐр кардани кадрҳои омӯзгорӣ дар мутобиқат бо стандартҳои давлатӣ, 

фаъолманди академии муҳассилини макотиби олӣ, таъмини воридшавии 

фарох ба низоми касби омӯзгорӣ Вазорати маориф ва илми Ҷумҳурии 

Тоҷикстон ба татбиқи муносибати босалоҳият ба таълим шурӯъ кард. Ҳадафи 

ҷорикунии ин падидаи нав ба раванди таҳсилоти касбии олӣ ворид намудани 

тағйироти куллӣ дар самти сифатан баландшавии дониш ва маҳорату 

малакаи мутахассисони соҳаи мактабу маориф мебошад [1-М]. 

Дар шароити низоми кредитии таҳсил технологияи фаъолияти 

мустақилонаи донишҷӯѐн ба раванди ташаккули касбии омӯзгорони оянда 

тағйироти куллӣ ворид намуд. Аз ҷумла, он муҳиммият ва зарурурияти вақти 

ба кори худомӯзӣ ва худтакмилѐбии назариявии муҳассилин ҷудо шудани 

соатҳои таълимиро ҷун нишонаи барҷастаи рушди маърифатӣ-зеҳнии онҳо 

таъкид ва талқин менамояд. Дар ин самт технологияи ташкил ва 

гузаронидани кори мустақилона рукни асосии раванди таҳсил арзѐбӣ 

мегардад [11-М; 14-М; 1-М; 6-М; 3-М; 5-М]. 

Технологияи ташкили кори мустақилонаи донишҷӯѐн-омӯзгорони 

оянда бо чунин шаклу намудҳо татбиқи амал мегардад: 

1. Кор бо адабиѐти илмӣ ва китобҳо: навиштани реферат, таҳияи 

аннотатсия, конспект кардан, таҳлил ва ташреҳи адабиѐти илмӣ-методӣ, ҷамъ 

кардани иқтибосоти муҳим доир ба ин ѐ он консепсияи таълим ва тадрис [5-

М]. 

2. Омода кардани ребусҳо ва кроссвордҳо: Дар ин самти кори 

мустақилона донишҷӯѐн на танҳо донишҳои худро бо мавод ва иттилооти 

иловагӣ бой мегардонанд, балки тасаввурот ва маълумоти худро дар соҳаи 

истилоҳоти (терминологияи)психологӣ-педагогӣ такмил мебахшанд [11-М; 

14-М]. 

3. Навиштани эссе ва иншо дар мавзуи педагогӣ. Дар ин намуди 

фаъолият донишҷӯѐн кӯшиш мекунанд оид ба ин ѐ он консепсия, назария, 

технологияи таълиму тадрис андешаҳои хешро ба баѐн кунанд ва онҳоро аз 

нигоҳи талабот ва дархости илми педагогии муосир дарк намоянд [9-М]. 

4. Пажуҳиши педагогӣ: донишҷӯѐн ба ҷустуҷӯ ва бозѐфти муҳити 

иттилоотӣ муваффақ мешаванд, аз қабили рӯзномаҳои соҳавӣ (педагогӣ), 

барномаҳои таълимии телевизионӣ, намоиши асарҳо ва маводҳои педагогӣ, 

навигариҳои илмӣ-методӣ [11-М; 14-М; 1-М; 6-М; 3-М; 5-М]. 

5. Лоиҳа ва моделҳо (амсилаҳо): донишҷӯѐн тавассути ташаббус ва 

иқдомоти мустақил таҷрибаи омодасозии лоиҳа ва амсилаҳои соҳаи таълим 

ва тадрисро ба даст медароранд [11-М; 14-М; 2-М; 6-М; 8-М; 9-М]. 

6. Таҳияи тавсияҳо ва ѐдномаҳо. 

7. Иштирок дар конфронсҳо, маҳфилҳои илмӣ-методӣ, озмунҳои 

педагогӣ, ҳафта ва декадаҳо бахшида ба масъалаҳои таълим ва тадрис [13-М; 

9-М]. 

Раванди истифода аз технологияи педагогӣ дар робита ба рушди 

фаъолияти мустақили муҳассилини макотиби олии самти омӯзгорӣ доираи 

масъалаҳоеро дарбар мегирад, ки бо шиносоӣ бо нақшаи кор, мутолиаи 

манбаъ ва сарчашмаҳои тавсияшуда, ҷустуҷӯ ва дастрас шудани адабиѐти 

илмии педагогӣ ва методӣ зичалоқаманд аст [1-М; 5-М; 12-М; 4-М; 3-М]. 

Дар раванди кори мустақилона арзѐбии масъалаҳои ба 

муҳокимагузошта бо назардошти чунин амалҳо сурат гирифт: 

 муқоисаи сарчашмаи илмӣ бо китоби дарсӣ ва дастурҳои методию 

таълимӣ дар робита бо проблемаҳои омӯзиши ин ѐ он фанни таълимӣ [3-М; 

9-М]; 

 омӯзиш, таҳлил, ҷамъбаст ва хулосаи фаслҳо, қисматҳо ва бахшҳои 

китоби дарсӣ ва дастурҳои таълимию методӣ [11-М; 14-М; 2-М; 6-М; 8-М; 9-

М]; 

 ҷудо карда тавонистани сохтори асарҳои илмӣ, китобҳо ва дастурҳои 

таълимӣ-методӣ (дарсҳо, параграфҳо, матнҳо, машқҳо ва ғайраҳо) [12-М]. 

Татбиқи технологияи ташкил ва баргузории фаъолияти мустақили 

донишҷӯѐн-омӯзгорони оянда дар рушди қобилияти эҷодии онҳо бо риояи 

меъѐрҳои зерин роҳандозӣ мегардад: 

 фаъолияти мустақили илмию таҳқиқотии донишҷӯѐн чун шарти 

ногузири омодабошии онҳо ба фаъолияти педагогӣ [11-М; 14-М; 2-М; 6-М]; 

 бошуурона ва эҷодкорона будани раванди кори мустақилона дар 

шароити низоми кредитии таълим, ки маҳз суботкорӣ ва фаъолмандии 

омӯзгори ояндаро ба миѐн мегузорад ва ҳоказо [1-М; 10-М; 9-М; 6-М; 8-М; 5-

М]. 

